
Luka

Jejui 'ga rekwawera Luka 'ga omome'u ka'aran
are inuga janee rakue.

Luka 'ga nuatai futari Jejui 'ga rupi rakue.
Najudeu artii 'ga. A'ere 'ga Jejui 'ga rerowiari.
Morofuanugara 'ga. Janeruwarete 'ga 'Agesagea
ka'arana kwasiarukari Luka 'ga upe. A'erami 'ga
ka'arana kwasiaa inuga Jejui 'ga ree.

14 Teofiru. Ene 'd killima'eeteetea. A'eramii je ene
upe ka'arana kwasiaa inuga. Je Luka. Jejui 'ga
ree je ka'arana kwasiari inuga ene upe. A'eramu
ene jeremikwasiarera mogytau A'eramil ene “Na
pa je 'gd a'jea futat imome'ui jee ra'e”, 'jau ene
jeremikwasiarera mogyta re.

Ae pype akou 'd Jejui 'ga awau watau kwe pe
akourakue, mama'eukwaawa pe'au 'ga nuirakue.
Ojero'wu ma'e 'ga katu'oka 'ga awau kwe pe akou
rakue. 'Gd mu'jau 'Uwarete 'ga je'eg are rakue.
A'eramii 'gd 'awaml kwaiwete 'ga renuparera 'ga
'ga rera mome'wau awau kwe pe ajemogyau 'ga
nupe. Amumera 'gd ka'arana kwasiaa 'ga ree,
'ga rekwawer are. A'ere 'gd nomome'upawi 'ga
rekwawera rakue.

A'eramil je “amome'upap pa je ikwasiaa in-
uga ka'aran are 'gd nupe kwy”, 'jau je tejeupe.
A'eramil je a'eramii tewau Jejui 'ga resakarera
'gd nupe teporogytau tekou ai'i. Je naesagi futari
Jejui 'ga. A'erami je tewau 'ga resakarera 'ga
nupe teporogytau tekou. Namajepei'i 'gd nupe

etee rlii futat je porogytai. Kwaiwete je poro-
gytal 'ga resakarera 'gd nupe tewau tekou ai'i.
“Pemome'upap pejejemiesagera jee”, 'jau je 'gd
nupe tewau tekou ai'l. “Jejui 'ga remiapofera
pemome'upap jee”, 'jau je tewau tekou 'gd nupe
ai'l

A'eramil 'gd imome'waupap jee. Wemiesagera
'gd imome'wau jee. A'eramil je 'awamii ka'arana
kwasiaa inuga 'gd nemimome'ufer are pé nupe.

A'erami ene jeremikwasiarera resaka ka'aran
are. “Ajea futat 'gd Jejul 'ga mome'ui jee rakue”,
tere jeremikwasiarera mogyta re ‘jau.

Sakari 'ga upe ywagipewara 'ga 'eawet

5 A'ereje Jud Batista'gara'ne imome'ui enee. Jud
'garekoramii Erote 'ga rekoi 'wyriarami judeu 'gad
nupe rakue. Jud 'ga ruwa 'ga rera Sakari. Sakari
'ga mainana. Apiasi 'ga remiayuwa 'gd pyri 'ga
oporowykyau Jarejuwarete 'ga mogytaawa pype.
Mainana 'gad juejue Ardo 'ga juapyrera. Sakari
'ga remireko €& nané Ardo 'ga juapyrera &é nf,
Isapeu 8. 6 E& mama'e tywera nuapoi futari
Jarejuwarete 'ga upe. Sakari 'ga nané nuapoi
futari 'ga upe nii. Jarejuwarete 'ga je'eg are 'ga
apyakai. Jarejuwarete 'ga remifutar iml etee
futat 'gd mama'e apou akou namutamutat 'ga upe.
7 Isapeu &8 nata'yri futari 'gd nupe. E@mena 'ga
nané futat osawa'eramti. Nokoi'i futari 'gd na'yra
mii. Namanii futari 'gd na'yra mii. Eé ra'yre'em
teea futat.

8 Jarejuwarete 'ga upe 'ga porowykyaw ipe
Sakari 'ga ruramil 'ga pytuna 'ga 'jau 'ga upe:

9 —'Awamil ene ekwap esou 'au myter ipewara
pype jany kasiga rapyau, Jarejuwarete 'ga muory-
pawami— 'jau 'ga 'ga upe.

A'erauwe 'ga awau osou jany kasiga rerawau
iapyau. Awau osou imy'ja'wi pype. 10 Jany kasiga
'ga upe eroo iapyramt tekotee 'ga 'upa oporogytau
ukupepe Jarejuwarete 'ga upe, 'ga &ma poromuku-
ran.

HJany kasiga imonygauwe ywagipewara 'ga 'ua
ojesaukaa 'ga upe. 'Ua u'ama tata eny pyri. Jany
kasiga 'ga iapyramil 'ga 'ua u'ama ojesaukaa 'ga
upe. lapyawa rowajara katy ojesaukaa 'ga upe.
12'Ga resakawe Sakari 'ga okyjau etee 'ga wi.

—Kuu. Ma'ja te 'wei? Ma'ja te koromi 'ut oje-
saukaa jee 'wei?— 'jau 'ga okyjau etee futat u'ama
ywagipewara 'ga wi, ojeupe 'ga jesaukaram.

13 Ojewi 'ga kyjeramil ywagipewara 'ga oje'ega
'ga upe:

—FErekyje awi. Janeruwarete 'ga eneje'ega
wanup 'llina— 'jau 'ga 'ga upe ojewi 'ga kyjeramd.
—“Kunumia emut amil jee”, ere ako 'ga upe rakue.
A'eram 'ga 'awamil eneremifutara mua enee—
'Jau 'ga 'ga upe. —Anurenure'i nipo eneremireko
8é ra'yrami— 'jau 'ga Sakari 'ga upe. —Eja'yra
'ga 'ar ire ki Jud enug 'ga ree. 'Ga 'arami nipo
eneku'i 'ga ree. 14 Enepytuna 'gd we futat nipo
aku'irami ene pyri'ga 'aramii 'garee. 15 Waranuw
ire nipo enera'yra 'ga kilima'eeteetea Jarejuwarete
'ga upe— 'jau 'ga 'ga upe u'ama. —'Ga aranuw
ire ene kawiajaiwa rykurukare'ema 'ga upe. Y'way
ajaiwaye'ema miamu futat itykurukare'ema 'ga
upe. 'Ga 'ar ypyrauwe Janeruwarete 'ga 'Agesagea
'ga rerekoi— 'jau 'ga 'ga upe imome'wau.



Luka 1:16 iv Luka 1:20

16 —Waranuw ire nipo enera'yra 'ga awau akou
kwe pe oporogytau Israeu juapyrera 'gd nupe.
A'erami nipo 'ga ga mOJewyrukaa ]are]uwarete
ga rerowiara upe ni— ‘jau 'ga ‘'ga ruwa 'ga upe
u'ama. 17—S3a'a yma Eliasi 'ga rekoa Jarejuwarete
'ga pdjé mi etee mama'e apoa rakue. Nan tee
futat nipo enera'yra 'ga rekoi, 'ga 'jawerimi etee
futat. Jarejararete 'ga rur enune nipo enera'yra
'ga rekoi 'gd mu'jau. 'Ga na'yra mota'waukaa 'ga
nuwa 'gd nupe — 'jau 'ga imome'wau 'ga upe.
—A'ere te nipo Janejararete 'ga ruri enera'yra
'ga rewiri. Kwaiwete te ' 'gd Janeruwarete 'ga
je'ega nuenuwi. A'eramil enera'yra 'ga a'erami
'ua Janeruwarete 'ga je'ega renuwukaa 'gd nupe.
Janejararete 'ga rura futarukaa 'gd nupe kwai-
wete— 'jau ywagipewara 'ga Sakari 'ga upe u'ama
imome'wau.

18 A'ere aipo 'eramii Sakari 'ga nuerowiari 'ga
je'ega.

—Ene'me awi jee kiii. Iwadiwi jeremireko &&
ni't. Je nané 'd tesawa'erami ni. A’jea fu-
tat sipo & waiwi pype &€ ra'yramii?— 'jau 'ga
ywagipewara 'ga upe.

19 A'eramil ywagipewara 'ga 'jau 'ga upe:

—Naani. Ereapo awi aipoa. Je 'a Gaprieua
futat. Je 'a Ku'jywa 'ga pyriwara futat. 'Ga
te ' je mut je moporogytaukaa enee. 'Ga te
'a moranuw esage werurukat imome'waukaa
enee jee. 20 Alere 'd 'ga nererowiari etee eje-
upe je 'ga mome'urami. A'erami nipo 'ga ene
je'8woka'jama. Ije'ege’ema 'jawe nipo ekou. En-
era'yra 'are'emauwe nipo nereje'egi. 'Ga 'ar ire te
ereje'eg nii— 'jau ywagipewara 'ga Sakari 'ga upe.

—Eja'yra 'arami te nipo ejeupe ]eporogytawera
ererowiat. A'lerami te nipo ereje'eg ni— 'jau 'ga
'ga upe.

21 A'eramii ukupepewara 'ga Sakari 'ga rapesaka
upa.

—Ma'ja te 'ga wapo '"liina oporomukuramii '1?—
‘Jau 'gd ajaupe 'upa.

22 Ojeupe ywagipewara 'ga porogytapaw ire
Sakari 'ga 'ua uéma ukupepewara 'gd nupe. A'ere
'ga noje'egi futari 'ua. Opoa etee futat 'ga
imowawaka 'gd nupe. A'eramii ukupepewara 'ga
jau:

—Ywagipewara 'ga nipo kwe ojesaukaa 'ga upe
ra'e. Aerami 'ga oje'€ka'jamamil ra'e— 'jau 'gd
ajaupe.

23 Oporowykypaw ire Sakari 'ga awau ojewya
oje'wyr ipe. 24 Kamésiete 'ga remireko &&
wa'yraml. Aeramll 88 'liina wog ipe etee
futat. Watawe'em futat kwe pe awau. Siku jaya
moka'jama 'liina wog ipe watawe'em. 25 A'erami
88 'jJau ojeupe etee futat 'liina: “Janeruwarete kiad
esagejee”,'jau & liina. “Teja'yre'ema je anosi jepi.
A'ere 'd je 'awamil jera'yramil. Jemena agawewl
je 'a. A'etea je najera'yri jepi. A'ere 'a 'awamil
jera'yramii. A'erami je 'awamil tejenosOumap”,
'jau é¢ 'liina ojeupe.

Mari éé upe ywagipewara 'ga 'eawet
26-27Tsapeu €& ra'yryriilinam, Janeruwarete 'ga
ywagipewara 'ga mua Mari &8 upe, Nasare pe-
wara é¢€ upe. Gaprieua ywagipewara 'ga rera. Ga-
prieu 'ga 'ua, Janeruwarete 'ga je'ega rerua Mari
&8 upe. Nimeni we Mari &&. E&mérama 'ga Jose

'ga. Jose 'ga Davi 'ga juapyrera. Iypy we 'gd nupe
'wyriarareteramu 'lii ma'efera 'ga futat poromt,
Daviram.

28 A'erami Gaprieu 'ga 'jau Mari &€ upe:

—FEre eku'iramii ekou ‘'awamdt, kari.
Janeruwarete 'ga nipo 'a ojejuka ene ree 'awami
1— 'jau 'ga €8 upe 'ua.

29 A'ere &€ naeapyoi ojeupe 'ga ‘e are. “Ma'erami
kid aipo 'jau jee 0?” 'jau €€ ojeupe.

30 A'eramil 'ga 'jau €& upe:

—Erekyje awi, kari. Janeruwarete 'ga te ene
rereko. Iku'i 'ga 'liina ene ree. 31 Enera'yt nipo
ene. Kiima'e 'ga nipo enera'yra 'ga. Jejui ‘jau ki
ene eja'yra 'ga rentiina— 'jau 'ga €€ upe. 3233 —
Kiiima'eeteete 'ga te nipo. Janeruwarete 'ga te'i pé
nupe ‘jau: “Koromi jera'yra 'ga”, te'l pé nupe 'ga
resaukaa 'jau— 'jau 'ga €8 upe. —'Ga futat nipo
anure Janeruwarete 'ga omogo 'wyriarareterami
Pé nupe, judeuramii pé nupe, Jako 'ga juapyr-
eramil pé nupe— 'jau 'ga & upe. —Yma we te
ako Davi'gajuapyrera 'ga peapesak pejejemogyau
ikue. “Maranime gatu nipo Davi 'ga juapyrera 'ga
ruri 'wyriarareteramii akou janee?” pe'je 'a peje-
jemogyau jepi. A'ere 'awamii 'ga ruri pé nupe. En-
era'yramil 'ga 'ga muri pé nupe, pénemiapesagera
'ga. Namutat 'ga rekoil 'wyriarareterami pé nupe.
Nipy'ruawi futari 'ga akou. Nateepawa'uweri fu-
tari nipo 'ga akou— 'jau 'ga é¢ upe.

34 A'eraml Mari €€ 'jau 'ga upe:

—Kijdmukua we te 'a je ako. Nokoi we te
'd kiliima'ea je ree. Ma'erami je kiiima'e tejee
ekoe'emauwe teja'yr ekoeterami niird?— 'jau éé
'ga upe.

35 A'eramii 'ga 'jau €€ upe ni:

—Ku'jywa 'ga 'Agesagea te nipo ene rereko 1.
'Ga te kunumia amut enee 1. A'erami nipo ene
eja'yramil. Ku'jywa 'ga te wa'yra 'ga amut enee.
A'eramii nipo 'ga wesageramii. Nitywi'i futari 'ga
tywera 'ga ree— 'jau 'ga && upe. 36 —Nenerea'ari
nipo epytuna éé ree, Isapeu €é ree? “Ta'yre'ema
kyna”, 'jau 'gd 'a &€ upe jepi. Aere 'awamu
66 ra'yrami. Ta'yryratld €8. Owaiwi pype éé
ra'yrami ai'i. 37 Wapo katu katu te 'a Ku'jywa
'ga mama'ea. A'erami 'ga €6 mena 'ga ra'yra
pyygukaa &€& upe. Nokoi'i te 'd Ku'jywa 'ga remi-
apoe'ema mama'e mii— 'jau 'ga &€ upe.

38 A'eramil €€ 'jau 'ga upe:

—Nai'i. A'jea futat Janeruwarete kia jejararetea
futat. Tene kid iapoi jee wemifutar imi etee futat
— 'Jau Mari éé ywagipewara 'ga upe.

Aipo 'epaw ire 'ga awau && wiywag ipe nil.

Isapeu éé pyri Mari éé oawet

39-40 A'eramli Mari éé ikoai'i awau Isapeu €& 'wyr
ipe. “Oo pa je kyna resaka tekou kwy”, jau &é
ojeupe. A'erauwe futat & okaraema mogatyrtiimi
awau. Isapeu && Judeja ywy pewara. Ywytyra
pyte'rarimi 'gd 'wyra ruwi. A'erami Mari &é
awau peu. Amunaw ipe owaémawe Mari & aw-
awayayau osou Isapeu éé 'wyr ipe.

41 Mari &€ resakawe Isapeu €& 'jau €& upe:

—Tereko?

—TJerekoi'we. Ene pyri je ruri tekou— 'jau Mari
86 éé upe.

Mari &€ je'ega renupawe Isapeu && ra'yra
'ga omyina €8 reweg ipe. A'erauwe futat

Janeruwarete 'ga 'Agesage ruri osou Isapeu é&é

pype. E€ rerekwarami futat 'ua.

42 A'erami €8 'jau Mari && upe:

—Janeruwarete kid ojejuka ene ree kyn.
Janeruwarete kid esage janee. Ma'eramii 'a
ereko eku'iramii. Eneku'i ' ekou tekotee wa
ku'i apyraapa— 'jau Isapeu && Mari €& upe. —
Enera'yra ki ree taetu nipo Kkia jejukai ene ree.
43 Janeruwarete kid esage jee. Ene 'd jejara kia
ya— 'jau & Mari &€ upe. —]Je te 'd nakiijaeteete
rii te pé nupe. A'etea te '3 erejot je resaka rai'i—
‘jau 8¢ Mari éé upe. 44 —Ene te 'a jarejara kia ya.
A'eramu jera'yra Kid omyina aku'irami jereweg
ipe eneje'ega renupawe ko— 'jau €é &€ upe. 45—
“Tene ki kid iapoi jee”, ere 'a Kid upe rai'i. “Tene ki
kid kunumi muri jee”, ere 'a kid upe rai'i. A'leramu
taetu kid tojejuka ene ree 'jau— 'jau Isapeu &é
Mari &¢ upe.

46 A'eramii Mari & 'jau:

—TJanejara kia esage janee, a'e je jepi.

47Janeruwarete kia jane katu'okara.

A'eramil je a'erami teku'iram tekou.

48-49Te 'a nakiljdeteetea riii agawewi.

A'etea Kkia 'a ojejuka je ree je rekoramdi.

Janeruwarete kid 'd pdjéretea. Kid 'a aeremi-
apoe'ema wapo jee.

Anure nipo je mani re je rewiri 'ut ma'e wa 'jau
jee:

“Janeruwarete Kkia ojejuka kyna ree”, jau nipo wa
'd jee je mant re.

Anure taetu nipo wa aipo wa 'i jee.

Janeruwarete kia tekatu futat 'a eteete ma'erami
akou.

Nokoi futari wa amii kia 'jawe.

Kia etee futat Okoeteete ma'erami—

‘Jau Mari éé Isapeu && upe 'liina imome'wau.

50—Kia 'd ajemuaém ojee iporomutat ma'e wa nee.

Yma we te ' kid jemuaémi wa nee rakue.

Opoire'ema futat nipo kid jane ree ajemuaém awi.

Anure taetu nipo kid jemuaémi wa nee—

‘Jau 88 imome'wau && upe.

51 —Awami taetu 'a kid opdjé resaukaru'jau'japa
wa nupe.

Ojee ojerowiaraip ma'e wa kid imomapa nipo.

Wa nemiaporama nipo kid imateepapa wa nui—

‘Jau é¢ 'liina €@ upe.

52 —"Wyriara wa nipo kid imuéma.

‘Wyriare'ema wa etee nipo kiad imyina 'wyriara
py'rau n.

53 Tkaraemde'ema wa nupe etee nipo kid mama'e
esage monou nii—

‘Jau 88 imome'wau && upe.

—A'ere nipo kid ikaraemd kwai ma'e wa mo-
moirukari wa karaema awi.

A'eram@i nipo kid wa monou kwe pe, wa
karaemade'eme futat.

>4 Janeypy upe Kkid 'jau rakue: “Ajemuaém je pé
nee.

A'eramil je pé poaa mama'e apo are”, jau kia
rakue.

A'eramii kid u'eawer imii etee mama'e apou wa
nupe, wa poaa, Israeu Kkiad juapyrera wa
poaa.

Wenuparera wi Kkia ipoaa.
Nomoka'jami futari kid u'eawera.

%> Wea'aram etee futat kKid akou wa nee.
Kia 'd ajemuaéma janeypy wa nee rakue.

Abrado kia ree, kid juapyrera wa nee nané futat
kia 'd ojejukau rakue.

Oje'eg im1 etee futat kid 'd iapoi—

'Jau Mari éé Isapeu && upe.

56 Muapyra jay magwapa Mari &€ akou peu Is-
apeu &8 'wyr ipe. A'ere €& ojewya 'ua oje'wyr ipe
na.

Jud Batista 'ga 'aawet

57 Oje'wyr ipe Mari && o re Isapeu &€ ra'yra 'ga
u'aa &é wi. Kllima'e 'ga futat 88 ra'yra. 58-59 A'eramii
éé pytuna 'gd aku'irami 'ga ree. Kwaiwete fu-
tat 'gd aku'iramu 'ga ree. E& pyriwara 'gd nané
aku'iramt 'ga ree nt.

—Janeruwarete kid 'a esage kyna upe. Aje-
muaém kid kyna ree. A'eramu kid kyna mena
ra'yra pyygukaa kyna upe— 'jau kijjamera 'ga.

Kiliima'efera 'gd we futat 'jau €€ upe:

—Esage te'a Janeruwarete 'ga 'gd nupe— 'jau 'ga
ajaupe &€ ra'yra 'arami. —Iwaiwi agawewi 'a &&.
A'etea 'a €@ ta'yt owaiwl pype— 'jau 'gd €& upe 8é
ra'yramd.

Majepeja etee kunumi 'ga morowykye'ema
magwapa. A'ere 'gd 'ua 'ga mojewaga resaka. 'Ga
mojewaga resaka 'ut ma'e 'gd jau ajaupe:

—'Ga ruwa 'ga rera etee futat sinug 'ga ree kiii,
Sakari kiii— 'jau 'gd ajaupe.

60 A'ere 'ga y €&:

—Naani. Nafutari je. Jua te je afutat kid reramu
— 'jau €€ 'gd nupe. —Jua te je anug kia ree— 'jau
etee 8¢ 'gd nupe.

61 Aipo 'gay 8@ 'eramil 'ga 'jau €& upe:

—Ma'eramiia'ii? Nitywi te 'd enepytuna Jud pyu
era a'i 1— 'jau 'gd &8 upe. —Ma'eramii ene inuga
ekoete 'ga ree a'i 17— 'jau 'gd && upe.

'Ga ruwa 'ga peu futat "liina. A'ere 'ga noje'egi
"lina. Ije'8ka'jam 'ga. 62 A'eramil 'gd 'jau 'ga ruwa
'ga upe:

—Ma'ja pyu te jane 'ga rentii?— 'jau 'gd 'ga upe.

Opou etee futat 'gad oje'ega Sakari 'ga upe 'ga
‘jawe. 63 A'erauwe 'ga iapoi 'ga 'jawe etee futat 'ga
nupe. Opo warawarau etee 'ga nupe.

—Ka'arana perut jee— 'jau 'ga.

Opou etee futat 'ga 'jau 'ga nupe.

A'erauwe 'gd ka'arana rerua 'ga upe. Ka'arana
'ga ikwasiaa wa'yra 'ga rer are 'gd nupe. Ka'aran
are 'ga rera kwasiaramii 'ga esaka.

—'Garera Jud futat ra'e kiii— 'jau 'ga ajaupe.

64 Aipoa 'ga ikwasiaa 'ga renamil futat 'ga je'ega
ojewya 'ga upe. A'erami futat Janeruwarete 'ga
'ga je'ega mamuka 'ga wi, ywagipewara 'ga 'eawer
imi etee futat. A'eram futat 'ga imome'ui oje'eg
iml 'gd nupe, 'ga oporogytau 'liina 'gd nupe.

—Janeruwarete 'ga 'a esage janee — 'jau 'ga
oje'ega fug ire 'liina, Jarejuwarete 'ga mome'wau
'gd nupe.

65'Ga je'egauwe futat peuwara 'gd ajemogymo-
gyau etee futat 'ga renupa.

—Kuu. Maran te 'ga je'egi nii 'wei?— 'jau 'gd
ajemogyau etee futat 'ga je'ega rerowiare'ema 'ga
je'egamil.

A'eramil futat 'gd awau kwe pe &€ rera mok-
wasi'wau ajaupe.

—Iwaiwi agawewi ' Isapeu &8. A'etea &8 ta'yt.
Eé mena 'ga oje'€ka'jamamil ai'i. 'Ga ra'yra 'ga
'‘arauwe 'ga je'ega fugi 'ga wi ai'i nti. A'eramii futat
'ga oporogytau 'liina Jarejuwarete 'ga upe oree ai'l
— 'Jau 'gd imome'wau ajaupe.

Amunawa moyka awau imome'wau 'gd nupe.
66 A'eramil 'ga je'ega renupara 'ga 'jau:

—Ma'e kiiima'e 'ga sipo 'i? Kiiima'e esage 'ga nipo
kiii— 'jau 'gd ajaupe, 'gd na'yra rera renupa.

A'erami Jua 'ga 'ar ypyrauwe Janeruwarete 'ga
ojejukau esage 'ga ree.

Jarejuwarete 'ga je'ega mome'uawet
67 'Ga je'ega mamug ire Janeruwarete 'ga

U'agesage mua Juad 'ga ruwa 'ga upe, Sakari 'ga

upe. 'Ga 'Agesagea 'ga rerekou 'ga moje'egukaa

'gd nupe. Janeruwarete 'ga remimurama 'ga 'ga

imome'wau 'gd nupe, wa'yra 'ga rewiri 'ut ma'e

'ga 'ga imome'wau 'gd nupe.

68 —Ene 'd eneresage oree, ki Ku'jyp.

Nitywi 'ga amt ene 'jawe oree.

Ene etee futat te 'd eneresage oree, sa'e ki Jare-
juwarete 'ga upe.

Janeypy 'gd 'a, Israeu juapyrera 'gd 'd, werowiat
futat Jarejuwarete 'ga rakue.

Janeruwarete 'ga te 'a wemiayuwa 'gd wentii'€ukat
Egitu ywy awi rakue.

Anure nipo 'ga jane katu'okara 'ga muri janee.

69Jane katu'okara 'ga ' pdjéretea.

Jane katu'okara 'ga '@ Davi 'ga juapyrera,
Janeruwarete 'ga upe oporowyky ma'efera
'ga juapyrera 'ga.

70 Yma te 'd Janeruwarete 'ga je'egi oje'ega
mome'wara 'gd nupe rakue.

A'eramil '3 'ga 'eawera 'ga je'ega mome'wara 'ga
imome'wau awau kwe pewara 'gd nupe
rakue.

71“Tajejuka pé nee 'jau,

p€ jukaukare'ema pé nee iporomutare'ema 'ga
nupe 'jau,

pé nereko tywerukare'ema 'gd nupe ‘jau, e'l 'a
Janeruwarete 'ga janee rakue”,

Jau 'gd awau 'ga 'eawera mome'wau 'gd nupe
rakue.

72 Janeruwarete 'ga 'a ajemuaém futat nané
janepytunera 'ga nee rakue.

U'eawer im1 etee futat Janeruwarete 'ga iapoi 'ga
nupe rakue.

73-75Yma te 'a 'ga 'i Abrado 'ga upe rakue:

“Amuém je ene ene ree iporomutare'ema 'gd nui”,
Jau 'ga 'ga upe rakue.

“A'eraml ene ekyjawe'em jeje'ega renupa.

Je'eawer imt etee futar iki ene mama'e apou ekou.

A'eramil ene etywere'emam ekou jee.

Mama'e tywera apoare'ema ene.

A'eram ene nan etee futat ewau emantmil jee”,
Jau Janeruwarete 'ga Abrado 'ga upe rakue.

Aipo 'jau 'ga oje'ega Abrado 'ga upe rakue.

A'ere 'ga na'ga upe etee rti 'ga 'i.

Abrado 'ga juapyreramil jane upe juejue nané
futat'ga'ini—

jau Sakari 'ga imome'wau 'ga nupe.

76 A'ere Sakari 'ga 'jau wa'yra 'ga upe:

—Ene 'a Janeruwarete 'ga remimurera 'ga re-

nunewara, kisit.

Ene aranuw ire nipo Janeruwarete 'ga 'jau enee:

“Jete'd@pajéretea”, 'jaunipo Janeruwarete 'ga enee.

“Jud'gajeje'egamome'wara 'gd nupe”, 'jaunipo 'ga
enee ene rekorami.

Ene nipo kiiima'eeteete futat ereko 'gd nupe.

Ene nipo ereo Jarejararete 'ga renunewe kwe pe
'gd mu'jau ekou Jarejararete 'ga rura fu-
tarukaa 'gd nupe.

Janeruwarete 'ga ajemuaém ae ree.

A'eramil 'ga ene monou kwe pe ene moporogy-
taukaa 'ga nupe.

77-19 “Pejetywer awi pépoiriweramii Janeruwarete
'ga imoiri pé nui, Ppé mogyau
wemiayuwamii pé katu'oka”, 'jau nipo
ene ewau ekou 'ga nupe.

“Janeruwarete 'ga ajemuaéma jane ree.

Ipota'wa te 'd 'ga jane ree”, 'jau nipo ene ewau
ekou 'gd nupe—

'Jau 'ga wa'yra 'ga upe 'llina oporogytau.

—Janejararete 'ga 'ara ‘jawe futat.

Sa'd ae kwara poromil mama'e resak katu katua.

Ypytunaiwa pypewara 'gd tee ajemogy okyjau
mama'e awi.

'‘Arim{i wata ma'e 'gd nokyjei futari ajemogyau.

Nan tee Janejararete 'ga 'ur ire jane mu'ei
‘Uwarete 'ga ree.

A'eramil jane 'ga kwaaw ire jarekyjawe'em.

'Ga kwaapare'ema 'gd tee okyje ajemogyau.
Amanil awi 'gd kyjea 'gd nerekou.

A'ere 'ga kwaapara 'ga nokyjei.

Okwaawamii Janeruwarete 'ga janekyje mateep-
awi.

Ojeupe jane porogytarami Janeruwarete 'ga jane-
tywera moia jane wi, jane monou wemi-
ayuwamd.

A'eramil jane a'eramil jarekyjawe'em jaremant
awi—

jau Sakari 'ga wa'yra 'ga upe.

80 Waranuw ire Jud 'ga awau akou kwe pe.
Janeruwarete 'ga 'Agesagea futat 'ga rerekou. Oje-
tee'i futat 'ga awau akou amunawe'em ipe namu-
tamutat. A'ere Israeu juapyrera 'gd awau ajatykau
'ga porogytarenupa. A'eramil 'ga Jarejuwarete 'ga
je'ega mome'wau 'ga nupe.

2

Jejui 'ga 'aawet
(Mateu 1.18-25)

1'Wyriararete 'ga Augusto 'ga. A'eramil 'ga 'jau
ojeupe: “Maramaran te jeremiayuwa pytuna nii?”
'Jau 'ga ojeupe. A'eramil 'ga 'gd nera kwasiarukaa
ojeupe.

—Pekwap pejeje'wyr ipe pejejera kwasiarukaa
'gd nupe— 'jau 'ga 'gd nupe, oje'ega monou wemi-
ayuwa 'gd nupe. —A'ere simojopyrll péé 'jau,
pénera kwasiarukar ire 'jau— 'jau 'ga 'gd nupe.

2 Aipoa 'ga iapoukaramii Sireniu 'ga Qiina 'wyri-
aram Siria ywy pewara 'ga nupe.

3 Aeramil 'gd awaupap wera kwasiarukaa
Wamyja jeupawer ipe etee futat. 4 Aleraml ]ose
'ga nané awau Garireja ywy awi. Nasare awi ‘ga
awau Judeja ywy pe, wamyja 'ga Davi 'ga wyrer
ipe. Perdi me Davi 'ga 'ari rakue. A'eramu 'ga
awau peu, wamyja jeupawer ipe.

5> Wemirekoram éé rerawau, Mari €€ rerawau
ojeupi wera kwasiarukaa 'gd nupe. E€ ra'y'ra
ja'wyja'wyramil 'ga €& rerawau Peréi me. A'ere
kwaiwete 'gd oi peu. Aeramill 'gd wawa 'oga
ojumypykware'emami 'gd nupe. A'eramil Jose 'ga
88 rerawau wyra jagawa pype erosou 'ara ro'ysag
awi. 67 Peu 'gd nekoramii Mari €& ra'yr ypy 'ga
u'aa. 'Ga 'ar ire 'ga auwana taity pyu, 'ga monou
'ga nuga ywya'ri pype*

Ywagipewara 'ga jesaukaawet

8-9 Jejui 'ga 'aramii ywagipewara 'ga 'ua ojypa
ojesaukaa wyra jara 'gd nupe. Mukuu'i 'gad nekoi
Peréi awi. Ji me 'gd nekoi weymawa pyri.
Karupa mia 'gd neymawa. Ypytummu agawewi.
A'etea 'ara 'jawe 1m01esaka 'gd nupe. Tata eny
‘Jawewara rerua erojypa 'gd nupe. Janeruwarete
'ga ojemuenyu 'gd nupe. A'eramu 'gd okyjau 'ga
reny awi.

10 A'eramil jui 'gd kyjeramii ywagipewara 'ga
‘Jau 'gd nupe:

—Pekyje awi. Moranuw esagea te je arut
ami imome'wau pé nupe. Aea moranuwa
pyu tamaku'i péé 'jau— 'jau 'ga 'gd nupe. —
A'ea nipo 'gd amaku'li imogyau najuejue etee.
11'Awa 'ara rupi pé katu'okara 'ga 'ari Peré&i me
ko. Janeruwarete 'ga remimurera 'ga 'ari ko.
P&jararete 'ga 'ari ko, pénemiapesagera 'ga 'ari ko
— 'jau 'ga 'gd nupe. 12 —Taity pyu 'ga jeuwani
'upa ywya'ri pype. Aerami péé 'awami pejewau
'ga resaka. Jeremimome'ufer imii etee futat nipo

* o A
2:6-7 Yma nitywi taityrete 'ga nugawa rakue. A'erami 'ga 'ga
monou ywya'ri pype.



Luka 2:13 xvii Luka 2:17-18

peesak 'ga ruwamil. “Ajea futat jane esagi 'ga

remimome'ufer imi etee futat”, 'jau nipo péé pe-

jejaupe— 'jau 'ga 'gd nupe.

13 Ojetee'i rane ywagipewara 'ga 'ua. Aere
kwaiwete 'ga 'ua ajatykau 'ur ypy ma'e 'ga ree.
—Nitywi 'ga amil Janeruwarete 'ga ‘jawe.

'Ga te 'd esage—

‘Jau 'gad ajaupe.

14 —Ywagipewaramil ore
eneresage jepi.”

Ywy pewara 'gd nané 'jau nii: “Ene te 'a eneresage
jepi” 'jau 'gd ajemogyau Jarejuwarete 'ga
upe.

A'eramil 'ga ojee oryp ma'e 'gd mopy'ata'wau—

‘Jau 'gd ajemogyau.

15 A'ere ywagipewara 'gd awau ojewya ywag ipe
ni. A'leraml wyra jara 'gd 'jau ajaupe:

—Pe'je ajee soo Peréi me 'ga resaka 'li. “Pe'je
pejewau 'garesaka, e'i Janeruwarete 'ga pé nupe”,
e'l ako ywagipewara 'ga janee ko. A'erami jane
jarewau 'ga resaka— 'jau 'gd ajaupe.

16 A'eramli futat 'gd awau jupiwewe futat
kunumiakyra 'ga resaka. Owaém ire 'ga 'ga resaka.
Mari éé resaka Jose 'ga reewe. Kunumiakyra 'ga
resaka ywya'ri pype 'ga ruwamii. 17-18 'Ga resag
ire 'gd awau 'ga mome'wau amunaw ipewara 'ga
nupe:

—Ywagipewara 'ga 'ut ojesaukaa oree ko. “Pé
katu'okara 'ga u'at Peréi me ko”, e'i 'ga oree ko.
A'eramil ore arajua 'ga resaka. A'ere a'jea’jea
futat 'ga 'i ra'e. 'Ga 'eawer imi etee futat ore
kunumiakyra 'ga resagi— 'jau 'ga 'gd nupe.

jau:  “Ene te 'a

A'eramil 'gad aipo ojeupe 'gd 'eraml ajemogyau
oporesagami 'ga nee.

19 Mari && 'upa etee enupa 'gd porogytaramii.
Wapyakau 'upa 'gd je'eg are. Wea'aramil etee 'upa
wa'yra 'garee.

20 A'ere wyra jara 'gd awau ojewya nil.

—Ene te 'd eneresage oree— 'jau 'gd awau Jare-
juwarete 'ga upe, 'ga muorypa akou. —Mama'e
esagea te 'd eremome'u oree. Nitywi' ga amu ene
jawe— 'jau ga awau akou pe rupi 'ga upe. —
Ywagipewara 'gd nemimome'ufer imu etee futat
jane esagi— 'jau 'gd ajaupe, awau akou pe rupi.

Jarejuwarete 'ga mogytaaw ipe 'gd oawet

21'Ga 'ar ire 'gd majepeja etee morowykye'ema
magwapa. Aere 'gd 'ga mojewagukaa 'ga upe.
Ywagipewara 'ga je'egawer imil etee futat 'ga 'ga
re'roka, Jejui ‘jau 'ga upe.

22-23'Gamojewag ire 'garu'wyra 'ga 'ga rerawau
Jerusareg ipe 'ga y €@ retee. 'Ga rerawau esaukaa
mainana 'ga upe. Moisesi 'ga 'eawer imi etee
futat 'gd 'ga rerawau esaukaa mainana 'ga upe
Jarejuwarete 'ga rowase. Yma te Moisesi 'ga 'i
'gd nupe rakue: “Péna'yr ypya nipo Janeruwarete
'ga remiayuwa futat. A'eraml péé 'ga 'ar ire 'ga
rerawau esaukaa mainana 'ga upe, Jarejuwarete
'ga rowase”, 'jau 'ga ka'arana kwasiaa inuga 'ga
nupe rakue. A'eramil 'gd a'eramil 'ga rerawau
esaukaa 'ga upe, Moisesi 'ga je'egawer imi etee
futat.

24 Yma te Moisesi 'ga ka'arana kwasiari inuga
ee rakue. “Mukija ki pykaua peroo mainana 'ga
upe iapyaukaa Jarejuwarete 'ga upe pejeja'yra

‘arauwe”, 'jau 'ga 'gd nupe rakue. “Pykau
tywe'emami mukiija wyra'i rerawau iapyau”,
jau 'ga ikwasiaa inuga rakue. A'eram Jejui 'ga
ru'wyra 'ga 'ga rerawau erosou Jarejuwarete 'ga
mogytaaw ipe. MUkUJa pykaua 'ga erawau erosou
ojeupi mainana 'ga upe.

2527 Poje Janeruwarete 'ga 'Agesage oje'ega
Simedo 'ga upe:

—Ere ewau esou peu, jemogytaaw ipe— 'jau
Janeruwarete 'ga 'ga upe.

A'erauwe 'ga awau osou 'ga mogytaawa pype.
Awau osou Jejui 'ga ru'wyra 'ga resaka 'ga y éé
retee. Jejul 'ga nané 'ga esaka nii. 'Ga resakawe
'ga 'ga rupia 'ga mua ojywa pe. A'erauwe 'ga
oje'ega monou Jarejuwarete 'ga upe. Jerusareg
ipewara 'ga futat Simedo 'ga. Esage ma'e 'ga te
]are]uwarete ga upe. Jarejuwarete ‘'ga upe opor-
ogyta ma'e 'ga te poromu Simedonamll. Simedo
'ga akou ae katu'okara 'ga rura rapesaka rakue.
Janeruwarete 'ga remimura 'ga rapesaka 'ga akou.
28 A'eramil 'ga Jejui 'ga wuja rupia ojywa pe.
A'eram futat 'ga oje'ega monou Jarejuwarete 'ga
upe:

29-31 —Ku'jyp. Ene te 'da mama'ea ereapo oree
rakue.

Ene te 'd mama'e jararetea.

Nitywi futari 'ga ami ene 'jawewara.

Enete'd mama'ea ereapo katu katu ore upe rakue.

Yma te ako Ene'agesage je'egi jee ikue:

“Emantime'éwe nipo ae katu'okara 'ga ereesak”,
Jau ako ene jee ikue.

A'efer im etee je 'd 'ga resagi.

'‘Awamil je 'ga resagi tejeau.

A'eramt je 'awamii temantarim.

Aesak je 'ga enu'ama 'awamd.

A'eramil je tewau ene pyri 'awamd.

32'Ga nipo 'ara 'jawe futat.

S4'd ae najuejue etee mama'e resaga 'arim.

Nan tee futat nipo 'ga Jarejuwarete 'ga
kwaawukari 'gd nupe, 'ga je'ega mome'wau
judeue'ema 'gd nupe.

Jejui'ga'a judeua.

A'eramil nipo tesirlimera 'ga Jejui 'ga ree te judeu
'gd pojeupa ajemogyau.

Eneremiayuwa 'ga pojeupa ajemogyau—

'Jau 'ga oje'ega Jarejuwarete 'ga upe u'ama.

33 Aipo 'ga 'eramii Jejui 'ga jara 'gd oporesagami
Simedo 'ga ree.

—Ma'eramil 'ga aipo 'jau janera'yra upe U?—
‘Jau 'gd ajemogyau oporesagami 'ga ree, 'ga por-
ogyta 'ga 'amam.

34-35 A'ere Simedo 'ga 'jau Jarejuwarete 'ga upe
ni:

—Ejejuka esage ki 'ga jara 'gd nee, 'gd nekoramu
— 'Jau 'ga oje’ega monou Jarejuwarete 'ga upe.

A'erami futat Jejui 'ga monou 'ga y & upe ni.
A'eramii futat Simedo 'ga 'jau Mari &€ upe:

—Janeruwarete 'ga 'Agesagea 'a kunumia amut
enee rai'i— 'jau 'ga €& upe. —A'ere nipo 'ga
aranuw ire amumera 'gd niporomutari 'ga ree.
'Ga rerekou tyweaete nipo 'ga rekorami— 'jau 'ga
imome'wau &¢& upe. —Aipo resaga nipo wayeter-
amu enee. S3'd ae jepokysia tuwiuu raya. Nan
futat nipo ayrami enee — 'jau 'ga imome'wau
€€ upe u'ama. —'Ga rereko tywearera 'gad nipo
Janeruwarete 'ga omomap. Amumera 'ga etee te

nipo iporomutat enera'yra 'ga ree— ‘jau 'ga é8 upe
imome'wau. —A'eram futat nipo 'gd aku'iramu
ajemogyau 'ga ree iporomutat ma'e 'gd nerekou—
'Jau 'ga €& upe.

A'eramil Simedo 'ga 'jau 'gd nupe:

—Anure te nipo Janeruwarete 'ga janerea'awa
kwaap katu katuukarijanee. Ae nokwaawa'uweri
ajuea'awa. 'Ga tee okwaap katu katuukat
aerea'awa ae upe— 'jau 'ga 'gd nupe imome'wau
u'ama.

36-38'Ga porogyta 'ga 'amam kiija &€ mii 'ua 'gd
nerowyka. Waiwi &€ 'ua 'gd nerowyka. Jejui 'ga
resakawe waiwi é& oje'ega Jarejuwarete 'ga upe:

—Ku'jyp. Eneresage 'a oree. Ore katu'okara kia
eremut oree rai'i— 'jau Ana && 'ga upe u'ama.

A'eramil & 'jau ojepyriwara 'gd nupe:

—'Awamil nipo 'a kid rekoi janee. Janeruwarete
kid remimurera kid futat u'at rai'i— ‘jau &&
ojepyriwara 'gd nupe imome'wau. —Kia futat
nipo jane katu'ok, Jerusareg ipewarami— 'jau €é
'gd nupe.

Ana ééJarejuwarete 'gaje'ega mome'wara futat.
Eé ruwa 'ga rera Fanueu. Aseri 'ga juapyrera &g,
Eé iwdiwi gatu gatu te. Oitétai kwaturu kwara
amu'at. Ana &€ omenaat rakue. A'ere sete kwara
magwaw ire, 88 mena manii 88 wi. A'erami
éé akou Jarejuwarete 'ga mogytaaw ipe. Jare-
juwarete 'ga upe oje'ega 'ga muorypa akou.

—Ene te 'a eneresage oree— 'jau €€ 'ga upe 'liina.
—Nitywi futari kid amii ene 'jawe. Ene tee futat te
'd eneresage oree— 'jau ¢ oje'ega 'ga upe akou.

Ojemi'ware’'ema && 'ga upe oje'eg enune.
Ojety'ajaga etee te futat akou 'ga upe oje'egaw ipe.

Aipo kiija éé futatJejui 'ga mome'wau ojepyriwara
'gd nupe.

Ojewya 'gd awau Nasare pe nii

39 Fa porogytapaw ire Jejui 'ga jara 'gd 'ga
rerawau mainana 'ga upe mukiija pykaua retee.
Moisesi 'ga 'eawer imii etee futat 'gd erawau
imonou mainana 'ga upe. A'eraml mainana 'ga
pykau apyau Jarejuwarete 'ga muorypawamd.
A'ere Jose 'ga Mari &é retee wa'yra 'ga rerawau
erojewya Nasare pe nii. Nasare '‘jawa amu-
nawa 'upa Garireja ywy pype. 40 Peu futat Je-
jul 'ga waranupa. 'Ga wujawuja'ia we futat
u'akwaakwaawamil. 'Ga Ruwarete 'ga ojejukau
'garee.

Jejui 'ga opytau Jerusareg ipe

41 Maraka apoawa upe iwa@mauwe Jejui 'ga
jara 'gd awau Jerusareg ipe. Wea'aramli awau
ajatykau “]aneruwarete 'ga 'desagejanee. Ymate
ga a]anepytuna ga nenti'éi Egitu ywy awirakue”,
‘jau 'gd ajaupe wea'aramil ee.

Aipoa aejatykaawa rera pasikwa. Kwara
'‘arauwe 'gd awau ajatykau wea'aramil opytunera
'gd nenii'@éawer are. 42 Tusi kwara Jejui 'ga imu'ar
ire 'ga jara 'gd 'ga rerawau poromi ojeupi.
Majepeja etee 'gd morowykye'ema magwapa
peu ajatykaaw ipe.

43 Maraka teepaw ire 'gd okwasi'wau awau
oje'wyr ipe. A'ere Jejul 'ga nooi 'gd nupi. Ae
pe 'ga pytai 'gd nui. Nokwaawi 'ga jara 'gd 'ga
pytaa. 44 Ojewyaw ipe Mari €& 'ga resake'ema.
A'eramil é& 'jau ojeupe: “Kilima'efera wa nupi
nipo turi re'a”, jau etee & ojeupe. A'eramu &é

weae'emami 'ga ree. Awau akou ko'aramuku
watau. Awau 'gd peu okaaruwamil pe aje.
Okaarupaw ipe 'ga 'ga rekaa.

—Peesak te jera'yra kid ra'e?— 'jau é€ opytuna
'gd nupe.

—Naani nti I— 'jau etee 'gd &€ upe.

45 'Ga resake'emawe 'ga jara 'gd awau ojewya
'ga rekaa Jerusareg ipe nii. 46 Mukiii 'gd osea
'ga rekaa. Imuapyra rupi 'gd awau Jarejuwarete
'ga mogytaaw ipe 'ga rekaa. A'e pe 'gd 'ga re-
saka. Moromu'jara 'gd nupe 'ga 'liina oporogytau.
A'erami 'ga a'e pe 'ga renami, awau owaéma 'ga
upe. 47 A'leramll moromu'jara 'gd oporesagamu
ajemogyau 'ga ree:

—Tete 'ga 'akwaaweteramil, oporogytau 01—
'Jau 'ga ajaupe ajemogyau.

48'Ga jara 'gd nané oporesagam etee 'ga ree nil.
A'eramil 'ga y € oje'ega 'ga upe:

—Ma'eramil ene epytau rai'i rd? Erejekarukat
oree Ki'T— 'jau €@ 'ga upe. —Arajemuaém ore ene
ree Ki'i— 'jau 'ga y € 'ga upe. —“Oka'jam nipo 'a
rai'i”, aru'e ore arakou ene rekaa ki'i— 'jau 'ga y éé
'ga upe.

49 —Ma'eraml péé je rekaa 1? 'Au te je rekoi
Tejuwarete 'ga rog ipe tepytau ni i— 'jau 'ga oy éé
upe oje'ega wekat &8 rekorami.

50 A'ere 'gd naeapyoi 'ga je'eg are aipo 'er-
ami. 51 A'eramil futat 'gd 'ga rerawau oje'wyr ipe
Nasare pe nii. Mari €& akou wea'arami wa'yra
'ga ree, 'ga muawer are. 52'Ga ru'wyra 'ga futat
'ga muaranupa 'ga y éé retee. Jejui 'ga awau
waranupa, 'gd je'eg imil etee futat mama'e apou
akou. Wenuw etee futat 'ga 'ga je'ega. U'akwaawa

'ga erawau eruaranupa. A'erami 'gd najuejue
etee futat 'ga futaa. Janeruwarete 'ga nané 'ga
futaa nt.

Jud Batista 'ga remimome'ufet
(Mateu 3.1-12; Maku 1.1-8; Jud 1.19-28)

12 Amunawe'em ipe Jud 'ga rekorami
Janeruwarete 'ga oje'ega 'ga upe rakue:

—Ekwap jeje’'ega mome'wau 'gd nupe — 'jau
Janeruwarete 'ga 'ga upe rakue, Sakari 'ga ra'yra
'ga upe rakue. —Ikwaapare'ema 'ga nupe jeje'ega
mome'wau ewau— 'jau 'ga 'ga upe.

Tiperiu 'ga te futat 'wyriarareterami 'tiina ro-
mani 'gd nupe. Kisi kwara magwapa "liina 'wyriar
ymanamu 'gd nupe. A'erami 'ga 'wyriarareter-
ami 'ga renauwe futat tesirlimera 'ga 'ga imogyau
'wyria'riramu 'gd nupe. Pdsiu Piratu 'ga "liina 'wyr-
iaramil Judeja ywy pewara 'gd nupe. Erote 'ga
"liina 'wyriarami Garireja ywy pewara 'gd nupe.
Erote 'ga rewirera 'ga, Filipe 'ga 'liina 'wyriaramu
Iturea ywy pewara 'gd nupe. Trakoniki ywy pe-
wara 'gd nupe nané nil. Lisanias 'ga 'liina 'wyr-
laraml Apireni ywy pewara 'gd nupe. Aipo 'ga
jemogyramii Anasi 'ga akou 'wyriaramii mainana
'gd nupe Kaifasi 'ga retee.

Aipo 'gd jemogyramil Janeruwarete 'ga oje'ega
Jua 'ga upe:

—Ekwap jeje’ega mome'wau 'gd nupe— 'jau 'ga
'ga upe, Sakari 'ga ra'yra 'ga upe.

3 Ojeupe 'ga porogytapaw ire Jud 'ga awau akou
kwe pe. Jotduy pewara 'gd nupe 'ga awau Jare-
juwarete 'ga je'ega mome'wau akou.

—Peru'arasig tee awi pejetywera. Pepoit taméjé
pejetywer awi. A'eramil je pejetywer awi pepoir
ire je pé pymidu 'y pe. A'eramii Janeruwarete 'ga
pétywera moia pé nui— 'jau 'ga 'ga nupe.

4 Isai 'ga je'eger imu etee futat Jud 'ga awau
imome'wau 'gd nupe nii. Yma te ' Janeruwarete
'ga je'egi Isai 'ga upe rakue. A'eramil 'ga ojeupe 'ga
'e kwasiaa inuga ka'aran are 'gd nupe rakue:

“Peu 'ga amt rekoi wafukaita amunawe'em ipe.
Janeruwarete 'ga porogyta are ae mu'jau, Jare-
jararete 'ga rura futarukaa 'ga nupe.

‘Pe'je Janejararete 'ga rape katu'oka imonou 'ga
renune.

Pepyo esage etee futar iki imonou imojew-
arawe'em.

Ywyaty'ria nané ene imomé&moumap ni.

> Ywyperewa ene imatyneema 'jau. A'erami
akware'emami futat pe awau ywy kwara
matyneem ire.

Ikwakwara ene imomémou’, jau 'ga wafukaita.

6 A'leramil nan ene iaporami, 'gd najuejue etee
futat ae katu'okara 'ga kwaapa,

‘A'jea futat Janeruwarete 'ga ae katu'ogi ra'e’, e'l
nipo 'gd 'gd nupe najuejue etee”,

Jau Isai 'ga ikwasiaa Jud 'ga ree inuga 'ga nupe.

7 A'eramil 'gd awau kwaiwete ajatykau Jua 'ga
ree numiamu ojepymidukaa 'ga upe numiamt. “'Y
pe 'ga je pymire nipo Janeruwarete 'ga je rerekou
tywere'ema jetywer are”, ‘jau 'gd ojeupe numi-
ami. A'ere Jud 'ga 'i etee 'gad nupe:

—Naani. Pejetywer awira'ne pepoit. A'ere te je
Ppé pymi— 'ga 'l etee 'gd nupe ojee 'gd jatykaram.

A'eramil 'ga 'jau 'gad nupe nii:

—Janeruwarete 'ga imarane pé nee. Pétywer
are 'ga maraneramil pé nee. A'erami nipo 'ga
Pé nerekou tyweaete pétywer are. “Ene'me awi”,
pe'je awi jee. A'jea futat nipo 'ga pé nereko ty-
weretel. “Nore rereko tywera'uweri 'ga”, pe'je
awi. A'jea futat 'ga p& nereko tyweri nipo— ‘jau
Jua 'ga 'gd nupe. 8 —Pe'je pejewau mama'e esage
mil apou pejetywer awi pejepoira resaukaawamu
kiii— 'jau 'ga oje’'ega moywyrafena 'gd nupe.

—“O'meramil 'ga '1”, pe'je kasi jee ne. “Je 'a
Abrado 'ga juapyrera te. A'eramu 'ga a'eram je
rerekou tywere'em”, pe'je kasi ne. Janeruwarete
'ga ifutar ire amunipo 'a 'ga ita mu'jagi Abrado 'ga
juapyreramii. °S3'a ae 'ywa i'a a'wyre'ema iypy
mosoga. A'eramii erawau imonou imomoa tata
pe. Nan tee futat 'ga pé nerekoi pejetywer awi
pepoire'emamii— 'jau 'ga 'gd nupe.

10 A'eramii 'gd 'jau Jua 'ga upe:

—Ma'ja ajee ore aruapo a'eramil orotywer awi
oropoiawamii 'li?— 'jau 'ga 'ga upe.

—Au'je ki pejejee etee pejejea’ar ire. Najuejue
etee ki 'awami pejejuka esage pejejuee. 11 Taity
kwaiwete ma'eramll pemono ape taitye'ema 'ga
nupe. Emi'uram kwaiwete ma'eramii péé mama'e
monou emi'urame'ema 'gd nupe nii— 'jau 'ga 'gad
nupe, aipoa ojeupe 'gd 'erami.

12 A'erami 'wyriara upe ka'arantili pyykara 'ga
oje'ega Jua 'ga upe nii:

—Ma'ja ajee ore aruapo orojee, orotywer awi
oropoiawamil ni'i?— 'jau 'ga 'ga upe.

13 A'lerami Jud 'ga 'jau ka'aran{iti pyykara 'gd
nupe:

—Au'je ki ka'arantiit muruu re 'gd nui. 'Wyriara
je'egimi etee futar iki ka'arantitia pepyyk pejekou
'ga upe— 'jau 'ga 'gd nupe, aipo ojeupe 'gd 'erami.

14 A'eramil jefaruu 'ga 'jau 'ga upe ni:

—Orenii'ii? Ma'ja ajee ore aruapo orotywer awi
oropoiawamil 'ii?— 'jau 'gd 'ga upe.

A'eramt Jud 'ga 'jau jefaruu 'gd nupe:

—“Ka'arantilla tejeupe imure'emami je ene
nupdi ne”, ere kasi 'awamili 'gd nupe ne, 'gd
je'8wu'jage'ema ne. Mama'ea a'jea etee futat
imome'wau ekou. “Temepy'iia je nafutari”,
‘jawe'em péé pejekou. “Temepyuua te je afutat”,
‘jawe'em futat pejekou— 'jau 'ga jefaruu upe. —
Pejeporowyky repy are etee futat pénekdéai pe-
jekou— 'jau 'ga 'gd nupe. “Topoit tetywer awi jau”
jara 'ga jefaruu 'gd nupe 'ga 'jau poromi.

15 Aipo 'gd nupe Jua 'ga 'eramil 'gd ami 'upa 'ga
porogyta renupa.

—Janeruwarete 'ga remimurera 'ga nipo kwer-
ami ki sa— 'jau 'ga ajaupe 'upa. —'Ga futat nipo
ae katu'okara— 'jau 'ga 'upa ajaupe.

16 Aipo 'gd 'erami Jud 'ga enupa. A'erami 'ga
oje'ega 'gd nupe:

—Naani. Naae katu'okara rti je. Naje rti 'ga
remimurera— 'jau 'ga 'gd nupe, aipo ojeupe 'ga
‘eramli. —Naani. Janeruwarete 'ga remimura
'ga 'a kliima'eeteetea te— 'jau 'ga imome'wau 'ga
nupe. —Je naani. Je akotee'i ma'ea te. Apoat te
je 'ga tekou— 'jau 'ga 'gd nupe u'ama. —Je 'a a'jea
futat apymi péé 'y pe tekou. A'ere je rewiri 'ut
ma'e 'ga te Jarejuwarete 'ga 'Agesage muri pé nupe
— 'jau 'ga 'gd nupe imome'wau. —'Ga te amut
'Uwarete 'ga 'Agesagea werowiaaramil pé nupe.

Werowiare'ema 'ga nupe te ajee 'ga namuri futari
U'aga. Wereko tywerete futat nipo 'ga 'ga. 17 Sa'a
ae juowuuran ape 'oga. A'eramii 'a ae a'ji esage
im0'jdu jui. A'lerami 'd ae iapefera monou tata pe.
Nan tee futat nipo 'ga werowiare'ema 'gd monou
mama'eukwaawa rapyaw ipe. Aipoa tata nowewi
futari. Nitywi futari imowepara 'ga ami— 'jau 'ga
'gd nupe imome'wau.

18 A'eramil Jua 'ga 'jau 'gd nupe nii:

—Peru'arasig tee awi pejetywera.  Pepoit
pejetywer awi. Pejetywer awi pépoiriweramli
Janeruwarete 'ga imoia pé& nui— 'jau 'ga 'gd nupe
u'ama.

19-22 A'eramii 'gd a'eraml kwakwai'i opoia oty-
wer awi. A'eramii Jud 'ga otywer awi 'gd poiramil
'gd pymiau 'y pe.

'Y pe Jejui 'ga pymiawet
(Mateu 3.13-17; Maku 1.9-11; Jud@ 1.31-34)

'Ga pymimaw ire Jejui 'ga 'ua 'gd pymiaw ipe
owaéma 'ga upe. A'eramil Jud 'ga Jejui 'ga monou
ipymidu 'y pe.

Jud 'ga opymi re Jejui 'ga oje’'ega monou u'ama
'Uwarete 'ga upe. Ojeupe 'ga je'ega monorami
Janeruwarete 'ga U'agesage mua 'ga upe. Pykau
‘Jawe 'ua ojypa 'ga jasi'y'warimii wapyka. Ywag
awi 'ga upe U'agesage jywami Janeruwarete 'ga
oje'ega Jejui 'ga upe.

—Ene te 'ad Jera'yraretea. Ene 'd jeremifu-
tararetea. Ene 'd je muorypararetea ejee— 'jau 'ga
wa'yra 'ga upe oje'ega mua.

Anure Erote 'ga Jud 'ga munewukaa 'gad nupe.
Erote 'ga 'wyriaraml peuwara 'gd nupe. A'eramu

'ga 'ga munewukaa. Erote 'ga wewirera 'ga
remireko &8 pojekau 'ga wi, Erotiasi €& pojekau 'ga
wi. A'leramii Jud 'ga 'jau 'ga upe:

—Nia'wyri nanuara. Ejewirera remirekoa 'a
erepojeka 'ga wi. Nenea'wyri ene ra'e. Kwaiwete
enetywera ra'e— 'jau Jua 'ga 'ga upe.

A'eramu 'ga a'eramii Erote 'ga mamaraneukaa
ojee. A'eramil 'ga Jud 'ga munewukaa 'gd nupe.

Jejui 'ga pytunet
(Mateu1.1-17)

23 Trita kwara magwaw ire Jejui 'ga awau 'gd
mu'jau 'Uwarete 'ga porogyta are.
Jose 'ga Jejui 'ga ru'wyra.

Eli 'ga Jose 'ga ruwa.

24 Matate 'ga Eli 'ga ruwa.
Levi 'ga Matate 'ga ruwa.
Meki 'ga Levi 'ga ruwa.

Janai 'ga Meki 'ga ruwa.

Jose 'ga Janai 'ga ruwa.

25 Matatiasi 'ga Jose 'ga ruwa.
Amosi 'ga Matatiasi 'ga ruwa.
Naum 'ga Amosi 'ga ruwa.
Esi'ga Naum 'ga ruwa.

Nagai 'ga Esi 'ga ruwa.

26 Maate 'ga Nagai 'ga ruwa.
Matatiasi 'ga Maate 'ga ruwa.
Semei 'ga Matatiasi 'ga ruwa.
Jose 'ga Semei 'ga ruwa.

Jota 'ga Jose 'ga ruwa.
27Joana 'ga Jota 'ga ruwa.
Resa 'ga Joana 'ga ruwa.
Soropapeu 'ga Resa 'ga ruwa.

Saratieu 'ga Soropapeu 'ga ruwa.
Neri 'ga Saratieu 'ga ruwa.
28 Meki 'ga Neri 'ga ruwa.
Ati'ga Meki 'ga ruwa.

Kosa 'ga Ati 'ga ruwa.
Ematau 'ga Kosa 'ga ruwa.
Eri'ga Ematdu 'ga ruwa.
29Josue 'ga Eri 'ga ruwa.
Eriese 'ga Josue 'ga ruwa.
Jorim 'ga Eriese 'ga ruwa.
Matate 'ga Jorim 'ga ruwa.
Levi'ga Matate 'ga ruwa.

30 Simedo 'ga Levi 'ga ruwa.
Juda 'ga Simedo 'ga ruwa.
Jose 'ga Juda 'ga ruwa.

Jona 'ga Jose 'ga ruwa.
Eriaki 'ga Jona 'ga ruwa.

31 Merea 'ga Eriaki 'ga ruwa.
Mena 'ga Merea 'ga ruwa.
Matata 'ga Mena 'ga ruwa.
Nata 'ga Matata 'ga ruwa.
Davi 'ga Nata 'ga ruwa.
32Jese 'ga Davi 'ga ruwa.
Opete 'ga Jese 'ga ruwa.
Poasi 'ga Opete 'ga ruwa.
Sara 'ga Poasi 'ga ruwa.
Nasom 'ga Sara 'ga ruwa.

33 Aminatape 'ga Nasom 'ga ruwa.
Amin 'ga Aminatape 'ga ruwa.
Arni'ga Amin 'ga ruwa.
Esrom 'ga Arni 'ga ruwa.
Peres 'ga Esrom 'ga ruwa.
Juda 'ga Peres 'ga ruwa.

34Jako 'ga Juda 'ga ruwa.

Isaki 'ga Jako 'ga ruwa.

Abrado 'ga Isaki 'ga ruwa.

Tera 'ga Abrado 'ga ruwa.

Nako 'ga Tera 'ga ruwa.

35 Seruki 'ga Nako 'ga ruwa.

Ragau 'ga Seruki 'ga ruwa.

Faleki 'ga Ragau 'ga ruwa.

Eperi 'ga Faleki 'ga ruwa.

Sara 'ga Eperi 'ga ruwa.

36 Kaina 'ga Sara 'ga ruwa.

Arfasate 'ga Kaind 'ga ruwa.

Sem 'ga Arfasate 'ga ruwa.

Nue 'ga Sem 'ga ruwa.

Lameki 'ga Nue 'ga ruwa.

37Metusarem 'ga Lameki 'ga ruwa.

Enoki 'ga Metusarem 'ga ruwa.

Jarete 'ga Enoki 'ga ruwa.

Maleleu 'ga Jarete 'ga ruwa.

Kaind 'ga Maleleu 'ga ruwa.

38 Enosi 'ga Kaina 'ga ruwa.

Sete 'ga Enosi 'ga ruwa.

Atdu 'ga Sete 'ga ruwa.

Janeruwarete 'ga Atdu 'ga ruwa. Atdu 'ga ae ypy
ypya. Janeruwarete 'ga remiapo ypyfera
'ga. A'erami 'ga a'erami Atdu 'ga ruwa
Jarejuwaretea futat.

4

Amunawe'em ipe Jejui 'ga rerawaawet

(Mateu4 1-11; Maku 1.12-13)

1Y pe ga jepymi re ]aneruwarete 'ga 'Age—
sagea Jejui 'ga rerawau amunawe'em ipe 'ga

rerekou. 2 Kwaréta 'ara 'ga imagwapa akou
ojemi'ware'ema. A'eramil 'ga opy'arayparami

akou.
A'e pe 'ga rekwaw ipe mama'eukwaawa 'wyr-

iara 'ua 'ga resaka. “Taesak 'ga poira 'uwa 'ga
rerowiar awi 'jau kwy”, 'jau ojeupe etee futat.
“Teje'ega taenuwukat esaka 'ga upe jau kwy”, jau
"llina ojeupe etee futat numiami.

3 A'eramil oje'ega Jejui 'ga upe:

—“Kujywa’ ga ra'yra ]e” ere'ad. Alerami ene ita
mu’jaga ejemi'uramami— 'jau mama'eukwaawa
'wyriara Jejui 'ga upe.

4 Aipo ojeupe 'eramil Jejui 'ga 'jau jupe:

—Naani. Naene rti je arowiat tekou.
Tejuwarete 'ga etee te je arowiat tekou.
Jeruwarete 'ga e'i oree: “Nawemi'uram are tee
rii ae rekoi”, 'jau oree jepi— 'jau 'ga jupe. —
Oreruwarete 'ga te 'a ae mogoara— 'jau etee 'ga
jupe.

5 A'ere mama'eukwaawa 'wyriara 'ga rerawau
'ga rerojeupia ywytyr apyte'rarimii nti. Peu 'ga
rerowaém ire mama'eukwaawa 'wyriara ywy re-
saukaa 'ga upe. Mama'ea ipype ajemogy ma'e
reewe futat esaukaapap 'ga upe. Kamésiete futat
ywy pypewara resaukaa 'ga upe.

67 —Ejuwarete 'ga rerowiar awi ene
poir ire 'agera tomonopap enee 'jau — 'jau
mama'eukwaawa 'wyriara Jejui 'ga upe. —
Tejerowiaramii tomonopap enee 'jau— 'jau 'ga
upe oporogytau, mama'e resaukaa 'ga upe. —
Yma te ako 'ga 'agera muri jee ikue. A'erami je
ene tejerowiaramili 'agera monoupap enee nil.
A'eramil je ene mogou 'wyriarareteramii 'agera

mama'e upe. A'eramil ene e'yina jeje'eg imi etee
futat 'wyriaramil 'gd nupe. Je te omono enee
temuoryw ire— 'jau mama'eukwaawa 'wyriara
Jejui 'ga upe.

8 A'eramil aipo ojeupe 'eramii Jejui 'ga 'jau jupe:

—Naani. Yma Jeruwarete 'ga oje'ega
kwasiarukari ka'aran are 'ga amu upe rakue. “Je
te 'a P€jararetea. Je te 'd P8nuwaretea. A'erami
ki pé€ jeje'ega etee enupa pejejemogyau. Je
te ki je muoryp pejepe pejejemogyau”, 'jau 'ga
ikwasiarukaa 'ga amii upe rakue— 'jau etee 'ga
jupe.

9 A'ea ywyty'rar awi mama'eukwaawa 'wyriara
Jejui 'ga rerawau Jerusareg ipe ni.. Janeruwarete
'ga mogytaawa apyte'rarimil 'ga rerawau erojeu-
pia. Ywatewate 'ga mogytaawa. A'erami ‘jau 'ga
upe ni:

—Ku'jywa 'ga ra'yra 'd ene. A'eramil ene ewau
epoa 'aw awi. Nerepena'uweri ewau. Jaruete ereo
e'aa. 1011 Eneruwa 'ga futat oje'ega okwasiarukat
P€ nee rakue:

“Tejepyriwara 'ga je omono enee.

A'eramll 'gd ojejukau ene ree. Aeramii ene
ejemokandje'ema ewau e'aa.

Epya miamu ene imokandje'ema ita are”,

jau ako Ku'jywa 'ga ka'arana kwasiarukaa wa'yra

'garee ikue— 'jau mama'eukwaawa 'wyriara Jejui

'ga upe.

“Omorytee paje 'gakwy”, jau ojeupe numiamdi.

12 A'ere Jejui 'ga 'i etee jupe:

—A'jea futat aipo 'ea numiamii. A'ere je
narowiari futari eneje'ega. Jeruwarete 'ga
ka'arana okwasiarukat 'ga amii upe nané ni:

“A'jea futat sipo ajee 'ga jejukai je ree, pe'je kasi
jee ne, je rerowiare'ema ne”, e'i 'ga ikwasiarukaa
ajepeja 'ga upe rakue— 'jau 'ga jupe. —A'eramil
je eneje'ega mojerowiare’'ema — 'jau Jejul 'ga
mama'eukwaawa 'wyriara upe.

13 A'eramli mama'eukwaawa 'wyriara awau Je-
jui 'ga wi. “Anurenure'i nipo tomorytee 'ga 'jau
kwy?”, 'jau awau ojeupe etee futat.

Jejui 'ga porowyky ypyruga
(Mateu4.12-17; Maku 1.14-15)

14-15 Mama'eukwaawa 'wyriara ojewi io re Je-
jul 'ga ojewya awau Garireja ywy pe ni. 'Ga
Ruwarete 'ga 'Agesagea 'ga rerekou. A'eramii 'ga
a'eraml awau kwe pe watau akou. Judeu 'ga
jatykaaw ipe 'ga awau akou 'gd mu'jau 'Uwarete
'ga je'eg are. Aeramil 'ga renuparera 'gad 'jau
ajaupe:

—Ae mu'e katuram 'ga ra'e ni'l— 'jau 'gd
ajaupe. —'Ga porogyta are pa 'a jeporenuwiwer-
amil nl.. Esage te 'a 'ga porogyta ra'e a'i kiii— 'jau
'gd ajaupe.

A'eramt 'gd 'ga rera mokwasi'wau.

—Esage 'ga porogyta ra'e— 'jau 'gd 'ga rera
mokwasi'wau amunawa pype.

Nasare pe Jejui 'ga oawet
(Mateu 13.53-58; Maku 6.1-6)

16-17 A'ere Jejui 'ga awau ojewya oje'wyr ipe
ni, Nasare pe nii. Waranupawer ipe 'ga awau
ojewya nil opytuna 'gd nesaka. Morowykye'ema
rupi’'ga awau osou judeu 'ga jatykaaw ipe wapyka
oporogytau 'gd nupe. Wemiapo etee futat 'ga
iapou 'gd nupe. 'Ga jatykapaw ire 'ga awau

afu'ama 'gd mogytaawa rowase katy. A'erami

ajatykaawa raarana 'ga ka'arana monou 'ga po

pe. Aere 'ga ipypekau esaka. Aeramii 'ga

Isai 'ga remikwasiarer ipe ipypekau esaka. Isai

'ga Janeruwarete 'ga je'ega mome'warera rakue.

A'erami 'ga oje'ega Isai 'ga upe rakue. A'erami

Isai 'ga ojeupe 'ga je'egawera kwasiaa inuga

ka'aran are. Aipoa ka'arana kwasiaripyrera Jejui

'ga imogytau 'gad nupe:

18 “Janeruwarete 'ga 'Agesagea je rereko”,

‘Jau 'ga u'ama imogytau.

“'Ga 'a je mono morogyta esage mome'warami
itywerete ma'e 'ga nupe.

'Ga 'a je mono moromunepawa pypewara 'ga
mi'jaukaa jee.

'Ga 'ad je mono eae'ema 'gd mama'éukaa.

'Ga 'd je mono 'gd nemirereko tywerete 'gd
mi'jdukaa 'gd nui jee.

19'Ga futat 'a je mono, “Awami Janeruwarete 'ga
ae katu'ogi’ 'e mome'waukaa jee 'gd nupe”,

jau 'ga imogytau u'ama 'gd nupe. 20 Imogytapaw

ire 'ga ka'arana mamana nii. A'ere 'ga ka'arana

monou ojeupe imuarera 'ga po pe nii. 'Ga po pe

imono re 'ga awau wapyka "lina.

A'eramil peuwara 'gd ajemogyau oporesagamu
'garee.

—AwYi are te Isai 'ga ka'arana kwasiari rakue?
“Je ree 'ga ikwasiari inuga rakue”, e'i sipo kwe 'ga
'I?— 'jau peuwara 'ga ajaupe.

21 A'erami Jejui 'ga 'jau 'gd nupe:

—'Garemikwasiarer imi etee futatje ruri— 'jau
'ga 'liina wapyka oporogytau 'gd nupe.

22 A'eramil 'gd 'jau ajaupe:

—Kuu. Ae mu'e katuram 'ga ra'e ni'ii. Jane
‘Jawewara 'ga agawewi 'd. A'etea 'ga morogyta
esagea omome'u janee— 'jau 'gd aipo 'ga 'e 'ga
renaml.

A'eramil 'gd amil 'jau:

—Na]Jose 'ga ra'yra 'ga rii nipo ki sa? Maran
ajee 'gaae mu'ei aipo 'jau ki 'ei— ‘jau amumera 'ga
ajaupe.

23 A'erami Jejui 'ga 'jau 'gd nupe:

—“Aeremiapoe'ema 'awamil eapo amu oree”,
pe'je 'a jee. “Kafanaii pe 'a ereapo futat. A'erami
ene 'au nané iapou nid”, pe'je 'a jee— 'jau 'ga
'gd nupe. —“Earanupawer ipe eapo oree”, pe'je
'd jee. “Ojero'wu ma'e 'gd 'd erekatu'ok rai'i.
A'ere 'awamil ene ejetee futat erejekatu'ok”, 'jau
nipo péé jee. “Kafanatli pe 'a ojero'wu ma'e 'gd
erekatu'ok rai'i. A'eramii ene 'awamii earanu-
pawer ipe taetu nanuara apou oree. Ore 'a enepy-
tuna futat. A'eramii ene epytunamu taetu ore
katu'oka. Taruesak orokatu'oga 'jau”, 'jau nipo
pEéé jee— 'jau 'ga 'gd nupe.

24 —Janeruwarete 'ga je'ega mome'wara 'ga
ami oo kwe pe 'ga je'ega mome'wau. A'eramil
kwe pewara 'gd jémi 'ga je'ega rerowiaa. A'ere 'ga
'wyr ipewara 'gd j&mi nuerowiari 'ga. 'Ga pytuna
'gd miaml 'ga rerowiare'ema ajemogyau— 'jau
Jejui 'ga oje'wyr ipewara 'gd nupe. —Nan tee
futat kwe pewara 'gd je rerowiari. A'ere je'wyr
ipewaramil jémI naje rerowiari pejepe— 'jau 'ga
'gd nupe.

2526 —Ymad te '@ Janeruwarete 'ga Eliasi 'ga
monoi ajepeja amunaw ipe rakue, Sarepata pe
rakue. Sidoma ywy pe aipo 'upa. Peu futat 'ga 'ga

monou kiija €& upe rakue, imen manii ma'efera
88 upe rakue. Nalsraeu juapyrera rii €. A'etea
Janeruwarete 'ga Eliasi 'ga monoukat imoporo-
gytaukaa €& upe. “Ene ejot ekou jeremi'urama
rerua jee”, 'jau 'ga &€ upe. Muapyra kwara
u'aa amana okyre'ema. A'eramu 'gd nemi'urama
opapa 'gd nui. A'erami 'gd a'eramu ty'ara rera-
jemogyau— 'jau 'ga imome'wau ojepyriwara 'ga
nupe. —Kwaiwete agawewi futat judeu 'ga jem-
ogyl peu ty'ara rerajemogyi. A'etea Janeruwarete
'ga €8 upe etee futat mama'e nomateepawukari.
27 Nanéwéjémi futat Janeruwarete 'ga judeue'ema
'ga ami katu'oka 'ga pito'om awi nii, Naama 'ga
katu'oka 'ga pito'om awi nli. Kwaiwete agawewi
futat ipito'om ma'e 'ga Israeu juapyrera 'gd jem-
ogyl peu. Aetea 'ga judeue’ema ga etee okatu'ok
'gd nui. Siria ywy pewara 'ga 'ga ikatu'ogukaa
Eliseu 'ga upe— 'jau 'ga 'gd nupe imome'wau. 28 —
Najudeu 'gd etee riii 'ga opoat— 'jau Jejui 'ga 'gd
nupe.

A'e renupawe 'gd amara'neramil Jejui 'ga ree.
29 A'eramii 'gd 'ga rerawau ywytyra rupi 'ga rero-
jeupia 'ga rerawau iapyte'rarimt. 'Ga rerawau 'ga
188pyraya 'arimu 'ga rerawau.

—Simono 'ga imomoa ijukau— 'jau 'ga ajaupe
numiamd.

30 A'ere 'ga kwawi 'gd pyterimi{i awau kwe pe 'gd
nui.

Mama'eukwaawa rerekwat
(Maku 1.21-28)

31 Ajepeja 'gd 'wyrarete pe Jejui 'ga awau,
Kafanatli pe. Garireja ywy pype Kafanaill 'jawa

amunawa 'upa. A'e pe 'ga awau 'gd mu'jau Jare-
juwarete 'ga ree. Morowykye'ema rupi judeu 'ga
mu'jau akou 'ga ree. 32'"Wyriara 'jawe 'ga oporo-
gytau 'gd nupe. A'erami 'ga 'gd moporesaka etee
ojee.

—Kuu. 'Ga pa'e aipo e'i ae mu'jau ra'e nii— 'jau
'gd ajaupe. —NaMoisesi 'ga remikwasiarer are
moromu'jara 'gd 'jawe rii 'ga porogytai. Moisesi
'ga 'eawer are moromu'jara 'gd Moisesi 'ga 'eawer
imu etee futat 'gd ae mu'ei— 'jau 'ga ajaupe. —
A'ere Jejui 'ga nanarti. U'eawer im1 etee futat 'ga
jane mueapyoi ee— 'jau 'gd ajaupe, oporesagamii
'garee.

'Ga porogytarenupa etee ajemogyau, ojeupe 'ga
‘eramil. Judeu 'gd jatykaawa pype 'ga oporogytau
'gd nupe. 33 A'e pype mama'eukwaawa rerekwara
'ga aml akou. A'eramil 'ga muafukaita:

34 —Jejui! Nasare pe waranup ma'erami je
'l ene upe: Ma'ja are te ereko ki sa? — 'jau
mama'eukwaawa Jejui 'ga upe. —Ore momapa
te erejot ra'e? Akwaap je ene. Jane 'arimiwara
'ga remimurera te 'a ene— 'jau mama'eukwaawa
Jejui 'ga upe.

35 A'eramil 'ga 'jau jupe:

—Epije ene ekou. Ere ejepe’au 'ga wi— 'jau Jejui
'ga jupe.

A'eraml 'ga pirewara 'ga wi uémawamil 'ga
moywyrupdu. A'ere namuayrii 'ga uéma 'ga wi.
36 A'erami esakarera 'gd opiryyjamii 'ga pirewara
pe'arami. A'eramt taetu 'gd oporesagamtu 'ga ree.
A'eramil 'ga 'jau ajaupe:

—Kuu. Opajé mii futat ako 'ga mama'eukwaawa
pe'ai 'ga wi ko — 'jau 'gd ajaupe. —
Mama'eukwaawa miami 'd pdjéa. Jejui 'ga taetu
pdjéretea. S3'd 'ga mama'eukwaawa pe'aa 'ga wi—
‘Jau 'ga ajaupe.

37 Mama'eukwaawa wejue 'ga imonou 'ga wi.
A'eramil taetu Jejui 'ga rera okwasi'wau Garireja
ywy pype kamésiete, amunawa moymoyka.

Pedro 'garojo éé
(Mateu 8.14-17; Maku 1.29-39)

38Judeu 'gd jatykaaw awi uém ire Jejui 'ga awau
Simdo 'ga rog ipe. Simdo 'ga rojo &é& oro'yramil
'upa. A'leramil 'ga 'jau Jejui 'ga upe:

—Waiwa ééiro'y 'upa. Ejot éé resaka 8& ro'y awi
— 'jau 'gd 'ga upe.

39 A'erauwe Jejui 'ga awau &€ resaka. A'eramil
'ga 'jau ééro'y upe:

—Ejepe’a &€ wi— 'jau 'ga &€ ro'y upe.

A'erauwe &€ ro'yva oia 88 wi. Aerauwe @&
afu'ama awau mama'e apou 'gd nupe 'gd mo-
jemi'waa.

40 Kaaruwamil peuwara 'gd ojero'wu ma'e 'ga
nerua esaukaa Jejui 'ga upe. Opoa etee agawewi
'ga imonou 'gd 'arimil. A'etea ojero'wu ma'e
'gd ojekatu'okapap. 41 Kwaiwete 'gd nui 'ga
mama'eukwaawa pe'au.

—Pejepe’a 'gd nui— 'jau Jejui 'ga 'gd pirewara
upe.

A'eraml mama'eukwaawa awau wafukaita:

—TJane 'arimiiwara 'ga ra'yra te 'a ene— 'jau
wafukaita 'ga upe. —Orokwaaw ore ene— 'jau
mama'eukwaawa wafukaita 'ga upe.

Aipo ojeupe 'eramil 'ga 'jJau mama'eukwaawa
upe:

—Peafukai awi pejewau— 'jau 'ga jupe.

42 Ai'iwe, ypytu'ninauwe, Jejui 'ga afu'ama awau
awotywe'eme oje'ega monou 'Uwarete 'ga upe.
A'ere Kafanali pewara 'gd nuri 'ga rekaa. 'Ua
owaéma 'ga upe. A'lerami 'ga jau 'ga upe:

—Ereo awi. Taruenup eneporogyta 'jau— 'jau
'gd 'ga upe numiamd.

43 A'ere 'ga 'i etee 'gd nupe:

—Naani. Peuwara amunaw ipe je oi nii— 'ga
'l etee 'gd nupe, “Epyta” ojeupe 'gad 'eramii. —
Janeruwarete 'ga je mono kwe pe nil. “Kwe pe ek-
wap je mome'wau 'gd nupe”, e'i'gajee. “Pejetywer
awi pépoiriweramll Janeruwarete 'ga imoiri pé nui,
p€ mogyau wemiayuwami”, ta'e 'gd nupe ‘jau—
‘Jau 'ga 'gd nupe.

44 Najuejue etee futat'ga awau akouimome'wau
'gd nupe. Judeu 'gd jatykaaw ipe etee te futat
'ga awau akou imome'wau. Amunawa moyka

imome'wau akou. . ~
—Awamu Janeruwarete ‘ga wyrlarareteramu

janee. Pejetywer awi pepoiramu 'ga pé mogy1
wemiayuwamii— ‘jau 'ga awau akou imome'wau
'gd nupe.

)

Jejui 'garemimu'e ypy 'gd

(Mateu4.18-22; Maku 1.16-20)

1 Genesare ypia reme'y'warimii Jejui 'ga
'amamil kwaiwete 'gd 'ua ajatykau 'ga ree,
'ga porogyta renupa. Ojopypypypyka 'gd 'ua.
2 A'eramil Jejui 'ga yaruu resaka. Mukili yaruua

'ua ojekoka 'upa. Yara jara 'gd i'jadumap yar awi.
Taityuua 'gd ipireita 'upa. 3 A'eramii Jejui 'ga awau
u'aa Simdo 'ga yara pype.

—Ty pyteripe'i eyara emono jee— 'jau 'ga Simdo
'ga upe.

A'erauwe 'ga imonou ty pyteripe'l ga upe.
A'erauwe ]e]u1 'ga wapyka oporogytau ylslga
pypewara 'gd nupe 'gd mu'jau Jarejuwarete 'ga
je'eg are.

4Oporogytapaw ire 'ga 'jau Simao 'ga upe:

—Typyu'i pype eyara emono— 'jau Jejui 'ga 'ga
upe. —A'eramii ene eirii 'gd netee taityuu imomoa
esaka— 'jau Jejui 'ga 'ga upe.

5 —Aruetyg ore koypytunamuku arakou ko
nli'li. A'ere nojejagi'i amii oree ko nii'ti. A'ere 'a
ene te ere oree. A'leramil ore imomoa esaka nii'ti—
‘Jau Simdo 'ga 'ga upe. —Ko ajee ore imonoi esaka
nd.

6 Etyg ypyrauwe ipira ojejaga taityuu pype 'ga
nupe imatyneema. Kwaiwete ipira ojejaga ipype
ga nupe. A'eramii imonoroka werewi. Omonorok
ja'wyja'wy futat. Ipira rarefe'ria te. 7 A'eramil 'ga
ojepoetyka opytuna 'gd nupe:

—Pejot imatdu ore pyri 'wei. Kwaiwete ipiraa.
Norefuakari ore ee— 'jau 'ga 'gd nupe.

A'erauwe 'gd 'ua 'gd nepejana. 'Ua owaéma 'ga
nupe. A'erami 'gd imatdu 'gd pyri, mukdja yaruu
matyneema 1p1ra pyu. Ipira poyja yara motypy-
Wyka werewi 'gd nupe. 89 Ipiraa 0]eupe i'aramii
'gd ajemogymogyau etee 'gd kyjea 'gd nerekou.
Ipiraa 'gd moporesaka etee ojee.

—Kuu. Kwaiwete ipiraa. Awyja te koromu
ako nt't? Ae rekoetea nuapoa'uweri nanuara.
Ku'jywa 'ga te nipo 'a ako nti'ti— 'jau 'ga ajaupe.

A'eramli Simdo Pedro 'ga awau wenupy'au
wapyka Jejui 'ga rowase.

—Eyry'gi je wi. Jetywet noko je jepi 'ja. Ene te 'a
eneresage. A'leram ene je pyri epytawe'em— 'jau
Pedro 'ga Jejui 'ga upe.

10 Tiago 'ga, Jud 'ga. Mimera 'gd Pedro 'ga
porowyky irfia. 'GA nuwa rera Sepeteu, Tiago
'ga ruwa, Jud 'ga retee. Mimera 'gd ajemogyau
oporesagamu ipira are. A'erami Jejul 'ga 'jau
Simdo 'ga upe, 'ga poirii 'gd neewe:

—P&poresag awi ee. 'Awamuete je 'd pé mu'ei.
Naipira rewara rlii pé€ 'awamu. Jarejuwarete 'ga
je'ega mome'wara te péé 'awami— 'jau Jejui 'ga
'gd nupe.

11 A'erauwe 'gd yaruu mojekoka imonou 'yisig
are. Peu etee futat 'gd yaruu rejaa inuga taityuu
reewe. A'lerami 'gd awau Jejui 'ga rupi.

Ipito'omma'e 'ga
(Mateu 8.1-4; Maku 1.40-45)

12 Amunawaretea mii pype Jejui 'ga rekoramil,
ipito'om ma'e 'ga ami 'ua owaéma 'ga upe. Yma
te ipito'om ma'e 'gd nokoi futari opytuna 'gd pype
rakue. Okyje gﬁ ipito'om ma'e gé nui. 'Ga
p1t0 oma pyyg awi 'gd kyjei. Aerami’ ga muku 'ga
myma ojewi. A'lerami aipo 1p1to om ma'e 'ga Jejui
'garesakawe awau ojenuga 'upa ywyu 'ga rowase.

—TJe resag ape, ki Ku'jyp. “TJejui 'ga ae
katu'okara”, e'i 'gd jee. A'eramil je tejua

tejesaukaa enee. Je ree ejemuaémiweramil je
moka'é ape— 'jau 'ga 'ga upe.

13 Aipo ojeupe 'erauwe Jejui 'ga opo monou 'ga
‘arim:

—XKo ajee je ene moka'éi 'wei— 'jau Jejui 'ga 'ga
upe.

Oje'arimli 'ga po mono ypyrauwe oka'jdu
'ga pito'oma 'ga wi. Aeramill futat 'ga pira
ojekatu'oka.

14 A'erauwe Jejui 'ga 'jau 'ga upe:

—Eremome'u kasi emokéa'@awera tekotee 'ga
nupe ne. Ere ewau ejesaukaa mainana 'ga upe
rane. “Je resag ape. Jepito'oma o0ka'é je wi”,
ere ewau 'ga upe. “Ajea futat ra'e”, te'l 'ga
enee 'jau, ene resaka 'jau— 'jau Jejul 'ga 'ga
upe. —A'ere ene ejeymawa mi rerawau 'ga
upe. Aeramil 'ga iapyau Jarejuwarete 'ga upe,
'ga muorypa enekd'éawer are— 'jau Jejui 'ga 'ga
upe. —Moisesi 'ga 'eawer imil etee futat ene
ejeymawa mu rerawau iapyaukaa Jarejuwarete
'ga muorypawamil. Ejeymawa mi rapyaukara
ene ekd'Bawera resaukaawa futat— 'jau Jejui 'ga
ipito'om ma'efera 'ga upe.

15 'Ga mokda'énamil Jejui 'ga rera okwasi'wau
amunawa moymoyka. A'eramt futat 'ga
ojeko'woka 'ga piara rupi ajatykaupap 'ga ree.
'Ga porogyta renupa 'ua, ojekatu'ogukaa nané 'ua
'ga upe ni. 16 A'eramii futat Jejui 'ga uéma etee 'ga
nui. Awotywe'eme 'ga awau oporogytau 'Uwarete
'ga upe 'diina.

Iteuma'e 'ga
(Mateu 9.1-8; Maku 2.1-12)

17 Anure 'gd ajatykau Jejui 'ga ree. Jerusareg
awi, Garirejaywyawi ]udejaywyawi Mimer awi
'gd 'ua ajatykau 'ga ree. Fariseu 'gd ami 'ua, Moi-
sesi 'ga remikwasiarer are moromu'jara 'ga netee
ajatykau 'ga porogyta renupa. Janeruwarete 'ga
pdjéa 'ga rerekou. A'erami 'ga oporogytau 'ga
nupe.

18 A'e pype 'gé iteu ma'e 'ga rerua Jejui 'ga upe.
Wupawa pype 'ga 'upa ojenuga.

—S00 'ga rerawau Jejui 'ga upe 'jau— 'jau 'ga
ajaupe.

A'eram 'gd 'garupia'garupawareewe 'garerua
'ga upe.

19 A'ere 'gd nueroseariii 'ga. Nijumypykwari'i
'oga 'gd nupe. A'erami 'gd a'erami 'ga
rerosowe'em. A'eramil 'gd 'opewuu apyte'rarimi
'ga rerawau 'ga rerojeupia. 'Oga pyrape mopoka
'ga upe. Imopog ire 'gd 'ga monou imojypa
tupaama pyu Jejui 'ga rowase.

20 A'eramii Jejui 'ga 'jau ojeupe: “Je rerowiat pa
'gd ajemogyau ra'e”, 'jau 'ga ojeupe. A'erami 'ga
‘Jau iteu ma'e 'ga upe:

—Enetywera je omoit 'awami ene wi ki 'ei—
'Jau 'ga 'ga upe.

21 A'eraml Moisesi 'ga remikwasiarer are mo-
romu'jara 'ga, fariseu 'gd netee 'jau ajaupe:

—Kuu. Awyja 'agamil 'liina Jarejuwarete 'ga
kurapa 'ii? Janeruwarete 'ga etee te 'a janetywera
omoit jane wi. “Enetywera je amoit ene wi” 'er-
ami 'ga 'l “Je Jarejuwarete 'ga jawe” 'jau— 'jau 'gad
ajaupe 'upa.

22 A'ere Jejui 'ga ikwaawi ojee. A'eramil 'ga 'jau
'gd nupe:

—Ma'eramil péé poromi 'jau pejejeupe U?—
jau 'ga 'gd nupe. 23 —]Je upe te naayi. Iteu ma'e
mafu'amarami ae nané ojotywera moiri ajaui nti
— 'jau 'ga 'gd nupe. 24 —Pé€neki'yra je 'a. A'eramii je
tepdjé resaukaa pé nupe iteu ma'e 'ga mafu'ama
p€ neape— 'jau 'ga 'gd nupe. —'Ga fu'ama resaka
taje kwaap pejepe jau— 'jau Jejui 'ga 'gd nupe. —
“A'efera 'ga amafu'am. Aetywera 'ga omoit nané
ae wi nili”, tepe'je jau. Jeruwarete 'ga te 'a opajé
amut jee. A'erami je pétywera moia pé nui, iteu
ma'e mafu'ama nané nii— 'jau 'ga 'gd nupe.

A'eramil 'ga 'jau iteu ma'e 'ga upe:

—Efu'ama jui. Eatau ewau eje'wyr ipe ni.
Jaruete ene 'awamii— 'jau'ga'ga upe. —Ere ewau.
Ere ejupawa rerawau eje'wyr ipe nii— 'jau 'ga 'ga
upe.

25 A'erauwe 'ga afu'ama. A'eramii futat 'ga awau.
'Ganowase 'ga afu'ama. Najuejue etee futat 'ga 'ga
resaka. A'lerami 'ga wupawa rerawau oje'wyr ipe
ni.

—Esage ete Janeruwarete 'ga. Je mafu'am 'ga—
jau 'ga 'gd nupe awau, Jarejuwarete 'ga muorypa

ee.

26 A'erami peuwara 'gd oporesagami 'upa 'ga
ree. A'leramil 'gd 'jau ajaupe:

—Kuu. Ku'jywa 'ga 'ga amafu'am. Iteu ma'efera
'ga wata nil— 'jau 'gd ajaupe. —Siesak ako jane 'ga
mafu'ama akiko! A'eramt nipo 'ga aetywera moia
nané ae wi nli— 'jau 'ga ajaupe.

A'eramil 'ga Jarejuwarete 'ga muorypa ee.

Levi 'ga mo'wyawet
(Mateu 9.9-13; Maku 2.13-17)

27 A'erami Jejui 'ga awau jui. Awau pe aje
kiiima'e 'ga aml resaka, Levi 'ga resaka. Levi
'ga 'wyriararete upe ka'arantiii pyykara 'ga. 'Ga
porowyky 'ga renami Jejui 'ga awau owaéma 'ga
upe. A'leramii Jejui 'ga 'jau 'ga upe:

—Ere ejua je rupi— 'jau 'ga 'ga upe.

28 A'erauwe 'ga opoia oporowyky awi ejaa inuga
a'e pe te futat. A'eram futat 'ga awau akou Jejui
'ga remiayuwamd.

29 A'ere Levi 'ga 'jau Jejui 'ga upe:

—Ere ejemiayuwa 'gd nerua erojemi'waa je pyri
— 'Jau 'ga oje'ega Jejui 'ga upe.

A'erauwe 'ga wemiayuwa 'gd nerawau ero-
jemi'waa 'ga rog ipe. Kwaiwete 'gd jatykai
ojemi'waa 'gd pyri 'wyriararete upe ka'arantii
pyykara 'gd netee.

30 Ae tywera pype 'gd jemi'wara resakawe
fariseu 'gd Moisesi 'ga remikwasiarer are mo-
romu'jara 'gd netee 'jau Jejui 'ga remiayuwa 'ga
nupe:

—Kuu. Ma'eramii pé& pejejemi'waa 'wyri-
ararete upe ka'arantiti pyykara 'gd pype 'i? itywet
ma'e 'gd pype 'i? Nojemi'wari noko ae 'gd pyri
Ja. Nia'wyri 'gd ajemogyau kiii— "jau 'gd 'gd nupe,
oje'ega moywyrafena.

31 Aipo wemiayuwa 'gd nupe 'gad 'eramil Jejui 'ga
‘Jau 'gd nupe:

—'Ga pyri je rekoi 'gd poaawam te ni'd. Je
' morofuanugara 'jawewara te ako 'gd nupe.
Sa'a morofuanugara 'ga muaga monoa ojero'wu
ma'e 'gd nupe etee. Nomono ekoetei futari 'ga
jjero'wue'ema 'gd nupe muaga. 32 Nan tee futat
je. Ia'wyre'ema 'gd katu'okawami te je ruri—

jau 'ga 'gd nupe. —“Je jeresage”, pe'je 'd. A'ere
naesage ma'eram rii je ruri pé katu'oka. Itywet
ma'e katu'oka tee je ruri— 'jau 'ga 'gd nupe. —
Nan tee '3 je rekoi, “Pejetywer awi pepoit”, 'jau 'gd
nupe. “Pejetywer awi pépoiriweramll Jeruwarete
'ga tomoit pé nui 'jau”, 'jau je 'a tekou 'gd nupe. “Pé
nuiimoir ire 'ga pé mogyau wemiayuwami”, ‘jau
je 'd tekou 'gd nupe— 'jau Jejui 'ga 'gd nupe.

'Gd jemi'ware'em are 'gd mu'eawet
(Mateu 9.14-17; Maku 2.18-22)

33 Anure amumera 'gd 'ua oje'ega Jejui 'ga upe
nu:

—Jud Batista 'ga remiayuwa 'gd ojemi'ware'ema
futat oje'ega monou Jarejuwarete 'ga upe jepi.
Fariseu 'gd nemiayuwa 'gd nané ojemi'ware'ema
futat oje'ega monou 'ga upe jepi. Oporogy-
taawa upe iwaémawe 'gd awau ojemi'ware'ema
oporogytau Jarejuwarete 'ga upe jepi. A'ere 'a
eneremiayuwa 'gd nanartii. Niojeri agawewl 'ga
'4 ojemi'war awi. A'etea 'd 'gd oje'ega omono
Jarejuwarete 'ga upe— 'jau 'gd Jejui 'ga upe.

34 A'eramil Jejui 'ga 'jau 'gd nupe:

—Naani.  Ojepyri je rekoramii 'gd niojeri
futari ojemi'waa. Sa'a ae ajuekokaturami
ty'ara rerekoe'ema. Nan tee futat 'gd ojepyri
je rekorami jeremiayuwa 'gd niojeri ojemi'waa.
Akokatu ma'e 'gd nekokaturami sipo 'gd nekokatu
resakara 'gd opy'araypara rerajemogyi maraka
are? Naani. Maraka teepaw ire te nipo 'ga
nojemi'waru'jawi— 'jau Jejui 'ga 'gad nupe.

35—Pe awi akokatuma'e 'gd jepe'a re tee esakar-
era 'gd poiri ojemi'war awi oporogytau Jare-
juwarete 'ga upe— 'jau Jejui 'ga oje'ega 'gd nupe
u'ama. —Nan tee futat jeremiayuwa gé niojeri
0]em1 'waa OJepyrl je rekoramt. Je jepe'a re te
nipo 'gd nojemi'wari ajemogyau. U'ara31gamu
a]emogyau je ree je o re. Aeramil nipo 'ga
ojemi'ware'ema ajemogyau je ree, wea'arami aje-
mogyau je ree— 'jau 'ga 'ga nupe.

36 —Yma te 'a aeypy 'gd p€ mu'ei mama'e are
rakue. A'ere je 'd 'awami pé mu'ei ni. Amu-
tee are je 'awamill pé mu'ei nli. A'ere nepe-
mojopypea'uweri jeporogytafera aeypy 'gd ne-
mimome'ufer are. Jeporogytafer are ojemu'e
ma'eferamii ki a'ea etee futat pejemu'e. Pemo-
jopype kasi morogyta ymaner are ne. Moro-
gyta ymaner are ojemu'e ma'e 'gd nuapoi jeporo-
gytafer imli mama'ea— 'jau Jejui 'ga 'gd nupe.

—Taity yaua ae nomonoroga'uweri taity yman-
era perugawami. Nia'wyri taity yaua awau taity
ymanera perugawami— 'jau 'ga 'gd nupe.

37-38 —Y'way yau ae nueko'wogi yrii ymanera
pype. Yrl yau pype te ae eko'wogi. Yrii ymana
pype sieko'wok 'eramli wajaiwami kamésiete.
A'eramti futat opy'apefugamii wyrii kakau.
A'erami futat ojeko'woka— 'jau 'ga 'ga nupe.

39 —Y'waya ajai'wi tykur ire ae notykuri futari
y'way yaua. Nan tee 'd péé mii. Pejemu'e mo-
rogyta ymaner are tee. Pénea'at aeypy 'gd pe-
jemu'eawer are etee. Pejemu'e yau are jémi 'a
nepéjemu'eweri— 'jau Jejui 'ga 'gd nupe u'ama.

6

Morowykye'em are 'gd mu'eawet
(Mateu 12.1-8; Maku 2.23-28)

1 Morowykye'ema mii rupi Jejui 'ga awau
juowuurana ko pyterimii. 'Ga rewiri oo ma'e
'gd a'Jja pa'wau erawau opo pe. A'erami 'ga
ipe'oka i'wau. 2'Ga nesakawe fariseu 'gd amil ‘jau
'gd nupe:

—Ma'eramii te pepo'o a'yja? Nepe-
porowykya'uweri morowykye'ema rupi. A'<ja
po'oa aeporowykya futat. Yma te 'a Moisesi 'ga 'i
rakue: “Peporowyky awi morowykye'ema rupi”,
Jau 'ga 'd rakue— 'jau 'gd Jejuil 'ga remiayuwa 'ga
nupe.

3 A'eramil Jejui 'ga 'jau 'ga nupe:

—Ma'ja te Davi 'ga wapo rakue? Nepemogytai
nipo ka'arana 'ga ree? Yma te '4 'ga
py'arayparamil opytuna 'gd netee rakue.
4 A'eramil 'ga awau Jarejuwarete 'ga mogytaaw
ipe osou rakue. A'e pe 'ga kanape pyyka ojeupe
rakue. A'erami 'ga 'd ape monou opytuna 'ga
nupe rakue. Pekwaap 'd aipoa. Na'gd nemi'u
ariii poa numiamii. Mainana 'ga etee te a'u aipoa
rakue. A'etea Davi'ga a'u opytuna 'gd netee rakue.
Ipy'araypat 'gd awau osou peu. A'erami 'ga ami
“Nepéa'wyri péé” 'jawe'em 'gd nupe rakue— 'jau
Jejui 'ga 'gd nupe.

> A'eramil Jejui 'ga 'jau 'gd nupe nu:

—Je '& péneki'yraretea, Jarejuwarete 'ga
remimurera. A'erami je 'jau pé nupe: Je 'a
morowykye'ema jara. A'erami je te amunipo
'a “peapo awi”, 'jau pé€ nupe. Iapoare'emami

nepeje'eg ekoetei 'gd nupe. Je te ' iapoarera—
Jau 'ga fariseu 'ga nupe.

Ipoteuma’e 'ga
(Mateu 12.9-14; Maku 3.1-6)

6 Ajepeja morowykye'ema rupi Jejui 'ga awau
osoujudeu 'gd jatykaaw ipe nli.. A'e pe futat ipoteu
ma'e 'ga wapyka 'liina. 'Ga jakwatawa nia'wyri.
7 Moisesi 'ga remikwasiarer are moromu'jara 'ga
fariseu 'ga netee Jejui 'ga resaka 'upa. A'leramii 'ga
‘Jau ajaupe:

—'Awamil 'd morowykye'ema. 'Awamu nipo 'ga
'ga katu'ogi 'ja? Ma'ja e'i sipo 'ga 'awami oje'ega
ipoteu ma'e 'ga upe? 'Ga po katu'ogamu ki sa'e
'ga upe: Nuenuwi futari 'ga Moisesi 'ga remik-
wasiarera ra'e, sa'e ki 'ga upe. S§'a 'ga porowykya
morowykye'ema rupi. 'Ga poa 'ga wapokatu mo-
rowykye'ema rupi, sa'e 'ga upe 'jau— 'jau 'ga 'upa
ajaupe.

8 A'ere Jejui 'ga 'gd kwaawi etee ojee. A'eramil 'ga
‘Jau ipoteu ma'e 'ga upe:

—Efu'am e'ama 'ga pyteripe. Tene resak 'ga 'jau
— 'Jau 'ga ipoteu ma'e 'ga upe.

A'erauwe 'ga afu'ama. 9 A'erami Jejui 'ga ‘jau
moromu'jara 'gd nupe:

—Ma'ja el te Moisesi 'ga rakue? mo-
rowykye'ema upe rakue? “Esageay etee ki peapo”,
e'ite'gajaneerakue? “Ia'wyre'ema etee ki peapo”,
e'l te ra'u 'ga janee rakue nti? “Pejokatu'og iki”,
e'l te Moisesi 'ga janee rakue nii? “Tene imanti”,
e'l te ra'u 'ga janee ni?— 'jau Jejui 'ga 'gd nupe.
—Pekwaap futat 'a. “Esageay etee ki peapo”, e'1'a

Moisesi 'ga janee rakue. “Pekatu’og iki 'gd”, e'l'a
'ga janee rakue— 'jau Jejui 'ga 'gd nupe.

10 Aipo 'e re Jejui 'ga ama'jau 'gd nee ra'ne 'gd
moyka. A'ere 'ga 'jau ipoteu ma'e 'ga upe:

—Epo epopyo— 'jau 'ga 'ga upe.

A'erauwe futat 'ga opo popywau. A'erauwe futat
'ga poa ojekatu'oka.

11 Morowykye'ema rupi 'ga katu'ogami
Moisesi 'ga remikwasiarer are moromu'jara 'ga
amara'neram 'ga ree. A'erami 'gd 'jau ajaupe:

—Maran te jane Jejui 'ga rerekoi? Sijuka te jane
'ga? Naani te ra'u nli?— 'jau 'ga ajaupe.

Jejui 'garemimu'e ‘g
(Mateu 10.1-4; Maku 3.13-19)

12 Aipo 'gd nupe 'epaw ire Jejui 'ga awau ojeupia
ywyty'rarimii. Awau oporogytau 'Uwarete 'ga
upe. Koypytunamuku 'ga oporogytau 'Uwarete 'ga
upe. Noseri futari 'ga. 13 Ai'iwetetewe 'ga wewiri
00 ma'e 'gd majatykau ojee. Kwaiwete 'ga rewiri
oo ma'e 'gd. A'ere 'ga tusi 'gd etee imU'éi 'gd pytuna
'gd nui. A'eramil 'ga jau 'ga nupe:

—Pé&& te'd jeremimu’ea. Je te'd amu'e péé— 'jau
'ga'gd nupe. —A'eramil je anure pé monou kwe pe
tejemome'waukaa 'gd nupe— 'jau 'ga 'gd nupe.

1416 Simdo, Andre, Tiago, Jua, Filipe,
Patarumeu, Mateu, Tome, ajepeja Tiago, ajepeja
Simdo, Judas, ajepeja Judas. Mimera 'ga Jejui 'ga
imi'jdu wemimu'erami. Simdo 'ga mukii 'ga
rera. Pedro 'jau Jejui 'ga inuga 'ga ree. Ajepeja
Simdo 'ga mukii 'ga rera nané nii. Serote ‘jau 'ga
rer irtia. Andre 'ga Pedro 'ga rewirera. Tiago 'ga
Aufeu 'ga ra'yra 'ga. Judas 'ga Tiago 'ga ra'yra 'ga.

Ajepeja Judas 'ga mukilii 'ga rera. Iskariote ‘jau 'ga
rer irtia. Kllima'e tywera 'gd nupe 'ga monoara 'ga
poromd.

Jarejuwarete 'ga remifutar are

'gd mu'eawet
(Mateu 4.23-25)

17 Jejui ' ga 'ua ojypa ywytyra apyte'rar awi nd.
Wemimu'e 'gd nerua er01ypa OJeewe Waimy 'wyr
ipe 'gd 'ua. Kwaiwete 'gd 'upa 'ga rapesaka. Judeja
ywy pewara 'gd, Jerusareg ipewara 'gd, Tiro pe-
wara 'gd, Sidom ipewara 'gd 'jau 'ua. Tiroa 'upa
'yé'é pyri Sidoma nané nii. Mimer amunaw awi
'gd 'ua ajatykau 'ga rapesaka 'upa. 18 Kwaiwete
'gd 'ua. 'Ga porogyta renupa ajatykau 'ga ree.
Ojero'wu ma'e 'gd nané 'ua ajatykau 'ga ree.
Ojekatu’'ogukaa 'ua 'ga upe. Mama'eukwaawa
rerekwara 'gd nané nii. Ojekatu'ogukaa 'ua 'ga
upe. 19'Ga Ruwarete 'ga opdjé mua Jejui 'ga upe.
A'eramill 'ga 'Uwa 'ga pdjé mu te 'gd katu'oka.
Opokoka etee agawewi 'gd Jejui 'ga ree. A'etea 'gd
ojekatu'ok.

Iku'ima'e
(Mateu 5.3-12)

20 Ojero'wu ma'e 'gd katu'opaw ire Jejui 'ga
ama'jau 'gd nee, ojepyri ajatyka ma'e 'gd nee.
A'eramil 'ga oje'ega 'gd nupe:

—“Jetywerete je tekou. Ejejuka je ree” 'jarami
Janeruwarete 'ga pé poari futari.

“Jetywerete je. Je katu'og ape” ‘'jaramu
Janeruwarete 'ga pé katu'ogi futari.

A'eramil péé pejeku'irami pejejemogyau.

Péé 'a 'ga remiayuwami 'awamil pejemogy.

A'eramil p&€ anure nipo pejewau 'ga pyri.

21pgé 'd “torokwaap 'ga 'jau”, pe'je.

A'eramil péé a'jea futat 'awami 'ga kwaapa katu
katu pejejemogyau.

A'eramil nipo péé pejeku'iramii pejejemogyau.

Nanamil pejetywera peru'arasig erajemogyau.

A'ere 'awamil Janeruwarete 'ga imoiri pé nui.

Pejejewl imoir ire pejejemogyau pejeku'iramu
nipo.

22 ]erem1ayuwamu pejemogyrami  nipo je
rerowiare'ema 'gd niporomutari pé nee.

Je 'a péneki'yraretea agawewi.

A'etea 'ga je rerekou tyweaete.

A'eramil nipo jeremiayuwe'ema 'gd pé nee taetu
oporomutare'emami ajemogyau. Je ree
nipo 'gd pé ago'wau ajemogyau.

A'etea nipo pejeago’orami nepéku'ipawa'uweri pe-
jejemogyau.

23 Pé nereko tywerete agawewi nipo 'ga.

A'etea ki p€ku'i etee pejejemogyau.

Péé 'a ptejemogy esage pejejemogyau jeje'eg imi
etee.

A'eramil pé€ pejewau je rupi ywag ipe.

Peu te Janeruwarete 'ga mama'e esage monoi pé
nupe.

Peu te 'ga péneko esageawera repy monoi pé nupe.

Yma te 'd 'gd ypy 'gd Jarejuwarete 'ga je'ega
mome'wara 'gd nereko tyweretei rakue.

A'ere 'a ndnéwéjémi 'gd pé nerekoi ni.

'‘Awamil ojeup ma'e 'gd nané pé nereko tyweretei
na.

A'ere 'a ndnéwé&jémi péku'i etee pejejemogyau ni—

Jau Jejul 'ga oje'ega renupara 'gd nupe u'ama

oporogytau.

24 A'ere Jejui 'ga 'jau ikaraemd kwai ma'e 'gd
nupe, “nafutari je Jarejuwarete 'ga tepoara” 'jara
'gd nupe:

—'Awamil etee futat pé€karaemd pejejemogyau.
“Akwaap futat je Jarejuwarete 'ga”, pe'je
numiami.

A'ere 'ga anure namuru'jawi mama'ea pé nupe—
Jau Jejui 'ga 'gd nupe.

25 —P@poriay'i pejejemogyau numiamii.

'‘Awamil etee te péku'i pejejemogyau pejekaraema
kwaiwete are numiamd.

A'ere nipo anure peko tywet etee nii, pejekaraema
are péku'iawera rayramu etee pé nupe ni.

Nepekwaawi futari Jarejuwarete 'ga.

Nepéporomutari te 'd 'ga je'eg are.

A'eramil péé 'ga resake'ema futat pejewau.

Péporiay'i pejejemogyau numiamii.

'‘Awamil pefuka etee pejejemogyau numiamil.

Pejetywera etee 'a pefutat.

A'ere nipo anure pejoo'o pejejemogyau.

A'eramil nipo péé pejejemogyau, “Ma'erami je
tetywer are etee teku'iramii tekou rakue
'4?”  'jau nipo pé€ pejejemogyau peje-
jaa'wau.

Anure peo futat pejejemogyau tyweaete
mama'eukwaawa rapyaw ipe.

26 Péporiay'i numiamii.

‘Awami kwaiwete 'gd poromutarami p€ nee nu-
miamil.

Yma te 'a kliima'e 'gd amu '1 'gd nupe rakue: “Je
'3 Jarejuwarete 'ga je'ega mome'wara”, 'jau
futatee 'gd nupe o'meramt rakue.

A'etea 'a péypy 'gd 'gd nerowiaa rakue.

“Esage ma'e 'gd”, jau 'gd 'd i'me ma'e 'gd nupe 'ga
nekorami rakue.

Nan tee 'awamil péporiay'i pejejemogyau numi-

amd.

A'eramil nipo 'gd najuejue etee pé futaa ajem-
ogyau numiamd.

A'erami pé&& najeremiayuwa rii. Jeremi-
ayuwami nipo 'gd ami niporomutari pé
nee—

jau 'ga 'gd nupe.
Péporomutar iKi pejejee iporomutare'ema 'gd nee
(Mateu 5.38-48)

27 A'ere Jejui 'ga oje'ega 'gd nupe, oje'eg are
wapyaka ajemogy ma'e 'gd nupe:

—'Awamil je je'egi pé& nupe najuejue etee
teje'ega renuparami. Pejejuka esage ki pejejee
iporomutare'ema 'gd nee. Niporomutari nipo 'ga
P€ nee numiamii. A'ere ki 'gd pereko esage etee
futat. Pémara'ne kasi 'gd nee ne— 'jau Jejui 'ga
u'ama 'ga nupe.

28 —Jarejuwarete 'ga upe pejeje'ega ki pe'je 'ga
upe: “Ejejuka esage ki 'gd nee, ore ree iporo-
mutare'ema 'gd nee”, pe'je ki 'ga upe pejeje'ega.
29'Ga am nipo pénetywape nupdu. A'eramil ki pe-
jej etywape nupénamﬁ perowag etee pej ejetywape
owajara 'ga upe— 'jau Jejui 'ga 'ga nupe u'ama. —
'Ga ami nlpo Ppénaity poakuwuu rerawau pé nui.
A'ere kasi pénea ee ne. Tene ki 'ga erooi péneteyriia
nané ni— 'jau 'ga 'gd nupe.

30 —“Mama'e mii emut jee”, pejejeupe 'ga amii
‘eramil imonou etee futat 'ga upe— 'jau 'ga 'ga
nupe u'ama. —'Ga ami nipo pékaraemd pyyka
erawau pé nui. A'ere kasi “pe'je imua jee nii”,
pe'je 'gd nupe ne, pejeje'egayau ne. 31 Pefutat te 'ga
pejejereko esagea? A'eramii pé€ nané pejejejukau
esage 'gd nee nii— 'jau 'ga 'gd nupe u'ama.

32 —Pejejee te iporomutat ma'e 'gd nereko
esagea etee sipo Janeruwarete 'ga afutat? Pe-
jejee iporomutare'ema 'gd nereko tywera sipo
'ga afutat? Naani. Oporojuka ma'e 'gd miami
futat ipota'wa ajuee, ojee iporomutat ma'e 'gd
nee. A'ere kasi péé nanariii ne. Pejejee iporo-
mutare'ema 'gd nee miami futat pejeporomu-
taram{i— 'jau 'ga 'gd nupe u'ama. 33 —Pejejereko
esageara 'gd nee etee pejeporomutaramil sipo
Janeruwarete 'ga pé& mepyi? Naani. Aetywera
'gd miaml futat nanuara wapo ojekoty'aawa upe.
A'ere ki najuejue etee futat pépota'wa 'gd nee— 'jau
'ga 'gd nupe u'ama oporogytau. 3¢—A'ere “Nipo 'gad
imepyi jee re'd” 'jara 'gad nupe etee kasi ekaraema
eremono ne— 'jau 'ga 'gd nupe. —A'ere 'a aipoa
miam futat aetywera 'gd iapoi. A'ere kasi péé
nan ine. Nanarfiii pé&. Pemono ekoete tee futar
iki ikaraemae'ema 'gd nupe. Karaema mepye'ema
'gd nupe nané pemono ekoete tee nli. Mama'ea
'gd nupe itywe'emami ki pemono ekoete tee 'ga
nupe— 'jau Jejui 'ga 'gd nupe u'ama. 35 —Nan
péé iaporamil Janeruwarete 'ga péporowyky repy
muri pé nupe anure. Aeramil 'ga pé mogyau
wemiayuwami. 'Ga te 'd Janeruwaretea janee—
Jau Jejui 'ga 'gd nupe u'ama.

—Kwaiwete te 'd Janeruwarete 'ga upe iporogy-

tae'ema 'gd jemogyi. A'etea 'd Janeruwarete 'ga
esage 'gd nupe, ojeupe oje'eg ma'e jawe— 'jau
Jejui 'ga 'gd nupe imome'wau. —Itywerete ma'e
'gd nupe nané 'ga 'a mama'e esage monou ng,
ajemuaéma 'gd nee nil. 36 Alerami ki pé& nané
pejejemuaéma 'gd nee nil, Jarejuwarete 'ga jawe
nil— 'jau Jejui 'ga 'gd nupe 'gd mu'jau u'ama.

Pejejuago'wawe’em

(Mateu 7.1-5)

37—“Nepéa'wyri p€é Jarejuwarete 'ga upe”, pe'je
kasi 'gd amll nupe ne. Aipo 'gd nupe 'e'’emamu
Janeruwarete 'ga nané aipo ne'i pé nupe— 'jau
Jejui 'ga 'gd nupe u'ama. —“Mama'e tywerete
ereapo”, pe'je kasi 'gd nupe ne. Aipo péé
'‘e'’emamil Janeruwarete 'ga nané aipo ne'i pé
nupe nii— ‘jau Jejui 'ga 'gd nupe u'ama. —'Ga
pejejereko tywearer are kasi penea 'at pe]e]em-
ogyau au'jeteramil ne. Ee penea aru‘jawe'emamil
Janeruwarete 'ga nané futat naea'aru'jawi pétywer
are nil— 'jau Jejui 'ga 'gd nupe. 38 —Mama'ea
'gd nupe péé imonoramil Janeruwarete 'ga nané
mama'e muri pé nupe ni. Indinani'l nipo pemono
'gd nupe. A'eramii Janeruwarete 'ga nané imua
indindni'l etee p€ nupe nii. Imonoawera 'jawer-
iml etee futat imua pé nupe nii— 'jau Jejui 'ga
'gd nupe. —Mama'ea 'gd nupe imonouu re te
amunipo 'a Janeruwarete 'gai'jawerimi etee futat
imuri pé nupe— 'jau Jejui 'ga u'ama 'ga nupe 'ga
mu'jau.

9 —Eae'ema 'gd nokoi ajuee ojopopyyke'ema.
Kasi 'gd a'e pe ajuerooi ajueru'aa ywy kwara pype
ne. Nan tee péé. Mama'e tywera apoaramu péé

najuejue etee. A'eramili péé a'erami “Mama'e
tywera ereapo”, 'jawe'em futat pejejaupe— 'jau
Jejui 'ga 'gd nupe. 40 —Ojemu'e yau ma'e 'ga
amu'jara nuapyraawi futari. Amu'jara 'ga amu'e
re tee 'ga ka'arana kwaawi. 'Ga 'jawe etee futat ik-
waapa— 'jau Jejui 'ga 'gd nupe oporogytau u'ama.

41-42 —_Najuejue etee te 'd pétywet. A'eramil
péé “Itywet ma'ea péé”, ‘jawarilie'em pejejaupe.
A'eramil pejepoia futat pejetywer awi. “Nitywi
oretywera”, pe'je futat numiamil. A'ere péé pétyp
futat. Pejetywer awi ra'ne pepoit. A'ere peje-
jewirera tepepoat 'jau. “Ere epoia etywer awi”,
tepe'je pejejewirera 'gd nupe 'jau— 'jau Jejui 'ga
'gd nupe u'ama.

—Sa'ad ae 'ywa tuwyrera weape i'aramil ajuea
pewara resake'ema ajaui. A'eramil 'a ae weape-
wara rane enuém. Ojewi enuém ire 'd ae ojoma'e
resaka ajuea awi. Nan tee futat ae otywer awi
rane ae poiri. A'ere ojopoaa— 'jau Jejui 'ga 'ga
nupe.

Y'wa 'yp katuram
(Mateu 7.16-20; 12.33-35)

43 —Y'wa 'ywa 'jawe ae. Y'wa 'yp katurama i'a
katuram tdméjé futat. Y'wa 'yw a'wyre'ema o'ywa
jawe etee futat ni'aa'wyri. 44 A'e are y'wa 'ywa
pekwaap i'a esage are. S3a'd y'wa mil i'ae'ema
ojo'yw ekoete are. O'yw are etee i'aa— 'jau Jejuil
'ga 'gd nupe oporogytau u'ama.

45 —A'eram{l ae nan tee futat. Aeywyter
esageamama'e esagea etee futatimome'wau akou
ojopoaa. Aeywyter a'wyre'ema mama'e tywera
etee futat imome'wau akou. Mama'e katurama

jémi imome'wawe'em — 'jau Jejui 'ga 'gd nupe
oporogytau u'ama.

I'akwaap ma'e
(Mateu 7.24-27)

46 —Ma'eramil ajee je rentii pejepe, “Jejara 'ga”,
pe'je jee. A'etea 'd nepeenuwi pejejeupe jeje'ega.
“Jejara 'ga” 'jaramil péé jeje'ega renupa katu katu.
Jeje'ega renupare'emami kasi pe'je jee ne, “Je-
jara 'ga”, pe'je jee ne— 'jau 'ga 'gd nupe u'ama.
4748 —Jeje'ega renuparamil pé'akwaap pejejem-
ogyau. Sa'a i'akwaap ma'e 'ga 'oga myja ywy ata
pype. A'eramil 'y ruwiretea miami 'a owaéme'ema
'ga roga upe. Aeramil 'a aipo 'oga awawe'em
ypy pe. Aipo 'og apoara 'ga i'akwaap. Nan
tee péé jeje'ega renuparamii— 'jau Jejui 'ga 'ga
nupe. 49 —A'ere jeje'ega renupare'emami peje-
mogy i'akwaawe'ema 'ga 'jawe. I'akwaawe'ema
'ga te ajee 'oga omyi 'y apopewa pype. Aeramil
'd 'y ruwia 'ga roga rupia 'ga wi, imonou ypy pe
'ga wi. Ni'akwaawi 'ga akou. Nan péé jeje'ega
renupare'emamu. Aipo 'ga 'jJawewarami nipo
pé&& anure pejepapa— 'jauJejui 'ga 'gd nupe u'ama.

7

Jefaruu 'ga remiayup

(Mateu 8.5-13)

1 Aipoa 'gd nupe imome'upaw ire Jejui 'ga
awau 'gd nui Kafanaii pe. 2 A'e pe futat jefaruu
'gd 'wyriari 'ga reni. Amutee 'ga romania 'ga.
'Ga remiayuwa 'ga ojero'wu 'upa. Kwaiwete
'ga jero'wul 'upa. Amanu ja'wyja'wy futat 'ga
'upa. Aipo 'ga ree 'wyriara 'ga oporomutarami.

A'eramii 'ga a'eramii ajemuaéma 'ga ree. 3 A'eramil
'ga Jejul 'ga rera renupawe, oje'ega judeu 'gd
'wyria'ri 'gd nupe:

—Pe'je pejewau Jejui 'ga rerua jee. Jeremi-
ayuwa 'ga tomoferap ‘jau— 'jau 'ga 'ga nupe.

4 A'eramil judeu 'gad 'wyria'ri 'gd awau Jejui 'ga
rentilina:

—“Ejot”, e'l 'ga enee ko. “Jeremiayuwa amant
ja'wyja'wy amil 'upa”, e'i 'ga enee ko— 'jau judeu
'gd 'wyria'ri 'gd awau Jejui 'ga upe. —Ejot 'ga remi-
ayuwa resaka 'ga upe. Ore muara 'ga esageay te.
5 'Ga futat judeurami janejatykaawa apoawera
omepy ai'i. A'erami ene ejua 'ga resaka ore rupi
— 'Jau 'gd Jejui 'ga upe.

6 A'eramil Jejui 'ga awau 'ga nupi, ojero'wu ma'e
'ga resaka. 'Ga waém ja'wyja'wyrauwe jefaruu 'gad
'wyriara 'ga oje'ega ojekoty'aawa 'gd nupe:

—Pe'je pejewau 'jau 'ga upe: “Tut kasi 'ga osou
'au jerog ipe ne”, e'i 'ga enee ko, pe'je pejewau 'ga
upe— 'jau 'ga 'ga nupe.

7 A'erauwe 'gd awau 'jau Jejui 'ga upe:

—“Tut kasi 'ga osou 'au ne”, e'li 'ga enee ko.
“Naesage ma'ea riije. Nakliima'eeteete riii te 'a je”,
e'l 'ga enee ko— 'jau 'wyriara 'ga jekoty'aawa 'ga
awau oje'ega Jejui 'ga upe. —“Ojenosije 'ga wi”, e'l
'gaenee ko. “Naesagema'eartiite'dje”, e'i'gaenee
ko. “A'eramil je a'eraml tejenosdu 'ga wi tejog ipe
'gareseramil ne”, e'l 'ga enee ko. “'Ga te 'a esageay
ma'ea”, e'l 'ga enee ko. “Peu etee futat pejewau
pe]e]e ega 'ga upe jee”, jau 'ga oree ko. “A'eramil
'ga oje’eg imi etee futat ]eremlayuwa moferapa
jee jau”, e'l 'ga enee ko— 'jau 'ga Jejui 'ga upe.

8 —“Je 'd jefaruua. A'eramii je 'd te'wyriara 'ga
je'eg iml etee futat mama'e apou tekou jepi. Je
'a 'gd 'wyria'ria. Ma'eraml 'a jeremiayuwa 'ga
jeje'eg iml etee futat mama'e apoi ajemogyau.
'Ga ami upe je 'jau: Kwe pe ekwap ajepei amu-
naw ipe. A'erami 'ga awau ojeupe je'eawer imd.
Amumera 'gd nupe je 'jau jepi: 'Au pejot je pyri,
Jau je 'gd nupe”, e'li 'ga oree ko. “Ma'erami
'gd 'a jeje'eg imi etee futat 'ga je'egi ajemogyau
ajaupe. Tejeupe oporowyky ma'e 'gd nupe je
Jau: Pekwap mama'e apou jee, 'jau je 'a 'gd nupe.
A'erauwe 'gd jeje'eg iml etee futat mama'e apou
jee jepi. A'leramil 'ga nan tee futat jeje'ega ojeupe
imome'uramil jeremiayuwa 'ga moferapa oje'eg
im etee futat jee 'jau”, e'i 'ga enee ko— 'jau aipo
'gd awau Jejui 'ga upe.

9 Aipo ojeupe 'gad 'erami Jejui 'ga oporesagamil
'gd nee. A'eramil 'ga 'jau ojepyriwara 'gad nupe:

—Israeu juapyrera agawewi 'd péé. Aletea 'd
naje rerowiari pejepe. Indindni'l etee 'a péé je
rerowiari pe]e]emogyau Ko 'gd muarera 'ga
judeue’ema agawewi. A'etea 'ga je rerowiat kwai-
wetera'e jepi— 'jau Jejui 'ga ojepyriwara 'gd nupe.

10 O'wyriara 'ga je'ega Jejui 'ga upe eroo re aipo
'gd ojewya 'ua ni. Owaéma ypy we 'gd ojero'wu
ma'efera 'ga resaka:

—Kuu. Oferap nipo 'ga ra'e ki sa. Oje'eg iml
etee futat 'ga 'ga moferawi ra'e— 'jau Jejui 'ga upe
oporogyta ma'efera 'ga.

Majawera ééra'yra 'ga moferapawet

11 Anure ]e]ul 'ga awau a]epe]a amunaw ipe
nii. Nal me 'ga awau, wemimu'e 'gd nerawau.

Mytuna 'gd nané awau 'gd nupi ni. Ojoywyywyr
ipe 'gd awau watau. 12 Aipoa amunawa ojeosou.
Awau 'gd owaéma iosoma rokwara upe. 'Ga waém
ja'wyja'wyramii, Nal mewara 'gd amanii ma'e
rerawau ityma numiami. Majawera €€ ra'yra 'ga
amanimu. Eé mena amani rakue. Aerami eé
omene'emamil akou. Majepei tee €€ ra'yra 'ga.
A'e 'ga amanii 8 wi. E& ra'yra 'ga rerawau ityma
numiamil. Kwaiwete 'gd awau &8 rupi. 13 Eé
resakawe Jejui 'ga ajemuaéma €@ ree.

—Erejoo'o awii— 'jau Jejui 'ga &€& upe.

14 Awau 'ga erowyka. A'erauwe 'ga pokogi ae
rupiaw are. Erawara 'gd opytau imuapyka 'ga
upe. A'eramil futat 'ga 'jau teumera upe:

—Ere ejua ewya— 'jau 'ga amanii ma'efera 'ga
upe.

15 A'eramii futat amanii ma'efera 'ga owya opor-
ogytau. A'eramt Jejui 'ga jau 'ga y €€ upe:

—'Agamii enera'yra 'ga reni owya nii— 'jau 'ga
8€ upe.

16'Ga ferawa resakara 'gd oporesagamil etee 'ga
ree.

—Janeruwarete 'ga 'd esage janee. Oje'ega
mome'wara 'ga 'ga amut ojemome'waukaa janee
— 'Jau 'gd ajaupe. —Janeruwarete 'ga 'ga amut
imojejukaukaa jane ree— 'jau 'ga ajaupe.

17 Amanli ma'e 'ga imoferaw ire 'ga rera
okwasi'wau amunawa pype. Amunawa
pypiarugamap.

Jud Batista 'ga remiayup

(Mateu 11.2-19)

18 Moromunepawa pype Jua Batista 'ga renamii

'garemimu'e 'gd awau Jejui 'ga mome'wau 'ga upe:

—Ekoay 'ga aeremiapoe'ema apou akou. Ma-
jawera é€ ra'yra 'ga omoferap imant re ko— 'jau
Jud 'ga remimu'e 'gd awau imome'wau 'ga upe,
moromunepawa pype 'ga renam.

19 A'erauwe Jud 'ga ‘jau mukﬁja 'ga nupe:

—Pe'je pe]ewau pejeje’ega 'ga upe jee. “Ene te
]are]uwarete ga remimurera? 'Ga ami te ra'u

nl?” pe'je ki 'ga upe jee— 'jau 'ga 'gd nupe. —
“Yma we te 'd ore Jarejuwarete 'ga remimura 'ga
rapesagl ara]emogyau Ene te? Naani te ra'u ni?”
pe’je ki 'ga upe jee— ‘jau Jud 'ga 'gd nupe, 'ga
monou 'gd oporonupa ee Jejui 'ga upe.

20 A'eramil 'gd awau oporonupa ee Jejui 'ga upe:

—“Ene te Jarejuwarete 'ga remimurera? 'Ga
amu te ra'u ni?” e'i Jud 'ga enee ko— 'jau 'gd 'ga
upe.

21 Aipo ojeupe 'e re 'ga ojepyriwara 'gd
katu'oka. Kwaiwete 'gd katu'oka. Eae'ema 'ga
mama'jdu. Mama'eukwaawa rerekwara 'gd nui
mama'eukwaawa pe'au. Iteu ma'e 'gd katu'oka.
22'Ga katu'og ire Jejui 'ga ‘jau 'ga nupe:

—Peesak te ]e iapoa ra'e? — ]au 'ga Jua ga
remimonofera 'gd nupe. —Pe]e pejewau 'awami
pejejemiesagera mome'wau 'ga upe. “Iteu ma'e
'gd 'ga amafu'am ko. Ipito'om ma'e 'gd 'ga
imoka'jdu. Eae'ema 'gd 'ga imamd'jau”, pe'je
ki pejewau imome'wau Jud 'ga upe — 'jau 'ga
'gd nupe. —“lapyae’ema 'gd 'ga imuapyau Kko.
Amant ma'efera 'gd nané 'ga imoferapa ko nii”,
pe’je ki imome'wau 'ga upe. “Pejetywer awi
pépoiriweramll ]aneruwarete ga imoiri pé nui. Pe-
]e]ew1 imoir ire 'ga remlayuwamu tepeko 'jau”, e'i
'ga 'gd nupe, “Jarejuwarete 'ga takwaap 'jau” ‘jara

'gd nupe 'ga 'i ko, pe'je ki 'ga upe. 23 “Je rerowiar
awi ipoire'ema 'ga niku'ipawi futari ajemogyau”,
e'l 'ga enee ko, pe'je ki 'ga upe— 'jau Jejui 'ga 'gad
nupe. —“'Ga ami te nipo ajee mama'eaya ojeupe
ijesaukarami opoit je rerowiar awi”, e'i 'ga, pe'je
ki 'ga upe. “Nakwaawi je 'ga iapoa. A'eramil je
tepoia 'ga wi 'jara 'gd te nipo ajee niku'i futari
ajemogyau”, e'l 'ga, pe'je ki 'ga upe imome'wau—
‘Jau Jejul 'ga ojeupe Juld 'ga remimurera 'gd nupe.
—*“Je rerowiar awi ipoire'ema 'gd a'jea futat iku'i
ajemogyau”, 'jau ki pé€ imome'wau 'ga upe— 'jau
Jejui 'ga 'gd nupe.

24 A'erauwe Jud 'ga remimonofera 'gd awau
ojewya nii. 'Ga orauwe Jejui 'ga Jud 'ga ree
oporonupa ojepyriwara 'gd nupe:

—Amunawe'em ipe pejewau te maran peesak
'ga rai'i? Ma’ja ‘jawe te 'ga rai'i? Sa'a juowa
ywytua erOJety]etyga erekoa. Nan tee 'ga rai'i?
Naani te ra'u rai'i ni?— 'jau 'ga 'ga nupe. —
Nanarti futat 'ga. Ae 'jawe etee futat 'ga oje'ega
nané nil 'gd nupe. “Pejetywer awi pépoiriweraml
'ga imoiri futari pé nui”, 'jau 'ga pawé pawé 'ga
nupe ai'l. Kiliima'eeteete 'gd nupe, akotee ma'e 'gad
nupe 'jau 'ga akou imome'wau ai'i— 'jau Jejui 'ga
Jua 'ga mome'wau 'ga nupe.

25 —Taity esagea sipo 'ga wereko eruatau
pénemiesagaml rai'i? Naani. Taity esage ma'e
'gd ako 'og esage pype etee. A'ere Jud 'ga nanarti.
26Jud 'ga 'd Jarejuwarete 'ga mome'wararetea ako
raii. 27 Yma te 'a Janeruwarete 'ga ka'arana
kwasiarukari inuga Jud@ 'ga rur are rakue.
“Koroml jeje'ega mome'wara 'ga” 'ea 'ga
ikwasiarukaa inuga 'gd nupe rakue. “Je tomono

'ga ene renunewe kwe pewara 'gd mueapyou ene
ree ene rura futarukaa 'gd nupe ‘jau”, 'jau 'ga
ikwasiaa inuga rakue— ‘jau Jejui 'ga 'gd nupe.
28 —Aeypy 'gd wesageramill agawewi rakue. A'ere
'd Jud 'ga 'gd nesagea apyraawi Jarejuwarete 'ga
upe. A'ere 'awamil je rerowiaara 'ga amu Jud 'ga
apyraawi. Imu'epyre'ema 'ga agawewi. A'etea
'ga je rerowiarami 'ga apyraawi Jarejuwarete 'ga
upe. A'eramil nipo 'ga je rerowiarami ojejukau
'gd nee— 'jau Jejui 'ga 'gd nupe imome'wau u'ama.

29 Aipo renupa 'gd ami 'jau Jarejuwarete 'ga
upe:

—Ene te ' eneresage oree. Nitywi 'ga amil ene
'Jawewara esage ma'erami— 'jau 'gd 'ga maku'iu.

Aipo 'ga renupara 'gd ami ka'araniiii pyykar-
era. Mytuna 'gd nané 'ga renupa ni.. Aipo 'ga
Jarejuwarete 'ga je'ega renupa rakue. A'eramil 'ga
ojepymidukaa 'y pe Jud 'ga upe rakue. Mimera 'gd
juejue Jarejuwarete 'ga muorypa ajemogyau.

30 A'ere amumera 'gd mara'nerami 'ga ree oje-
upe Jua 'ga mome'urami:

—Iro Jud 'ga eremome'u oree — ‘jau 'gd
amara'neram 'ga ree.

Fariseu 'gd amara'meramii 'ga ree, Moisesi
'ga remikwasiarer are moromu'jara 'gd nané
amaraneramil 'ga ree nil. Aipo 'gd nuapoi
futari mama'ea Jarejuwarete 'ga remifutar
im. Aeraml 'gd wemifutar imi etee futat
oporowykyau ajemogyau.

“Pejetywer awi pepoit”, Jud 'ga ojeupe 'er-
aml amara'nerami etee 'ga ree. Nopoiri futari
'gd otywer awi. Aeraml 'gd awawe'em futat

ojepymidukare'ema Jud 'ga upe. Jejui 'ga remi-
mome'ua miami futat 'gd nafutari. A'leramu Jejui
'ga 'jau 'gd nupe:

31 —Ma'ja 'jawe te a1po ga”— jau 'ga 'gd nupe.
32—Kunumiariie'ema ‘jawe 'gd niapyai ajemogyau.
Nuenuwi 'gd ujara je'ega. Sa'd kunumia “soo jare-
jerokyau 'jau” 'eramii, “Naani. Najeataweretei
je” jau etee 'a ajaupe. “Pe’je ajee sajeawotee

1”, 'jJau 'a kunumia a]aupe nd. “Na]e]eawoteew-
eri futari je, a'e ako je ko”, 'jau ete 'a kunumia
ajaupe. Nan tee futat aipo 'gd niapyai— 'jau
Jejui 'ga imome'wau 'gd nupe. 33 —Jud 'ga 'a
ojemi'ware'ema akou Jarejuwarete 'ga upe opor-
ogytau rakue. A'erami 'ga 'a “Mama'eukwaawa
'ga wereko opir are ra'e”, 'jau 'gad 'a 'ga upe, 'ga
jemi'ware'emami rakue— 'jau Jejui 'ga 'gd nupe.
34 —A'ere 'd je ruri Jud 'ga rewiri ni. Je 'd tekou
teojere’'emami tejemi'waa Jarejuwarete 'ga upe
teporogytau. A'erami 'gd 'a “Emi'uu 'a 'ga ra'e”,
jau etee jee nii. “Itywet ma'e 'gd jekoty'aawa
'ga ra'e, 'wyriararete upe ka'araniii pyykara 'gé
jekoty'aawa 'ga ra'e”, jau etee 'ga ]ee ni— ]au ga
'gd nupe. —Kunumi 'jawe 'ga. Jud 'ga ree ra'ne 'gd
'a oporomutare'emami rakue. 'Awami 'gd '3 je
ree nané oporomutare'emamu ni. Kunumi ‘jawe
'a'gd jemogyi— 'jau 'ga 'gd nupe. 35—Jarejuwarete
'gaje'egimii jane mama'e aporami, jane pyriwara
'gd nipo 'jau: “Ajea futat. Janeruwarete 'ga 'a
i'akwaap. S3'd 'ga remiayuwa 'gd neko esagea”,
‘Jau nipo 'ga janee, janereko esage resag ire— 'jau
Jejui 'ga 'gd nupe u'ama.

Jejui ‘garee jany kasiga reko'wokawet

36 Anure fariseu 'ga amii 'ua, Simdo 'jawa 'ga 'ua
Jejui 'ga upe oje'ega:

—Ekwaw iki ejemi'waa ore pyri— 'jau 'ga 'ga
upe.

37 A'lerauwe Jejui 'ga wemiayuwa 'gd nerawau
ojemi'waa Simdo 'ga rog ipe. A'eramt kijja tywera
6€ 'ga rera renupa. “'Au 'ga ruri 'llina ojemi'waa
'ga pyri” 'e renupa. A'erauwe €& ojany kasiga
pyyka erua. Itasiga apopyra aipo jany kasiga
ryriia, aripasi 'jawa apopyra. A'eramii €€ ipyyka
erua enafu'ama Jejui 'ga py pyri. 38 'Ua ajaa'wau
'ga ree. A'eramil €& 'ga py pireita weay pyu etee
futat. A'ere €8 'ga py mukagi u'awa pyu etee
futat. A'ere 8¢ 'ga py snnytea Alere 'ga py sImyter
ire jany kasiga reko'woka ‘ga py are ‘ga pyeita
ipyu. Werowiaram Jejui 'ga &€ tywera moia &€
wi. A'eramil &€ 'ua otywera moiawam €€ 'ga py
simytea, jany kasiga reko'woka 'ga py are. £& ku'ia
éé rerekou.

39 A'leramii “ekwaw iki ejemi'waa ore pyri”,
'ga upe 'jarera 'ga 'jau ojeupe: “A’jea futat sipo
'ga Jarejuwarete 'ga je'ega mome'wara 'ga?
Ma'eram sipo ajee 'ga kiija tywera nokwaawi?”
‘Jau 'ga 'liina ojeupe.

40 A'erami Jejui 'ga ikwaapa aipo 'ga 'e 'ga re-
namt. A'lerami 'ga 'jau 'ga upe:

—Morogyta mu je amome'u enee, ki Simdo.
A'eramil ene ikwaapa 'jau— 'jau 'ga 'ga upe.

—Ere ki ajee imome'wau jee 'wei— 'jau Simdo
'ga Jejui 'ga upe.

41 A'erauwe Jejui 'ga mama'e mii mome'wau 'ga
upe aipo ojeupe 'erauwe:

—XKiiima'e 'gd amu ka'arantili jara 'ga upe 'jau:
“Ka'arantilia emut ape oree”, jau 'gd awau 'ga upe.
A'erauwe ka'araniiti jara 'ga ka'arantit muri 'gé
nupe. Ma]epe]a 'ga “kwaiwete emut jee”, 'jau 'ga
uge Ajepeja 'ga “indindni'l etee emut jee”, jau 'ga

—Ko'iko'i ete nipo ka'araniill jara 'ga ruri
ojewi erawarera 'gd nupe 'jau: “Pe'je je mepyau.
Teka'arantitia ako je omono pé nupe ai'i”, 'jau 'ga
awau 'ga nupe.

42_—A'ere 'ga wika'arantili rerawarera 'ga 'i etee
'ga upe: “Nitywi ka'araniitia. Noreka'araniitii we
ore”, jau etee erawarera 'gd ka'arantill jara 'ga
upe.

—A'eraml ka'araniili jara 'ga 'jau 'gd nupe:
“Au’'je nipo ajee 'ja. Nafutari je ka'araniitia. Nafu-
taru'jawi je tejeupe péé imepya nané nii. Na-
jerea'aru’jawi je 'awamil ka'aran{ili are”, 'jau nipo
'ga 'gd nupe— 'jau Jejui 'ga Simdao 'ga upe.

A'eramil Jejui 'ga 'jau Simdo 'ga upe:

—MBG 'ga te ka'araniili jara 'ga afutarete?— 'jau
'ga Simdo 'ga upe. —Indindnil erawarera 'ga?
Tuwiuu erawarera 'ga te ra'u nti?— 'jau 'ga 'ga
upe.

43 A'lerauwe Simao 'ga 'i:

—Tuwiuu erawarera 'ga te 'ga futarete.
Indindni'l erawarera 'ga 'ga indinani'1 etee afutat
— 'Jau Simdo 'ga Jejui 'ga upe.

—A'jea futat ere. Kwaiwete te 'a &8 tywera.
Ma'eram 'd €8 ojewi je imoiramu je futari nani-
menime. Indindni'l etee itywet ma'e 'gd indindni'l
etee je futaa otywera moir ire — ‘jau 'ga 'lina
imome'wau 'ga upe.

44 Aipo 'ere ]e]ul ga OJerowaka kuJa & ree. £&

ree ojerowag 1re 'ga oje'ega Slmao ga upe:
'ga upe. —Sipokwaap te 'a jane ]are]uog ipe jare-
sea 'oga jara 'ga remiayuwa jarejepyeja— 'jau 'ga
Simdo 'ga upe. —A'ere ako nereapoi jee nan Kko.
A'ere '3 ko kiija && ruri weay pyu je pyeita. A'ere 'a
8¢ jepy pireire u'awa pyu etee futat jepy mukaga
nii. 45 Eje'wyr ipe je waémami ako na]eretywape
pyter1 ape ko. Jarejemiapo 'd nereapoi jee— ‘jau
'ga Simdo 'ga upe. —A'ere 'd koa k{ija €& ruri
owaéma jee jepy Simytea. Jepy Simyteru'jau'japa.
46 Janya ako ene imonowe'em jeakag are ko. A'ere
'a € jémi jany monoi jepy are— 'jau 'ga Simdao
'ga upe. 47 —F@& tywera 'd kwaiwete &8 reko-
rami ra'e jepi. Ma'eramii 'a & otywera ojewi je
imoiram je futari je rerekou— 'jau 'ga Simao 'ga
upe imome'wau.

48 A'ere Jejui 'ga 'jau kiija €€ upe:

—Enetywera ako je omoit ene wi ko— 'jau 'ga &é
upe.

49 Aipo Jejui 'ga 'eramil 'ga pyriwara 'gd 'jau
ajaupe:

—Awy¥ja a'eramill 88 tywera moia €8 wi 'U?—
‘Jau 'gd ajaupe. —Janeruwarete 'ga etee te wapo
nanuara aetywera omoit ae wi— 'jau 'gd ajaupe,
“omoit je ako enetywera ene wi ko” 'e renuw ire
'gd 'jau.

50 A'ere Jejui 'ga 'jau €& upe:

—TJe rerowiat te 'a ape ekou rai'i. A'erami je
'‘agamul tejerowiaramil ene katu'oka enetywera
pe'au ene wi— 'jau 'ga kiija é¢ upe.

A'eramil Jejui 'ga 'jau €€ upe:

—Ere ewau eje'wyr ipe nii. Jaruete ene 'awamd.
Ere ewau ejewya eje'wyr ipe. Enepy'a'wyt kasi
ewau ekou ne— 'jau 'ga &8 upe oje'ega.

8
Kiijamera 'gd Jejui 'ga rupi 'ga ataawet

1 Anure Jejui 'ga awau akou watau amunawa
moyka 'gd mu'jau:

—Pejetywer awi pépoiriweramli Janeruwarete
'ga imoiri pé nui. A'eramii 'ga p& mogyau wemi-
ayuwamii— 'jau 'ga awau akou 'gd nupe opor-
ogytau. —Pejemogy esage ki Jarejuwarete 'ga
remifutar imi etee futat— 'jau Jejui 'ga 'gd nupe
akou.

'Ga remimu'e 'gd awau 'ga rupi. Tusi 'gd awau
'ga rupi. Tusi 'gd etee 'ga amill'é wemiayuwami
rakue. A'eraml 'gd akou 'ga rewiri etee futat.
2 Kiijdmera 'gd nané awau 'ga rewiri nti. Klijmera
'gd nané 'ga ikatu'oka rakue nti. Ojero'wu ma'e
'gd nané 'ga ikatu'oka rakue, mama'eukwaawa
rerekwara €& retee rakue. A'eramii 'gd awau 'ga
rupi. OKkatu'og ire 'gd awau 'ga rupi, mama'e
apoawamii akou 'ga upe, 'ga poaa akou. Ajepeja
€é rera Maria. Mari €€ rera mukidi. Matarena
'Jau &€ upe. Janeruwarete 'ga okatu'oge'emam &€
pirewara kwaiwete && ree rakue, sete && tywera
rakue. A'ere Jejui 'ga imoia & wi. A'erami &é
awau 'ga rewiri. 3 Ajepeja && rera Juana. E& mena
'ga rera Kusa. Erote 'ga roga raarana 'ga poromu
Kusaramt. Jejui 'ga okatu'og ire Juana €& awau
'ga rupi. Ajepeja &€ rera Susana. 'Ga pytuna
'gd awau 'gd nupi. Kwaiwete futat kiijdmera 'ga
pytuna awau 'ga nupi.

Okaraemad 'gd imonou Jejui 'ga upe. Ka'aranid,
taity, temi'uram. Minami kiijdmera 'gd imonou 'ga
upe 'ga poaa.

Mama’'e a'yi tymawet
(Mateu 13.1-23; Maku 4.1-20)

4 Kwaiwete 'gd 'ua ajatykau Jejui 'ga resaka.
Amunap tesirlimer awi'ga 'ua ajatykau 'garee. 'Ga
jatykapaw ire Jejui 'ga mama'e mil mome'wau 'ga
nupe 'gd mu'jawam:

5 —Kiiima'e 'ga ami juowuuran a'Yja momopoa
oko pe. Aerami ayja mil u'aa pe pe 'ga Wi.
A'eramil pe rupi oo ma'e 'gd a'e are opyruga 'ga
wi. Wyra'ia nané futat 'ua 0]ypa i'wau 'ga wi
ni. 6 Amumera ywy a'wyre'ema pype u'aa 'ga
wi. A'eraml nipo opopoa futat numiamt. A'ere
nipo ita rakuwa ijukai etee. Nitywi wejue 'yja
jupe. A'eramii awau owaéma kamésietei ita upe.
A'eramii ita rakuwa ijukau etee. 7 Amumera u'aa
juemy pype. Aeramil jua imoteu etee 'ga wi.
Ikaapire'ema pype u'aa 'liina. A'eramil jawaiwa
iapisau etee. 8 Amumera a'{jja te aje u'aa ywy kat-
urama pype. A'leramil opopoa. A'eram futat nipo
awau u'arami. Kwaiwete u'arami. Aipo 'ywa ség
I'aa 'ga upe— 'jau Jejui 'ga 'gd nupe imome'wau.

—Ee pejejeapyoweramii ki peapyaka katu
jeje'eg are— 'jau Jejui 'ga 'ga nupe.

9 A'leramil Jejui 'ga remimu'e 'ga jau 'ga upe:

—Norokwaawi ore. Ma'ja are te ore mu'e ape
poromii?— 'jau 'ga 'ga upe.

10 A'eramil Jejui 'ga 'jau 'gad nupe:

—Jeruwarete 'ga je mut pé mu'jau morogyta
yau are. 'Awamil Jeruwa 'ga pé mogyl wemi-
ayuwami jeje'ega renupa katu katuarami, a'e je
pé nupe. Aere je morogytai etee imome'ui pé
nupe pé mu'jaawam ee. Kasia'e pe tesirtimera 'ga
we, ikwaawi erujewi ne, a'e je. Jeje'eg are eapy-
owere'ema 'gd wanup futat jeje'ega numiamii.
A'ere 'gd naeapyoi futari ee. Ama'jau agawewi
'gd jeremiapofer are. A'etea 'gd naeapyoi ee.
Ma'eramil je 'da morogytau etee imome'ui pé nupe
pé€ mu'jawami. Imome'u esage re 'gd neapyo
ekoeteraml ajemogyau ee ne— 'jau Jejui 'ga 'gad
nupe.

11 —Peapyaka jeje'eg are. Tamueapyo pé&é
teje'eg are 'jau. Sa'd y'wa a'§ja mi 'ara pe pe 'ga
wi. A'ea 'd wyra'ia 'ua i'wau etee. 12 Nan tee
futat Janeruwarete 'ga je'ega renupara 'gd amd.
'Ga je'ega renuwi futari numiamii. A'ere nipo
'gd naeapyoi ee. A'eramli mama'eukwaawa 'wyr-
iara 'ua erowiarukare'ema 'gd nupe. “Perowiar
awi”, 'jau nipo 'ua 'gd nupe. A'erami nipo 'ga
momoirukaa je rerowiar awi— 'jau Jejui 'ga 'gad
nupe.

13 —S3'a amumera y'wa a'fja 'ara ywy
a'wyre'ema pype ipopora numiamii. A'erami
'a jawaiwa ijukau etee nii. Nan tee futat nipo 'ga
am je rerowiaa numiami. A'ere nipo amumera
'gd nuri, “Iro ererowiat aipoa?” 'jau nipo 'ga 'ua
'gd nupe. A'erauwe nipo 'gd poiri je rerowiar
awi, je upe oporogyta awi. “Nia'wyri 'ga porogyta
ra'e”, ojeupe 'erauwe nipo 'ga poiri je rerowiar
awi— 'jau Jejui 'ga 'gd nupe u'ama imome'wau.

14 —Amumera y'wa a'{ja u'aa ju pype. A'eramil

opopoa futat numiamii. A'ere jua imoteu etee.
Nan tee futat nipo 'gd ami jeje'ega renuwaiwi
etee. A'ere nipo 'gd wemifutar are etee wea'arami
akou nii. Wea'aru'jawe'emami nipo 'gd jeje'eg
are. Ojemuorypaw are etee nipo 'gd wea'arami
akou. Okaraemd momytun are etee nané
nipo 'gd wea'aramii akou nti. Aeramu futat
'gd wea'aru'jawe'emamil nipo 'gd jeje'eg are.
Jeremifutar im{ nipo mama'e apowe'em futat—
‘Jau Jejui 'ga 'gd nupe u'ama imome'wau.

15 —Amumera y'wa a'{ja mil nipo u'aa ywy kat-
urama pype. A'ea nipo awau waranupa u'aramd.
Nan tee futat nipo Ku'jywa ‘ga je'ega renupara
'gd neapyoramu a]emogyau ee. Wago'orami mi-
ami 'gd nopoira'uweri futari je rerowiar awi.
Ojemogypyyka etee futat nipo 'gd ajemogyau je
ree. Jarejuwarete 'ga pdjé mu etee futat nipo 'ga
mama'e esage apou ajemogyau— 'jau Jejui 'ga 'gd
nupe u'ama imome'wau, 'gd mu'jau 'Uwarete 'ga
je'ega renuw are.

Ardparin
(Mateu 5.14-16; Maku4.21-25)

16 A'eramil 'ga 'jau 'gd nupe nii:

—Peenup katu katu ki je'ea. Nomonyga'uweri
ae ardparina mi imyina imima mama'e 'ag are.
Imonyg ire ae imonoi jakatupe te imyina ajue-
sawamu te. A'lerami ose ma'e 'gd esaka tenam.
Nan tee futat kasi jeje'ega pemim ine. 17 Mama'e
jemima 'd nepekwaawi. A'ere nipo anure te
pekwaap. S3'a ae mama'e monoa imima imyina.

A'eram 'a ae mi esake'ema. Aere 'd ae anure
esaka ajaupe. Nan tee futat péé. 'Awamt jeje'ega

nepekwaawi. A'ere anure te nipo pekwaap ik-
waapare'emami. 18 Peenup katu katu ki je'ea.
Jeje'eg are eapyowet ma'eramil Janeruwarete 'ga
p€ mueapyoi ee. Aere 'ga jeje'eg are eapy-
owere'ema 'gd namueapyoi ee. Ee 'gd neapyow-
eramil etee te 'ga 'gd mueapyoi ee— 'jau 'ga 'gd
nupe. —A'ere ee eapyowere'ema 'gd amu'eawera
moka'jamawi etee— 'jau Jejui 'ga 'gd nupe u'ama
imome'wau.

Jejui 'gay éé, 'garewirera 'gd netee
(Mateu 12.46-50; Maku 3.31-35)

19 'Ga porogyta 'ga 'amami 'ga y &€ 'ua, 'ga
rewirera 'gd netee 'ua owaéma 'ga upe. A'ere
mytuna 'gd nuwi 'ga porogyta renupa. A'eramu
'gay €8 'ure'ema 'ga rerowyka.

20 A'eramii 'ga amii 'jau Jejui 'ga upe:

—Eney &€ 'ut owaéma janee. “Taporogyta kia
upe 'jau”, e'i eneya. Enerewirera 'ga netee €@ ruri
ra'e— 'jau 'ga Jejui 'ga upe.

Aipo ojeupe 'eramii Jejui 'ga 'jau 'ga upe:

—A'jea— 'jau 'ga 'ga upe.

21 A'eramii 'ga 'jau ojepyriwara 'gd nupe:

—Jeruwarete 'ga je'ega renuparamﬁ jerewirera
jawe futat pejemogy jee — jau 'ga 'gd nupe.
—Kujameramu nané Jeruwarete 'ga ]e ega renu-
paramu ]ey 'jawe pejejemogyau jee nii— ‘jau Jejui
'ga u'ama 'ga nupe.

Ywyruu muojeawet
(Mateu 8.23-27; Maku 4.35-41)
22Tejui'ga wemimu'e 'gd neru'aa erawau erekou
eroyaapa yaruu pype.
—Soo0 jareyaapa 'jau— 'jau 'ga 'gd nupe.

A'eramt futat 'gd awau oyaapa.

23 Oyaapaw ipe Jejui 'ga osea 'upa yaruu
pype. 'Ga set 'ga ruwami ywyruua 'ua 'gad nupe.
A'erami 'y monou yara pype 'gd nupe. Yaruu
matyneema werewi 'y pyu 'gd nupe. 24 A'eramil
'gd Jejui 'ga momaka:

—Ku'jyp! Ere ejua epaka kiii! Sapap jane ktii—
'Jau 'ga 'ga upe.

A'erauwe futat ‘'ga fu'ami oje'ega ywyruu upe, 'y
ra]apetega upe nané nt. A'erami futat ywyruua
wojeramu. 'Y rajapetega nané wojerami nu.

25 A'eramil 'ga 'jau 'gd nupe:

—Ma'eramil te nepejemogypyygi etee je ree?
Nepeesagi nipo pejejepype je rekoa ki sa? Je te 'a
areko péé— 'jau 'ga 'gd nupe.

A'erami 'gd oporesagami etee 'ga ree.

—Ma'e péjé gatejane sirekoj arejepype ni'a?—
'jau etee 'ga a]aupe —Ywyruua te 'd 'ga amuOJet
eru]ew1 jarejewi a'l kiii. 'Y rajapetega nané ga
'd imuojea ni— ‘jau ga ajaupe. —Ma'e pdjé 'ga
te ni'd? Naesagi pa je 'ga ami je'ega ywytu upe
jepi nd, ywytu muOJera erujewi jepi ni— 'jau ga
ajaupe oporesagamu ga ree. —]aneruwarete ga
te wapoukat 'ga upe ni'l— 'jau 'ga ajaupe.

Mama'eukwaawa rerekwat
(Mateu 8.28-34; Maku 5.1-20)

26 Garireja ypiauu raapa 'gd awau akou.
Kwe katywara 'gd 'wyra katy 'gd awau akou.
Gerasa 'jau 'gd oje'wyra upe. 27 Peuwara 'ga
amil 'ua yar awi 'ga ém ypyrauwe 'ga repejana.
Mama'eukwaawa rerekwara 'ga 'ua 'ga repejana.
Aipo 'ga akou imara'ne ma'e 'jawe. Waitye'eme

'ga akou. Namutat 'ga akou. Nokoi 'ga 'og ipe.
Tywy 'arimii etee futat 'ga akou.

28-29 Mama'eukwaawa 'ga pyyka 'ga rerekou.
A'eramli peuwara 'gd okyjau 'ga wi. A'erami
'gd 'ga kupyfaa itajuu pyu. A'ere 'ga imopeni
etee. A'eramll mama'eukwaawa 'ga rerawau ejaa
imyina ae rekwawe'em ipe. A'e 'ga poromi 'ut
Jejui 'ga resakawe u'aa 'ga rowase. A'erami 'ga
pirewara wafukaita Jejui 'ga upe:

—TJejui. Ku'jywa 'ga ra'yra ' ene. Maran te ore
rereko ape? Ore rereko tywet kasi ape ne— 'jau
mama'eukwaawa Jejui 'ga upe.

Kiliima'e 'ga wi uéme'emawe 'jau poromi 'ga upe,
“ore rereko tywet kasi ape ne”, 'jau 'ga upe.

30 —Ma'ja te enerera? — 'jau 'ga
mama'eukwaawa upe.

—Kwai 'jau 'gd oree— 'jau etee 'ga upe.

Kwaiwete 'ga pirewara. A'eramil 'ga 'ga rentiina,
Kwali 'jau etee 'gd 'ga upe.

31—Ore monoukat kasi ape ore rereko tyweaw
ipe ne— 'jau 'ga pirewara Jejui 'ga upe. —
Tajaurana ywyteripe ore mono ape ore mogyau—
‘Jau 'ga upe.

32 Aipo 'eramil tajaurana ajemogyau muku'i te
ojemi'waa. “Tajaurana pype ore mono ape ore
mogyau” 'erauwe 'ga 'jau jupe:

—Pe'je ajee pejewau— 'jau 'ga 'ga pirewara upe.

A'erauwe awau.

33 A'eramil tajaurana mama'eukwaawa ojepype
jjejagami erowawaka erajemogyau. A'erami er-
awau enujana erojypa ywy'amuku rupi eropopoa
erawau eropapa'y pe.

34 A'ere tajauran are omaenun ma'e 'gd awau
imome'wau 'gd nupe:

—TJejui 'ga 'ga pirewara omono tajaurana pype
ko. A'eramil opapa ko— 'jau 'gd awau imome'wau
'gd nupe 'gd moymoyka.

35 A'eramil 'gd awau esaka. Awau 'gd ama'jdu
mama'eukwaawa rerekwarera 'ga ree. Irad'a
'ga renamili 'ga apygamil. Aerami futat 'ga
mopy'a'wya etee.

—Nanarii 'ga rekoi jepi— 'jau 'gd ajaupe. —
A'ere 'ga 'd ojewl imoir ire 'ga rekoi ojekatu'oka.
Ojeyriiwunepa 'ga 'd akou 'awami — 'jau 'ga
ajaupe.

36 'Ga resakarera 'gd imome'wau tesirlimera 'ga
nupe:

—TJejui 'ga mama'eukwaawa omoit 'ga wi ai'i.
A'eramii 'ga 'awami ojekatu'oka akou— ‘jau 'ga
'gd nupe.

37 A'eramil peuwara 'ga okyjau Jejui 'ga wi. Nok-
waawi wejue 'gd 'ga porowykya. 'Ga pdjéa nané
'gd nokwaawi nli. A'erami 'gd okyjau Jejui 'ga wi.
A'eramil 'ga 'ga monou ojewi.

—Ere ejepe’au ore wi, ki Ku'jyp— 'jau 'ga Jejui
'ga upe.

A'erauwe 'ga awau u'aa yar ipe nil. A'erami
futat 'ga awau oyaapa nil.

38 —Too ene rupi jau— 'jau mama'eukwaawa
rerekwarera 'ga Jejui 'ga upe.

A'ere 'ga nuerooi 'ga.

39 —Naani. Ere ewau eje'wyr ipe ni.
Ekatu'okawera ekwap imome'wau ekou 'gd nupe
— 'jau 'ga 'ga upe. —“Janeruwarete 'ga je katu'ok”,
ere ki epytuna 'gd nupe— 'jau 'ga 'ga upe.

A'erauwe 'ga ojewya awau oje'wyr ipe nu.
A'eramil futat 'ga okatu'okawera mome'wau akou
'gd nupe:

—Janeruwarete 'ga je katu'ok aii. A'erami
'ga 'agami je katu'oka je mogou— ‘jau 'ga 'gd
nupe. —A'eraml je tejua tekou pé pype nf,
mama'eukwaawa tejewi enuém ire nii— 'jau 'ga
'gd nupe.

A'erami 'ga awau akou amunawarete pyterimu
imome'wau peuwara 'ga nupe.

Kiija éé mii kiijmuku é€ retee
(Mateu 9.18-26; Maku 5.21-43)

40 A'eramil Jejui 'ga awau ojewya oyaapa ni.
Mytuniiti 'gad ajatykau 'upa 'ga renune. A'eramu
'gd aku'irami 'ga ree, 'ga ruramil. 41 A'erami
kiiima'e 'ga amii 'ua owaéma Jejui 'ga upe. Jairo 'ga
'ua wapyka wenupy'du 'ga rowase. Esage ma'e 'ga
te Jairo 'ga. Judeu 'gd jatykaawa raarana 'ga. Jejui
'ga porogyta 'ga erowiaa. A'erami 'ga 'ua wapyka
wenupy'du 'ga rowase, oje'ega 'ga upe.

—E]ot]e wyr ipe. ]era Jyra mpo 'd amanil. 42 E]ot
8@ resaka jee. Nirtii jera’jyra €8. Kijjamuku'ia 86—

‘Jau 'ga Jejui 'ga upe.

—Ere ajee iruukwe. Taesak €& enee jau— 'jau
Jejui 'ga 'ga upe.

A'eramil 'ga awau 'ga rupi. Kwaiwete 'gd awau
'gd newiri. Ojopypypypyka 'gd awau.

43 Nan 'gd waw ipe kuJa €€ mi 'ua Jejui 'ga
rupisika. O]ero wu ma'e &8 'ua 'ga rewiri. Tusi
kwara €8 imu'aa akou ojero'wau. Nuogi futari éé
rya €8 wi. Yma te &é rekoi rakue. Morofuanugara
'gd nupe ojesaukaa rakue numiami. A'ere 'gd

nokwaawi && karuara. Ajepeja 'ga upe & awau
ojesaukaa nii. A'ere 'ga nanéwéjémi nokwaawi
éé wi nil. Aeramili morofuanugara mepyetea
éé ka'aranlii mateepapa ekoete €& wi. A'ere €é
nojekatu'ogi futari. Nitywi futari muaga €& upe.
44 A'eramil €€ 'ua 'gd ata pype Jejui 'ga rewiri.
“Kia raity pyygamu tajekatu'ok ‘jau kwy”, 'jau éé
ojeupe. Aeramii & 'ua 'ga rupisika, 'ga raity
pypireme'ywa pyyka. A'erauwe &é rya uoka é& wi.

45 A'leram Jejui 'ga 'jau 'gd nupe:

—Awfjja te owyk jeraity are ra'e?— 'jau 'ga 'ga
nupe.

—Tee. Naje riii— 'jau tee 'ga rewiri oo ma'e 'ga
'ga upe.

A'eramil Pedro 'ga 'jau 'ga upe:

—Kwaiwete te 'gd ' ki ja. A'eramii 'gd okwaa-
pawe'emamil. OjopypypypyKk te 'gd 'a— 'jau Pedro
'ga 'ga upe.

46 A'ere Jejui 'ga 'i'ga upe:

—Naani. Akwaap je 'ga ami tepyyga. Jepdjéa oo
oporokatu'oka— 'jau etee Jejui 'ga.

47 A'erauwe ijaruete ma'efera €& 'jau ojeupe:
“Najemima'uweri je kid wi. Okwaap futat
kid”, 'jau €& ojeupe. A'eramil €& awau wapyka
wenupy'du 'ga rowase. Oyyita €8 ojemome'wau
'ga upe:

—TJe ako awyk eneraity are ko. Yma te jerya
nuogi je wi. A'ere eneraity are je wygauwe iogi je
wi ko— 'jau && 'ga upe.

48 A'leraml Jejui 'ga jau €& upe:

—TJe rerowiat wejue te 'a ape ra'e jepi. A'eramu
je ako ene katu'oka ko— 'jau 'ga €€ upe. —A'eramii

ki ene epy'ata'warami ekou. Enejaruete ene ekou
— 'jau 'ga & upe.

49 £& upe Jejui 'ga porogyta 'ga 'amamdii, Jairo 'ga
remiayuwa 'ga ami 'ua 'ga rewiri.

—Amant enera'jyra ko. Au'je 'garerurire— 'jau
'ga 'ua 'ga upe.

50 A'ere Jejui 'ga enuwi 'ga upe 'ga 'ea. A'eramil
'ga 'jau 'ga upe:

—Ene'arasig awi. Tejerowiaram je enera'‘jyra
moferawi enee nti— 'jau 'ga 'ga upe.

A'eramil 'ga awau 'ga rupi.

51'0g ipe owaémawe Jejui 'ga 'jau wewiri oo ma'e
'gd nupe:

—Peu etee futar iki pejup. Ore tee futat oroo
orosou é& resaka— 'jau 'ga 'gd nupe.

A'eram 'ga rupi oo ma'efera 'gd ukupepe etee
futat 'upa. Pedro 'ga, Tiago 'ga, Jua 'ga, klijadmuku &&
y 8¢, 8¢ ruwa 'ga. Mimera 'ga etee awau osou Jejui
'garupi 88 resaka. 52 E@& pytuna 'gd ajaa'wau &é ree.
A'eramil Jejui 'ga 'jau 'gd nupe:

—Pejoo'o awi &€ ree. Oset tee & "upa.

53 A'leramil 'gd 'jau 'ga upe:

—Ene'me awint'td. Amani futat akiko— 'jau'ga
'ga upe.

“Amoferap nipo je €& re'd”, 'jau 'ga ojeupe.
A'erami 'ga poromi 'jau 'gd nupe, “Oset tee &&
'upa”, 'jau etee 'ga 'gad nupe.

A'eramil 'ga 'gd mi'jdu ojewi. 5% A'erami 'ga
awau amanti ma'efera && popyyka.

—Ere ejua ewya, ky'ri— 'jau 'ga é¢ upe.

55 A'eramil futat 8¢ oferapa. A'erauwe futat éé
afu'ama. A'ere 'ga 'jau €é y &€ upe:

—Pe'je 88 mojemi'waa— 'jau 'ga €& upe.

Alerauwe €€ wa'yra &€ mojemi'waa. >6 Eé fer-
awami éé jara ga oporesagamu é¢é ree. A'lerami
futat €8 ruwa 'ga 'jau OJeupe “Amanti ako
jera’jyra ako re'd. A'ere pa 'ga 'd jera’jyra mofer-
awijee nli”, 'jau 'ga OJeupe

A'eramil Jejui 'ga 'jau 'gd nupe:

—Je mome'u kasi ape kwe pe 'gd nupe ne, 'au je
lapoawera ne— 'jau 'ga 'gd nupe.

9

Jejui 'ga wemimu'e 'gd monoawet

(Mateu 10.5-15; Maku 6.7-13)

1-2 Anure 'ga wemimu'e 'gd majatykau, tusi 'gd
majatykau. A'lerami 'ga opdjé monou 'gad nupe:

—Pe'je pejewau je mome'wau kwe pewara 'ga
nupe. Mama'eukwaawa ki pemoit 'gad nui jeje'eg
imii. Pekatu'og iki 'ga je jawe futat. “Je katu'og
ape” 'eramii Ku'jywa 'ga p€ katu'ogi pé monou
wemiayuwamﬁ, pe'je ki tesirlimera 'gd nupe —
jau Jejui 'ga 'gd nupe. 3 —Pejemama'’e mi
rerawawe'em futat pejejeupe. Ywyraa miami
futat erawawe'em pe]epo pe. Ka'aranii ryria
nané erawawe'em ni.. Pejejemi'urama nané péé
erawawe'em futat nli. Ka'aranii miamii péé er-
awawe'em. Pejejyriiml rerawawe'em futat 'jau.
Pejepit arewara etee futar iki peroo. Nan etee
te futar iki pekwap 4'Ga 'wyrarete upe peje-
waéma majepeja 'oga pype etee futat ki pejup.
Peo kasi kwe pe pejejemogyau ne. > Pejeporogyta
renuwe'emami péé kamésiete pejewau amunaw
awi. Ajepeja 'gd 'wyrarete pe pejewau ni. 'Ga

nui pejewau ki pejepyapaawa penupdnupd, 'yja
motototoka jui. “Janeruwarete 'ga 'd pé katu'og
are ifuewet numiami. A'ere 'd nepefutari etee,”
jau ki péé pe] ewau pej e]emogyau pe]epyapaawa
nupdu ajuee 'gd nupe— ]au Jejui'ga 'gd nupe.

6 A'leramii 'ga wemimu'e 'gd monou mukii jue-
jue amunawa moymoyka. Jejui 'ga ree morogyta
esagea 'gd awau imome'wau 'gd nupe. Ojero'wu
ma'e 'gd katu'oka nané nt.

Jud Batista ‘garee Erote 'garea'aawet
(Mateu 14.1-12; Maku 6.14-29)

79 Anure Erote 'ga, Garireja ywy pewara 'gd
'wyriara 'ga, Jejui 'ga rera renupa. 'Ga amu Jejui
'ga remiapofera mome'wau 'ga upe. A'eramil 'ga
opy'a'wyramil 'ga rer are. A'eram 'ga 'jau wemi-
ayuwa 'géd nupe:

—Awfja te poromii ako?— 'jau 'ga 'ga nupe.

A'erami 'gd ami 'jau:

—Amani ma'efera 'ga amunipo 'a 'ut oferapa
rai'i ndi kii— 'jau 'ga 'ga upe.

A'eramill amumera 'ga jau:

—Nipo ajee Jud Batista 'ga 'ut oferaparai'inii ‘ja.
Maranami nipo Eliasi 'ga kii— 'jau 'ga 'ga upe.

A'eramil 'gd amil 'jau:

—Tee nii'l. Amutee 'ga te nipo ni'li— 'jau
'gd 'ga upe. —Naokoiwera 'gd nti nipo nd'd.
Janeruwarete 'ga je'ega mome'wara 'ga ami te
nipo nii'li— 'jau 'gd 'upa 'ga rera renupa.

Aipo 'gad 'e 'gd jemogyrami Erote 'ga 'liina etee
futat 'gd je'ega renupa. A'eram 'ga 'jau:

—Tee. Ajea futat nipo. NaJud Batista 'ga rti.
Je te ako 'ga ajukaukat ai'i. Ajuwonogukat 'ga

ai'l. A'eramil sipo aw¥ja 'wei?— 'jau 'ga 'liina aipo
‘eraml.

“Aesak werewi pa je 'a 'ga nli”, 'jau 'ga 'ga rera
renupa 'lina. A'ere 'ga nuesagi 'ga.

Kanape'i me'yitawet
(Mateu 14.13-21; Maku 6.30-44; Jud 6.1-14)

10 Anure Jejui 'ga remimonofera 'gd 'ua ojewya
nll. Imome'wau 'ua Jejui 'ga upe:

—Kwe pe ako ore mono ape ejemome'waukaa
'gd nupe ail. A'eramil ore ojero'wu ma'e 'ga
katu'oka arakou ene 'jawe ai'l. Mama'eukwaawa
nané ore imoia arakou 'gd nui ai'i ni— 'jau 'gad 'ua
wekwawera mome'wau Jejui 'ga upe.

Imome'upaw ire 'ga 'gd nerawau ajepeja amu-
naw ipe, Pesaita 'jaw ipe nti. Kwaiwete tekotee 'ga
nejaa. 'Ga tee awau. Wemimu'e 'ga tee futat 'ga
erawau numiamil.

A'ere tekotee 'ga 'ga 0 kwaawi futari. 11 A'eramii
'gd 'jau ajaupe:

—Oo futat 'gara'e nli't— 'jau 'ga ajaupe. —Pe'je
S00 'gd newiri— 'jau 'gd ajaupe.

A'eramll 'gd awau 'gd newiri. Ojeupe 'gd
waémamt Jejui 'ga oporogytau 'gd nupe:

—Janeruwarete 'ga afutat pejetywer awi pe-
poira. Pejetywer awi pepoiramil 'ga pé monoi
wemiayuwami. Najuejue etee futat 'ga pejetywer
awi pepoira futari— 'jau 'ga 'gad nupe.

'Ga nupe oporogytapaw ire, 'ga ojero'wu ma'e
'gd katu'oka ni.

12 Kaaruwamil 'ga remimu'e 'gd 'jau 'ga upe:

—Emono 'gd amunaw ipe 'gd nemi'urama mu-
rukaa 'gd nupe. Nitywi mama'ea 'au. “Pe'je

pejewau mama'e mua pejejeupe. Peu pekwap
pejesea”, ere 'gd nupe— 'jau 'ga Jejui 'ga upe.

13 A'ere Jejui 'ga 'i etee 'gd nupe:

—Naani. Péé futat mama'ea pemono 'gd nupe—
'jJau etee 'ga 'gd nupe.

—Nitywi mama'ea. Mukiii'l etee ipira'ia. Siku
etee nané kanape'ia nii. A'ea niapoi 'gd nupe.
Eneporomuriwet nipo mama'e mua 'gd nupe?
Kwaiwete te 'a 'gd a'i klii— 'jau 'ga 'ga upe.

14 Kwaiwete 'gd. Siku miu te kilima'efera 'gd nuri
'upa'gaporogytarenupa. A'eramil 'gd poromii 'jau
'ga upe: “Niapoi mama'ea 'gd nupe”, 'jau 'ga upe.

A'ere Jejuil 'ga 'i etee 'gd nupe:

—Naani. Pemojo'ok 'gd. Kwaiwete 'gd 'a.
A'erami péé 'gd mojo'oka. 'Au sikwéta 'gd pe-
muapyk. Peu sikwéta 'gd muapyka 'jau. Peu nané
ni. Peunanénii jau 'gd muapykapap— 'jau 'ga 'ga
nupe.

15 Aerauwe futat 'ga 'ga je'ega rupiwewe futat
'ga muapyka 16 A'ere ]e]ul ga kanape i pyyka opo
pe ipira'i reewe. A'ere 'ga erama'jau ywau opo pe.
A'eramil 'ga oje'ega 'Uwarete 'ga upe:

—Au'jete mama'ea eremut oree. Ene te 'a
eneresage oree— 'jau 'ga 'Uwarete 'ga upe.

A'ere 'ga kanape'li mowowoka ipira reewe
imopépena 'gd nupe. A'ere 'ga imonou wemimu'e
'gd nupe.

—Pe'je imonou 'gd nupe— 'jau 'ga 'ga nupe.

A'eramu futat 'gd imonou 'gd nupe. 'Ga nupe
omonorauwe ojeme'yita. 17 A'leramil 'gd ojomoyka
kanape'l are ipira'i reewe. Aeraml futat 'ga
wewegamdl.

—Janerewek jane ki 'ei — ‘jau 'ga ajaupe
—Niapoi agawewi akiko. A'etea ojeme'yi ja-
nee 'ga omowowogamu— jau 'gd ajaupe. —
Janeruwarete 'ga te ome'yi janee. A'erami 'a
jarejewegamil jarejemogyau— ‘jau 'gd ajaupe.

Ojemi'wapaw ire 'gd emyrera monou ijaga
yri pype. Tusi yrupemﬁﬁ matyneema. 'Ga
jemi'wapaw ire ga 'gd monou 'gd 'wyr ipe
ni.. Opy'araypare’'emami 'gd awau ajemogyau
oje'wyr ipe ni.

Pedro 'ga Jejui 'ga mome'uawet

(Mateu 16.13-20; Maku 8.27-30)

18 A'ere anurenure'i Jejui 'ga 'liina oporogytau
'Uwarete 'ga upe ojetee'i. 'Ga porogytaaw ipe 'ga
remimu'e 'gd 'ua owaéma 'ga upe. A'eramu 'gd 'ga
rerowyka. A'eramil Jejui 'ga 'jau 'gd nupe:

—Ma'ja e'i te tekotee 'gd jee jepi?— 'jau 'ga 'ga
nupe.

9 —“Amanti ma'efera 'gd amii te nipo 'a 'ut
oferapa rai'i nii”, e'i gﬁ enee jepi. Amumera 'ga:
“]ua Batista 'ga te nipo 'a "ut oferapa rai'ind”, ‘jau
'gd enee jepl. Amumera 'gd: “Eliasi 'ga mpo ‘a
'ut ojewya rai'i nii”, ‘]au enee ]epl Amumera ' ga
“Janeruwarete 'ga je'ega mome'warera 'gd ami
nipo 'a'ut oferaparai'ini”, jau 'ga enee jepi— 'jau
'gd 'ga upe.

20 —pgé nli. Ma'ja pe'je ajee jee jepi ndi'd?— 'jau
'ga wemimu'e 'gd nupe.

A'eramil Simao Pedro 'ga 'jau 'ga upe:

—“Janeruwarete 'ga remimurera 'ga”, aru'e ore
enee jepi— 'jau Pedro 'ga 'ga upe.

—Je mome'u kasi ajee pejepe 'gd nupe ne— 'jau
'ga 'gd nupe.

Amaniiawama mome'uawet
(Mateu 16.21-28; Maku 8.31-9.1)

21 A'erami Jejui 'ga 'jau 'ga nupe:

—A'jea futat pe'je. 22 Je 'd a'jea futat
Ppéneki'yraretea— 'jau 'ga 'gd nupe aipo ojeupe
‘eramll. —Anure nipo 'gd je rereko tyweretei.

Kwaiwete nipo je ree iporomutare'ema 'gi.
A'eramil nipo 'gd je rerekou tyweaete. Judeu
'gd 'wyriaTri, mainana ‘'wyriat, Moisesi 'ga
remikwasiarer are moromu'jat.  Mimera 'gd
nipo oporomutare'emamii je ree — 'jau 'ga
"iina imome'wau 'gd nupe. —'Ga nipo je juka.
A'ere nipo imuapyra 'ara rupi Jeruwarete 'ga je
moferawi etee ni— 'jau 'ga 'liina imome'wau 'ga
nupe.

23-24 —Jeremiayuwamii pejejekoweramii péé
jeremifutar im0 etee futat mama'ea peapo. Pe-
jekyjawe'em futat pejejereko tywer awi— 'jau 'ga
'gd nupe. —Pejemanﬁ awi miaml pejekyjawe em
futat. Amumera 'ga n1po “Jejui 'ga rerowiaara
je” 'erami ifuewet pé aplSI are. Aere kasi “na-
]e]ul ga rerowiaara rii je”, pe'je 'gd nupe ne—
jau 'ga wemimu'e 'gd nupe. —“Tene 'gd je jukai
kwy”, pe'je etee ki. “Napoira'uweri je Jejui 'ga
rerowiar awi”, pe]e etee ki. Jeremiayuwamu
pe]e]ekoweramu ki jeje'eg im1 etee futat peko—
jau ga 'gd nupe. “Na]emanuwen je Jejui 'ga
mome'u are” ']ara gd nooa'uweri futari ywag ipe
]are]uwarete 'ga pyri— ]au 'ga 'gd nupe. —“Je
naapoa'uweri futari mama'ea Jejui 'ga remifutar
im@” 'jara nan€ awawe'em ywag ipe ]are]uwarete
'ga pyri— ]au ]e]ul ga'ga nupe. —Amumera 'ga te
nipo ajee e'i “tene 'gd je jukai kwy”, e'i ajemogyau.

“Napoira'uweri je 'ga rerowiar awi” 'jara 'ga etee
awau ywag ipe, Jarejuwarete 'ga pyri— 'jau 'ga
'gd nupe 'gd mu'jau ee. 25 —QOkaraemd mono'og
are etee ea'at ma'e 'gd nané ni'akwaawi futari.
Kwaiwete agawewi 'gd karaemd. A'ere aipo 'gd
miami nooi futari ywag ipe. Nomyi 'gd weaa
Jarejuwarete 'ga ree. Okaraemd me'yi are etee
'ga fueweramill. A'erami 'gd awawe'em 'ga pyri.
Mama'eukwaawa rapyaw ipe etee 'gd awau— 'jau
Jejui 'ga 'gd nupe.

26 —Temome'u awi 'ga ami jenosi re je nané
nipo tejenosdu 'ga wi tejewya nil. “Je najejui 'ga
remiayuwa rii” ']ara ga n1po oky]au Jeree amani
awi. A'erami ]e Jau aipo ]arera ga nupe: “Na-
jeremiayuwa rii'ga”, jaunipo je 'gd nupe tejewya
nil— 'jau Jejui 'ga 'gad nupe.

—Amant awi ikyje'ema 'gd te nipo ‘jau, “Je te
'd Jejul 'ga remiayuwa”, ‘jau 'gd 'gd nupe. Aipo
‘Jarera 'gd te nipo je anure tejewya naenosi 'ga
— 'Jau 'ga 'gd nupe. —Anure je ruri tejewya
ywagipewara 'gd netee 'awa ywy pe nii. Mama'e
tywera apoare'ema 'gd netee nipo tejua tejewya
'‘awa ywy pe nii. Tejuwarete 'ga renyfuga pype
je tejua tejewya anure. A'eraml nipo 'gd 'jau
jee: “Nitywi 'ga amil ene 'jawe esage ma'e 'ga.
Ene tete 'd eneresageay oree”, 'jau nipo 'ga jee
anure je jewyt je rurami— 'jau Jejui 'ga u'ama
oporogytau 'gd nupe. —Aipo 'ara rupl futat mpo
je 1 'ga nupe, ga nowase. “Agera ga ]e]e ‘ega
wanuwa ajemogyau rai'i”, ]au nipo je 'gd nupe
'gd nowasewase — 'jau 'ga u'ama oporogytau
'ga nupe. —Tejewyru’japa te mpo je ruri pe
nupe pé'wyriat pdwé padwénamii— 'jau Jejui 'ga 'gd

nupe. 27 —Anure nipo pé€ mi je resak pejepe
pe]emanume éwe peje'wyriaram je rekoa. ]are-
]uwarete 'ga pdjéa nipo pé€& mi esaka— 'jau 'ga
u'ama 'gd nupe oporogytau.

'Gd neape Jejui 'ga jesowo 'gokawet
(Mateu 17.1-13; Maku 9.2-8)

28 Majepeja morowykye'ema magwaw ire, Jejui
'ga awau ywyty'rarimii oporogytau 'Uwarete 'ga
upe. Muapyra 'gd etee 'ga erawau ojeupi. Pe-
dro 'ga, Jua 'ga, Tiago 'ga. Mimera 'gd etee 'ga
erawau ojeupi. 29 'Uwarete 'ga upe 'ga porogy-
taramii 'ga reakwara ojesowo'g0ka. 'Ga reakwara
wenyfugamil. 'Ga raitya nané waparasigamu 'ga
ree nl. laparasig enyfuk te 'ga raitya 'ga ree.

30-31 A'eramii futat mukija 'gd 'ua oporogytau
'ga upe. Ywag awi 'gd 'ua oporogytau 'ga upe.
Moisesi 'ga, Eliasi 'ga retee 'ua oporogytau 'ga
upe. Tata enyfuga 'jawewara ywyteripe 'gd u'ama
oporogytau. Jejui 'ga manllawama mome'wau 'ga
upe:

—Jerusareg ipe nipo ereo emaniml
Jarejuwarete 'ga remifutar imu etee futat. “'Ga
mantia 'gd tywera tomepy 'jau”, e'l Janeruwarete
'ga enee— 'jau 'gd 'ga upe. —“A'eramu 'ga 'gd
katu'okaramii akou 'jau”, e'li Janeruwarete 'ga
enee— 'jau 'gd 'ga upe imome'wau.

32 'Ga porogytarami 'ga rupi oo ma'efera 'gd
osea 'upa. Poje 'gd opaka. Ama'jdmayayau Jejui 'ga
renyfug are. Irda'a mukija 'gd 'amami 'ga poro-
gytarami 'ga upe. 33 Muk{ija 'gd oja'wyja'wyramil
Pedro 'ga 'jau Jejui 'ga upe:

—'Awa esageay janeera'e. 'Au etee sapyta 'jau, ki
Ku'jyp— 'jau 'ga 'ga upe. —'Au etee tapyja taruapo
ami pé nupe 'jau. Ene upe, Moisesi 'ga upe, Eliasi
'ga upe 'jau— 'jau 'ga 'ga upe.

Osera 'ga enafu'ama. Aerami 'ga
u'akwaawe'emamil oporogytau tyweruu 'ga
nupe.

34'Ga porogytarauwe ywasiga mil 'ua ojypa 'ga
nee. A'eramil futat ywasiga 'gd mima 'gd nui.
Ywasiga etee 'gd mopiryyita ojypa 'gd nee ni.
35 A'erauwe futat Janeruwarete 'ga oje'ega muri
imojypa ywasiga rupi 'gd nupe:

—Koromi je ra'yrarete ga jeremimurera ga
A'erami ki pee pejeapyakau 'ga je'eg are— 'jau 'ga
'gd nupe, oje'ega mua.

36 'Ga porogytapawauwe ywasiga ojeupiapap
'gd nui ni. Iraa'a Jejui 'ga etee 'ga 'amami
ojetee. Ywa51ga rupi mukuJa 'gd ojeupia awau.
A'eram futat 'ga remimu'e 'gd opika etee futat.
Nomome'ui futari 'gd tekotee 'gd nupe, miamu
ojewyr ire.

Kunumi 'ga katu'okawet
(Mateu 17.14-21; Maku 9.14-27)

37 Ai'iwe 'gd 'ua ojypa ywytyrar awi ni.
A'erami futat kwaiwete 'ga 'ua Jejui 'ga rowosou.
'Ga porogyta renupa 'gd 'ua. 38Jejui 'ga resakawe
kiiima'e 'ga aml "'ua wafukaita 'ga upe:

—TJejui! Esak jera'yra 'ga jee. Majepei tee
jera'yra 'ga. Nirli 'ga jee. Aeramil ene ejua
'ga resaka jee. 39 Mama'eukwaawa 'ga opyyk 'ga
moypiwukaa 'ga muafukajukaa 'ga motyjuita 'ga
juru rupi. A'ere 'ga pikapikapikau 'ga rerekou.

Nopoiri futari 'ga wi. Esak 'ga jee—'jau 'ga Jejui 'ga
upe. 40—“Pemoit 'ga wi”, a'e futat je eneremimu'e
'gd nupe ko. A'ere 'gd nomoiri etee 'ga wi ko— 'jau
'ga Jejui 'ga upe.

41 A'eramii Jejui 'ga 'jau 'gd nupe:

—Ma'eramii sipo péé je rerowiare'ema pejeje-
mogyau 'i? Yma agawewi nd'a je pé mu'ei re'a.
A'etea nipo 'd naje rerowiari taméjé 'a pejepe
“Nokoa'uweri je pé€ pype namutamutat”, a'e ]e pé
nupe ]epl— jau 'ga tesirtimera ga nupe nané nd.

A'ere 'ga 'jau kunumi 'ga ruwa 'ga upe:

—Ere 'garerua 'au jee. Taesak 'ga 'jau— 'jau 'ga
'ga upe.

42 A'erauwe futat 'ga wa'yra 'ga rerua. 'Ga upe
'ga waém ja'wyja'wyraml mama'eukwaawa 'ga
pyyka nii. A'eramu futat 'ga retyka ywyu.

A'eramil Jejui 'ga 'jau 'ga pirewara upe:

—Ejepe'a 'ga wi— 'jau Jejui 'ga jupe.

A'eramil futat 'ga imoia 'ga wi. A'ere Jejui 'ga jau
kunumi 'ga ruwa 'ga upe:

—Kwerami enera'yra 'ga nii. Jaruete 'ga ni—
‘Jau 'ga 'ga upe.

43 A'eramil esakarera 'gd oporesagami etee fu-
tat'garee.

—Mama'eukwaawa miam 'a pdjéa. Ku'jywa 'ga
taetu te 'a pdjéretea— 'jau 'gd 'upa ajaupe.

Amaniiawama 'ga imome'wau'japa
(Mateu 17.22-23; Maku 9.30-32)
Aipo resakarera 'gd oporesagamii 'ga ree
kunumi 'ga katu'ogamd.
—Janeruwarete 'ga 'a pajéretea futat. Nitywi 'ga
ami 'ga 'Jawe— 'jau 'ga ajaupe.

44 Aipo 'gad 'eramii Jejui 'ga 'jau 'gd nupe:

—Péneki'yra agawewi je '&. A'etea nipo
Janeruwarete 'ga je pyygukat anurenure'i je
ree iporomutare'ema 'gd nupe — 'jau Jejui 'ga
wemiayuwa 'gd nupe.

45 Aere 'gd naeapyoi 'ga ‘'eawer are.
Janeruwarete 'ga namueapyoi 'gd ee. A'ere 'ga
jenosi 'ga upe oporonuw are.

Esageay ma'e are 'gd mu'eawet
(Mateu 18.1-5; Maku 9.33-37)

46 A'ere 'ga remimu'e 'gd 'jau ajaupe:

—Manamii te jane Jarejuwarete 'ga upe esage
ma'eramil jarejuapyraapa? — 'jau 'ga remimu'e
'gd 'upa.

Ajaupe etee futat oporogytau. 47 A'ere Jejui 'ga
'gd kwaawi. Ajaupe 'gd 'e kwaawi. Nuenuwi futari
'ga numiamil. A'ere 'ga ikwaawi futari ajaupe 'ga
‘ea. A'leram 'ga 'jau kunumi 'ga amii upe:

—Ere ejua 'au je pyri— 'jau 'ga 'ga upe.

A'erauwe kunumi 'ga aml 'ua 'ga repejana 'ga
rerowyka.

48 —Peesak te kunumi 'ga 'ama je pyri?— 'jau
Jejui 'ga 'gd nupe. —'Ga ree pejejejuka esageramii
je ree we futat pejejuka esage. Je ree pejejejuka
esageramu je muarera 'ga ree we futat pejejuka
esage — 'jau Jejul 'ga 'gd nupe u'ama. —Aipo
apoara 'gd esage ma'eramil Jarejuwarete 'ga upe
— 'jau Jejui 'ga 'gd nupe.

A'eram 'ga 'jau 'gd nupe nu:

—“Je jeresage” na'jara 'ga ntlii esage ma'eramu
Jarejuwarete 'ga upe. A'ere ajuee ojejuka esage

ma'eramil te ae esage ma'eramil 'ga upe— 'jau
Jejui'ga 'gd nupe, 'gd mu'jau esage ma'e 'gd nee.

Jane poaara 'gd janepytuna jawe futat
(Maku 9.38-40)

49 A'eramii Jud 'ga 'jau Jejui 'ga upe:

—XKiiima'e 'ga amu ore aruesak
mama'eukwaawa pe'aa 'gd nui ko, enerer imu
ko. A'ere norepytuna 'ga riii ko. A'eramt ore 'jau
'ga upe ko: “Ereapo awi nanuara”, 'jau ore 'ga upe
ko— 'jau Jua 'ga imome'wau Jejui 'ga upe.

50 Aipo 'eramii Jejui 'ga 'jau 'gd nupe:

—Aipo pe'je awi 'gd nupe. “Peapo awi nan-
uara”, pe'je awi 'gd nupe. Najanepytuna 'gd nili
numiamil. A'ere 'gd jane poari te janeporowyky
apo are. A'erami 'gd janepytuna 'jawe futat aje-
mogyau— 'jau Jejui 'ga u'ama 'gd nupe aipo 'ga
‘eramd.

Samariywy pewara 'ga

51Ywag ipe awawa upe iwaém ja'wyja'wyrauwe
Jejui'ga 'jau 'gd nupe:

—]Jerusareg ipe futat too jau— 'jau 'ga 'gd nupe.

52 Alere 'ga wemiayuwa 'gd mil rane imonou
wenune Samari ywy pe.

—Amunaw ipe pekwap 'oga mu resaka jarejee
jareseawamii— 'jau 'ga 'ga nupe.

A'erauwe 'gd awau. Awau 'ga owaémaamunawa
mu upe. Aeramil 'gd oporogytau peuwara 'ga
nupe:

—TJejui 'ga ore mut 'au oroseawa mii rekarukaa
orojee ko—'jau'gd peuwara 'gd nupe. —A'ere nipo
'ga ruri ore rewiri. Ityp te oreseawa 'au?— 'jau 'ga
peuwara 'ga nupe.

53 A'ere peuwara 'gd 'i etee 'ga nupe:

—Nitywi péseawa 'au ni'li. Jerusareg ipe etee
futat pekwap. Nepesera'uweri 'au— 'jau etee 'ga
'gd nupe.

Samari ywy pewara gé najudeu
j oporemfiiremiia riii. Ojopypepype 'gd. Aerami
'gd judeu 'gd futare'ema peu ojepype.

A'erami 'ga OJewya ‘ua ]e]ul ga pyrint.

—“Nitywi péseawa 'au”, e'i 'gd oree ko— 'jau 'gd
'ua Jejui 'ga upe.

54 A'e renupa Tiago 'ga 'jau Jud 'ga retee Jejui 'ga
upe:

—TJarejuwarete 'ga upe tee pa ore 'i “Tata emut
'gd nupe 'gd apisaupap”, aru'e te pa ore 'ga upe—
‘Jau 'ga Jejul 'ga upe.

5 A'eram Jejui 'ga ama'jdu 'gd nee:

—Ma'eramil pé€ aipo ‘jau ki 'ei. Naani. Aipo
pe'je awi— 'jau 'ga 'gd nupe, oje'ega moywyrafena.
56 —Pe'je ajee s00 ajepeja amunaw ipe etee— 'jau
Jejui 'ga 'gd nupe.

A'erami 'gd awau.

“Too ene rupi jau” 'gd eawet
(Mateu 8.19-22)

57'Ga waw ipe kilima'e 'ga ami 'ua oje'ega Jejui
'ga upe:

—Too enerupi'jau— 'jau 'ga 'ua 'ga upe. —Taata
tekou ene rewiri kwe pe ene orauwe 'jau— 'jau 'ga
'ua Jejui 'ga upe.

58 A'eramil Jejui 'ga 'jau 'ga upe:

—A'jea futat nipo eneatawet je rupi ki sa? A'ere
'a je najerogi te tekou a'i kiii. Kasuru'miara te
'd ok. Ywy kwara 'd 'ga roga. Wyra'i nané 'a
waityrami nl. A'erami 'd kaaruwauwe ojewya

'ua waity pype osea. A'ere je nanarii. Aset ekoete
te futat je tekou. Tekaarupaw ipe je tesea ekoete
te futat tekou. Je 'd péneki'yra agawewi. A'etea 'a
je najerogi tekou. Jeremiayuwami nan tee futat
pejemogy. A'etea futat te eneatawet je rupi?— 'jau
'ga 'ga upe.

59 A'ere Jejui 'ga oje'ega ajepeja 'ga upe ni:

—Erejot te je rupi? Naani te ra'u nti?— 'jau 'ga
'ga upe.

—Naani. Nooi je 'awauwe ene rupi. Tene
jeruwa 'ga manti ra'ne. Tejuwa 'ga mani re too
ene rupi 'jau. 'Ga mani re nipo a'jea futat tekou
ywyapi ene rewiri. Tejuwa 'ga manfia ra'ne je
aesak— 'jau 'ga Jejui 'ga upe.

60 A'ere Jejui 'ga 'i etee 'ga upe:

—Naani. Ene'me awi. 'Awauwe futat ejot je
rupi. Eneruwa 'ga mantinamli amutee 'gad totym
'ga enee 'jau— 'jau 'ga 'ga upe. —Ene tereko “Pe’je
pejepoia pejetywer awi” 'gd nupe ‘jaramu ‘jau—
Jau Jejui 'ga 'ga upe. —“Pejetywer awi pepoirami
Janeruwarete 'ga pé monoi wemiayuwami” 'ga
nupe 'jarami tereko 'jau— 'jau Jejui 'ga 'ga upe.

61 A'ere 'ga amil 'jau Jejui 'ga upe nii:

—Tene ajee je rane. Too ene rupi jau— 'jau
'ga Jejul 'ga upe. —A'ere je oi tepytuna 'gd mo-
moranupa ra'ne, “Oo je 'ga rupi”, jau 'gd nupe
ra'ne— 'jau 'ga Jejui 'ga upe.

62 A'eramii Jejui 'ga 'jau 'ga upe:

—Jerupiiatawet ma'erami pejot ekoete te futat
je rupi pe]e]ea jewyre'emami futat pej e]emle]ar-
era mama'e are. Wemiejarer are ea]ewyt ma'e 'gd
nooi futari je rupi. Eajewyt ma'e 'gd nokoartii je



Luka 10:1 XCcvV Luka 10:4

mome'waramii kwe pewara 'gd nupe— 'jau Jejui
'ga 'gd nupe u'ama.

10

Setétai tois 'gd monoawet

1 Anure Jejui 'ga kwaiwete 'gd mii'jdu 'ga pytuna
'gd nui. Setétai tois etee 'ga 'gd mi'jdu. 'Ga mi'é
re 'ga 'gd mokwasi'wau. Mukti juejue Jejui 'ga 'gd
monou amunaw ipe wenune.

—A'ere too pé newiri jau— 'jau Jejui 'ga 'gd
nupe. 2—Indindni'l etee Janeruwarete 'ga je'ega
mome'wara 'gd. Kwaiwete je 'gd jemogyi Jare-
juwarete 'ga kwaape'ema — 'jau Jejui 'ga 'ga
nupe. —A'eramili pé€ pejeje'ega monou Jare-
juwarete 'ga upe: “Emuru’jap ejemiayuwa 'ga
ami emome'waramil”, pe'je ki 'ga upe— 'jau Jejui
'ga 'gd nupe. —Sa'a juowuurana. Omonookara
tywe'emamu 'a ototokapaw ekoete. Nan tee futat
nipo 'gd 'ga je'ega ojeupe 'gd imome'ue'emamu
'gd pawi etee mama'eukwaawa rapyaw ipe— ‘jau
Jejui 'ga 'gd nupe.

3 —Ma'eramil je '@ p&€ monoi kwe pe, Jare-
juwarete 'ga je'ega mome'waukaa 'gd nupe, ik-
waapare'ema 'gd nupe. Sa'a kasurua tajau jarlia
pyterimii isea. A'erami 'd tajaua iu'wau. Nan
tee futat pé8. Jarejuwarete 'ga kwaapare'ema 'ga
pyterimi pese. 'Ga ami nipo amaraneramu akou
PE€ nee. A'ere nipo je jejukai pé nee— 'jau Jejui 'ga
'gd nupe.

4—Peroo kasi karaemd ne. Ka'arana nané Kkasi
peroo ne. Pejejemi'urama nané kasi peroo ne.



Luka 10:5 XCVi Luka 10:10-11

Pejepyapaawa nané péé erawawe'em ni. Pe-
jepytawe'em nané pe aje pejeporogytau 'gd nupe
ni— 'jau Jejui 'ga 'gd nupe u'ama.

5—Amunaw ipe pejewaémawe ki pe’je 'gd nupe:
“Awamu ]aneruwarete 'ga pé mopy ‘ata'wai pé
mogyau” pe]e ki pejesou pejewau 'gd nog 1pe
— 'jau Jejui 'ga 'gd nupe u'ama. 6—P& nee 'ga
ku'iramii Janeruwarete 'ga aku'i monoi 'gad nupe.
Pé nee 'gd ku'ie'emami 'ga aku'ia nomonoa'uweri
g nupe— Jau ]ejui ga 'ga nupe.

7—Pejejeupe 'oga resaukarlpyra pype etee futat
ki pejup. Pe]e]e]ylte ema ajepeja oga pype. Pe]e—
]eupe 1mur1pyrera 'wau etee futat— 'jau Jejui 'ga
'gd nupe u'ama. —Sa'd ae ojeupe ommoporowyky
re ojomepya. Nan tee futat nipo 'gd pénemi'urama
muri pé nupe 0]eupe péporogyta repyrami— 'jau
Jejui 'ga 'gd nupe u'ama.

8 —'Ga 'wyrarete upe pejewaémawe ki pe'je 'gd
nupe: “Au ore ruri Jarejuwarete 'ga porogyta
mome'wau pé nupe”, pe'je ki 'gd nupe. “Pe'je
ajee pejejua 'ga imome'wau oree” 'eramil peu
pejepytau pejejupa imome'wau 'gd nupe. 'Ga 'wyr
ipe etee futat pejejemogyau pejejeupe mama'e
muripyra 'wau etee— 'jau Jejui 'ga 'gd nupe u'ama
oporogytau.

9 —Ojero'wu ma'e 'gd ki pekatu'ok. Jare-
juwarete 'ga ree péé 'gd mu'jau. “Werowiarami
'ga pé mogoi wemiayuwamil”, pe'je ki 'gd nupe—
JauJejui 'ga 'gd nupe u'ama.

10-11 —Pejewau nipo 'gd 'wyrarete mii upe pe-
jewaéma. A'eraml nipo 'gd “noreporenuwiweri
ore Jarejuwarete 'ga je'eg are”, 'jau nipo 'gad pé
nupe. A'erami ki pe'je 'gd nupe: “Janeruwarete

'ga 'd wemiayuwami pé futat numiami. A'ere 'a
nepefutari etee 'ga”, pe'je ki 'gd nupe. “A'eramu
nipo 'ga anure pé mu‘arasiga pé mogyau”, jau ki
péé 'ga nupe — jau Jejui 'ga 'gd nupe u'ama. —
A'eramil pée 'gd 'wyrarete pyterimi pe]ewau pe-
jejemogyau pejepyapaawa nupénupdu, 'yja moto-
totoka jui. “Janeruwarete 'ga 'd ifuewet pé katu'og
are futat numiamt. A'ere 'a nepefutari etee”, pe'je
ki pejewau— 'jau Jejui 'ga 'gd nupe u'ama.

12 —A'jea futat je 'i. Anure, wowase pé
majatykaaw ipe nipo Janeruwarete 'ga Sodom
ipewarera ga nereko tyweretei ni. Sodom
ipewarera 'ga 1tywetywet Janeruwarete 'ga
upe rakue. A'eramil 'ga 'gd nerekou tyweaete
'gd tywer are nipo. A'ere “Noreporenuwiweri
ore Jarejuwarete 'ga je'eg are” 'jara 'gd Sodom
ipewara 'gd tywera apyraawi. Aeramil 'ga
a'erami nipo 'gd nerekou tyweaete nii Sodom
ipewarera 'gd apyraapa— 'jau Jejui 'ga 'gd nupe
u'ama.

Jejui 'ga je'ega moywyrafenawet

(Mateu 11.20-24)

13 A'eramill 'ga 'jau 'Uwarete 'ga ree oporo-
mutare'ema 'ga nupe:

—A'e je ki 'el péporiay'i 'd pejejemogyau nu-
miamt a'i kiGi. Korasi pewarami, Pesaita pe-
waramil. Mimer ipewaramu 'd péporiay'i peje-
jemogyau numiamii. Pé&'wyr ipe ako je Jare-
juwarete 'ga mome'ui tekou pé nupe ikue numi-
amil. Ojero'wu ma'e 'gd katu'oka ako tekou pé
neape ikue numiamu. A'ere ako nepé&porenuwiweri
jeje'eg are ikue. Nepépoiriweri ako pejetywer awi
ikue. Pejetywera retee ako péé ikue. Tiro pe 'ga

katu'og ire amunipo '@ peuwara 'ga poiri otywer
awi rakue. Sidom ipe nané je iapo re amunipo
'd peuwara 'gd p01r1 futari otywer awi rakue.
Tanimuga amunipo 'd 'gd wereko wapyte'rarimu
otywer awi opoira resaukaawami. A'ere ako je
'‘au agawewi iapoi tekou pé'wyr ipe ikue. A'etea
ako nepepoiri pejetywer awi ikue— 'jau Jejui 'ga
u'ama 'gad nupe.

4 —A'eramil nipo Jarejuwarete 'ga pé ma-
jatykaawa 'ara rupi Tiro pewara 'gd majatykau
wowase. A'eramil nipo 'ga 'gd nerekou tyweaete.
Sidom ipewarera 'gd nané nipo 'ga erekou ty-
weaete nii. 'Ga tywer are wejue nipo 'ga 'gd
nerekou tyweaete etee. A'ere nipo 'ga péé te pé
nereko tyweretei kwaiwete. P&é te 'd neperowiari
'ga, 'ga pajé resakareramii miamii— 'jau Jejui 'ga
'gd nupe u'ama.

15 —Pé@poriay'i pejejemogyau numiami, a'e je
'a p€ nupe, Kafanali pewaramt nané nti. “Ore
Kafanali pewaramii oreresage. A'eramii ore
arawau ywag ipe”, pe'je pejejaupe numiami.
A'ere je I pé nupe: Mama'eukwaawa rapyaw
ipe oo ma'eramamu futat péé&, a'e je 'd pé nupe
— 'jau Jejui 'ga Kafanaili pewara 'gd nupe. —
Nepepoiri te ' pejetywer awi. A'eramu péé pe-
jewau mama'eukwaawa rapyaw ipe futat— 'jau
Jejui 'ga 'gd nupe.

16 A'eramil 'ga 'jau wemimu'e 'ga nupe:

—Pe'je pe]ewau ]eporogyta mome'wau kwe pe
'gd nupe — ‘jau Jejui ‘ga ga nupe u'ama. —
A'eraml p€ nee wapyaka ma'e 'gd je ree nané futat
wapyakau nii. Péje'ega renupara 'ga futat jeje'eg

are nané wapyaka nii— 'jau 'ga 'gd nupe. —
Péje'ega renupare'ema 'gd je ree nané nuapyakai
nil— 'jau Jejui 'ga 'gd nupe. —Je renupare'ema 'ga
nané futat je muarera 'ga nuenuwi nii— 'jau Jejui
'ga 'gd nupe u'ama.

Setétai tois 'gd wekwawera mome'uawet

17 A'eram Jejui 'ga wemim'@mera 'gd monou
kwe pe, 'g¢d mu'jau Jarejuwarete 'ga porogyta
are. Setétai tois 'gd awau kwe pe 'gd mu'jau Jare-
juwarete 'ga porogyta are. Anure 'gd 'ua ojewya
ni. 'Ga ku'ia 'gd nerekou. A'lerami 'gd 'ua 'jau Jejui
'ga upe:

—Mama'eukwaawa miami futat ore oromoit
arakou 'gd nui aii — 'jau 'gd 'ua 'ga upe
imome'wau. —*“Jejui 'ga rer ima ore pé& moiri
'gd nui”, jau ore mama'eukwaawa upe ai'i— 'jau
'gd 'ua imome'wau Jejui 'ga upe.

18 Aipo ojeupe 'eramil Jejui 'ga jau 'gad nupe:

—A'jea— 'jau etee futat 'ga 'gd nupe ojeupe
imome'uramii. —Yma te je mama'eukwaawa
'wyriara resagi ikue, ywag awi tut i'ara resagi
ikue, Satanasi turi 'ara resagi ikue. S&'d tupa
werawa 'ara. Nan tee futat i'ari. Janeruwarete 'ga
imuéma imua imomoa ikue. A'erami je a'erami
esaka ikue. Janeruwarete 'ga ipdjé renuéma jui
ikue. A'erami indinani'1 etee erekou. Ma'eramu
'd emiayuwa pemoit 'gd nui rai'i. Tepdjéa te ako
je omono pé nupe ai'l. Aerami 'd péé imoia
pejejemogyau 'gd nui raii— ‘jau Jejui ga g
nupe. 19 —Ma'erami ' mama'eukwaawa 'wyri-
araipdjéaniapoa'uweripé& nupe. ]e]e egimiipeata
pé nekoramii mama'eukwaawa wyrlara nepe
apisiukari mama'e tywera upe — ‘jau Jejui 'ga

'gd nupe u'ama. —A'eramu nipo péé pejepyruga
agawewl futat moi are. A'erami nipo pé u'wau
agawew1 A'etea nipo nepemanti jupe. ]awa]yra
nipo pé p1au agawew1 A'ere mpo naya'uweri pé
nupe— 'jau Jejui 'ga 'gd nupe u'ama oporogytau.
—TJeje'eg imili peata pé nekoramii nitywa'uweri
mama'e tywera pé nupe. Ma'eram 'd a'jea futat
mama'eukwaawa pemoit pejejemogyau 'gd nui.
20 A'ere kasi a'e are pejerowiaraip pejejee pejeje-
mogyau ne. Jeremiayuwamil wejue te pejemogy.
Ma'erami 'a péku'i pejejemogyau— 'jau Jejui 'ga
u'ama 'gd nupe oporogytau. —Jeremiayuwamu
pénera jekwasiari 'upa jeka'aran are ywag ipe. A'e
are ki péku'i pejejemogyau jeremiayuwamii— ‘jau
Jejui 'ga 'gd nupe.

Jejui 'ga ku'iawet
(Mateu 11.25-27)

21 Janeruwarete 'ga pdjéa Jejui 'ga rerekou.
A'eramll 'ga a'eramii aku'iraml akou oje'ega
'Uwarete 'ga upe:

—XKiapi'ni. Ene ' mama'e jararetea. Ene 'a
ywag ipewara mama'e jara. Ywy pewara jara
nané 'd ene ni. Ene te '@ mama'e jararetea.
Nai'akwaap ma'e 'gd etee riii 'd eremueapyo jeje'eg
are. Akotee ma'e 'gd na'ne 'a eremueapyo ee na.
['akwaap ma'e 'gd j8mi 'd ene imueapyowe'em ee.
Ejemifutar imi etee futat '@ ene akotee ma'e 'gd
mueapyo ee. Nanuara futat te 'd erefutat rakue
— 'Jau 'ga oje'ega 'Uwarete 'ga upe. —Ma'eramii
'a itywera 'gd etee futat eremueapyo ee— 'jau 'ga
oje'ega 'Uwarete 'ga upe.

22'"Uwarete 'ga upe oje'eg ire Jejui 'ga jau wemi-
ayuwa 'géd nupe:

—Jeruwarete 'ga je mu'akwaap mama'e are
ikue. Ma'eramii je 'a ikwaawi— 'jau 'ga 'gd nupe
imome'wau.

—Jeruwarete 'ga je kwaap katu katu futat. Ni-
tywi 'ga aml je kwaapara mi. Jeruwarete 'ga
etee te je kwaap— 'jau Jejui 'ga 'gd nupe u'ama
imome'wau. —Je 'a Tejuwa 'ga akwaap katu
katu futat. A'ere 'ga nitywi ami je 'jawewara
Jeruwa 'ga kwaapa katu katuara 'ga— 'jau Jejui
'ga'gd nupe. —Ma'eramil je 'd tejemipyyriimera 'gd
mu'ei Tejuwarete 'ga ree. A'eramii 'gd a'erami 'ga
kwaapa je pyri— 'jau 'ga 'gd nupe.

23 A'eramil Jejui 'ga 'jau wemimu'e 'gd nupe etee:

—TJeporokatu'okawera 'a peesak.
Mama'eukwaawa rerekwara 'gd katu'oga nané 'a
péé esaka nii. Ma'erami 'a péku'i pejejemogyau
— 'jau 'ga wemimu'e 'gd nupe. 24 —Janeypy
'gd ' iporesagiwet futat jeremiapo are rakue
numiam. Aere 'a 'gd manii erujewi je

~

rure'emauwe rakue. 'Ga 'd oporenuwiweramu
jeje'eg are rakue numiami. A'ere ' 'gd manii
erujewi je rure'emauwe rakue — ‘jau Jejui 'ga
u'ama 'gd nupe. —P&8& 'd jeremiapoa peesak katu
katu. Ma'erami 'd 'gd ku'ia peapyraap— 'jau 'ga
'gd nupe u'ama.

Ajuee ajemuaém ma'e
25 A'eramll Moisesi 'ga remikwasiarer are mo-
romu'jara 'ga ami 'ua oporonupa ee Jejui 'ga upe.
“Tomojenosi Jejui 'ga 'jau kwy”, 'jau 'ga ojeupe
numiamd.



Luka 10:26 cii Luka 10:30

—Maran ae awau ]arejuwarete 'ga pyri ki 'ei?
Emome'u jee 'i— 'jau ga ]e]ul ga upe.

26 A'leramil Jejui'ga ]au 'ga upe:

—Ma'ja e'i Moisesi 'ga ka'aran are ikwasiaa
inuga rakue? Eremogyta nipo jepi? Maran
enereapyo ee?— ‘jau Jejui 'ga 'ga upe.

27 —Aipo e'i futat 'a Moisesi 'ga ka'aran are
ikwasiaa inuga rakue. “Peenup Jarejuwarete 'ga
je'ega. Péporomutat Jarejuwarete 'ga ree a‘jea fu-
tat. Mama'ea peapo 'ga upe, 'ga remifutar im.
Pejejea’aramil pejejemogyau 'ga ree 'ga nee peje-
jea'ara apyraapa. Aipo aporami nipo pejeporo-
mutaramu 'ga ree a'jea futat”, e'i 'ga ka'aran are
rakue. “Péporomutat pejepyriwara 'ga nee pejejee
pejeporomutara jawe etee futat”, e'i 'ga 'a ka'aran
are inuga janee rakue— 'jau 'ga Jejui 'ga upe.

28 —A'jea futat aipo 'ea— 'jau Jejui 'ga 'ga upe.
—Namutar iki peapo. A'eramill pejewau Jare-
juwarete 'ga pyri pejemanti re— 'jau Jejui 'ga 'ga
upe.

29 A'eramii 'ga 'jau Jejui 'ga upe nii:

—A'eramil je maranuara 'gd nee tepota'waramu
ki 'ei? Awyja je pyriwarami ki 'ei?— 'jau 'ga Jejui
'ga upe.

30 A'eramll kwe pe etee Jejui 'ga mama'e mi
mome'wau 'gad nupe nt, 'gd mu'jau ajuee 'gd poje-
juka are.

—XKiima'e 'ga 'ut amii akou ojypa Jerusareg awi.
Ajepeja amunaw ipe 'ga 'ua numiami, Jeriko pe
'ga 'ua numiami. A'ere 'ga ruaw ipe muna'ywa 'gd
'ga rekoari. A'eramii muna'ywa opokoka ga ree.
'Ga raitya mosoka 'ga wi'ga nupanupdu 'ga monou
'ga nuga. 'Ga jukaaipa 'ga rejaa inuga peyse pe.

31 A'eram{l mainana 'ga amii awau akou pe rupi.
Awau owaéma 'ga upe. Iraa'a 'ga ruwami peyse
pe. Ama'jdu etee 'ga ree. Okwapa etee 'ga pyu.
A'ere mainana 'ga nokoi 'ga ree. Awau etee 'ga
pyu. 32 A'ere 'ga ami 'ua nli. Levi 'ga juapyrera 'ga
ami 'ua 'ga pyuni. 'Ga pytuna 'ga futat numiam.
A'ere ndnéwéjémi 'ga nokoi 'ga ree. Okwapa etee
'ga pyunii— 'jau 'ga imome'wau 'gd nupe.

33 —A'ere Samari ywy pewara 'ga 'ua pe rupi
akou. Na'ga jekoty'aawa 'ga riii agawewi. 'Ga ree
iporomutare'ema 'ga agawewi.® Inupdmyrera
'ga judeua. A'etea Samari ywy pewara 'ga
inupdmyrera 'ga resakawe ajemuaém 'ga ree.
34 A'leramil 'ga opytau 'ga ree. Na'ga remiesaga
'ga rii agawewi. A'etea 'ga opytau 'ga ree.
Oporiarami 'ga ree. Iporiay'l 'ga 'upa 'ga upe.
“Maran poko ene 'i?” 'jau 'ga 'ga upe.

—“Muna'ywa opokok je ree ki 'ei, jekaraema
areewi ki 'ei”, 'jau 'ga 'ga upe.

—A'erami futat 'ga muagy monou 'ga ree, 'ga
pirokawer are. Muaga 'gareeimono re ifaa 'ga wi.
A'ere 'ga 'ga monou kawaru'i 'arimli, weymawa
'‘arimil 'ga rupia. A'erami futat 'ga 'ga rerua
erowaéma ae seawa 'og ipe. A'e pe futat 'ga 'ga
fuanuga 'ga rerekou.

35 —Ai'iwe 'ga, 0o enune, oka'aran{ii monou
'oga jara 'ga upe. “Efuanug 'ga jee. Maran
gatu nipo owaéme'ema ka'arantiia jupe. Jupe
iwaéme'emamil tejewya tamepypap ene 'jau”, jau
'ga 'oga jara 'ga upe — 'jau Jejui 'ga 'gd nupe
imome'wau.

* 10:33 Yma judeu 'gd niporomutari Samari ywy pewara 'ga nee
rakue.

36Imome'upaw ire Jejui'ga oje’'ega moromu'jara
'ga upe ni:

—Muapyra 'gd inupamyrera 'ga resaka. Maran-
uara 'ga ajemuaéma 'ga ree? 'Ga pytuna 'ga te
ajemuaém 'ga ree?— 'jau Jejui 'ga 'gd nupe.

37 —Naani. 'Ga pytune'ema 'ga futat ajemuaém
'ga ree, ojejukau 'ga ree— 'jau 'ga 'ga upe.

—A7jea futat. 'Ga pytune'ema 'ga futat ojejuka
'ga ree. A'erami pé€ nané iapou nan— 'jau Jejui
'ga 'ga upe. —Nan aeresage ]e]ukal a]uee Namu-
tar iki pé€ nané peapo nti— 'jau Jejui 'ga 'gd nupe.

A'eraml moromu'jara 'ga awau ni.

Jejui 'ga awau Marta éé 'wyr ipe

38 Aipo mome'upaw ire Jejui 'ga wemimu'e 'ga
nerawau ajepeja amunaw ipe nii. Marta &€ rog
ipe awau osou. 39 E& kypy'yra &8, Mari & awau
wapyka Jejui 'ga pyri, 'ga porogyta renupa 'lina.
40 A'eram{i Marta €€ kumi apou erekou. A'eramii
8¢ 'jau ojeupe: “Koo. Je tee 'i nipo aje ako mama'e
apou jarejee”, 'jau &&. “Maran tete Mari kyna
nuapoi mama'ea je pyri. Wapyg etee pa 'a kyna
"liina kid pyrind”, 'jau €é ojeupe.

A'eramil €8 'ua oje'ega Jejui 'ga upe:

—Emutkynaje poaa. Je etee ako teporowykyau.
“Ekwap &8 poaa mama'e apou”, ere kyna upe jee—
‘Jau &€ Jejui 'ga upe.

41 —Naani. Ene te 'd eporowyky are etee
enerea'at.  Epytu'u'l jui.  Erejemuaém awi
eporowyky are etee— 'jau 'ga 88 upe. —Tene Mari
8é reni. Jeporogyta are €& porenuwiwerami.
Jaruete @& reni je renupa, jeporogyta are
wea'aramil — 'jau 'ga €8 upe. 42 —Ene te 'a

mama'e apoawamdil etee ereko rakue. Eg jeje'ega
renuparami etee ako. E& te ' oporowyky esagea
wesak ojeupe. Nomomoira'uweri 'ga &€ jui— 'jau
Jejui'ga €& upe "tina.

11
Jarejuwarete 'ga upe 'gd je'eg are

'gd mu'eawet
(Mateu 6.9-15;7.7-11)
1 Anure Jejui 'ga liina oporogytau 'Uwarete 'ga
upe. 'Ga pigire 'ga remiayuwa 'gd 'jau 'ga upe:
—Ore mu'e ape Jarejuwarete 'ga upe oroje'eg
are ki jd— 'jau 'gd 'ga upe. —Sa'a Jua Batista 'ga
wemiayuwa 'gd mu'ea rakue. Nan ore mu'e ape,
ene taetu— 'jau 'gd 'ga upe.
2 Aipo ojeupe 'eramil Jejui 'ga 'jau 'gad nupe:
—Nan iki peporogyta 'ga upe:
Kiapi'ni. Oroje'eg ore arajupa enee.
Tene muoryp ki 'ga najuejue etee.
Kamésiete ki 'ga najuejue etee tene rerowiat ajem-

ogyau.

Kamésiete tere'yi 'wyriaramil oree najuejue etee
Jjau.

3 'Awamll, ki mama'ea emut oree or-
eremi'uramamdi.

4 Norerea'aru'jawi ore mama'e tywera orojeupe
'ga lapoawer are.

A'eramil ki ene ejea'aru’jawe'emamil oretywer
are.

Ore mamuakat futar iki ape mama'e tywera
apoe'em are,

pe'je ki Jarejuwarete 'ga upe pejeje'ega— 'jau Jejui

'ga 'gd nupe, 'gd mu'jau ee.

> A'eramii Jejui 'ga 'jau 'gd nupe nii:

—Jarejuwarete 'ga upe pe]eporogyta awi kasi
pepoit futar ine. Ojewi pepoire’emami nipo 'ga
mama'e esage muri pé nupe— 'jau 'ga 'gd nupe
u'ama.

A'ere 'ga mama'e mii mome'wau 'ga nupe nt, 'ga
mu'jawamu ni:

—S4&'a nipo kiiima'e 'ga aml rura iwaéma opy-
tuna 'ga upe ypyaje. A'erami nipo 'gd osea ajem-
ogyau. A'eramil nipo 'ga 'ga momaka. 6 “Kanape'ia
emut ami jee. Muapyra kanape'ia emut jee.
Jepytuna 'ga 'ut amii owaéma jee. A'ere nitywi
mama'ea 'ga upe. A'erami je tejua, emut ami
mama'ea jee, 'jau enee”, 'jau nipo 'ga 'ga upe.
7 A'leramil nipo oset ma'e 'ga 'jau ajaupe: “Aset je
tejupa. Najefu'amiweri je. Jera'yra 'ga oset 'upa
Awopytym je ‘okwara ko”, ‘jau nipo ta'yt ma'e 'ga
ajaupe.

8 —A'ere nipo 'ga pytuna ojero'waro'wau
etee 'okwara mopoga u'ama 'ga upe
wojere'emamil. Pog pog pog. A'eramu nipo 'ga
omogerukare'emamil afu'ama, kanape'i monou
'ga upe, opytuna 'ga omogerukare'emauwe.

9 —A'erami je 'jau pé nupe: Nan tee futar iki
pejemogy pejeje'ega Jarejuwarete 'ga upe pejeo-
jere'emamii. Aeramil 'ga pénemifutara mua pé
nupe— 'jau Jejul 'ga 'gd nupe u'ama.

—Ojeupe péé mama'e renijjami ]aneruwarete
'ga imuri pé nupe. “Je poar ape” OJeupe ‘er-
amu ga pé poari futari. Kamésiete 'ga pe-
jepoare'emamt, pejeje'ega pejejemogyau pejeo-
jere'emamil 'ga upe. S3'da mama'e 'ara ae wi.
A'eramil 'd ae ijjaramii awau ekaa. Esag ire tamé;é

'a ae opoia ekar awi. Nan tee futar iki pé€, pe-
jeje'ega pejeojere'emamu futat 'ga upe mama'e
rentii awi. A'erami 'ga mama'e mua pé nupe—
‘Jau Jejui 'ga 'gd nupe.

—'Okwara mopogara 'ga 'jawe ki peko. 'Okwara
rawopytymo'wog ire etee 'ga poiri imopog awi.
Nan tee futar iki péé. Pep01t kasi 'ga upe pej epor-
ogyta awi ne. A'eramii 'ga pé poari futari— 'jau
Jejui 'ga 'gd nupe.

10 —“Mama'e emut amil jee” 'jara 'gd nupe 'ga
imuri futari. “Je poar ape” 'jara 'ga 'ga opoat futat.
Ojeupe peje'egami 'ga je'egi futari pé nupe— 'jau
'ga u'ama 'ga nupe oporogytau.

—Pejenosi kasi mama'ea 'ga upe enilina
ne. Mama'e esage tee te 'ga amut pé nupe.
Namura'uweri 'ga mama'e tywera pé nupe.
11 53'a péé. “Mama'e emut ami jee Kiapi'ni”,
pejeja'yra pejejeupe i'erami mama'e katurama
etee imonoa pe]e]a yra upe. Nan tee futat
Janeruwarete 'ga mama'e esagea etee imuri pé
nupe, “mama'e esagea emut jee” 'eramii. Moja
sipo pemono pejeja'yra upe, “ipira emut jee”
'eramii? Naani. Mama'e esagea etee te pemono
pejeja'yra upe. 12 “Wyraupi'a emut amil jee”
‘eramil sipo jawa'jyra pemono pejeja'yra upe?
Naani. Nepemonoauweri jawa'jyra pejeja'yra
upe. Nan tee futat Ku'jywa 'ga— 'jau Jejui 'ga 'ga
nupe u'ama.

13 __Pp@é 'a aetywera agawewi. A'etea 'd mama'e
esagea etee pemono pejeja'yra upe— 'jau Jejui 'ga
'gd nupe. —Nan tee futat peapo numiamu. A'ere
Ku'jywa 'ga te mama'e esagerete muri pé nupe
“mama'’e esagea emut oree” ojeupe péé 'eramii—

Jau Jejui 'ga 'gd nupe u'ama. —U'agesagea miami
futat 'ga amut pé nupe, “Emut E'agesagea jee”
ojeupe 'eramil— 'jau 'ga oporogytau 'gd nupe.
Mama'eukwaawa rerekwat
(Mateu 12.22-30; Maku 3.20-27)

14 Oporogytapaw ire Jejui 'ga mama'eukwaawa
pe'au erekwara 'ga wi. A'ea 'ga moje'egukare'ema
'ga mogou. Ije'ege'ema 'jawe 'ga pirewara 'ga
mogou. A'eramil 'ga ojewi ipe'a re oje'ega nil. A'e
resakarera 'gd oporesagamu ajemogyau 'ga ree.

15 A'ere 'gd ami “o'meramii te 'gd 'i”, 'gd 'i etee
ajaupe:

—Mama'eukwaawa 'wyriara je'eg im te 'ga 'ga
pirewara moiri 'ga wi— 'jau 'gd ajaupe. —Pesepu
je'eg im1 te 'ga imoiri 'ga wi— 'jau etee esakarera
'gd ajaupe.”

16 A'eramil peuwara 'gd 'jau 'ga upe:

—Oreremiesage'ema eapo amti oree. A'e resaka
“A'jea futat ra'e”, taru'e enee 'jau. “Janeruwarete
'ga opdjé muri 'ga upe ra'e”, taru'e enee ‘jau— 'jau
'gd 'ga upe numiamd.

A'ere 'ga nuapoi 'gd nupe. “Mama’e tywera
siapoukat esaka 'ga upe jarejee 'jau”, 'jau 'gd
ajaupe numiamii. A'ere 'ga nuapoi 'gd nupe.
170kwaap 'ga 'gd je'eg jemima ojee. A'eramil Jejui
'ga aipo 'jau etee 'gd nupe:

—Maran sipo 'gd amii a'eraml ojo'oka oywy
pype ajamueu? Ajaupi etee futat ajuapisaupap,
ojomateepapa ajaupi etee futat— 'jau Jejui 'ga
u'ama oporogytau 'gd nupe. —Maran sipo

*x . ~ ~ s o~
11:15 Mama'eukwaawa 'wyriara rera mukii tapy'yja je'eg imd.
Satanasi 'jawam, Pesepu 'jau ni.

a'eraml ajepeja amunaw ipewara 'gd ojo'oka
ajaupi etee futat ajuapisawamii?’— 'jau Jejui 'ga
'gd nupe u'ama.

18 —Nan iapo re amunipo 'a mama'eukwaawa
remiayuwa ojomateepawi ajaupi etee futat— 'jau
Jejui 'ga 'gd nupe. 19 “Pesepu pdjé mi 'ga
mama'eukwaawa pe'ai 'ga nui”, ‘jau ako pée jee
ko. A'eramii je jau p& nupe: Ma'ja pdjé mi ajee
Pénemiayuwa 'gd mama'eukwaawa pe'ai 'gd nui?
NaJaneruwarete 'ga pdjé mi rii nipo 'gd imoiri
'gd nui?— 'jau 'ga 'gd nupe. 20 —Je nané futat 'd
Jarejuwarete 'ga pdjé mi etee je 'd imoiri 'gd nui.
A'eramil pé¢€ a'e are je kwaapa. “Janeruwarete 'ga
remimurera 'ga te nipo 'a”, 'jau amunipo 'a péé jee
— 'jau 'ga 'gd nupe u'ama.

21 —Jfuakat ma'e 'ga 'a u'ywa renu'ama 'ok-
war ipe woga rarimil. A'eramili ' muna'ywa
osowe'em. 22 A'eramil ifuakararete ma'e 'ga 'ua 'ga
muajdna 'ga monou 'ga retyka u'ywa pojekau 'ga
wi. A'erami futat osou 'ga karaema upe. A'eramii
futat 'a erawau ime'ega ajaupe— 'jau 'ga 'gd nupe
imome'wau.

—Mama'eukwaawa ‘'wyriara ifuakat ma'e
jawe. Ipdjé futat numiamii. A'ere Janeruwarete
'ga te pdjéretea. Mama'eukwaawa 'wyriara pdjéa
te 'ga wapyraap. Ma'eramil 'd ae Jarejuwarete 'ga
pdjé mi mama'eukwaawa pe'ai 'gd nui— 'jau Jejui
'ga 'gd nupe u'ama, oporogytau.

23—Jeree iporomutare'ema 'gd najeremiayuwa
rii— 'jau ]ejui 'ga 'gd nupe. —Jeporowyky
are je poare'ema 'ga na]e upe rii oporowyky
Mama'eukwaawa upe te 'gd porowykyi— 'jau Je-
jui 'ga 'gd nupe.

Werekwarera upe mama'eukwaawa jewyawet
(Mateu 12.43-45)

24 A'erami Jejui 'ga 'jau 'gd nupe:

—P& nui omoir ire mama'eukwaawa nipo ioi
ywy akyme'ema rupi opytaawa mii rekaa akou.
A'eramil nipo opytaawa mil resake'emawe 'jau
ojeupe etee futat ni: “Maran te 'd nooi tejek-
wawer ipe etee futat tejewya nii 'i?” ‘jau nipo
ojeupe. 25 A'leramii nipo ojewya 'ua werekwarera
'garesaka. Erekwarera 'wyriar amuteeramu nipo
akowe'em ee. Ijekatu'oguu tuwami. 26 A'eramii
nipo opytuna majatykau awau. Sete nipo opytuna
rerua. A'ea te nipo itywerete. A'erami te nipo
erekwarera 'ga te'arareteramii— 'jau Jejui 'ga 'ga
nupe imome'wau. —A'ere Janeruwarete 'ga 'Age-
sagea mama'eukwaawa rerekwarera pype ose re
mama'eukwaawa noseu'jawi 'ua nil— 'jau 'ga 'ga
nupe.

Jejui 'garerowiaara 'ga ku'ia

27 A'ere Jejui 'ga oporogytapaw ire kiija €& mii
mytun awi wafukaja mua 'ga upe:

—Iku'i nipo eney kyna nanimenime ene ree—
jau €8 wafukaja mua 'ga upe.

28 Aipo ojeupe 'eramil Jejui 'ga 'jau &€ upe:

—A'jea futat ni 1. Iku'i futat &€ je ree nli i— 'jau
'ga 86 upe. —Je rerowiaara 'ga taetu nipo &€ ku'i
wapyraap— 'jau 'ga é€ upe.

Aeremiapoe'ema fariseu 'gd entlinawet

(Mateu 12.38-42; 16.1-4; Maku 8.11-13)
290jee 'gd jatykapawireJejui'ga oje'ega 'gd nupe
nu:

—'Awauwaraml miami 'a nep€&a'wyri futari pe-
jejemogyau 'ga upe — 'jau 'ga 'gd nupe. —
Oreremiapoe’ema eapo ami oree, pe'je 'd jee nu-
miamil. A'e resaka “A’jea futat Janeruwarete 'ga
opdjé muri 'ga upe ra'e”, taru'e enee 'jau, pe'je
'd jee numiamil. A'ere je naapoa'uweri mama'ea
P& nupe pénemiesagamii— 'jau Jejul 'ga 'gd nupe.
—Juna 'ga ree etee je pé muea'ari pé mogyau—
jau Jejui 'ga 'gd nupe. 30 —S&'a ipira Juna 'ga
mokona rakue. A'eramil 'd imuapyra 'ara rupi
'ga rerua eropy'apojyau rakue. Nan tee futat
je ferawi imuapyra 'ara rupi. Je mantd re nipo
Janeruwarete 'ga futat je moferapa imuapyra 'ara
rupi Juna 'ga 'jawerimil etee futat. Aiporamu
tdméjé te nipo pekwaap. “Na pa je Janeruwarete
'ga 'ga murirakue”, 'jau nipo péé jee je feraw ire—
‘Jau 'ga 'gd nupe.

31 —Wowase pé majatykaaw ipe Janeruwarete
'ga 'jau péé mi nupe. “Ko 'ga esage ra'e. Werowiat
wejue 'ga jera'yra 'ga A'eramil je 'gd mua tejemi-
ayuwami. A'eram 'awami 'ga 'ua osou ywag ipe
]e pyrl Jera'yra ga ga werowiat rakue”, 'jau nipo
'ga pé nupe. “Ko 'gd te aje nia'wyri. Nuerowiari
'gd jera'yra 'ga rakue”, jau nipo 'ga pé nupe— 'jau
Jejui 'ga 'gd nupe. —Aipo 'erami nipo Sepa ywy
pewara 'wyriara &€ 'jau pé nupe: “NaKu'jywa kia
remiayuwa rii agawewi je ikue. A'etea je ojot
muku awi Sarumau Kkia je'ega renupa ikue”, jau
nipo &€ pé nupe— 'jauJejui'ga'gd nupe. —“A'ere'a
Jejui kia rekoi agawewi pé pype rakue. I'akwaap
ma'e kid j8mi. A'etea 'd nepeanuwi Kkid je'ega
rakue”, jau nipo €€ oje’ega 'ua pé nupe— 'jau ]ejui
'ga 'gd nupe. —A'jea futat € 'i. Sarumau 'ga a'jea

futat okwaap numiamii. A'ere 'ga nokwaapawi. Je
te'd a'jea futat okwaap katu katu. A'etea 'd jeje'ega
nepeanuwi— 'jau Jejui 'ga 'ga nupe.

32 —Janeruwarete 'ga rowase pé majatykaaw
ipe nipo Ninewa pewara 'gd afu'ama pé€ nupe.
“Ore nané nii. Norokwaawi ore Ku'jywa 'ga ikue.
A'etea ore orojeupe Juna 'ga 'ga mome'u ypyrauwe
oropoit orotywer awi ikue”, 'jau nipo 'ga pé nupe.
“A'ere 'a nepeenuwi futari Jejui 'ga je'ega rakue”,
jau nipo 'gd p€ nupe— 'jau Jejui 'ga 'gd nupe. —
]una 'ga a'jea futat esage ma'ea rakue. A'ere 'a je
te 'ga apyraawi. Aetea 'd naje rerowiari pejepe
pejejemogyau— 'jau Jejui 'ga 'gd nupe u'ama.

Ardparin
(Mateu 5.15; 6.22-23; Maku 4.21-23)
33 A'ere Jejui 'ga oje'ega 'gd nupe ni:
—Ardparina monyg ire ae nomima'uweri
mama'e 'ag are. Imonyg ire ae imonoi jakatupe te
imyina ajuesawamii te— 'jau 'ga u'ama 'ga nupe.
34 —Tata eny 'jawe aereaa. Sa'a tata enya
mama'e resaukara janee. Nan tee futat jarejeau
jane mama'e resagi. Ea ma'e 'gd wesak katu
katu futat mama'ea. Eawep ma'e 'ga te aje 'a
nuesakatui mama'ea. Nan tee futat pé€. Ea ma'e
'gd 'Jawewaramii pé& péneapyo pejejemogyau
jeje'eg are, erowiaa pejejemogyau. A'eramil péé
mama'e apou ]arejuwarete 'gaje'eg imi etee futat.
Aere eawep ma'e jawewaramﬁ nepéneapyoi
futari jeje'eg are. Neperow1ar1 jeje’'ega. A'erami
pé€ pejejemifutar imd etee futat mama'e apou
pejejemogyau. Ypytunaiwa pype wata ma'e jawe
p€&— 'jau Jejui 'ga 'gd nupe.



Luka 11:35 cxiii Luka 11:39

35 —A'eramil pé€ jeje'ega renupa futat. Jeje'ega
tata eny ‘jawe. Sa'd tata enya pe resaukara pé
nupe. Nan tee futat j ]e]e 'ega p€ mu'ei ywaga piar
are. 36 A'eramii p&€ jeje'ega renuparami tata eny
pype futat pejejemogyau pejeatau. Jeje'ega renu-
para 'gd a'jea futat ajemogyau mama'e apou esage
Jarejuwarete 'ga upe— 'jau Jejui 'ga 'ga nupe.

Judeu 'gd nemiapo
(Mateu 23.1-36; Maku 12.38-40)

37Jejui 'ga porogytapaw ire fariseu 'ga amil ‘jau
'ga upe:

—FEre ejua ejemi'waa je'wyr ipe— 'jau 'ga 'ga
upe.

A'eramil Jejui 'ga awau 'ga rupi.

'Garogipe owaém ire Jejui 'ga awau osou. Awau
wapyka. 38 A'erami 'ga mo'wyarera 'ga 'jau oje-
upe: “Kuu. Nojepoei futarinipo ajee 'ga kisa”, jau
'ga ojeupe. “Najane 'jawe riii 'ga jepoei ojemi'war
enune”, 'jau 'ga 'ga ago'wau ojeupe etee futat.

39 A'ere Jejui 'ga ikwaawi ojee.

—Ene 'a jarejemiapou etee futat mama'ea
ereapo ekou numiamil— 'jau Jejui 'ga 'ga upe.
—A'jeteetewi 'd ene mama'e apou ekou numiamdi.
A'etea 'd nenea'wyri. Pé&¢ 'a y'a kupe pireita futat
numiami. A'ere 'd nepekatu'ogi waipy katy. Nan
tee futat 'a p8é. Pépir esageay futat numiamu.
Pejauk futat pejepiky'a awi numiamt. A'erami
'a pépira ojekatu’'oka numiamu. A'ere pékurasdu
nia'wyri futari. Iky'auuramii futat p8kurasdua.
A'ere 'a pejekurasau nepekatu'ogi futari— ‘jau
Jejui 'ga 'gd nupe oporogytau lina.

40 —Pp@'akwaawe'ema pé nereko kiii— 'jau Jejui 'ga
oje'ega moywyrafena 'gd nupe. —Janeruwarete
'ga 'd pé apoarera. A'erami 'ga afuewerami pé
katu'og are numiamii. Napépira katu'og are riii 'ga
fuewerami. Pékurasdu katu'og are tee 'ga fuewer-
ami numiami{i— 'jau 'ga oje'ega moywyrafena 'ga
nupe. —Pejetywer awi pepoir ire amunipo 'a 'ga
pé katu'ogi. A'leramli amunipo 'a péé pejejesager-
amil pejejemogyau 'ga upe, 'jau je 'a tekou pé nupe
— 'Jau Jejui 'ga 'gd nupe.

41 —Ppejejakate'em awi pepoit. Ikaraemae'ema
'gd nupe pejekaraemd pemono ami. Nan péé
iaporamii pejekatu'ok, pépira we futat péywyter
ipe nané nii— 'jau Jejui 'ga 'gd nupe.

42 —P@poriay'i pé& numiamil. A'ere nipo anure
Janeruwarete 'ga pé nereko tyweri pejejuee peje-
poromutare'em are. Fariseu 'd péé. A'eramil péé
mama'e mojo'oka pejepo 'jawe pejejeupe. Ko pyp-
iara nané imojo'oka nti. A'eramll péé majepeja
monou Jarejuwarete 'ga upe. Aeramii emyr-
era péma'ea. Kumikasiga miamt péé imojo'oka
imonou Jarejuwarete 'ga upe. Nanuara te esage
futat 'ga upe numiamii. A'ere namia etee riii
peapo. Pejejuee nané futar iki pejejuka esage
ni. Mimera apoa esageay Janeruwarete 'ga upe
— 'Jjau Jejui 'ga 'gd nupe, 'gd mu'jau ee. —
A'ere '@ p&é nanarti. P&& 'a pejuereko tyw-
erete. A'eramil nipo Janeruwarete 'ga pejejuee
pejeporomutare'em are pé nerekou tyweaete —
Jau 'ga 'gd nupe 'lina. —Pejepytuna 'gd nereko
esagearamll Jarejuwarete 'ga ree we futat pe-
jejuka esage— 'jau Jejui 'ga 'gd nupe. —A'ere
pejepytun are pejejukae’emami Jarejuwarete 'ga

we futat pereko tywerete— 'jau 'ga 'gd nupe 'liina
oporogytau.

43 —P@&poriay'i nipo pé€ numiam. “Je jeresage”
pe'je numiamii. A'ere nipo anure Janeruwarete
'ga pé nereko tyweretei.  Pejejatykaaw ipe
pejewau 'd killima'eeteete 'gd apykaw ipe etee
péapygiwet. Ukawd'd me pejeatau pejejemogyau
miamil 'a pejejeapeje'ega futaa— 'jau Jejui 'ga 'gd
nupe.

44 —Judeurami jane nipyruga'uweri tywy are.
Tywya nia'wyri. Aeto'omera ajemogy. A'eramu
jane jarepyruge'ema futat ee. A'eramil jane
mama'e monou taméjé futat imyina tywy 'arimt
imojewakawami ajaupe. A'eramil ae tywy 'arimu
opyruge'ema. Tywya 'd "liina ojewage'emam.
A'eramill 'a ae okwapa i'arimt. Ikwaape ema
rerekou. Nan tee futat pé€. Nep€ywyter a'wyri
pe]e]emogyau A'ere 'gd nokwaawi te. Tywy
jewage'ema ‘jawe futat— ‘jau Jejui 'ga 'ga nupe.

—“Oreresageay” pe'je 'a ]epl numiamil. A'ere 'ga
nepekwaawi te. P8ywyter a'wyre'ema nokwaawi
te— 'jau 'ga "liina 'gd nupe.

45 A'eramil Moisesi 'ga remikwasiarer are mo-
romu'jara 'gd ami 'jau Jejui 'ga upe, aipo 'ga 'er-
am.

—'Ga nupe aipo 'jau te ore nané futat ore ago'o
ape e'fina nli— 'jau 'ga 'ga upe aipo 'ga 'eramii.

46 —P@&€ nané nipo moromu'jaramil pejemogy
tywet 'gd 'jawe futat nii — 'jau Jejui 'ga 'ga
nupe. —Napejejemimu'efer im0 etee rii te 'a
mama'ea peapo. Aeramii nipo Janeruwarete
'ga pé nerekou tyweaete futat. S3'd 'gd ami
mama'e poyja monoa aju'arimit. A'eramu 'gd



Luka 11:47 CXVi Luka 11:50

ojopoare'ema iupia. Nan etee péé. P&& 'a Moisesi
'ga remikwasiarer are pemu'e katu katu 'gd nu-
miami. “Peko esage 'a pejejemogyau Moisesi 'ga
je'eger imu. Pepoit kasi 'ga je'eger awi ne”, pe'je
' 'gd nupe pejejemogyau numiamu. A'ere 'd péé
te nepeko esagei pejejemogyau Moisesi 'ga je'eger
imi— 'jau 'ga 'gd mu'jara 'ga nupe.

47 A'ere 'ga 'jau 'gd nupe ni:

—Péporiay'i pé& pejejemogyau numiami.
Nepeenuwi futari Jarejuwarete 'ga je'ega
mome'wara 'gd je'ega. A'eramll nipo
Janeruwarete 'ga pé nerekou tyweaete futat.
Péypy 'gd 'a Janeruwarete 'ga mome'wara 'ga
je'ega nuenuwi etee rakue. Ma'eramil 'a 'gd 'ga
je'ega mome'wara 'gd apisi rakue. P&€ nané '3 'ga
je'egera renupe'ema ni— 'jau ]ejui 'ga 'gd nupe.
48 —Pej eypy 'gd 'gd apisire 'd pée ita esage monou
'ga nywy ‘arimll peje’arasiga resaukaawamd.
A'ere '3 pé€'arasig 'mea te pé nerekoi. Pé&ku'ia te pé
nereko 'gd apisiawer are— 'jau Jejui 'ga 'gd nupe.

49 —Janeruwarete 'ga 'a i'akwaap taméjé fu-
tat. A'erami 'ga jane kwaapa. A'erami 'ga 'jau
“Teje'ega mome'wara 'gd tomono 'gd nupe 'jau
kwy”, jau 'ga rakue. “Amumera 'gd te nipo 'ga
wereko tywerete. Amumera 'ga te nipo ajee 'ga
wapisi”, 'jau Janeruwarete 'ga 'gd nupe rakue—
Jau Jejui 'ga 'gd nupe.

50 —A'eramii Janeruwarete 'ga pé nerekou ty-
weaete werowiaara 'gd nepyaa. Nepé'arasigi te
'a pejetywer are. Pejetywer are, jareypy 'ga ty-
wer are. Mimer are 'ga pé nereko tyweretei
]aneypy gd 'a Jarejuwarete 'ga je'ega mome'wara
'gd apisau ekoete rakue. Ywy apo ypyrauwe te

'4 'gd 'ga rerowiaara 'gd apisi rakue— 'jau Jejui
'ga 'gd nupe 'liina. 51 —Apeu 'ga ra'ne te 'd 'gad
ajuka ypy ypy rakue. A'ere 'ga 'a 'awamil taetu
'ga rerowiaara 'ga apisi kwaiwete. 'Awamue 'ga 'a
Sakari 'ga jukau rai'i ni— 'jau Jejui 'ga 'gd nupe.
—Jarejuwarete 'ga rukawd'c me 'ga 'amamii 'ga
'd 'ga jukau rai'l. A'erami nipo 'ga pé nerekou
tyweaete iapisipyrera 'gd nepyaa— 'jau Jejui 'ga
'gd nupe.

2 —Moromu'jara p&& numiami. Péporiay'i
pejejemogyau numiamil. A'ere nipo anure
Janeruwarete 'ga pé nereko tyweri futari —
jau Jejui 'ga 'gd nupe. —Jarejuwarete 'ga
je'ega te 'd neperowiari futari. A'eramil 'd péé
erowiarukare'ema 'gd nupe. Pé&'me etee ' 'gd
nupe. Aeraml 'gd a'jea futat ikwaape'ema.
A'eram nipo anure Janeruwarete 'ga pé nerekou
tyweaete— 'jau Jejui 'ga 'gd nupe.

53 Oporogytapaw ire Jejui 'ga awau 'gd nui.
Fariseu 'gd aml awau 'ga rupi Moisesi 'ga remik-
wasiarer are moromu'jara 'gad netee. A'erami 'ga
awau akou oporogytau pe rupi. Ajamueu awau
akou. Oje'ega moywyrafena 'ga upe, 'ga rerawau
'ga rerekou, 'ga moporogytaukaa ojeupe. A'erami
'gd 'jau ajaupe:

—Pe’je ajee 'ga 31moporogytaukat ]are]ee T—
jau ga ajaupe. —Siesak ga mama'e tywera
mome'ua jarejee 'jau 'i— 'jau 'gd ajaupe, ajuer-
awau ajuerekou. A'eramil 'gd a'erami 'ga mo-
porogytaukaa 'ga rerawau 'ga rerekou pe rupi.
A'ere 'ga morogyta a'jea etee imome'ui 'gd nupe
'gd nerawau 'gd nerekou. Nomome'ui futari 'ga

mama'e tywera. >*—'Ga je'eg ekoete 'ga rekorami
sipyyk 'ga 'jau— 'jau ga ajaupe numiamd.

A'ere 'ga morogyta a'jea etee imome'ui 'gd nupe
'gd nerekou.

12

Pekyje ki Jarejuwarete 'ga wi
(Mateu 10.26-31)

1 A'eramii 'gd ajatykau Jejui'garee. 'Ga porogyta
renupa ‘ua ajatykau. Kwaiwete 'gd. A'erami 'ga
opyruga pawe gatu etee te futat ojopy are. Opyru-
gawe'ema rerekou ' ga opyruga a]uee

A'ere Jejui 'ga je'egi wemimu'e 'gd nupe etee
rane:

—Peko kasi fariseu 'gd 'jawe ne — 'jau 'ga
wemimu'e 'gd nupe. —“Ore 'd oreresageay”, e'i
'gd numiamii. A'ere o'meramii te 'gd 'i ajemogyau
— 'Jau 'ga 'gd nupe. —Nepeesagi te 'gd tywera.
A'ere 'gd tywereteramil futat. Mama'e tywera 'ga
wapo ajemogyau. A'ere 'gd imimi te. Kanape'i
jopypeawa ‘jawe 'gd tywera. Nuesaga uweri ae
kanape'i ]opypeawa A'ere imopy'apirupaw ire
ae imopy'apiruawa kwaawi futari. Nan tee 'ga
tywera. Ae nuesaga'nei nipo 'gad tywera. A'ere
anure te nipo ae esagi futari. Pejemogy kasi 'ga
jawe ne— 'jau Jejui 'ga 'gd nupe u'ama. 2 —
Nomima'uweri futari mama'e tywera. Anure te
nipo imimipyrera jesaukari 'gd nupe. 3 'Awami
'gd ami jemogyi jemime oje'ega ajaupe. A'ere
aipo 'ara rupi te nipo 'gd ami imome'ui 'gd nupe
wafukaita. A'eramii te nipo najuejue etee futat
pekwaap— 'jau 'ga 'gd nupe u'ama.

4 A'ere Jejui 'ga 'jau 'gd nupe nii:

—Pekyje awi pejeapisi are ifuewet ma'e ‘gd
nui. P& apisi 'gd numiami. A'ere ga p€'aga
nomateepawa'uweri. 5 Jarejuwarete 'ga wi te
pekyje ete. 'Ga te a'jea futat pé mateepap
ywawuje tee werowiare'emamti. Pé'aga we fu-
tat 'ga imonou mama'eukwaawa rapyaw ipe —
jau 'ga imome'wau 'gd nupe. —'Ga te a'jea futat
mama'e tywera ojeupe iaporami ae apisi— 'jau
'ga 'gd nupe.

6 —Janeruwarete 'ga te 'a pajéretea. A'ere 'ga
jejukai esagei futari ae ree. Peesak wyra'ia.
Wyra'ia 'd niapoi agawewi. A'etea Janeruwarete
'ga imanilinam{l wesak 'liina. 7 Ae taetu aje 'd ae ate
'gaupe. Ma'eram 'd 'ga jejukai ae ree taetu— 'jau
'ga imome'wau 'gd nupe u'ama. —P&'awa we futat
ojemojopyrimawa ajemogyau péakag are. Aeakag
are ijemogya we futat 'ga okwaapap. “Nojejukai
nipo 'ga ore ree?” pe'je kasi ne. Naani. Ojejuka
futat 'ga p€ nee. A'eramu ki péé pejekyjawe'em
pejejereko tyweara 'gd nui— 'jau 'ga 'gd nupe.

Pejenost kasi Jejui 'ga mome'u awi ne
(Mateu 10.32-33; 12.32; 10.19-20)

8 A'ere Jejui 'ga oje'ega 'gd nupe nil:

—Je '& péneki'yraretea. Pejenosi kasi je
mome'wau 'gd nupe ne— 'jau 'ga 'gd nupe. —
'GA nowase pé€& je mome'u renosie'em ire je
nané najenosi pé mome'wau ni. “Je Jejui 'ga
remiayuwaml”, péé 'erami je ywag ipe peoramu
je nané futat ywag ipewara 'gd nowase a'e 'ga
nupe nit: “Koromii noko jeremiayuwa 'ga 'ja”, 'jau
nipo je pé nupe ywag ipe peoramii— 'jau Jejui 'ga
'gd nupe.

9 —P&é mi mpo jau 'ga nupe: “Je najejui 'ga
remlayuwa rii”, Jau nipo pee A'eramil nipo je
nané futat ywag 1pe peoramu “Na]eremlayuwa
rii koromii”, jau nipo je 'gd nupe— 'jau 'ga 'gd
nupe.

10 —Ojeupe peporogyta re Janeruwarete ‘ga
pétywera moiri pé nui. Je kuraw ire petywerete
futat. A'ere nipo anure 'ga 'Agesage je'egi p€ nupe,
pétywera resaukaa pé nupe. A'eramu nipo péé pe-
jepoia pejetywer awi. Jui pepoir ire Janeruwarete
'ga imoia pé nui— 'jau 'ga 'gd nupe imome'wau.
—A'ere 'ga 'Agesage kuraw ire nitywi 'ga ami
pétywera resaukaawamil pé nupe. A'eramil péé
jui pejepoire'ema. Nan tee futat pejejemogyau.
Pejetywer awi pépoiriwere'emamli Janeruwarete
'ga nomoiri futari pé nui. A'eramii aipo 'ga
awau mama'eukwaawa rapyaw ipe— 'jau Jejui 'ga
imome'wau 'gad nupe.

11 —Anure nipo 'gd ami je rerowiaarami pé
pyygi pé€ nerawau pejejatykaaw ipe 'wyriara
rowase pé moporogytaukaa jupe. “Ekoay ga akou
mama'e tywera apou”, ' ]au mpo 'gd p€ nerawau
'wyriara upe pé mome'wau 'me jupe. Aerami
kasi pekyje pejejerooraml ne— 'jau 'ga 'gad nupe.
—A'erami “Ma'ja 'jau sipo je 'gd nupe teporogytau
'wei”, pe'je kasi ne, pejekyjau ne. 12 Janeruwarete
'ga peu pé neroorami 'gd nupe peje'egawa amut
P& nupe— 'jau 'ga 'gd nupe u'ama.

Ika'arantiti kwai ma'e 'ga
13 A'ere kilima'e 'ga amli mytun awi wafukaja
mua Jejui 'ga upe:

—Jeruwa amant aii. A'ere jereki' yra ga ara-
juwa karaemamera nomojo'ogi jee ai'i— ]au 'ga
Wafuka]a mua 'ga upe. —A'eramil ene eje'ega
'ga upe ]ee “Emojo'ok peje]'uwa karaemamera
e]ew1rera 'ga upe” ere ki 'ga upe jee— 'jau 'ga
oje'ega mua Jejui 'ga upe.

14 A'eramil Jejui 'ga 'jau etee 'ga upe:

—Nae]ekl yra ene iago'o anupa rii ]e ruri ai'i
— 'ga 'l etee 'ga upe, aipo ojeupe 'ga 'eramil. —
Naamanil ma'e karaema mojo'oka riii je ruri ai'i
— 'jau etee 'ga 'ga upe.

15 A'eramil 'ga 'jau 'gd nupe ni:

—“Kwaiwete je karaemd futari”, pe'je
awi. Nakaraema rti pé mogeukat ywag ipe.
Tejerowiaramil te je p& mogeukari ywag ipe
Tejuwarete 'ga pyri— 'jau Jejui 'ga 'ga nupe.

16-17 A'erami Jejui 'ga mama'e mii mome'wau 'ga
nupe ni:

—XKiiima'e 'ga amii ikaraema kwaiwete ma'e 'ga
ami e'l ojeupe: “Kwaiwete te 'awami jeko pypi-
ara 'wei. Kwaiwete jeremi'ua 'awami 'wei” ‘jau
'ga ojeupe. “A'ere ijjagawa niapoi jupe. A'eramil
je ma'‘ja apou jupe nii'. Najeporomonoweri je ee
'gd nupe”, 'jau 'ga 'liina ojeupe. 18 “Sikdi't ma'ea pa
je omono etyka kwy. Taapo tee amt tuwiuu ma'e
tejemi'u ryriinami 'jau kwy. Tekaraemd reewe
tomono inuga tupaw yau pype 'jau kwy”, jau 'ga
ojeupe. 19“A'ere ta'e tejeupe jau kwy: Kwaiwete te
jeremi'ua 'wei. NoporowyKkyi futari te je 'awami
'wei. Ajemi'wat etee futat te je 'awamii te'Jina
'wei” ta'e tejeupe etee futat jau kwy. “Teku'irami
tejemi'u are te'Jina 'jau kwy”, jau 'ga ojeupe— 'jau
Jejui 'ga 'gd nupe imome'wau.

20—A'eramil nipo aipo 'ga upe Janeruwarete 'ga
Jau: “Eremut ekoete eje'ega e'Jina ra'e”, jau nipo
'ga 'ga upe, amaranerami 'ga ree. “Ene mani
re awyja ma'ea eneremi'ua ki 'ei? 'Awauwe futat
eremant ejemi'u awi kiii”, 'jau nipo 'ga oje'ega
mua 'ga upe— 'jau Jejui 'ga imome'wau 'gd nupe.

21 —Pgé mi nipo pejekaraemd are etee futat
pejejea’arami. A'erami Jarejuwarete 'ga ree jémi
nipo pejejea‘'are’'emami futat— 'jau 'ga 'gd nupe.
—Aipoa kilima'e 'ga 'jawe futat nipo péé€. 'Ga 'jawe
futat nipo pejemama'’ea peetypap pejemaniinamii
— 'Jau 'ga 'gd nupe imome'wau.

Pejemogypyyk ki Jarejuwarete 'ga ree
(Mateu 6.25-34)

22-23 A'eramil Jejui 'ga 'jau wemiayuwa 'gd nupe
ni:

—Ma'eramil ' je 'i pé nupe: Pénea awi mama'e
are etee pejejemogyau, je 'i pé nupe. “Ma’ja je
i'wau 'awamii”, pe'je awi pejejeupe. Pénea'ar awi
pe]e]alty are etee pejejemogyau. ]are]uwarete
'ga ree te pe]emogypyyk pe]e]emogyau jau je 'a
pé nupe— 'jau 'ga 'gd nupe. —'Ga te 'a pe apo.
A'eramu 'ga OJee pe]emogypyygamu mama'e mua
pe nupe — ]au 'ga 'gd nupe u'ama oporogytau.

—S4'd wyra'ila. Wyra'ia 'a nuapol agawewi
mama'ea. Nitywi agawewi 'a mama'e tymawa.
A'etea 'd Janeruwarete 'ga mama'ea omono jupe—
'j au Jejui 'ga 'gé nupe. —Niapoi agawewi wyra'ia
'gaupe. Aetea’ ga ojejukau ee. PE€ taetu aje 'a aer-
amil. A'etea sipo ga nO]EJU.kal pe nee?— 'jau'ga’'ga
nupe. 25—Peko sipo aml pejeymane'em are ete

ea'at ma'erami ami pejeymane'emamﬁ namu-
tat?— ‘'jau 'ga ga nupe u'ama. —Naani. Nia'wyri
futari aipoa miami pé nupe ee pénea'ara. A'etea
te nlpo P€yman pejejemogyau. Pejeywyr are tee
pejejea’araml miami pemant futat. Mama'e are
etee pénea'at pé nekoa nepé koga'uweri— 'jau Jejui
'ga 'gd nupe. 26 —Ma'eramil péé pejejea’aramil
mama'e are etee pejejemogyau ki 'ei?— 'jau Jejui
'ga 'gd nupe.

27 —83'a 'ywotyra. 'Ywa 'a noporowykyi
agawewi futat opotyr are. A'ere ipotyra
esageteeramll — 'jau 'ga 'gd nupe. —Yma
te janepytunera 'ga, Sarumdu 'ga, ikaraema
kwai ma'ea rakue. 'Ga te 'a taity esage ma'ea
rakue. A'ere 'd 'ywotyra te 'ga raity esage
apyraawi. 28 'Ywotyra 'd majepei 'ara rupi etee
wesageramil. A'erami '@ ai'iwe op¥ijagami.
A'etea 'd Janeruwarete 'ga omokaturam ipotyra
jupe — 'jau Jejul 'ga 'gd nupe. —Jupe iapo re
sipo 'ga nomonoi mama'e esagea pé nupe? P&é
taetu aje 'a pénesage 'ga upe. Ma'erami péé 'ga
rerowiaraipa etee 'i? Pe'je 'ga rerowiaa futat
nanimenime. Perowiaraiw awi etee 'ga. 29 Au'je
mama'e are etee pénea'ar ire. Pejemuaém awi
pejejemi'uram are etee. Pejemuaém awi nané
pejejaity are etee nii. Jarejuwarete 'ga je'eg
are etee pejejuka ete— 'jau Jejul 'ga 'gd nupe.
30 —Janeruwarete 'ga rerowiare'ema 'gd te '@
ajemuaém mama'e are etee. A'ere kasi péé 'ga
‘Jawe peko ne. Janeruwarete 'ga pénemifutara
okwaap. Ojejuka 'ga pé nee— 'jau Jejui 'ga 'gd
nupe. 31 —Jarejuwarete 'ga je'ega peenup katu
katu. 'Ga je'eg iml peko esage. Aeramil 'ga

mama'e esage mua pé nupe, pénemifutara mua pé
nupe— 'jau Jejul 'ga 'gd nupe u'ama.

Nateepawi futari ywag ipe ako ma'ea
(Mateu 6.19-21)

32 —Pekyje futat kasi mama'ea pejejewi teepap
ja'wyja'wyramil ne. Pejemogypyyk futar iki peje-
jemogyau 'ga ree. Janeruwarete 'ga ojee pejem-
ogypyygamu iku'i futat liina pé nee. A'eramil 'ga
mama'e esage mua pé€ nupe. Anure ywag ipe pé
nesaka 'ga aku'iramt futat pé€ nee— 'jau Jejui 'ga
'gd nupe.

33 —Pejekaraemd ki peme'eg amii ka'araniii
are. A'e repyfera monou ikaraemade'ema 'ga
nupe. A'eramil Janeruwarete 'ga ka'araniilia
'gd nupe imonoramii ywag ipe mama'e mua pé
nupe. Mama'ea pejejaupe imonoawera mepyau
p€ nupe. Peu mama'e nateepawa'uweri. Nitywi
mama'e mateepaara. Nitywi agu'jaa peu. Ni-
tywi jypemeruua. Nitywi muna'ywa. A'erami
mama'ea ateepawe'emamu futat peu— 'jau Jejui
'ga 'gd nupe.

34 —Pejekaraemd are etee pénea'aramli 'au
ywy pe etee futat pejekaraemd pereko. A'ere
Janeruwarete 'ga ojee pénea'aramli, ywag ipe
nané mama'e esage muri pé nupe nti. 'Auwara
karaemd momytunara 'ga ojejuka 'au ojeapo ma'e
are etee ajemogyau. A'ere ywag ipe karaema
momytunara 'ga jejukai Jarejuwarete 'ga ree te—
‘Jau 'ga 'gd nupe u'ama.

“Je rura ki peapesak” Jejui 'ga 'eawet

35-36 —Anurenure'i nipo je oi Jarejuwarete 'ga

pyri pé nui. Anure te nipo je ruri nii. A'erami

Péé je ruru'jawa rapesaka pejejemogyau— 'jau
Jejul 'ga 'gd nupe oporogytau 'liina. —Sa'a ae-
porowykya 'wyriara upe. A'lerami 'd 'wyriara 'ga
awau watau wemiayuwa 'gd nui, maraka pe 'ga
awau 'gd nui. A'erami 'gd ' 'upa tata monyka
imyina 'ga rura rapesaka. Owaémawe 'ga 'a 'ok-
wara mopoga wemiayuwa upe. A'erauwe 'a 'wyr-
iara 'ga remiayuwa iawopytymo'woka 'ga upe.
37 Alerami 'gd aku'irami 'upa. 'Ga waéma rape-
sakara 'gé aku'iram. “Au'je katu pa 'ga ruri
]ane sere’'emauwe ni”, jau ga ajaupe— 'jau Jejui
'ga 'gd nupe. —A'ere nipo 'ga opiara mosoka,
oje'ega wemiayuwa 'gd nupe: “Pe'je pejejua pe-
jejemi'waa”, jau nipo 'ga ojewyra rapesakara 'ga
nupe— 'jau Jejui 'ga 'gad nupe.

38 —Meewei 'ur ire nipo 'ga ypyaje 'ua owaéma.
A'etea nipo 'gd ajemogyau 'ga rapesaka. 'Ga
waémamil nipo 'gd aku'irami. 3940 Nan tee fu-
tat nipo p&é je rura rapesakaramu pe] e]emogyau
au’jeterami je rapesaka— ‘jau Jejui 'ga 'ga nupe.
—Nepekwaawi futari je jewyawa. A'erami péé
pejejemogyau au'jeteramil je rapesaka— 'jau Jejui
'ga 'gd nupe u'ama. —Sa'a 'oga jara 'ga muna'ywa
rura kwaawe'ema. Muna'ywa rura kwaaw ire
amunipo 'a 'oga jara 'ga awawe'em 'og awi. A'ere
'ga nokwaawi futari muna'ywa rura wog ipe. Nan
tee futat nepekwaawi pejejeki'yramil je jewyawa
— 'jau Jejui 'ga 'gd nupe.

Kiiima'e 'ga remiayuwa 'ga
(Mateu 24.45-51)
41 Aipo 'ga 'eramii Pedro 'ga 'jau 'ga upe:

—Ore upe te ere aipo jau? Najuejue etee te 'a
ere oree nti?— 'jau Pedro 'ga Jejui 'ga upe.

42 A'leram Jejui 'ga jau Pedro 'ga upe:

—TJe rerowiaaramii etee futat pejemogy najue-
jue etee futat je rapesaka, je jewyra rapesaka—
‘Jau Jejui 'ga Pedro 'ga upe.

A'eramii Jejui 'ga mama'e mii mome'wau 'ga
nupe, 'gd mu'jau 'uaw are ni:

—'Wyriara 'ga remiayuw esage 'ga i'akwaap
ma'ea. O'wyriara 'ga je'eg imu etee futat
mama'ea wapo. Aeramil 'wyriara 'ga wata
enune wemiayuw esage 'ga myina wemiayuwa
'gd nesakawami. “Aata je. A'eram je ene myina
'gd nesakawami”, 'jau 'wyriara 'ga wemiayuw
esage 'ga upe. “Mama'ea ki emono 'gd nupe
'gd nemi'uramami”, 'jau 'ga 'ga upe. A'erami
nipo 'ga 'wyriara 'ga awau watau 'gd nui. Anure
nipo 'ga ojewya 'ua nii. 43'Ga 'eawer imil etee
mama'e apo re nipo 'wyriara remiayuw esage 'ga
aku'iraml ajemogyau o'wyriara 'ga resakawe.
44 Aleramll 'wyriara 'ga we futat aku'irami 'ga
ree wemifutar imil etee 'ga porowykyrami
— 'jau Jejul 'ga 'gd nupe. —A'eramil nipo 'ga
a'jea futat 'ga monou 'ga myina okaraema are
ojejuka ma'eramil. 45 A'ere nipo imyimyrera 'ga
ami 'l ojeupe: “Mukuu nd'ad je'wyriara 'ga oi
re'd, oporomukurami re'd”, jau nipo 'ga ojeupe.
A'eramii nipo 'ga opytuna 'gd amil nupdnupau.
Aere nipo 'ga awau ojemi'waa, kawiajaiwa
rykua. A'erami nipo 'ga weawyrywami akou.
Oporowykyawe'em nipo 'ga 'liina. 46 A'e pype
nipo 'ga 'wyriara 'ga 'ua owaéma erujewi
'ga upe. Wapesage'emeteraml nipo 'ga 'ua

owaéma erujewi 'gd nupe. A'erami nipo 'ga 'ga
rekoariie'ema resakawe 'ga mopimopika. A'ere
nipo 'ga 'ga monou tata pe imomoa 'ga rerekou
tyweaete— 'jau Jejui 'ga 'gd nupe imome'wau.

47 —'Ga ami nipo 'wyriara remifutara kwaapa
futat numiamti. A'ere nipo 'gd nuapoi jupe.
A'eramll nipo 'ga 'wyriara 'gd nupdnupdukaa
tesirlimera 'gd nupe— 'jau Jejui 'ga 'gd nupe u'ama.

48 —Amumera 'gd te nipo ajee nokwaap ka-
tui 'wyriara remifutara. A'e 'gd 'gd nonupduui.
Nonupai kwaiwete. Indindni'l etee nipo 'ga nupdi,
mama'e tywera apo re— 'jau Jejul 'ga 'gd nupe
imome'wau.

—'Ga amu nipo 'wyriara remifutara kwaapa
katu katu futat. 'Ga a'jea futat oporowyky
jupe. Wemiesaga 'gd nee ojemogypyyka etee.
Wemiesage'ema 'ga nee 'ga nojemogypyyga'uweri
— 'Jau Jejui 'ga 'gd nupe u'ama imome'wau.

Jejui ‘garee nipo ae ajamueu
(Mateu 10.34-36)

49 A'eramii Jejui 'ga 'jau 'gd nupe:

—Mama'e mateepapa je ruri. S3'a tata mama'e
tywera mateepawa. Nan tee futat nipo je ruri
mama'e tywera mateepapa— 'jau Jejul 'ga 'gd
nupe. —Janeruwarete 'ga nipo je rerekou ty-
werukaa pétywer are 'gd nupe. A'eramu nipo 'ga
werowiaara 'gd nerekou tywerukare'ema. A'ere
je anure 'ga rerowiaare'ema 'gd etee ereko tyw-
eretei— 'jau Jejui 'ga 'gd nupe. 50 —Anurenure'i
nipo je rerowiaare'ema 'ga je rereko tyweri. A'e
are etee je rea'araml tekou— 'jau Jejui 'ga 'gd
nupe.

51 A'ere 'ga 'jau 'gd nupe:



Luka 12:52 cxxviii Luka 12:57

—“Jarejuwarete 'ga remimurera 'ga rur ire nipo
ore jamuepawi”, pe'je kasi ne. Naani. Je ree
taetu nipo pejamue pejejemogyau— 'jau 'ga 'ga
nupe u'ama. 32 —Je ree naju‘jaju'jawe tee riii
pénea'at mama'e are. Mukiija 'gd nipo pépytuna
'gd oporomutaramil je ree. Muapyra 'ga tee nipo
ajee pépytuna 'ga niporomutari je ree. A'eramul
n1po ga na]u]a]u]awe tee rii wea'aram je ree
— ‘jau 'ga 'gd nupe. 53 —Kiima'e 'ga ami nipo
je rerowiaa. A'ere nipo 'ga ra'yra naje rerowiari.
Kijdmuku €8 mli nipo je rerowiaa. A'ere nipo éé ya
naje rerowiari. A'leramul nipo 'gd ajamueu je ree—
‘Jau 'ga 'gd nupe.

Naje kwaawi pejepe 'ga 'eawet
(Mateu 16.2-3)

54 A'eramil Jejui 'ga 'jau 'gd nupe nii:

—Ywaglina resakawe 'd p€€ mi 'jau pejejaupe:
“Amananipo 'a 'ja”, 'jau 'a péé pejejaupe. A'eramil
a'jea futat amana. 55 Ywytu rurami '@ pée,
“Arasimilina nipo 'd”, 'jau ' pé&é pejejaupe.
A'eramil 'arasimiiina futat— 'jau 'ga 'gd nupe.
56 —Ywaglina resakawe '@ pé& amana kwaapa
pe]e]emogyau watu ro'ysag are 'a péé
‘arasimilina kwaapa — ‘jau 'ga 'ga nupe. —
Tejuwarete 'ga remiaporama je amome'u pé nupe.
Ma'eramil sipo nepekwaawi? Nepéporokwaawiweri
te 'd ee. Ma'erami '@ nepekwaawi— 'jau 'ga 'ga
nupe.

Pemota'wa pejejee iporomutare'ema 'ga
(Mateu 5.25-26)
57 A'eramil Jejui 'ga 'jau 'gad nupe:

—Ma'eramili ajee mama'e esagea pejejeupe
lapoa nepekwaawi pejejemogyau 'i?— 'jau 'ga 'ga
nupe.

A'ere Jejui 'ga mama'e mii mome'wau 'gd nupe
ni:

58 —“Mama'e tywera 'ga wapo jee”, pejejeupe
'ga amil 'eramil pejewau pejeporogytau 'ga upe,
'ga mota'wau pejejeupe. Kasi a'e pe 'ga pé
nerooi 'wyriara 'ga upe ne. Aeramii 'wyriara
'ga p€ monoukaa jefaruu 'ga upe, p€ munewukaa
ne. 9 Moromunepawa pype pejemono re nipo
nepe'éariii jui. Mama'e tywera apo mepy re tamé;jé
te pe'é jui— 'jau Jejui 'ga 'gd nupe, 'gd mu'jau ee.
—Nan tee futat ki péé. Mama'e tywera apo re
peje'eg taméjé futat Jarejuwarete 'ga upe. A'eramu
'ga pé katu'oka tdméjé p& mogyau ni. Ojeupe
peje’ega’ne’emamii 'ga pé nereko tyweretei aipo
are— 'jau 'ga 'gd nupe.

13
Otywer awi ipoire'ema 'ga

1 Jejui 'ga porogyta 'ga 'amamil 'gd amil 'ua
owaéma 'ga upe.

—Ekoay 'wyriara 'ga, Piratu 'ga Garireja ywy
pewara 'gd apisaukaa Jarejuwarete 'ga upe 'ga
porogyta 'gd nupawami. Itywerete nipo 'ga.
Ma'eramil nipo 'd Janeruwarete 'ga 'ga apisaukaa
'gd nupe, aru'e ore kili— 'jau 'gd 'ua u'ama
imome'wau 'ga upe.

2-3 A'eramii Jejui 'ga 'jau 'gd nupe:

—Naani. Nityweri 'gd kwaiwete. Ajepeja
Garireja ywy pewara 'gd tywera 'gd nuapyraawi.
P&& nané pétywerete futat nti. Pejetywer awi

pejepoire'ema péé nané futat pemant 'gd 'jawe.
Pemant re nipo, Janeruwarete 'ga pé'aga monou
mama'eukwaawa rapyaw ipe— 'jau Jejui 'ga 'gad
nupe u'ama.

4 —'Awami 'd 'og ywate u'aa Sirue pewara 'ga
'‘arimi rai'i, 'gd apisau rai'l. Tesoitu 'gd pytuna.
Itywerete ma'e 'gd sipo poromii rai'i? Pétywera
sipo 'gd wapyraap rai'i? > Naani. P&€ juejue futat
pepapap pejetywer awi pejepoire'emami— 'jau
Jejui 'ga 'gd nupe.

Ywa'yp
A'ere Jejui 'ga mama'e mii mome'wau 'gd nupe
ni:

—XKiima'e 'ga ami 'Gina. A'erami y'wa 'ywa
u'ama 'ga ko pe. Y'wa 'aawa rupi 'ga awau y'wa
'ywa resaka. A'ere nokoi'i futari i'a mi aka are
'ga upe. 7 A'lerami 'ga 'jau wemiayuwa 'ga upe:
“Muapyra kwara 'ara rupi je ruri 'au y'wa 'ywa
resaka ai'i. A'ere je naesagi amil i'aa ai'i. Aerami
ene etyka”, 'jau 'ga wemiayuwa 'ga upe.

8 —Aipo 'ga 'eramii 'ga remiayuwa 'ga 'jau 'ga
upe: “Tene i'amira'ne, 'awa kwara rupi tee ra'ne”,
Jau 'ga 'ga upe. “Taypywykai 'jau. A'ere 'yja
esage tarut ara iypy are esaka 'jau”, 'jau 'ga 'ga
upe. “Siesag i'a 'jau, 'yi esage oypy are erur ire
jau. 9T'arami simu'am gatu etee 'jau. A'jea futat
i'ae'emamt sietyk 'jau”, 'jau 'ga 'ga upe— 'jau Jejui
'ga 'gd nupe imome'wau u'ama.

—A'jea futat i'ae’'emamil ijetygi futari— ‘jau
Jejui 'ga 'gd nupe imome'wau. —Nan tee futat
Janeruwarete 'ga mama'e tywera apo awi pepoira

rapesagi rane. Jui pepoire'emami 'ga nan tee
futat pé netygi— 'jau 'ga 'gd nupe.

Iteu ma'ea ktija

10 Morowykye ema rupi Jejui ga awau osou
judeu’ ga ]atykaaw ipe oporogytau ganupe. 1A'
pe O]eI'O 'wu ma'e €€ mi 'ua 'gd pyri. Yma &
jero'wui akou rakue. Tesoitu te 8¢ kwara mu'ari
akou ojero'wau. Mama'eukwaawa &€& erekou opir
are. Iteu ma'e 'jawe &€ mogoukaa. Najepyoi futari
&& watau. 12 E& resakawe Jejui 'ga oje'ega &8 upe:

—FErefu'ami. Enejaruete ene 'awamuii— ‘jau 'ga
8¢€ upe.

13 A'ere 'ga opo monou && 'arimi. £& 'arimii etee
agawewi opo monou. A'erauwe && u'ama gatu.
Ojepywau.

—Au'jete je katu'og ape wa'itko. Ene te 'a
eneresage jee— 'jau &é Jarejuwarete 'ga upe.

14 A'ere judeu 'gd jatykaawa raarana 'ga
amaraneramil 'ga ree. Morowykye'ema rupi
Jejui 'ga é¢ mafu'ami. “Ae katu'oga ae porowykya
futat”, jau 'ga ojeupe. A'erami 'ga amara'neramu
Jejui'garee. A'erami 'ga a'eramii 'jau 'gd nupe:

—Pejor awipejejekatu’ogukaa morowykye'ema
rupi— 'jau 'ga 'gd nupe. —Yma te 'a Moisesi
'ga ka'arana kwasiari inuga janee rakue. “Mo-
rowykye'ema rupi kasi peporowyky ne”, 'jau 'ga
' janee rakue. Ma'eramil 'd pejot morowyky rupi
etee pej ejekatu’ogukaa— 'jau 'ga 'gd nupe.

15 A'erami Jejui 'ga 'jau 'gd nupe:

—“Morowykye'ema rupi kasi peporowyky ne”,
pe‘je awi oree. P&€ nané te 'a peporowyky pe-
jejemogyau morowykye'ema rupi. Wyra jara

agawewi 'a péé. 16 Aletea 'a “ereporowyky awi
morowykye'ema rupi”, pe'je jee. A'etea peje-
jeymawa pemoy'u morowykye'ema rupi. E&
taetu aea. Abrado 'ga juapyrera €8. Janepy-
tuna futat 88. Ma'eram sipo je mama'eukwaawa
moire'ema morowykye'ema rupi &8 wi? Yma te
'd 88 mama'eukwaawa rerekol opir are rakue.
Ma'erami je imoire'ema &8 wi morowykye'ema
rupi'l, a'e te je nli a'i klii— 'jau Jejui 'ga 'gad nupe.

17 Aipo 'eramii 'gd opoyje'emamii ajemogyau 'ga
wi. 'Ga ree iporomutare'ema 'gd opoyje'emamdi.
A'ere tesirlimera 'gd Kku'iramii 'ga ree, &8 wi
imoirami.

'‘Garerowiaara 'gd jemomytunawam
(Mateu 13.31-33; Maku 4.30-32)

18 A'eramil Jejui 'ga 'jau 'gd nupe nii:

—Ma'ja 'jawe ajee je rerowiaara 'ga?— 'jau 'ga
'gd nupe.

19 _S§3'a y'wa'yi'l'la, mostarda 'jawa. A'eramil
' ae ityma. A'eraml 'a opopoa awau 'a
o'ywuuramt. A'eramii 'd wyra'ia aja'yrapyau aka
are, waity mogyau ee. Nan tee futat je rerowiaara
'gd— 'jau Jejul 'ga u'ama 'gd nupe. —'Awami 'ga
indindni'l etee. A'ere nipo 'gd anure kwaiwete je
rerowiaara 'gd jemomytuni awau— 'jau 'ga 'ga
nupe u'ama imome'wadu.

20 —Ma'ja'ja 'jawe ajee je rerowiaara 'gd?— 'jau
'ga oje'ega 'gd nupe ni.

21 —S&'a k{ija u'i mojerawa. A'eramil 'a imo-
jopypeawa monou ipype. Indindni'l etee agawewi
'a imonou ipype. A'etea ' awua. Nan tee fu-
tat je rerowiaara 'gd jemomytuni nipo— 'jau 'ga

'gd nupe u'ama. —Awami 'gd indindni'1 etee je
rerowiari. A'ere nipo anure je rerowiaara 'ga
jemomytuni kwaiwete— 'jau 'ga 'gd nupe.

Ywag ipe oo ma'e
(Mateu 7.13-14, 21-23)

22 Jejui 'ga awau akou Jerusarega repejana.
Awaw ipe 'ga awau pe rupiwara 'gd mu'jau akou.

23 A'eram kilima'e 'ga am 'jau Jejui 'ga upe:

—Indinani'l etee sipo ore oi ywag ipe?— 'jau 'ga
Jejui 'ga upe.

24 Aipo 'ga 'eram Jejui 'ga 'jau 'gd nupe:

—DPénea'at kasi pejejemogyau tesirlimera 'gd nee
ne. Pejetywer awi pepoit. A'erami péé peje-
porowykyau esage pejejemogyau pejejeupe ywag
ipe pejejesawamii— 'jau Jejui 'ga 'ga upe.

A'eram futat 'ga 'jau 'gd nupe:

—Ywaga rokwara nokwaruui. Jererowiaara 'ga
etee te 00 osou ywaga rokwara rupi— 'jau 'ga 'gad
nupe u'ama. —Jeje'ega renupare'ema 'ga nipo e'i
“Ywag ipe je o0i”, jau nipo 'gd numiamii. A'ere
jeje'ega renupare’'ema 'gd nosea'uweri ywag ipe—
'jJau 'ga 'gd nupe u'ama.

A'ere Jejui 'ga mama'e mii mome'wau 'gd nupe
u'ama nu:

25 —'Okwara motyw ire 'oga jara 'ga nuawopy-
tymo'wogi tekotee 'gd nupe. A'ere 'gd amu nipo
'ua 'okwara mopoga 'ga upe. “Toroo orosou 'jau”,
jaunipo 'gd numiami. A'lerami 'oga jara 'ga awau
oje'ega 'gd nupe: “Pe'je pejewau je wi. Nakwaawi
je péé”, 'jau etee 'ga 'gd nupe.

26—Nan tee futat nipo peo peu ywagipe jeje'ega
renupare'emamu 'okwara mopoga jee. A'ere nipo

je “Najeremiayuwa riii p€€”, je ' etee pe nupe.
“Pe'je pe]ewau pe]e]ewya je wi”, je 'i etee pe nupe
—'jau'ga'gd nupe u'ama. —A'erami nipo péé 'jau
jee: “Orojemi'wat ako ore ene pyri ikue. Ore'wyr
ipe futat ako ore mu'e ape ikue”, ‘jau nipo péé jee.
27 A'ere nipo je 'i etee pé nupe: “Najeremiayuwa
rii péa. Peje pejewau je wi”, jau etee nipo je pé
nupe — ]au 'ga 'gd nupe u'ama. “Nepeenuwi
futarij ]e]e 'ega. Pe'je pe] ewau je wi”, 'jau nipo je pé
nupe— 'jau ]e]ul ga 'ga nupe.

28 —Aipoa 'ara rupi nipo péé jareypy 'gd ne-
saka. Abrado 'ga, Isaki 'ga, Jako 'ga, Jeruwarete
'ga je'ega mome'wara 'gd. Mimera 'gd nipo
peesak ywag ipe numiamil. A'ere nipo péé nepe-
sei futari. A'eramill nipo péé pejejaa'wau pe-
jejupa pejese’ema rerekou. “Ma'erami ore 'ga
rerowiare'ema arakou rakue '0?” 'jau nipo péé—
‘Jau Jejui 'ga 'gd nupe u'ama.

29 —A'ere nipo kwe pewara 'gd 'ua ajatykau je
ree. Najuejue etee nipo 'gd 'ua ajatykau je ree.
Awau ojejaga ywag ipe ojemi'waa je pyri— 'jau
Jejui 'ga 'gd nupe oporogytau. 30 —AKkotee nipo
'gd aml numiamii. A'etea nipo 'gd oo ojejaga
ywag ipe je pyri ojemi'waa— 'jau 'ga 'gd nupe. —
A'ere amumera 'gd nosea'uweri ywag ipe je pyri.
“Je ika'aranliti kwaiwete ma'ea. Je kllima'eeteetea
jau A'erami je ]e]ul ga tepoara futare'ema”
jara ga nosea'uweri ywag ipe— 'jau 'ga 'gd nupe
imome'wau u'ama.

Jerusareg ipewara 'gd nee 'ga 'arasigawet

(Mateu 23.37-39)

31 A'e pype fariseu 'gd amii 'ua oje'ega Jejui 'ga

upe:

—Eka'jam 'aw awi ewau. Erote 'ga ene juka are
ifuewet. A'leramii ene ewau 'aw awi eka'jama kwe
pe— 'jau 'ga Jejui 'ga upe.

32 A'eramil Jejui ' ‘ga wea'arami OJeupe 'gd 'e are:
“MOo. Siesak 'ga poira oporowyky awi ]au e'inipo
'gd jee”, 'jau 'ga ojeupe. A'ere’ ga 'i etee ga nupe:

—Naani. Naka'jamauweri je tewau.
Tejuwarete 'ga remifutara 'ara rupi te je
manti. Nopoira'uweri je teporowyky awi.

Erote 'ga 'me ate 'ga renamil. Pekwap ‘jau
'ga upe: “Nopoirauweri je teporowyky awi.
Mama'eukwaawa je omoit tekou 'gd nui. Ojero'wu
ma'e 'gd je akatu'ok tekou, e'l etee 'ga”, pe'je 'ga
upe pejewau— 'jau etee Jejui 'ga aipo 'gd nupe. —
“Namateepawi we je Tejuwarete 'ga porowykya,
e'l 'ga”, pe'je 'ga upe pejewau— 'jau Jejui 'ga
'gd nupe. 33 —Tejuwarete 'ga remifutar imi
etee futat je porowykyi tekou. Oporowykya je
lapopaw ire te nipo 'ga je jukaukari 'gd nupe—
'Jau 'ga 'gd nupe u'ama. —Jerusareg ipe futat nipo
tewau temaniimii. Peu futat Jeruwarete 'ga je'ega
mome'wara 'gad apisara 'gd nuwi. A'erami je peu
futat tewau temanlim@i nipo— 'jau Jejui 'ga 'gd
nupe u'ama.

34 A'eramil 'ga 'jau Jerusareg ipewara 'gd nupe:

—]Jerusareg ipewaramii futat te 'a péé Jare-
juwarete 'ga je'ega mome'wara 'gd apisarami
pejup — 'jau Jejui 'ga 'gd nupe. —Sa'a wyra-
sokwéa wa'yra majatyka wakape 'wyripe imonoa
kwanti awi. Nan tee futat je— 'jau Jejui 'ga
'gd nupe. —“Tajejuka esage Jerusareg ipewara
'gd nee”, 'jau je 'd pé nupe numiami. A'ere 'a
nepefutari etee. 35 A'eramii 'awamil Janeruwarete

'ga opoia futat pé nui— 'jau Jejui 'ga 'gd nupe.
—A'eraml nipo pé nee iporomutare'ema 'gd 'ua
pé€'wyrarete pojekau pé nui. ‘Awami ' je nané
tewau pé nui nid. A'eramii pée je resagu 'Jape’ema
‘awamdl. “Esageay ]aneruwarete ga remimurera
'ga”, 'jawe'éwe pEe je resagu'jape'ema futat— 'jau
Jejui 'ga 'gd nupe u'ama.

14

Awuwut ma'e 'ga

1 Morowykye'ema mi rupi Jejui 'ga awau osou
fariseu 'ga amil rog ipe ojemi'waa. '"Wyria'ri 'ga
rog ipe awau osou. A'eramil fariseu 'gd ami 'ua
Moisesi 'ga remikwasiarer are moromu'jara 'ga
netee. 'Ga 'ua osou 'ga resaka.

—Pe'je soo 'ga resaka. Mama'e tywera 'ga iapo
re sipyyk 'ga 'jau— 'jau 'gd ajaupe.

2 Poje kilima'e ga ami 'ua osou Jejui 'ga pyri.
Awuwut ma'e ‘ga 'ua osou ‘ga pyri. Aeramil
fariseu 'ga 'jau ajaupe:

—'Awami '8 morowykye'ema. A'etea sipo 'ga
awuwut ma'e 'ga okatu'ok?— 'jau 'gd ajaupe. —
Ae katu'oga ae porowykya futat morowykye'ema
rupi. Nokatu'oga'uweri nipo 'ga 'awauwe 'ga—
‘Jau 'gad ajaupe.

3 A'eramii Jejui 'ga 'jau 'gd nupe:

—Ma'ja e'i te Moisesi 'ga rakue? “Pekatu'ok
kasi 'gd morowykye'ema rupi ne”, e'i te 'ga janee
rakue? Naani. Aipo ne'i 'ga rakue— 'jau 'ga 'gd
nupe.

4 A'ere ga ree ajatyka ma'e ga noje'egi futari.
Ojenosi 'gd 'ga wi aipo ojeupe 'ga 'eraml.

A'eramil Jejui 'ga opo monou awuwut ma'e 'ga
‘arimil 'ga katu'oka. A'ere 'ga oje'ega 'ga upe 'ga
katu'og ire:

—'Awamil enejaruete. A'eramii ene ewau
eje'wyr ipe— 'jau 'ga awuwut ma'efera 'ga upe.

> A'eramil Jejui 'ga 'jau esakarera 'ga nupe:

—Pejeja'yra  ywy kwara pype i'arami
sipo nepenuémi jui morowykye'ema rupi?
Pejejeymawa ywy kwara pype i'aramii sipo
nepenuémi jui morowykye'ema rupi? — ‘jau 'ga
'gd nupe. —Nepeejara'uweri pejeja'yra imyina
ywy kwara pype. A'ea 'ara rupi péé iaporamil je
nané ojero'wu ma'e 'ga katu'ogi morowykye'ema
rupi nii— 'jau 'ga 'ga nupe.

6 A'ere 'gd noje'egi futari ajemogyau ojeupe 'ga
‘eram.

'Gd neko esage are 'gd mu'eawet

7 Ojemi'war enune Jejui 'ga awau afu'ama
wewirl oo ma'e 'gd nesaka. 'G3 apyga resaka
u'ama. “Naakotee ma'e 'gd nenawa 'arimi rii pa
'gd apygiwerami ra'e. Esage ma'e 'gd apykawa
‘arimll etee pa 'gd apygiwerami ra'e”, 'jau 'ga
ojeupe 'gd nesaka.

A'eramii 'ga mama'e mii mome'wau 'gd nupe 'ga
mu'jawamu:

8-9 —'Ga amil nipo 'ua ene mo'wya, “Ere ejua
ejemi'waa jerog ipe”, 'jau enee. A'eramil nipo
ene ewau eapyka esage ma'e 'gd apykawa 'arimii.
A'eramil nipo esage ma'e 'ga amill 'ua wapykawa
'‘ariml ene renamii osou. A'eraml nipo ene
mo'wyarera 'ga “Eyryk 'ga renaw awi”, 'jau enee.
A'eramil nipo ene ejenosdu ekou 'gd nowase— 'jau

'ga u'ama 'gd nupe. 10 —A'eramil ene 'gd ami
emo'wyramii eapyka akotee ma'e 'gd apykawa
‘arimi te. A'eramii nipo ene mo'wyarera 'ga 'ua
osou. A'eramii 'ga te 'jau enee: “Au te ejot eapyka
je pyri”, 'jau enee— 'jau 'ga 'gd nupe. —A'eramii
ene ekou 'wyria'ri ‘jawe 'gd nowase— 'jau 'ga 'gd
nupe.

1 —“Je 'a kiliima'eeteetea” 'jara Janeruwarete
'ga imogyau tywet. A'erami ]aneruwarete 'ga
“Nakilima'eeteete riii ]e” ‘jara 'ga etee 'ga 1mogyau
kiiima'eeteeteramll 'gd nupe — 'jau Jejul 'ga 'ga
nupe.

12 A'eramil Jejui 'ga 'jau omo'wyarera 'ga upe:

—Eremo'wy'wyt kasi esage ma'e 'gd etee ne,
epytuna etee ne. Ajemogy tee ma'e 'gd we futar
iki emo'wyt imojemi'waa ejepyri— 'jau 'ga 'ga upe
u'ama. —Esage ma'e 'gd etee ene imo'wy'wyramu
'2d nané ene mMoO'wyri ene rerawau oje'wyr ipe
nii. 13 Itywetywet ma'e 'gd nané ki emo'wy'wyt
imojemi'waa ejepyri nii— 'jau 'ga 'ga upe. —
Iteu ma'e, eae'em. Mimera 'gd nané ki emo'wy'wyt
eje'wyr ipe nii— 'jau 'ga 'ga upe. 14 —'Ga nene
mepyauweri. A'erami anure Janeruwarete 'ga
'2d mojemi'waawera mepyau enee— 'jau 'ga 'ga
upe.

Maraka pe imo'wy'wyripyrera 'ga
(Mateu 22.1-10)
15 A'eramil Jejui 'ga pyri ojemi'wat ma'e 'ga amil
Jau 'ga upe:
—'Au aejemi'wara miami pa 'a esage nil. Peu
ywag ipe taetu '@ aeku'iawa te— ‘jau 'ga ga upe,
'gd nemianuwam 'llina. —Jarejuwarete 'ga pyri

ojemi'wat ma'e 'gd taetu aku'iramii nanimenime
— 'Jau 'ga 'gd nupe.

16 A'eram{l aipo 'ga 'eram Jejui 'ga 'jau 'ga upe:

—A'jea futat nli'li. A'jea futat ere poromi— 'jau
'ga 'ga upe.

A'eramil 'ga mama'e mi mome'wau 'gd nupe ni:

—Kiiima'e 'ga ami kumia wapoukat 'gd nupe.
Kwaiwete 'ga iapoukaa 17 A'ere 'ga erojyw ire
oje'ega wemiayuwa 'ga ami upe: “Ere ewau 'ga
nupe kwe pe, ]eremlmowywyrera 'gd nerua”,
jau 'ga 'ga upe oje'ega. A'eramii 'ga awau. 18 Awau
'ga owaéma 'ga remimo'wy'wyrera 'ga ami upe:
“Ere ejua ejemi'waa, e'i 'ga enee ko”, jau 'ga awau
'ga upe.

—A'ere aipo 'ga 'l etee 'ga upe: “Naani ki 'ei.
Ywya je amut ape ko ki 'ei. A'leramii je tewau esaka
ki 'ei”, 'jau etee 'ga 'ga upe.

19 —Aipo ojeupe 'ga 'eramii 'ga awau ajepeja 'ga
upe etee 'jau ni, 'ga remimo'wy'wyrera 'ga upe
jau ni: “Ere ejua ejemi'waa, e'l 'ga enee ko”, jau
'ga awau 'ga upe.

—“Tee. A'ere nipo je nooi nti't. Teis kwataua je
amut ko. A'eramil je tewau tejemimurera resaka
rane”,'jau etee 'ga 'ga upe ni.

20 —Awau 'ga aipo 'ga wi nti. Awau 'ga ajepeja
'ga upe 'jau ni: “Ere ejua ejemi'waa, €'l 'ga enee
ko”, Jau 'ga awau ajepeja 'ga upe etee nti. Aere
“Je nooi ki 'ei. Jeremireko je 'awamue ko. A'erami
je a'eramil ejarariime'em. Nooi je”, 'jau etee 'ga 'ga
upe na.

21 —A'eramii 'ga remiayuwa 'ga ojewya awau
imome'wau 'ga upe. “Nuri etee 'gd je rupi ki 'ei”,
Jau 'ga awau imome'wau 'ga upe. A'eramii 'ga

a'eraml amaraneramu akou 'gd nee— 'jau Jejuil
'ga 'gd nupe.

—A'eraml 'ga oje'ega 'ga upe ni, aipo 'ga upe
wéjémi futat nii. “Ekwap ajemogy tee ma'e 'ga
mo'wy'wya. Erut ekoete te futar iki 'gd. Eae'ema
'gd we futat ki erut. Iteu ma'e 'gd miamu futar iki
erut. Itywet ma'e 'gd nané ki erut. Mimera 'ga futar
iki erut”, 'jau 'ga wemiayuwa 'ga upe nil.

22 —A'erauwe 'ga awau nil. A'eramil 'ga 'gd
nerua, kwaiwete. A'ere 'gd nomatyneemi 'ga roga.
A'eramil 'ga wemiayuwa 'ga mojewyru'japa na.

23 —“Ere ajee ewau kwe pe nii. Kwe pe ekwap
pe rupinii. Pe rupiwara 'gd nerua imajatykau jee.
Tejoga ryneem gatu gatua te je afutat”, jau 'ga 'ga
upe.

—A'erauwe 'ga ojewya awau nil. Ojewya awau
'gd nupe nii. A'lerami 'ga 'gd nerua, kwaiwete n.
A'eramii te 'ga 'ga roga matyneemi 'gé nerua.

24 —“Amo' wywyt futat je ga ai'l numiam,
kwaiwete ai'i numiami. A'ere 'a 'gd jémi nuri
ojemi'waa je pyri. A'erami 'gd 'awamu jeremiu
'wawe'em futat. Nomonoi futari je tejemi'ua 'ga
nupe”, 'jau 'ga 'gd nupe— 'jau Jejui 'ga imome'wau
'gd nupe.

Jejui ‘'ga remiayup
(Mateu 10.37-38)

25 Anure Jejui 'ga awau watau akou nil. Kwai-
wete 'gd awau 'ga rupi. A'eramil 'gd awau akou
oporogytau pe rupi.

26 —P@poromutat pé& pejepytuna 'gd nee. Pe-
jey are, pejejuw are, pejejewirer are, pe]e]enyr
are, pejepytun are, pejejee nané nii— 'jau 'ga 'ga

nupe 'gd nerawau 'gd nerekou pe rupi. —A'ere
je 'l p& nupe: Jeremiayuwamil pejejekoweramii
ki péporomutat je ree pejepytuna 'gd nee peje-
poromutara apyraapa. Je ree pejeporomutaramd
ki pé& mama'e apou jeremifutar imi je muory-
pawami. “Ereapo awi nanuara ki sa”, 'jau nipo
PEpytuna 'gd p€ nupe. A'ere kasi eremojerowiat 'ga
ne. Jeje'eg imi etee futat péé iapou. Kasi a'e pe
PpE€& najeremiayuwa riii ne— 'jau 'ga 'gd nupe 'ga
nerawau 'ga nerekou. 27 —Jeremiayuwami pe-
jejekoweramu jeremifutara etee futat péé iapou
pejekyjawe’em 'ga pejejereko tywer awi. “Tene 'ga
je ]ukal kwy. Napoirauweri ]e ]e]ul ga rerowiar
awi”, 'jau etee ki p8&— 'jau 'ga 'gd nerawau 'gd
nerekou pe rupi.

28 —Kiiima'e 'ga amil nipo 'og ywate are aparu-
apoweramil. A'erami 'ga ka'arantiia ra'ne imo-
jopyrimii 'ina. “Taesak ka'arantiia i'jawe jooa
‘Jau kwy, 'oga apoa 'jawe jooa 'jau kwy”, jau nipo
'ga 'llina imojopyrimi. 29-30 “Kasi 'gd a'e pe 'oga
je imateepawe'emami je jai ne kwy”, jau nipo
'ga ojeupe— 'jau Jejui 'ga 'gd nupe imome'wau 'ga
nerawau 'ga nerekou.

—Nan tee futat nlpo péé — 'jau ]e]ul 'ga 'ga
nupe. —A'erami péé je rerowiaarami pejejem-
ogyau pejejea'araml rane. “Ajea futat sipo je
rekoi 'ga rerowiarareteramil 'wei?” ‘'jau ki péé
pejejemogyau pejejea’aramii rane— ‘jau 'ga 'ga
nupe. —“Ajea futat sipo je 'ga porowykya etee
futat iapoi 'wei”, 'jau ki pé€ pejejeupe— ‘jau Jejui
'ga 'gd nupe.

31 —'Wpyriara 'ga amil remiayuwa nipo
amara'neramil ajepeja 'wyriara 'ga remiayuwa

'gd nee te. A'lerami nipo 'gd 'jau o'wyriara 'ga upe:
“Soo gé apisau jau” 'jau nipo 'gd 'ga upe. A'eramil
nipo wyrlara 'ga 'jau 'gd nupe: “Tee. Tene rame.
Kwaiwete 'ga remiayuwa pytuna. Witi miu 'ga
remiayuwa pytuna. Jane najanepytuni. Teis miu
etee te 'a janepytuna. Siapisipap sipo jane 'gd?”
‘Jau nipo 'ga wemiayuwa 'gd nupe.

—“Tee. Naani nipo n@i'. 'Ga etee nipo jane
aplslpap”, jau’ ga remlayuwa 'ga 'gaupe. A'leramil
nipo 'wyriara ga oje'ega rame imonou ajaupe.
32 A'eramil 'gd oje'ega pyu etee futat ojomojyrimi
— 'Jau Jejui 'ga 'gd nupe imome'wau.

33—Nan tee futar iki p&&. Jeremiayuwamii peje-
jekoweramii pejejea’aramii ra'ne pejejemogyau—
'Jau 'ga 'gd nupe. —P&8€ je rerowiaraipa etee. A'ere
etyka 'ea nia'wyri— 'jau 'ga 'gd nupe imome'wau.

34 —83'd jukyra resagea futat numiamd. A'ere
kumi pype omonoramii nomé'éi futari. Aipoa
jukyra nia'wyri futari. 35 A'ea jukyra numiamdi.
A'ere namuei mama'ea. A'erami ae imonou imo-
moa yty apy'rarimii. Nan tee futat je rerowiar
awi opoit ma'e 'gd— 'jau Jejui 'ga 'gd nupe. —'Ga
ami te nipo ajee mama'eaya ojeupe ijesaukarami
opoit je rerowiar awi. 'Ga je rerowiaa numiami
— 'jJau 'ga 'gd nupe. —Ee pejejeapyowerami ki
peapyaka katu jeje'eg are— 'jau 'ga 'gd nupe 'ga
nerawau 'ga nerekou.

15

Oka'’jam ma'ea karupa'mia
(Mateu 18.12-14)

1 Anure itywet ma'e 'gd 'ua Jejui 'ga renupa
'upa. 'Wyriararete upe ka'arantii pyykara 'ga
nané kwaiwete ni.

2 'Ga nesakawe fariseu 'gd amii Moisesi 'ga
remikwasiarer are moromu'jara 'ga netee Jejui 'ga
ago'wau 'upa:

—Kuu. Itywet ma'e 'ga jekoty'aawa ga ra'e—
]au ga a]aupe 'upa. —Ojemi'waa nané 'ga 'ga pyri
ra'e ni— 'jau 'gd ajaupe.

3 A'e renupawe Jejui 'ga 'jau 'gad nupe:

—Itywet ma'e 'gd werowiara we futat
Janeruwarete 'ga afutat— 'jau 'ga 'gd nupe.

A'eramii 'ga mama'e mi mome'wau 'gd nupe 'ga
mu'jau 'Uwarete 'ga ree.

4—Kiiima'e 'ga ami nipo wyra jara. Karupa'mia
nipo 'ga reymawa. Kwaiwete nipo 'ga rey-
mawa. S&g nipo 'ga reymawa pytuna. A'ere
nipo karupa'mi ami ka'jami opytun awi ka'a pe.
A'erami nipo ijara 'ga ipytuna jaga ukaja pype
inuga. Ipytuna jamaw ire nipo 'ga awau oka'jam
ma'efera rekaa akou. A'eramll nipo 'ga awau
owaéma jupe. > Esakawe aipo 'ga iupia imonou
imopeywaa ojasi'y'wariml erua. Aku'irami 'ga
oka'jam ma'efera rerua oje'wyr ipe nii. ¢ Wog
ipe owaémawe nipo 'ga oje’'ega monou opytuna 'ga
nupe: “Pe'je pejejua pe]eku iramu ]e pyri. Te]ey-
mawa ]e aesak ko”, ]au nipo 'ga 'gd nupe— 'jau
Jejui 'ga 'gd nupe imome'wau.

7—Nan tee futat Jeruwarete 'ga ku'irami 'Qiina.
Otywer awi itywet ma'e 'ga poiramﬁ 'ga ku'iramu
'llina ywag ipe, ywaglpewara g netee— ‘jau Jejul
'ga 'gd nupe imome'wau. —Nan tee otywer awi
opoit ma'e 'gd nee 'ga ku'iramii 'liina. Esage ma'e

'gd nee aku'ia 'ga iapyraapa 'liina itywet ma'efera
'gd nee— 'jau 'ga 'gd nupe 'gd mu'jau 'Uwarete 'ga
ree 'Uina.

Ka'araniiti 'ywope'i etygipyret

A'ere Jejui 'ga mama'e mii mome'wau 'gd nupe

~

ni:

—Kiija 88 ml 'ywope'ia wereko, ka'aranii
'ywope'ia. Teis &€ ka'arantii 'ywope'ia pytuna.
Epyuu ma'ea juejue &€ upe. A'ere nipo ami 'ari
éé wi. A'eramU é¢ tata monyka esakawami 'oga
peia imua imono'oga esaka. 9 Esakawe &€ oje'ega
ojepyriwara 'gd nupe: “Pe'je pejejua je pyri pe-
jeku'iramii. Aesak je teka'arantiia ko”, 'jau &€ 'ga
nupe— 'jau Jejui 'ga 'gd nupe imome'wau.

10 —Nan tee futat Janeruwarete 'ga ku'irami
otywer awi 'gd poiramil. Ywagipewara 'ga netee
'ga aku'irami 'llina— 'jau 'ga 'gd nupe 'gd mu'jau.

Oka’jam ma'ea kunumiiiti 'ga

11 A'ere Jejui 'ga llina mama'e mii mome'wau 'ga
nupe nt, 'gd mu'jau 'Uwarete 'ga ree:

—Kiiima'e 'ga ami mukii tee 'ga ra'yra 'ga.
Kiiima'ea jue 'ga ra'yra 'gd. 12 Iwujaa 'ga 'jau 'uwa
'ga upe: “Anure ki ekaraemad emut oree. A'ere je
tema'ea 'awauwe ifutari. Emantime'éwe jema'ea
emut jee”, 'jau iwujaa 'ga 'uwa 'ga upe.

—A'erauwe 'ga okaraemd mojo'oka wa'yra 'ga
nupe. Kwaiwete 'ga ka'arantila. A'eramil 'ga
okaraema kwajami.

13 —Anurenure'i 'ga ra'yra 'gd awau 'ga wi, iwu-
jaa 'ga awau muku 'ga wi. Tapy'yja mi 'wyrarete
pe 'ga awau 'ga wi. Peu 'ga oka'arantiti momyau-
pap. Kiijdmene'em are, kawiajaiw are 'jau. Mimer



Luka 15:14 cxlv Luka 15:19

are 'ga oka'arantii momyaupaw ekoete. Nan
etee etee 'ga akou nti. Ika'araniilie'ema 'jawe
akou nii. Oka'aranfii momypaw ire 'ga akou
ty'ara upe. 14 Aman ipe agawewi. A'etea amana
nokyri 'gd nupe. A'eramii temi'ua opapapap.
A'eramil peuwara 'ga ty'ara upe ajemogyau. Peu
0o ma'efera 'ga nané akou ty'ara upe nt.

15 —A'eramil 'ga 'jau peuwara 'gd nupe: “Je-
porowykywet je tekou”, 'jau 'ga akou 'gd nupe,
morowyky rekaa ojeupe. A'eramil 'ga ami 'jau
'ga upe: “Peu ekwap ekou, tajaurana poitawami”,
'Jau 'ga 'ga upe.

16 —A'erauwe 'ga awau akou tajaurana
poitawamil. A'erami 'ga ty'ara rerekou.
Tajaurana futawa resaka 'Giina. A'eramil 'ga
tajaurana futawa uweita jui numiami. A'ere
teymajara 'ga a'ea miami nauukari 'ga upe.
17 Ty'ara rerekou 'ga aipo 'jau. “Kwaiwete
agawewi nd'd jeruwa 'ga remiayuwa jepi re'a.
A'etea nd'd kumia emyret jepi re'd. A'ere pa je
'a 'au ty'ara rerekoi nli. Maran te 'a nooi tekou
tejewya tejuwa 'ga resaka nii 'i”, 'jau 'ga akou
ojeupe. 18 “Tajemome'u tejuwa 'ga upe 'jau kwy”,
jau 'ga 'liina u'arasigamil. “Jetywerete je tekou
jarejee ai'i, Jarejuwarete 'ga upe nané ai'i ng,
ta'e imome'wau tejuwa 'ga upe 'jau kwy?”, 'jau 'ga
akou ojeupe. 19 “Eja'yra 'jawe kasi je rereko ape
'‘awami ne, ta'e 'ga upe 'jau kwy. Au'je je rereko
ape eja'yrami je rekoram jepi, ta'e 'ga upe 'jau
kwy”, 'jau 'ga ojeupe 'liina. “A'eramil ene 'awamu
je moporowykyau etee ejee, ta'e tejuwa 'ga upe
‘jau kwy. Tejemi'ua tamepy tekou 'jau, ta'e tejuwa

ga upe Jau kwy?, ']au ga 'liina ojeupe— 'jau Jejui
'ga 'gd nupe imome'wau.

20 —A'erauwe 'ga afu'ama o'wya. Pe awi etee
futat 'ga awau. Ojewya awau owaéma 'uwa 'ga
upe. Muku 'ga rekorauwe 'ga ruwa 'ga 'ga resaka.
“Kweramu nipo jera'yra ruri akou n@”, 'jau 'ga
ojeupe.

—'Ga resakawe 'ga awau ujdna 'ga rowosdu
awau 'ga mana.

21 —A'eramil 'ga 'jau 'uwa 'ga upe: “Jetywerete
je tekou jarejee ai'i, Kiapi'ni. Jarejuwarete 'ga
upe nané ai'i nti, Kiapi'ni”, 'jau 'ga 'uwa 'ga upe.
“Eja'yra 'jawe kasi je rereko ape 'awami ne”, jau
'ga 'uwa 'ga upe. “Au'je je rereko ape eja'yramil je
rekoramii jepi”, 'jau 'ga 'uwa 'ga upe oje'ega.

22 —A'ere 'ga ruwa 'ga 'i etee 'ga upe: “Ene'me
awi. Eremur awi aipoa ki sira ko. Jera'yra futat
ene kiii”, 'jau etee 'ga ruwa 'ga 'ga upe. “Nafutari
je nanuara. Wesaga'uwe'emamil te ae poromi ae
'Iujara upe”, 'jau tee 'ga wa'yra 'ga upe— 'jau Jejui
'ga 'gd nupe imome'wau.

—A'ere 'ga ruwa 'ga 'jau wemiayuwa 'ga amu
upe: “Ekwap taity esage pe rerua kamésiete
imunepa 'ga wi. Fayrli reewe futar iki erut 'ga upe.
Myapaawa nané ami rerua 'ga pyapaawami”,
jau 'ga wemiayuwa 'gd nupe. 23 “Wyra pe-
juka amii jera'yra 'ga upe. Kwatau ra'yru'ia,
oreremimoky'rafera ki perut ijukau. Janeroryp
jarejupa 'jau”, 'jau 'ga wemiayuwa 'ga upe.

24—“Jera'yra nipo 'd amanti rakue”, a'e je tekou
jepi. A'ere 'a jaruete jera'yra rekoi ra'e jepi— 'jau
'ga 'gd nupe, ojeupe wa'yra 'ga poromi. “Oka'‘jam
'ga ako je wi ikue. A'ere 'd ekoje ra'e jepi. A'ere

' turi opoa akou jee nii. A'erami jane jareje-
muekdédina 'ga rur are”, 'jau 'ga 'gd nupe.

25 —Wewirera 'ga waémamil tuwi ma'e 'ga akou
ko pe oporowykyau. A'ere 'ga 'ua. Oporowykypaw
ire 'ua, maraka renupa. 26 A'eram 'ga 'jau 'gd amii
nupe: “Ma'ja poroml nii?” ‘jau 'ga 'ga nupe.

27 —“Enerewirera 'ut ojewya akou ra'e.
A'eramil eneruwa 'ga kwatau ra’yru'i jukaukaa
oree ko. ‘Sajemuekdéai jerayra 'ga ree’, 'jau 'ga
oree ko”, 'jau 'gd 'ga upe— 'jau Jejui 'ga 'gd nupe
imome'wau.

8 —A'erauwe tuwi ma'e 'ga amara'neram.
A'eramil 'ga osowe'em. 'Ga mara'nea 'ga rerekou.
A'erami 'ga ruwa 'ga uéma 'ga resaka. “Ere ejua
esou, kisit”, jau 'ga 'ga upe.

29-30 —A'eramii 'ga 'jau 'uwa 'ga upe: “Je ree
jémi '@ nenerorywi jepi. Nerejemogypyygi 'a je
ree jepi. Je etee agawewi 'd oporowyky tekou
enee. Tekotee 'jawe je '@ eneje'ega oware'ema
jepi”, 'jau 'ga 'uwa 'ga upe. Wewirera 'ga ree 'uwa
'ga rorywamil 'ga aipo 'jau 'ga upe. “Majawer are
etee agawewi 'ga 'd ka'arana momypaw ekoetei
rai'i. A'etea 'd eneporia 'ga ree. Je ree jémi 'a
eporiae'emamﬂ jepi. Je upe jémi 'd jarejeymawa
mii jukawe'e'mi jarejee jepi. Wyrasokwé miami
'd ami jukaukare'ema ]are]ee ]epl oporowyky
ma'erami jémI ]epl”, ]au 'ga 'uwa 'ga upe— 'jau
Jejui'ga 'gd nupe imome'wau.

—Wyra jukaramii amaraneramil 'uwa 'ga ree.
31 A'ere 'ga ruwa 'ga 'i etee 'ga upe: “Ene 'd jepir
are ereko. Nereoi 'da muku je wi. Janemama'ea
enemama'ea futat”, 'jau 'ga wa'yra 'ga upe, aipo
ojeupe 'ga 'eramil. 32 “Omomot sipo 'ga jera'yra

rakue pa”, a'e je tekou jepi. A'ere 'a turi akou opoa
janee. A'eramii je 'jau 'gd nupe ko: “Sajemuekdéai
'ga ree 'jau, 'jau je 'gd nupe ko”, 'jau 'ga wa'yra 'ga
upe— 'jau Jejui 'ga imome'wau 'gd nupe.

—Saa'e kiiima'e 'ga ku'ia. Wa'yra ojeupe
jjewyt turamii 'ga ku'ia rakue. Nan tee futat
Janeruwarete 'ga ku'iramu "liina otywer awi opoit
ma'e 'gd nee— 'jau Jejui 'ga 'llina imome'wau 'ga
nupe.

16

'‘Gd neko esage are 'gd mu'eawet

1 A'ere Jejui 'ga mama'e m{i mome'wau 'ga nupe
ni:

—Kiiima'e 'ga aml wemiayuwa 'ga omono
okaraemd pyykarami numiamii. A'ere aipo
'ga nia'wyri. Ka'aranli jara 'ga wi ka'aranti
momyaupap ekoete etee futat 'iina 'ga wi.
A'eraml 'ga a'eramil 'ga amll 'ua imome'wau
'ga upe. “Enekaraema pyykara 'ga nia'wyri ra'e ki
'ei Ekoay 'ga enekaraemd mateepapa ekoete ki

17, 'jau 'ga 'ua imome'wau karaema jara 'ga upe.

2 —A'eramll karaemd jara 'ga 'ga renilina,
okaraemad raarana 'ga renilina. A'eramu 'ga 'jau
'ga upe: “A'jea te jekaraemé eremomypap ekoete
e'Jina?” 'jau nipo 'ga 'ga upe. “Ere ajee ewau
ikwasiaa jee ka'aran are inuga”, jau 'ga okaraema
pyykara 'ga upe. “'Ga nera ki ekwasiat inuga jee
ka'aran are. Erawarera 'ga nera ki ekwasiat inuga
jee. 'Ga nemireroofera nané ki ekwasiat inuga jee
ka'aran are”, ']au karaema j jara 'ga 'ga upe. “A1po
apo re tomono 'ga amil imyina ene py'rau ‘jau

nil”, 'jau 'ga 'ga upe— 'jau Jejui 'ga imome'wau 'ga
nupe.

3 —A'eramil 'ga awau 'ga wi. A'erami 'ga 'jau
ojeupe: “Tyy. Maran je tekou 'awami '0? Ma'ja
je lapou mama'ea tejeupe imuawami 'i? Naje-
fuakara'uweri je teporowyky apou”, ‘jau 'ga oje-
upe. “Ajenosi je tekou mama'e rentiina 'gd nupe
ne kwy”, 'jau 'ga ojeupe etee futat 'iina. “Ma'ja
ajee je aapo 'awami 'ga upe 1? Je muém are 'ga
fuewerami 'awamil”, 'jau 'ga ojeupe. 4 “Amorytee
paje tejara’ ga kwy”, 'Jau 'ga ojeupe. “'Ga karaema
rerawarera 'ga pa ]e apoat kwy”, ']au ga ojeupe.
“A'eramii 'gd je muémamii ‘Ere ejua 'au ore pyri.
Mama'e toromono ene upe 'jau’, 'jau jee kwy”,
jJau 'ga ojeupe etee futat 'iina— 'jau Jejui 'ga
imome'wau 'ga nupe.

5> —A'eramii 'ga 'ga karaemd rerawarera 'gd
nenllina: “Ma'ja te ereroo rai'i?” 'jau 'ga 'ga amu
upe.

—“Miara kawera ako je aroo ai'i”, jau erawar-
era 'ga 'ga upe. 6 “Marana te ereroo rai'i?” 'jau 'ga
erawarera 'ga upe.

—“Kwaiwete je erooi ai'i. S&g yrui te je aroo
ai'l”, 'jau erawarera 'ga imome'wau 'ga upe.

—A'eram1 'ga 'jau erawarera 'ga upe: “Ekwasiat
'‘au. Sikwéta etee ki ekwasiat inuga ka'aran are”,
'Jau 'ga erawarera 'ga upe. “Jane'me ijara 'ga upe
jJau”, 'jau 'ga 'ga upe.

7—A'ere 'ga ajepeja 'ga rentliina nli: “Ma'ja te ene
ereroo rai'i?” 'jau 'ga 'ga upe nu.

—“Juowuuran ako je aroo ai'i, miu yrii ai'i”, ‘jau
'ga 'ga upe.

—“Ere ajee inuga ikwasiaa 'au oito sétu etee
ka'aran are”, jau 'ga 'ga upe.

8 —Aipo kwaapawe karaemd jara 'ga
amaranerami 'ga ree. “Ene 'a muna'ywa.
Jekaraema are '@ eremunaril ekou. A'etea 'd
ene'akwaap. 'Awami nipo 'ga jejukai ene ree
numiam{l”, 'jau 'ga 'ga upe— 'jau Jejui 'ga 'gd
nupe.

A'eramii Jejui 'ga jau 'gd nupe nii:

—A'jea futat. Janeruwarete 'ga je'ega renu-
pare'ema 'gd i'akwaap futat numiamii. A'ere 'ga
rerowiaara 'gd nané nokwaawi katu 'ga remi-
apoa. 9A'erami je pé mu'jau 'ga remifutar are. Pe-
jekaraemad pemono amii ikaraemae'ema 'gd nupe.
Nanuara 'ga afutat 'liina, a'e je ' pé nupe— 'jau
Jejui'gau'ama 'gd nupe. —Nanuara péé iaporamii
Janeruwarete 'ga pé monoi peu ojepyri. Nan-
uaramil 'ga pé napesagi 'liina peu ywag ipe 'jau
agawewi je 'd pé nupe imome'wau— 'jau Jejui 'ga
'gd nupe.

10 —Jka'arantilie'ema 'gd ami nipo oka'araniitia
wereko esage, mama'e esage are etee imomyau.
A'e 'ga nané oka'aranit kwajamii wereko
esage futat nli, mama'e esage are etee
imomyau. Imomyau ekoete'ema akou— 'jau
Jejui 'ga 'gd nupe. —Ika'araniilie'ema 'gd ami
oka'arantili'inamii imomyau ekoete etee futat. A'e
'ga nan tee futat oka'araniiti kwajamﬁ omomy
ekoete te futat ajemogyau— 'jau Jejui 'ga 'gd
nupe imome'wau. 11 —Nan péé 1aporamu
Janeruwarete 'ga namura'uweri omama'ea pé
nupe— 'jau Jejul 'ga 'gd nupe imome'wau u'ama.

2 —Janeruwarete 'ga ma'e ete ate 'agami
mama'ea. 'Ga te ' jane mogy 'agamil oma'ea ywy
pype— 'jau 'ga 'gd nupe. —Oma'ea mama'e are ae
jejuka esage'emami 'ga namura'uweri mama'ea
ae upe peu— 'jau 'ga 'gd nupe u'ama oporogytau.

13 —Namukdija 'wyriara 'ga nemiayuwa riii 'ga
ami rekoi. Noporowykya uweri 'ga amu mukuJa
wyr1ara upe. Kasi a'e pe 'ga ajepeja 'ga ree
etee 'ga poromutaramil akou ne. Majepeja ‘ga
ree jémi oporomutare'emamii ne. Wemifutara
'ga je'eg imll etee mama'e apou ne. A'eramu 'ga
wemifutare'ema 'ga je'eg imli mama'e apowe'em
ne. Nan tee futat péé. Pejeka'arantii kwai-
wete are etee ea'at ma'eramil nepénea'aru'jawi
Jarejuwarete 'ga ree. Nepejemogypyygauweri
ka'araniiii are Jarejuwarete 'ga reewe— 'jau Jejui
'ga 'gd nupe imome'wau.

14 Aipo 'ga 'erauwe fariseu 'gd 'ga rerekoemau
etee. Ka'arantilla tee 'gd afutat. A'erami 'gd
Jarejuwarete 'ga je'ega jémi futare'ema. A'erami
'gd a'eramii Jejui 'ga rerekoemau etee.

15 A'eramil Jejui 'ga 'jau 'gad nupe:

—Péé '4 ka'araniiia pemono ika'araniilie'ema
'gd nupe jepi. “Esage ma'e 'ga ra'e. Ka'araniilia
'ga omono itywet ma'e 'gd nupe”, te'i etee 'gd oree
jau, pe'je 'a jepi. Ma'eramil 'a ka'araniitia pe-
mono 'ga nupe jepi. A'ere naJaneruwarete 'ga rti
imonoukari pé nupe. Pemono ekoete te 'gd nupe.
“Tore futarete 'gd 'jau”, pe'je tee jepi— 'jau Jejui
'ga 'gd nupe. —A'ere Janeruwarete 'ga pé kwaawi
futari. ]aneruwarete 'ga naea'ari pé jawe mama'e
are etee— ]au ]e]ul ga ga nupe. —Aeremifutara
'ga nafutari— 'jau 'ga 'gd nupe u'ama.

16 —Yma te 'a Moisesi 'ga Janeruwarete 'ga
je'ega kwasiari inuga ka'aran are janee rakue.
Moisesi 'ga mant re 'a, 'ga ami ete akou 'ga
py'rau rakue. 'Ga upe nané 'd Janeruwarete 'ga
oje'ega rakue nti. A'erami 'ga nané futat 'a 'ga
je'ega kwasiaa inuga ka'aran are janee rakue.
Yma we 'gd 'd ajamu’jau Jarejuwarete 'ga je'eg
are rakue — 'jau 'ga imome'wau 'gd nupe. —
'‘Awamil ' Jud 'ga nané pé mu'jau 'ga je'eg are
rai'ini. “Pejetywer awi pepoiramil Janeruwarete
'ga pé monoli wemiayuwami”, ‘jau 'a Jud 'ga pé
nupe rai'i. A'erami 'a mytuna 'gd wekoweramu
Janeruwarete 'ga remiayuwamu rai'i. A'erami
'4 'gd opoia otywer awi rai'i. Jud 'ga ojeupe 'ga
mome'uramui 'gd 'd opoia kwaiwete otywer awi
rai'l. A'lerami Janeruwarete 'ga 'gd monou wemi-
ayuwami— 'jau Jejui 'ga imome'wau u'ama 'ga
nupe.

17 —A'jea futat 'gd nemikwasiarer ymanera re-
sageramil janee 'awami miam futat. A'jea futat
nateepawa'uweri Janeruwarete 'ga je'ega jane wi.
Ywaga teepawamil ywy retee 'eramii miami futat
nateepawa'uweri Janeruwarete 'ga je'ega— 'jau
Jejui 'ga 'gd nupe u'ama imome'wau.

18 —“Kiiima'e 'ga amii nipo wemireko
retyka awau amutee rerekou nii” 'ea nia'wyri
Janeruwarete 'ga upe. Itywerete a'e 'ga akou
Janeruwarete 'ga rowase. Etygipyrer are, kijja
are nané kasi peko ne nti. Imen futat aipoa kiija
akou. “Pe]e]emogyau nipo pe]e]uemlreko are”
‘ea ]aneruwarete 'ga nafutari — ‘jau Jejui 'ga
imome'wau 'gd nupe u'ama.

Ika'araniiii kwai ma'e 'ga imama'e'ema 'ga retee

19 A'ere Jejui 'ga mama'e mii mome'wau 'ga nupe
ni, 'gd mu'jawami ni:

—Kiima'e 'ga amii akou waity esagea te
imunepa rakue, ika'arantii kwai ma'e 'ga rakue.
A'erami 'ga maraka apou 'ga nupe au]eteramu
akou rakue. Maraka apoaw 1pe 'ga mama'e
monou 'gd nupe. Kwaiwete 'gd mojemi'waa
rakue.

20-21 —Ajepeja 'ga ipito'om ma'e 'ga otywereter-
amu. Lasaru 'ga rera. Aerami 'ga pytuna 'ga
'ga rerawau 'ga myina ika'aranii kwai ma'e 'ga
pyri 'ga rejaa. “Siesak 'ga mama'e'i mii mura 'ga
upe ‘jau”, 'jau 'gd numiamii. A'ere 'ga namuri'i
mama'ea 'ga upe. Kasurua etee 'ua 'ga pira rerepa
'ga Wi, 'ga pito'oma rerepa. 22 Anure ipito'om ma'e
'ga amanimi. A'lerami 'ga manil re ywagipewara
'gd 'ua 'ga rerawau ojepyri. Abrado 'ga pyri 'ga
rerawau imyina, 'ga muapyka 'ga mojemi'waa.
A'ere ika'arantii kwai ma'e 'ga amanimi nt.
A'erami 'ga pytuna 'gd 'ga rerawau 'ga tyma. 23'Ga
'aganané awawayayau mama'eukwaawa rapyaw
ipe nli. A'eram 'ga 'liina akou tyweaete. Tata
rakuwa 'ga myina 'ga rerekou tyweaete. A'erami
'ga Abrado 'ga piresaka. Ipito'om ma'efera 'ga
resaka Abrado 'ga pyri. Mukuu 'ga "liina Abrado
'ga resaka. 24 A'eramii 'ga wafukaita 'ga upe:
“Abrado! Ene 'a jeramyja!l Ejemuaém iki je ree.
'Y'ia erurukat ara jee Lasaru 'ga upe, 'ga fa'l are
etee jekll muak§mawam{. Ekoayjekﬁ osinisiniga”
]au ika'aranfiii kwai ma'efera 'ga oje ega Abrado
'ga upe— 'jau Jejui 'ga 'gd nupe imome'wau.

25 —A'eramil Abrado 'ga 'jau 'ga upe: “Naani
ni't. 'Auwarami ore 'a norooaria'uweri peu
enerekwaw ipe. P&& nané pe awi pejejorartime'em
'au orerekwaw ipe nil”, 'jau Abrado 'ga 'ga upe.
“Nenerea'ari nipo ejekwawer are? Eka'araniil
are etee ako ejerowiaraipa ikue. A'eramii ene
'‘awamil e'Jina eko tyweaw ipe” 'jau 'ga 'ga
upe. “Aere ako Lasaru 'ga nitywi mama'ea
ikue. Aeraml 'ga 'awamili akou 'au futat je
pyri wekoédjamli. Wekdédimawe'emamil futat 'ga
akou 'awami je pyri. A'erami je a'eramil 'ga
monowe'em futat kwe pe tejewi”, 'jau Abrado 'ga
oje'ega'ga upe. 26 “Nerekwaawinipo 'ga oartie'ema
kwe katy ki sa”, jau 'ga 'ga upe. “Maran 'ga awau
kwe katy ene pyri ki 'ei? Maran 'ga awau ikwara
apyraapa ene pyriki 'ei? Nooartii 'auwara 'gd kwe
katy. Peuwaram nané€ pejejorariime'em futat 'au
nil”, Jau Abrado 'ga oje'ega monou 'ga upe.

27-28—A'erami{l mama'eukwaawa rapyaw ipe 'Qii
ma'e 'ga jau Abrado 'ga upe: “Ere ajee 'ga monou
jepytuna 'gd nupe, 'ga moporogytaukaa '4”, 'jau
'ga 'ga upe. “Siku futat jerewirera 'gé Kasi 'gd nuri
]e pyri ne. Ekoay je tejua te'§ina 'au tekou tywet,
e'i enereki'yra pe nupe, te'i 'ga awau 'ga nupe peu
ywyu jeruwa ga rog ipe 'gd nupe jau”, jau 'ga
0]e ega Abrado 'ga upe. “Kasi 'ga nuri je pyri ne”,
‘jau 'ga 'ga upe.

29 —Aipo 'ga 'eramll Abrado 'ga 'jau 'ga upe:
“Naani. Okwaap futat 'gd 'a Moisesi 'ga remik-
wasiarera numiamii. Janeruwarete 'ga je'ega
mome'wara 'gd nemikwasiarera nané 'a ityp futat.
Tene 'gd aipo etee erowiari”, 'jau Abrado 'ga 'ga
upe.

30—Aipo 'eramii 'ga 'jau Abrado 'ga upe: “Naani.
Moisesi'gaje'egera 'gd nuerowiari futarijepi”, jau
etee 'ga 'ga upe. “Amanti ma'efera 'ga je'ega te nipo
'gd werowiat. A'erami te nipo 'gd poiri otywer
awi”, 'jau etee 'ga Abrado 'ga upe.

31 —A'eramli Abrado 'ga 'jau 'ga upe:
“Naani nii'i. Moisesi 'ga je'egera renuwe'em
ire 'gd amanl ma'efera 'ga je'ega taetu
nuerowiara'uweri futari. Janeruwarete 'ga je'ega
mome'wara 'gd nemikwasiarera mogytau miamu
te 'gd '@ nuerowiari. Oferap ma'e 'ga je'ega taetu
'gd nuenuwi futari n1't”, 'jau Abrado 'ga 'ga upe
— 'Jau Jejui 'ga 'gd nupe imome'wau.

17

Iporiay'i ajaupe mama'e tywera apoukaara 'ga
(Mateu 18.6-7;, Maku 9.42)
1 A'ere Jejui 'ga 'jau wemiayuwa 'ga nupe nii:
—Nateepawi futari nipo ajaupe mama'e tywera
apoukaara 'gd — 'jau 'ga 'gd nupe oporogytau.
—Iporiay'l aipo 'gd numiami. Aipo 'gd te nipo
Ku'jywa 'ga wereko tywerete futat— 'jau 'ga 'ga
nupe. 2—S3'a ae ita mogoa ojojuri. A'erami
'd ae ojomonou ojomomoa ajajukau 'yé'é pype
ni. 'Y pe imomoripyrera 'ga ako tywe'ri etee.
Amant etee 'ga. A'ere nipo kunumi upe mama'e
tywera apoukaara 'gd te Janeruwarete 'ga ereko
tyweretei. 3 A'eramii péé pejejea’gwau pejejem-
ogyau. Mama'e tywera kasi peapoukat 'gd nupe
ne— 'jau Jejui 'ga oporogytau 'gd nupe.
—TJe rerowiaara 'ga ami nipo mama'e tywera
wapo pé nupe. Aeraml ki pejeporogytau 'ga

upe. “Aljea futat ako je mama'e tywera apoi
ene upe ai'i. A'ere je 'awamil naapou'jawi ni”,
pejejeupe 'ga 'eramil péé 'ga rerekou esage etee.
Pejejea’aru’jawe’'emamii futat ee — 'jau 'ga 'gd
nupe. 4 —Majepeja 'ara rupi etee mama'e tyw-
era pejejeupe kwaiwete 'ga iaporami pejewau
pejeporogytau 'ga upe. “Mama'e tywera ereapo
jee. Aerami je ene raykau tekou. Au'je ki je
rayka re ekou”, pe'je ki 'ga upe pejeporogytau.
“Naapou'jawi je 'awamii”, pejejeupe 'gd 'eramil
pejejea’aru’jawe'emamil ee. Pejepota'waramil 'ga
nee— 'jau Jejui 'ga 'gd nupe, 'gd mu'jau u'ama.

Perowiat Jarejuwarete 'ga

5 A'eramii Jejui 'ga remimu'e 'ga 'jau 'ga upe:

—]Jejui. Ejerowiarukat oree— 'jau 'ga oje'ega 'ga
upe.

6 A'eramil Jejui 'ga 'jau 'gd nupe:

—In&inani'l etee péé 'ga rerowiaa 'eramii mi-
amil Janeruwarete 'ga mama'e muri pé nupe—
Jau 'ga oje'ega 'gd nupe. —P@&8& indinani'l etee
Jarejuwarete 'ga rerowiaa 'eramil miamu peje'eg
'ywu upe. “Ejemosok ywy awi jee. A'eramil
ene ewau e'ama 'y rypyter ipe jee”, pe'je ki jupe.
Janeruwarete 'ga pé€ erowiaramu 'ywa sogi pé
nupe. Peje'eg iml etee futat awau u'ama peu pé
nupe— 'jau Jejui 'ga 'gad nupe.

Ajaupe oporowyky ma'e
7 A'ere Jejui 'ga mama'e mii mome'wau 'ga nupe:
—Sa'a ae Kkiliima'eramli ae wemiayuwamu
monoa ko pe. Ajepejamii 'a awau wyra poita.
A'eramil 'd ae kaaruwami 'ua ojewya oporowyky
re. 'Ga nur ire sipo ijara 'ga 'gd neniii 'gd muapyka



Luka17:8 clvii Luka 17:15

'gd mojemi'waa rane? 8 Naani. Nanarti. A'ere
'gd monoarera 'ga 'l etee 'gd nupe: “Je upe ra'ne
mama'ea peapo. Je ramne je muewek pejepe.
A'ere tepejemi'wat 'jau, je mueweg ire 'jau”, 'jau
'ga 'gd nupe. 9 Minamil futat 'gd porowykya.
A'e apoawamu futat 'ga 'gd mepyi— 'jau Jejui
'ga imome'wau 'ga nupe. 10 —Nan tee futat
p€é. Jarejuwarete 'ga remiapo apo re “Ore
resageramii”, pe'je kasi ne. “Ore arujara 'ga
remiapoa etee aruapo”, pe'je etee ki— 'jau Jejui
'ga 'gd nupe u'ama.

Teis ipito'om ma'e 'ga

11 Jerusareg ipe Jejui 'ga awau. Garireja ywy
'upa Samari ywy are oje'aa etee futat. A'erami
'ga awau ipd'd rupi 12 owaéma amuna'wi'i mi upe.
'Ga waémauwe ipito'om ma'e 'gd 'ua 'ga rowosou.
Teis 'gd 'ua 'ga rowosdu. 13 Mukuu we 'gd 'ua
opytau wafukaita Jejui 'ga upe:

—Ipito'om ma'erami ore rekoi, aruafukaita
enee. Aeramill ene ejemuaéma ore ree, ore
moka'jau— 'jau 'ga Jejui 'ga upe.

14'Ga nesakawe Jejui 'ga jau 'gd nupe:

—Mainana 'ga upe pekwap, pejejesaukaa ra'ne
— 'jau 'ga 'ga nupe.

A'eramili mainana 'ga repejana 'gd orauwe 'ga
pito'oma okda'jau 'gd nui. 15 Esakawe 'gd 'jau
ajaupe:

—T§¥. Jane moka'émap 'ga ra'e ni't— 'jau 'ga
ajaupe.

A'eramil 'ga amil ojewya 'gd nui. Samari ywy
pewara 'ga ojewya.

—Ene te '3 eneresage oree, ki Ku'jyp— 'jau 'ga
'ua Jejui 'ga upe.

16 "Ua 'ga wenupy'au wapyka Jejui 'ga rowase.

—Ene te 'd eneresage oree. Au'jete ore moka'é
ape— 'jau 'ga 'ga upe.

'Ga ku'ia 'ga rerekou.

17-18 A'eramii Jejui 'ga 'jau 'ga upe:

—Mytuna 'ga te je ' amoka'é. Ma'ape ajee
enepytuna 'gd ki 'ei? Maran ajee ene tee erejewyt
ejua ki 'ei? Maran ajee 'gd nojewyri ene rupi 07—
'Jau 'ga ojewyt ma'e 'ga upe.

A'ere Jejui 'ga 'jau wewiri oo ma'e 'ga nupe:

—Agami Samari ywy pewara 'ga. Najanepy-
tuna riii agawewi 'ga. A'etea 'ga ojetee futat ojewyt
'ua oje'ega jee. Aj epe]a 'gd juejue janepytuna futat
numiamd, judeu 'gd futat numiamt. A'etea 'gd
nojewyri 'ua, “Au'jete ore moka'é ape”, ‘jawe'em
jee— 'jau 'ga wewiri 0o ma'e 'gd nupe.

19 A'erami Jejui 'ga ‘jau oj ewyt ma'e 'ga upe ni:

—FEre ewau nii. Mainana 'ga upe ekwap eje-
saukaa. Jererowiat We]ue '‘dapera'ejepi. Alerami
je ene moka'jau— 'jau 'ga 'ga upe. —Ere efu'ama.
Ereka'é futat ra'e— 'jau 'ga 'ga upe.

Werowiaara upe Jejui 'ga reni 'wyriaramii
(Mateu 24.23-28, 37-41)

20-21Poje fariseu 'gd amii 'ua oporogytau Jejui 'ga
upe:

—Maranime te Janeruwarete 'ga
wemipyyriimera 'ga muri imogou oree
'wyriaramii?— 'jau 'gd 'ua oporonupa ee Jejui
'ga upe.

A'eramil Jejui 'ga 'jau 'gd nupe:

—Janeruwarete 'ga remimurerami je na'awa
ywy pewara 'wyriara ‘jawe rili. Indind'ni te je
rekoi 'wyriaramil pé nupe — ]au Jejui ‘ga a1po
ga nupe. —Awa ywy pewara 'wyriarami te 'a
ae ojo'wyriat pdwé padwénaml ae rekoi. A'ere
je Jarejuwarete 'ga remimureramt je reni 'wyri-
arami tejerowiaaramil pé nupe. Namajepei ywy
pype tee riii jeremiayuwami pejemogy. Ywy
tesirlimera pype we futat jeremiayuwa 'ga jemogyi
okwasi'wasi'wau najuejue etee. Na'au etee riii te
]e ‘a wyrlara A'erami péé “‘auwarami etee 'ga
wyrlaramu janee”, ']awe em pe]e]aupe Na]ue]ue
etee futat je rekoi 'wyriaramii tejerowiaarami pé
nupe. A'ere 'awamil Janeruwarete 'ga remimur-
eram je rekoi p€ pype— 'jau Jejui 'ga fariseu 'ga
nupe.

22 Aleramil ]ejui 'ga 'jau wemimu'e 'gd nupe:

—Anure nipo pe je pe]e]aupe “Ma‘ape te 'ga?
Taesak ‘ga 'jJau”, jau nipo péé pe]e]aupe Aere
nipo naje resagi pejepe. Aeramil pé€ pejejem-
ogyau je jewyra rapesaka. Aerami te n1po je
resak pejepe na]ue]ue etee— ‘jau Jejul 'ga 'ga
nupe. 23—Je ruru‘jawa'ne'emam nipo amumera
'gd 'Jau pé€ nupe: “Peu futat 'ga rekoi”, jau nipo
'gd pé nupe. Aere kasi perowiat 'gd ne. 24Je
ruru'jawamil nipo najuejue etee je resak pejepe.
Sa'a tupa werawa. A'eramu 'a ae na]ue]ue etee
esaka. Nan tee futat nipo je jewyrami najuejue
etee je resak pejepe— 'jau Jejui 'ga 'gd nupe. 25—
A'ere nipo je o enune itywerete ma'e 'ga je rereko
tyweretei ra'ne. Niporomutari nipo 'gd je ree.
A'eramii nipo 'gd je monou je jukaukaa 'wyriara
'ga po pe. 26-27 A'ere nipo anure je ruru'jawi eru-

jewi pé nupe. Je kwaapare'ema 'gd nipo aipoa
'ara rupi a]emogyau oporowykyau. Ojemi'waa,
wemirekorami ‘jau nipo. Wemlapo apo are tee
futat wea'aramii a]emogyau— jau Jejui ‘ga ga
nupe u'ama. —Janeruwarete 'ga ree ]eml nipo 'ga
wea'are'emami ajemogyau. Sa'd Nue 'ga reko-
raml 'gd jemogya rakue. Janeruwarete 'ga ree
'gd 'a wea'are'emamu rakue. Nan nipo 'ga aje-
mogyau. Poje 'ga ' amana mua 'gd nupe, 'ga
apisaukaa jupe rakue. Nan tee futat nipo je kwaa-
pare'ema 'ga jemogyi— 'jau Jejui 'ga 'gd nupe.

28 —S3'a Lo 'ga rekoramii nané 'gd 'd iapou
rakue nti. Sodom ipewara 'gd awau kwe pe
ojemi'waa ojekoty'aawa 'gd pyri. Oporowykyau
akou oko tyma, amumera 'ga 'a 'oga apou 'jau
rakue. 29 A'ere 'd ywagipewara 'gd Lo 'ga renuémi
'gd nui rakue. 'Ga &m ire Janeruwarete 'ga tata
mua 'gd nupe rakue, itatata reewe rakue, 8sofyri
‘Jawa reewe rakue. Itywerete 'gd ajemogyau.
Naea'ari futari 'ga Jarejuwarete 'ga ree. A'eramu
'd Janeruwarete 'ga 'gd apisau rakue. 30 Nan
tee futat nipo pejemogy je ruramii— 'jau Jejui
'ga 'gd nupe. 3! —Aipo 'ara rupi je jewyrami
nipo ko pewara ga OJewyre 'ema futat okaraema
pyyka. Ko pewara 'gd nan€ nipo nooi futari osou
okaraemad pyyka nii. Okaraema3 are tee ea'at ma'e
'gd okaraema reewe futat teepap.

32 —Pé@nea'at Lo 'ga remireko €& mantiawer are.
Niporejariweri & okaraemd are rakue. A'eramu
66 awawayayawe'em. A'erami €& amanimi
rakue. 33 Pejekaraemad are tee ea'at ma'erami
nepeoi futari Jarejuwarete 'ga pyri. Jarejuwarete
'ga ree ea'at ma'erami te peo 'ga pyri pejeferapa



Luka 17:34 clxi Luka 18:2

— 'jau 'ga 'gd nupe imome'wau. 34 —Je jew-
yru'jawamil nipo 'gd amii ajuerosea ajuerupa.
A'ere nipo 'ga ami émi ajaui. Ajepeja 'ga nipo
opyta. Naje rerowiari 'ga. A'leramii 'ga awawe'em
je rupi nipo. 35 Kijdmera 'gd nipo 'upa mukii
ygu'al. A'ere nipo majepeja €& ol je repejana.
A'eramii nipo ajepeja € te awawe'em. 36'Ga ami
nipo awau oporowykyau ko pe akou mukiii. A'ere
n1po ma]epe]a 'ga etee 'ga oi je rowosdu. Ajepeja
'ga awawe'em nipo. Je rerowiare'ema 'gd nooi
je rowosdu— 'jau Jejui 'ga 'gd nupe 'gd mu'jau
ojewyru'jaw are.

37 A'eramil 'ga remimu'e 'gd 'jau Jejui 'ga upe:

—Ma'ape sipo erejot poromil ejewyr ire?— 'jau
'gd Jejui 'ga upe.

—TJe rurami te nipo pekwaap katu katu— 'jau
etee 'ga 'gd nupe. —Sa'a uruwua mama'e nema
kwaawa. A'eramil 'd 'ua ajatykau ee. Nan tee futat
nipo pée. Je ]ewyru ]awamu je kwaap katu katu
pejepe— 'jau Jejui 'ga 'gd nupe imome'wau.

18

Peojet kasi pejeje’ega Jarejuwarete 'ga upe ne

1 Anure Jejui 'ga 'jau wemiayuwa 'gd nupe:

—Peojet kasi pejejemogyau pejeporogytau Jare-
juwarete 'ga upe ne— 'jau Jejui 'ga 'gd nupe u'ama.

2 A'ere 'ga mama'e m{i mome'wau 'gad nupe nii:

—Tapy'yja 'wyrarete pe 'wyriara 'ga amii rekoi.
'Ga ago'o anupawe 'ga 'jau 'gd nupe: “Ene te 'a
mama'e tywera ereapo 'ga upe. A'erami ene
te 'ga mepyau”, 'jau 'ga itywet ma'e 'gd nupe.
“'Ga mepye'emami 'gd ene munewi ne”, 'jau 'ga

'gd nupe. Aipoa 'wyriara nopojeuwi futari Jare-
juwarete 'ga. Aea nané futat nopojeuwi futari nt.

3—Aipo amunawa pype majawera & mii akou.
'Wyriari 'ga upe &€ awau 'jau: “Jekaraema
rerawarera wa nomepyijee”, jau &€ awau 'ga upe.
“A'eramU ene je mepyukaa wa nupe”, 'jau éé 'ga
upe. “ Aere 'ga naani. Noje'egi futari aipo 'ga
nupe. A'eramil &8 ojewya 'ga ree nil. A'ere &&
ojewyru'japa 'ga ree nil. Ojewyjewya akou 'ga
ree, oporogytau 'ga upe. A'erami 'ga 'jau ojeupe:
“Ku'jywa 'ga miamil je 'a napojeuwi jepi re'd. Ae
'gd taetu je 'a napojeuwi jepire'd”, 'jau 'ga ojeupe.
5 “A'ere pa 'd koa majawera &€ je mopiro'ysay'sagi
nll”, 'jau 'ga ojeupe. “A'eramii pa je €& karaema
rerawarera 'ga nupe €€ karaema mepyukaa kwy”
]au 'ga 'liina ojeupe. “Kasi a'e pe &€ ruru ]au jawl
'au je marukare'ema ne nii kwy”, 'jJau 'ga ojeupe—
jau Jejuil 'ga imome'wau 'gd nupe.

6 —Aipoa 'wyria'ri 'ga nia'wyri. Nakamé&siete riii
'ga 88 mepyukari 'gd nupe. A'etea ' pejemu'e 'ga
ree. 7 Aipo 'ga kiiima'e 'ga nia'wyri agawewi futat.
A'etea 'ga opoat é¢— 'jau Jejui 'ga 'gd nupe. —
Janeruwarete 'ga taetu 'd esage futat. A'lerami 'ga
'd wemiayuwa 'gd poari futari. Ojeupe oporogyta
ma'e 'gd ojere'emami 'ga 'gd poari futari. 8'Ga
niporomukui futari ae poaa— 'jau Jejui 'ga 'ga
nupe.

Aipo 'ere Jejui 'ga 'jau 'gd nupe:

—Tejoru'japa sipo je tejerowiaara 'gd amu ne-
sagi? Je ruru'jawa poromukuran sipo 'gd jemogyi
kwaiwete je rerowiaa? Kwaiwete tejerowiaara
'gd nesaga je afutat— ‘jau Jejui 'ga 'gd nupe.

—~A'eraml pE€ je rerowiaarareterami pejejem-
ogyau. Jarejuwarete 'ga upe pe]e]e 'ega pe]eo-
jere'emami futat pejejemogyau— 'jau Jejui 'ga 'ga
nupe.

Mukiija 'gd oje'ega monou Jarejuwarete 'ga upe

9 Alere 'ga mama'e mii mome'wau 'ga nupe ni,
'gd mu'jawami nii. “Je jeresageay. Tekotee 'ga
nia'wyri. A'ere 'a je jeresage” 'jara 'gd nupe te 'ga

10—Muk{ija kiiima'e 'gd awau osou Jarejuwarete
'ga mogytaaw ipe oporogytau 'ga upe. Majepeja
'ga fariseua. A'eramil ajepeja 'ga 'wyriara upe
ka'arantili pyykara 'ga. 11 A'eramii fariseu 'ga oje-
mome'wau u'ama Ku'jywa 'ga upe. “Na'gd 'jawe
rli je rekoi ene reape, ki Ku'jyp”, 'jau 'ga 'ga upe
u'ama. “Amumera 'ga te aje 'da muna'ywami ako
ene reape. A'ere je 'd nanariii. Naapoa'uweri
je 'd mama'e tywera ene reape tekou, ki Ku'jyp.
'Ga 'a nako esagei futari ene reape. A'ere 'a je
te je reko esagei ene reape”, 'jau 'ga oporogytau
u'ama Jarejuwarete 'ga upe. “'Ga 'a okou futat
ajuemireko are. A'ere je 'd nanarti. Nokoa'uweri
je 'gd nemireko are. Je 'd na'ga 'jawe riii futat. Kwe
'ga te 'a 'wyriara upe oreka'arantili pyykara te”,
Jau 'ga, ajepeja 'ga kllima'e 'ga mome'wau u'ama
Ku'jywa 'ga upe. “Nia'wyri 'ga. A'ere je na'ga 'jawe
rii. 12 Mukdi 'ara rupi je 'd teporogytau tekou
enee ty'ara rerekou. Teka'araniiia miamu je 'a
imonou ene upe jepi. Teis ka'araniili je majepeja
monou enee jepi”, jau 'ga u'ama oporogytau Jare-
]uwarete 'ga upe numiami. A'ere ]aneruwarete
'ga nuenuwi. Ojeupe etee futat 'ga 'i u'ama— 'jau
Jejui 'ga 'gd nupe imome'wau.

13 —A'ere 'wyriara upe ka'araniiii pyykara 'ga
awau u'ama ojetee oporogytau Jarejuwarete

'ga upe. Aipo 'ga kiliima'e 'ga werojenosi
otywera enu'ama. Aeramii 'ga a'erami
wowowyre'emami u'ama oporogytau

Jarejuwarete 'ga upe. “Je ' jetywerete tekou
enee jepi. Ejemuaém je ree, ki Ku'jyp”, 'jau 'ga
Jarejuwarete 'ga upe. A'eramu aipo 'ga 'erami
Janeruwarete 'ga 'ga tywera moia 'ga wi. A'eramii
'ga a'eramii 'ga katu'oka. Otywera renosiarera 'ga
Ku'jywa 'ga ikatu'oka. 14 Aipo 'ga ikatu'ogipyra
'ga esage akou Janeruwarete 'ga upe. Ajepeja 'ga
naani. Nia'wyri 'ga 'ga upe. Wog ipe 'ga jewyramu
'ga remikatu'ogera 'ga etee futat wesagerami
akou 'ga upe— 'jau Jejui 'ga 'gd nupe imome'wau.

—“Je jeresage” 'jara 'gd Janeruwarete 'ga
nafutari. Aipo ‘'jara 'gd nojekatu'ogukari
Jarejuwarete 'ga upe. A'ere 'ga “je 'a jetywerete”
‘Jara 'gd katu'ogi. Aipo 'jara 'gd etee ojekatu'ogukat
Jarejuwarete 'ga upe — 'jau Jejui 'ga 'gd nupe
imome'wau u'ama, 'gd mu'jau ee.

Jejui ‘ga kunumt 'gd netee
(Mateu 19.13-15; Maku 10.13-16)

15 Anure amumera 'gd wa'yra 'ga nerua Jejui 'ga
upe:

—Orera'yra apyte'rarimii epo emono a'i kKi'i—
'Jau 'gd erua 'ga upe. —Jarejuwarete kia upe epor-
ogytawa nee. A'leramii Janeruwarete kia ojejukau
esage wa nee, aru'e ore enee Ki'T— 'jau kiijjdmera
'gd 'ga upe.

A'ereJejui'garemimu'e 'ga 'gd nesakawe 'gd'i'ga
nupe:

—Perur awi pejeja'yra 'gd 'ga upe 'ga porogyta
'ga 'amamu. Nepemaruukari 'ga porogyta 'ga
'‘amamii— 'jau 'ga remimu'e 'gd 'gd nupe.

Aipo 'gd 'erami Jejui 'ga oje’'ega wemimu'e 'ga
nupe:

—Naani. Peapo awi aipoa. Tene kunumi 'ga
nurije pyri— 'jau 'ga wemimu'e 'ga nupe.

16 A'leram futat 'ga kunumi'l 'ga nenilina:

—Pe'je pejejua je pyri— 'jau 'ga kunumi 'ga
nupe.

A'eramil 'ga jau:

—Janeruwarete 'ga kunumi 'gd afutat wemi-
ayuwamil — 'jau 'ga 'gd nupe. 17 —Kunumi
‘Jawewara 'gd nupe etee Janeruwarete 'ga reni
'‘wyriaramii. Kunumi 'gd ojemogypyyk te Jare-
juwarete 'ga ree. Ojerekokatuukat 'gd 'ga upe.
'G4 'Jawe pejemogyrami 'ga pé katu'ogi. Kunumi
'Jawewara 'gad etee te Janeruwarete 'ga omogy
wemiayuwami. A'ere 'ga ojee ijemogypyyke'ema
'gd Janeruwarete 'ga nomogyi wemiayuwamil.
Nakunumi 'jawe rti 'gd. Aerami 'ga 'gd mo-
gyawe'em wemiayuwami — 'jau Jejui 'ga 'gd
nupe, 'gd mu'jau ee.

Jarejuwarete 'ga pyri oo are 'ga poronupawet
(Mateu 19.16-30; Maku 10.17-31)

18 A'ere judeu 'gd 'wyria'ri 'ga amii awau oporo-
gytau Jejui 'ga upe:

—TJejui. Ene 'd eneresage. Ma'ja te je aapo
'‘awami tejee, temanii re ywag ipe tejesawami,
Jarejuwarete 'ga pyri tewawami?— ‘jau 'ga
oporonupa ee 'ua Jejui 'ga upe.

19 A'eramii Jejui 'ga 'jau 'ga upe:

—Ma'eramii “Ene 'd eneresage” 'jau jee ejua
'U? Janeruwarete 'ga etee te esage ma'ea Kii.
“Ene 'a Jarejuwarete 'ga 'jawewara”, ere te jee?
— 'jau Jejui 'ga 'ga upe. 20 —Yma te '@ Moisesi
'ga Jarejuwarete 'ga je'ega kwasiari inuga ka'aran
are janee rakue. A'ea 'd erekwaap. “Peko awi
pejejuemireko are” 'ea 'a erekwaap. “Peporojuka
awi. Pemunart kasi mama'e are ne. Peje'@wu'jag
kasi 'ga amili ne. Peanuw etee ki pejejara 'gd”.
Mimera 'ea 'd erekwaapap— 'jau Jejui 'ga 'ga upe.

21 A'eramii 'ga 'jau Jejui 'ga upe:

—TJe kunumiawe futat aipo aapopap ikue, Moi-
sesi 'ga je'eger imii etee futat ikue— 'jau aipoa
kiiima'e 'ga Jejui 'ga upe oje'ega.

22 A'eramil Jejui 'ga 'jau 'ga upe:

—A'jea futat ere. A'ere 'awamil mama'e mi
eapo. Ekaraemd eme'émap. A'ere ene ka'araniii
monou ika'araniilie'ema 'gd nupe. Aipoa ene
iapo re, Janeruwarete 'ga ene monoi ojepyri ene
manii re. Mama'e esagea te nipo 'ga amut enee
anure, enekaraema monoawera mua enee anure.
Ekaraema me'eg ire ene ejua je rewiri— 'jau Jejui
'ga 'ga upe.

23 A'ere 'ga aipo ojeupe 'ga 'eramil 'ga 'arasigamii
etee okaraemd are. Kwaiwete te 'ga karaema.
A'eraml 'ga okaraemd@ me'ega futare'ema.
A'eraml 'ga 'jau ojeupe etee futat: “Naani.
Naapoa'uweri je nanuara”, 'jau 'ga ojeupe etee
futat. A'eramil 'ga u'arasigamii awau, Jejui 'ga
aipo ojeupe 'eramil awau.

24'Ga 'arasiga resakawe Jejui 'ga 'jau 'ga nupe:

25 —Ayay te ikaraemd kwai ma'e 'gd ajem-
ogyau Jarejuwarete 'ga remiayuwami— 'jau 'ga

'gd nupe. —Ayay te ikaraemd kwai ma'e 'gd
ojekatu'ogukaa Jarejuwarete 'ga upe. Kwaiwete
'gd karaemd. A'eramil 'gd okaraemd are etee
wea'aramil ajemogyau. Okaraema are etee aipo
'gd jemogypyygl akou. NaJarejuwarete 'ga ree
rii 'gd jemogypyygi ajemogyau. Jarejuwarete
'ga opoara futare'ema ajemogyau. Jeje'ega 'gd
nuenuwi futari ajemogyau— 'jau Jejui 'ga 'gd
nupe. —S3'da kawaruua 'jawewara kamerua
aguja kwara rupi ikwawe'ema. Nan tee futat
ayramii ikaraema kwai ma'e 'gd ojekatu'ogukaa
Jarejuwarete 'ga upe. Ikaraemd kwai ma'e 'ga
nijekatu'ogukariweri futari Jarejuwarete 'ga upe
— 'Jau Jejui 'ga 'gd nupe.

26 A'eram 'ga renupara 'gad 'jau 'ga upe:

—Maranuarami ajee 'ga ae katu'ogi ki 'ei?— 'jau
'gd 'ga upe.

27 A'erami Jejui 'ga 'jau 'gd nupe:

—P& nupe nayrareferi futari. Ayay futat
mama'e apoa numiamii. A'ere nitywi futari
Janeruwarete 'ga remiapoe'ema amili mama'ea.
Mama'ea naayi futari 'ga upe. Ikaraemd kwai
ma'ea miamii Janeruwarete 'ga okatu'ok, “Je
katu'og ape” ojeupe 'gd 'erami— 'jau etee Jejui 'ga
'gd nupe.

28 A'eram Pedro 'ga 'jau 'ga upe:

—Ore ako aruejat orokaraema arajua ene rupi
ai'l. Oropytuna nané futat ako ore ejaa ai'i nii.
Ma'ja te ore mama'e rejaawera repya?— 'jau 'ga
Jejui 'ga upe.

29 A'leraml Jejui 'ga. jau wemimu'e 'gd nupe:

—A’jea futat ako ai'i. A'eramd je ]au pé nupe:
Anure nipo Janeruwarete 'ga mama'e monoi pé

nupe penermeJ areraapyraapa. Je mome'u are woga
rejaarera 'gd, wemireko re]aarera 'gd, weki'yra
re]aarera 'ga, wewirera re]aarera ga wenyra re-
]aarera 'gd, u]ara rejaarera 'gd, wa' yra re]aarera
'gd. 30 Mimera 'gd nupe Janeruwarete 'ga mama'e
monoi. 'Awami futat 'ga mama'e monoi 'gad ne-
miejarera apyraapa. Amantire je ree omama'e re-
jaarera 'gd juejue awau ajemogyau Jarejuwarete
'ga pyri— 'jau Jejui 'ga Pedro 'ga upe.

Amanitiawama Jejui 'ga imome'wau'japa
(Mateu 20.17-19; Maku 10.32-34)

31 Aipo 'gd nupe 'e re Jejui 'ga wemimu'e 'gd
nentina:

—Pejepe’a’i 'gd nui ramne. Taporogyta pé nupe
etee 'jau— 'jau Jejui 'ga 'gd nupe.

A'eramli 'gd ojepe'au mytuna 'gd nui 'ua.
A'eramil 'ga 'jau 'ga nupe:

—]erusareg ipe jane oi 'awamil. A'eramii je pé
muea'aa ]are]uwarete ga je'ega mome'wara 'ga
nemikwasiarer are— 'jau 'ga wemimu'e 'gd nupe.

—Yma te 'a 'gd ka'arana kwasiari Jarejuwarete
'ga je'eg are rakue, “Anure tamut teja'yra 'ga pé
nupe 'jau” 'e are rakue. “A'erami ia'wyre'ema
'gd jera'yra 'ga rerekou tyweaete nipo. 32 A'eramil
nipo 'gd 'ga monou romanil 'wyriara 'ga po pe
'ga jukaukaa. A'eramil nipo jefaruu 'gad 'ga ku-
rapa, onymuna 'ga ree, 'ga nupanupdu, 'ga monou,
'ga mu'ama 'ypeywar are 'ga jywa pypiraa 'ga
mantiawamil futat”, 'jau 'ga 'gd nupe rakue— 'jau
Jejui 'ga 'gd muea'aa ikwasiaripyrer are. 33 —
“A'ere nipo je imuapyra 'ara rupi 'ga mofer-
awi etee ni”, 'jau 'a Janeruwarete 'ga 'gd nupe,

ikwasiarukaa inuga rakue — ‘jau Jejui 'ga 'ga
muea'aa ee.

A'eram Jejui 'ga jau 'gd nupe nu:

—]Je 'a péneki'yraretea. Janeruwarete 'ga je mut
p€ nupe. A'eramil 'gd je ree futat poromtu ka'arana
kwasiaa inuga rakue— 'jau Jejui 'ga 'ga nupe.

34 A'ere 'gd nokwaawi 'ga 'ea. Naeapyoi 'ga 'ga 'e
are.

—Ma'ja are te 'ga jane mu'ei? — 'jau etee 'gd
ajaupe. —Ma'erami 'ga aipo mome'wau janee?—
‘Jau 'gd ajaupe.

—Tee. Je nakwaawi ki 'ei— 'jau etee 'gd amu
ajaupe.

Eae'ema 'ga
(Mateu 20.29-34; Maku 10.46-52)

35 Jeriko 'jawa amunawa upe iwaém
ja'wyja'wyuuramt eae'ema 'ga ami "liina wapyka
peyse pe:

—XKa'araniiti'la pemut ape jee— 'jau 'ga "liina pe
rupi okwap ma'e 'gd nupe.

36 Peyse pe 'tiinaw ipe 'ga 'liina wapyakau 'ga fu
are. Kwaiwete 'gd fu renupa 'liina. A'erami 'ga
jau:

—Awg¥ja te poromii ako?— 'jau 'ga wafukaita 'ga
nupe.

37 —Jejui 'ga ako, Nasare pe waranup ma'efera
'ga okwap akou— 'jau 'ga amil 'ga upe.

38 A'eram eae'ema 'ga wafukaita Jejui 'ga upe:

—TJejui! Ene 'a Davi 'ga juapyrera, Jarejuwarete
'ga remimurera! Erejemuaém te je ree? Epdjé mi
je katu'og ape, ki Jejui— 'jau 'ga wafukaita 'ga upe.

39 A'leramil 'ga pyu okwap ma'e 'gd 'jau 'ga upe:

—Epije e'yina kili. Aereau toko re'd— "jau 'gd 'ga
upe.

A'ere 'ga jero'wuro'wui etee wafukaita 'ga upe:

—TJejui! Ene 'a Davi 'ga juapyrera, Jarejuwarete
'garemimurera. Ejemuaém jeree. Jeresagape, a'e
je enee— 'jau 'ga ojero'waro'wau etee wafukaita
"Uina.

40 A'eramii Jejui 'ga awau opytau pe pe.

—Pe'je ajee eae'ema 'ga rerua jee— 'jau 'ga 'gd
nupe.

A'erauwe 'gd 'ga rerua 'ga upe. 41 Ojeupe 'ga
rerurauwe Jejui 'ga 'jau 'ga upe:

—Ma'ja te erefutat ejeupe je iapoa?— 'jau Jejui
'ga 'ga upe.

—Tama'é 'jau ni, a'eje enee, ki Ku'jyp. Jereapap
je ikue— 'jau 'ga Jejui’ ga upe.

42 A'leram Jejui' ga jau 'ga upe:

—Erema'é futat nli. Je rerowiar ape ekou ra'e.
A'eramil je ene mama'jau nli— 'jau Jejui 'ga 'ga upe.

43 A'eramil 'ga opo monou 'ga reakwara 'arimii
'gamama'jdu nil. Alerauwe 'ga ama'jau awau Jejui
'ga rupi.

—Ene te 'd eneresage jee— 'jau 'ga Jarejuwarete
'ga upe 'ga muorypa amama'éawer are.

'Ga resakara 'gd nané oje'ega Jarejuwarete 'ga
upe nii:

—Ene te 'a eneresage oree— 'jau 'gd oje'ega 'ga
upe.

19

Sakeu 'ga
1Teriko 'jawa amunawa upe owaémawe Jejui 'ga
awau amunawa pyterimii akou. Kwaiwete 'ga

awau 'ga rupi. 2 A'eramii Sakeu 'ga oporesagiw-
eramil Jejui 'ga ree. Sakeu 'ga ika'arantiti kwai
ma'ea. 'Wyriararete upe ka'arantitt pyykara 'ga
nupe 'ga reni 'wyriaram. 3'Ga poromil iporesagi-
wet Jejui 'ga ree. A'ere 'ga nifukui. A'eramil 'ga
a'erami 'ga resake'ema. 4 A'eramil 'ga awau ujana
ga renune awau ojeupia ywa rupi. Flgu ywaraka
‘arimil 'ga awau ojeupia 'liina, Jejui 'ga kwapawa
‘arimll. “Ko rupi futat nipo 'ga kwawi re'd”, 'jau
Sakeu 'ga ojeupe, awau 'liina 'ywa raka 'arimu 'ga
nenune.

>'Ua Jejui 'ga owaéma 'ga upe. A'eram Jejui 'ga
ama'jau 'ga ree. A'erami Jejui 'ga jau 'ga upe:

—Sakeu. Ere ejua ejypa. Too ene rupi ene'wyr
ipe jau— 'jau Jejui 'ga 'ga upe.

6 A'erauwe 'ga 'ua ojypa. A'erami 'ga Jejui 'ga
rerawau oje'wyr ipe. A'erami futat Sakeu 'ga
aku'iram 'ga rerawau oje'wyr ipe.

7 A'eramil aipo resakarera 'ga 'jau ajaupe:

—Kuu. Nokwaawi 'ga Sakeu 'ga ra'e —
Jau 'gd ajaupe. —Sakeu 'ga '@ 'wyriararete
upe janeka'aranti pyykara. A'eramii 'ga
ia'wyre'emamii akou. Nia'wyri ka'aranti
pyykara 'gd najuejue etee. Amunari ma'e 'ga
juejue te 'a. A'etea Jejui 'ga 00 'ga 'wyr ipe ja'nii'll
— 'Jau 'gd Jejuil 'ga ago'wau 'upa.

8 Ojemi'war ire Sakeu 'ga 'jau Jejui 'ga upe:

—Apoit je tetywer awi 'awamil. A'erami
je tekaraema mojo'oka ikaraemade'ema 'gd nupe.
Amumera 'gd nui je ka'araniili reroouu re je
ka'aranii monoi 'gd nupe ni. Irtipawé juejue je
imonoi 'gd nupe nt, 'gd nui eruripyrera mepyau
'gd nupe nii— 'jau 'ga 'ga upe.

9 A'eramil Jejui 'ga 'jau wesakara 'ga nupe:

—Ko 'ga kiliima'e 'ga judeua futat. A'etea 'ga
mama'e tywera wapo akou rai'i. A'ere 'awamu
Janeruwarete 'ga 'ga katu'ogi— 'jau Jejui 'ga 'ga
nupe. 10—Je 'd péneki'yraretea futat. Ma'eramii 'a
je ruri oka'jam ma'e ‘jawewara 'gd nekaa tekou.
Jeruwarete 'ga je'ega renupare'ema 'gd oka'jam
ma'e 'jawewara futat ajemogy. A'erami je 'gd
nekaa te tejua etee. 'Ga katu'okawamti tejua etee
— 'jau Jejui 'ga 'gd nupe.

Kiiima'e 'ga remiayuwa 'gd@ mome'uawet
(Mateu 25.14-30)

11 Jerusarega pyri awauwe 'ga rupi oo ma'e 'ga
'jJau ajaupe:

—Sawaém ja'wyja'wy jane Jerusarega upe ra'e.
'‘Awami futat nipo 'ga rekoi 'wyriaramii janee—
Jau 'gd ajaupe.

12 A'ere Jejui 'ga nuenuwi agawewi futat 'ga 'ea.
A'etea 'ga okwaap aipo 'gd 'ea ajaupe. A'eramil 'ga
mama'e mii mome'wau 'gd nupe, 'gd mu'jawamil.

—'Wyriararete 'ga ika'aranii kwai ma'e 'ga
renilina. “Ere ejua 'au je pyri. Tomono ene 'wyr-
iaramil 'gd nupe 'jau”, 'jau 'ga oje'ega monou 'ga
upe. Mukuu 'wyriararete 'ga rekoi.

13 —A'eramii 'ga 00 enunewe wemiayuwa 'ga
nupe oporogytau. Teis 'ga remiayuwa 'ga py-
tuna. A'eramil 'ga ka'arantil 'ywope'l monou
'gd nupe. “Oo0 je teatau pé nui. Aeramil
je ka'arantii 'ywope'ia monou pawé pawé pé
nupe. A'eramil pé€ pejewau imomytuna jee je
ruru‘jawe'emauwe”, ‘jau 'ga 'gd nupe, ka'araniiti

monou 'gd nupe. Oporogytapaw ire 'ga awau 'ga
nui.

4 —A'eramil 'ga 'wyr ipewara 'gd ami 'ga
futare'ema 'Wyriaramﬁ 'ga rekoa. “Kuu. Nia‘'wyri
'ga. Nifutari jane 'ga wyrlaramu 'ga rekoa jare-
jee”, 'jau 'gd ajaupe. A'erami’ ga 'gd ami monou
imoporogytaukaa 'wyriararete 'ga upe. “Narafu-
tariore 'ga'wyriaramii orojeupe 'garuwa”, 'jau 'ga
oje'ega monou 'wyriararete 'ga upe.

15 —A'ere 'wyriararete 'ga nomojerowiari 'ga
je'ega. Aeramil 'ga 'ga mogou 'wyriarami 'ga
nupe. Aeraml 'ga 'wyriaraml omogo re 'ua
ojewya oje'wyr ipe nll. Owaém ire 'ga wemiayuwa
'gd nenllina. “Maran gatu nipo 'ga jeka'araniitia
rerekoi rai'i?” 'jau 'ga ojeupe. “Ika'araniiti kwai-
wete sipo 'gd nai'i?” 'jau 'ga ojeupe.

16 —A'ere 'ga amil 'ua owaéma 'ga upe ni: “ma-
jepel'l etee agawewi ako ka'arantilia eremut jee
ikue. A'ere 'awamil je imomytuni teis enee ai'i”,
'Jau 'ga 'ga upe erua.

17 —“A'jea futat. Majepei'i etee agawewi ako je
imonoi enee ai'l. Ene 'a jeremiayuw esagea futat.
A'eraml je a'eramll ene monou teis amunawa
mo'wyriaa”, 'jau 'ga 'ga upe.

8 —A'ere 'ga ami 'ua nil. “Majepei'i etee ako
eka'arantiia eremut jee ikue. A'ere je imomytuna
siku 'awamii ene upe”, 'jau 'ga o'wyriara 'ga upe.

19 —“Aljea. '‘Awamii je ene monoi
'wyriana'ninamii siku amunawa mo'wyriaa”, ‘jau
'ga 'ga upe.

20 —A'ere 'ga remiayuwa 'ga ami 'ua nli. “Kw-
eramil eneka'aranliia. Namomyi etee je. Akyje te
je ene wi. A'erami je iauwana taity pirera pype

imima erekou muna'yw awi ai'i. 21 Akwaap je ene
jepi. Enemara'ne 'a ene. Ejemepya te 'a erefutat
ka'aranlii pyu. A'eramil 'd ene eporowyky are
jémi ejea’'are'emaml. A'eramil je tekyjau ene wi
ai'i, eneka'araniilia momyawe'em ene wi ai'i”, jau
'ga 'wyriara 'ga upe.

22 —A'eramil 'wyriara 'ga amara'neeteeteramil
'ga ree. “Nenea'wyri futari te 'a ene. Erek-
waap futat te 'd jemara'nea jepi. Ajea futat ere
aipo 'jau jee. ‘Emepy ekoete ate te ' erefutat
ka'araniii pyu. A'eramil 'd ene eporowyky are
jémi ejea'are'emam’, ere ako jee ko. A'jea futat
ere jee. Ka'arantilia etee je afutat”, 'jau 'wyri-
ararete 'ga aipo 'ga upe. 23 “Ma'erami sipo ene
imomytune'ema jee rai'i? Je upe imomytuna ene
ifutare'emamii amunipo '@ eremono ka'araniiti
rerekwara 'gd nupe rai'i kiii. A'erami amunipo 'a
'gd jeka'arantii momyawera mepyau enee jeerai'l
kiii”, 'jau 'wyriara 'ga aipoa kiiima'e 'ga upe.

24 —A'eramil 'ga 'jau ojepyriwara 'ga upe: “Ere
ka'araniiii pyyka 'ga wi. Imonou teis ka'aranit
pyykarera 'ga upe”, 'jau 'ga 'ga upe.

25 —A'erami 'ga 'jau 'wyriara 'ga upe: “Naani
kii. Kwaiwete 'ga ma'ea kiii. Teis 'ga ma'e pytuna
kiii”, 'jau 'ga 'ga upe.

26 —A'eramii 'ga 'jau 'ga upe: “A'jea futat. Ereko
esageara 'ga opyygu'jap futat nli”, 'jau etee 'ga 'ga
nupe. “Ereko esage'emara 'gd te ajee nuerekoi
futari. Erekopyrera miami futat'ga erekowe'em”,
‘Jau 'ga 'ga upe.

27 —A'ere 'ga 'jau 'gd nupe nil: “Aerami
péé 'awami je ree iporomutare'ema 'gd nerua

iapisaupap 'au je rowase. Narafutari ore
'wyriarami 'ga rekoa 'jarera 'gd nerua iapisau
je rowase”, 'jau 'ga 'gd nupe — 'jau Jejul 'ga
imome'wau 'gd nupe, 'gd mu'jawam.

Kawaru'i 'arimii Jejui 'ga ataawet
(Mateu21.1-11; Maku 11.1-11; Jua 12.12-19)

28 Aipo mome'upaw ire Jejui 'ga watau wemi-
ayuwa 'gd nenune. A'erami futat 'gd awau 'ga
rewiri. 29 A'eramii 'gd awau owaéma ywytyra upe.
Oriweira 'jJawa upe owaéma. Kwaiwete aipoa 'ywa
oriweira 'jawa peu. A'eramu 'ga a'eraml ywytyra
rentiina, Oriweira 'jau jupe.

Mukiija amunawa "upa aipoa ywytyra pyri. Pe-
faje, Petani. Mimera amunawa 'upa ywytyra pyri.
30 A'eramii Jejui 'ga 'jau wemimu'e 'gd amil nupe,
mukdija 'gd nupe:

—Pe'je pejewau pejekwapa je renune pejewau
pejewaéma iruupeuwara amunawa upe. Peje-
souwe nipo péé kawaru'i mi resaka. Nuatai we
'gd ami i'arimli. A'ea ki perut iamoia jee— 'jau
Jejui ‘ga ga _nupe. 31 —“Ma'eram te peko ee?”
pejejeupe 'ga ‘erami ki “]ane]ara gate e'i oree ko:
Kawaru'ia perut jee rane, e'l 'ga oree ko. Aere
nipo 'ga ko'iko'i ete imuri pé nupe nii”, pe'je ki 'ga
nupe— 'jau Jejui 'ga 'gad nupe.

32 A'eramii 'gd awau kawaru'i resaka. 'Ga je'eg
imil etee futat 'gd kawaru'i resaka. 33 Kawaru'i
amoirami, ijara 'ga 'jau 'gd nupe:

—Ma'eramil péé pejekou ee ki 'ei? Ma'erami
péé& iamoia ki 'ei?— 'jau 'gd 'gd nupe.

34 A'leramil 'gd 'jau 'ga upe:

—TJanejara 'gate e'i oree ko: “Kawaru'ia pekwap
ami rerua jee rame”, e'i 'ga oree ko. A'ere nipo 'ga
ko'iko'i ete imuri nii— 'jau 'ga 'ga upe.

—A'jea. Pe'je ajee erawau 'ga upe— 'jau 'ga 'gd
nupe.

35 A'leramil 'gd erawau Jejui 'ga upe. A'ere 'gd
amil opiara mososoka imonou kawaru'i 'arimi
Jejui 'ga upe. Aere 'gd kawaru'l pyyka Jejui
'ga upe 'ga apykawami. 36 Alerami Jejui 'ga
awau ]erusareg ipe kawaru'i 'arimii. A'ere 'ga
rupi oo ma'e 'ga awau ujdna 'ga renunewe opi-
ara mososoka, imonou pe rupi imogyau 'ga kwa-
pawamii. 'Ga ree oporomutaawa resaukaawamii
'gd iapou.

Yma 'gd aipo apou 'wyriararete upe rakue, 'ga
ree opojejuka resaukaawamii rakue. A'eramii 'ga
a'eramil iapou Jejui 'ga upe.

—'Ganipo ako 'awamii 'wyriaramt janee— 'jau
'gd ajaupe numiama.

37-38 Ywytyra awau wadpyraml Jerusarega upe.
Jerusarega 'upa ywytyray 'arimi. Jerusarega
rerowykawe 'gd ajatykau wafukaita ajaupe:

—Janeruwarete 'ga esage futat ra'e. Koromi
futat Jejui 'ga, Janeruwarete 'ga remimurera 'ga.
Kwaiwete 'ga 'gd moferawi. Mama'eukwaawa
rerekwara 'gd nané 'ga okatu'ok ni — ‘jau
'gd ajaupe wafukaita. —A'ea ore aruesak ai'i.
Janeruwarete 'ga 'd ene mua— 'jau 'gd ajaupe.

Kwaiwete 'gd awau Jejui 'ga repejdna. A'erami
'gd a'eraml awau akou meewei. A'eramii 'gd ami
Jau 'ga upe wafukaita:

—Ene '3 Janeruwarete 'ga remimurera.
Ene ree 'a Janeruwarete 'ga ta'waramu akou oree.



Luka 19:39 clxxvii Luka 19:43

Ywagipewara 'gd najuejue etee opy'ata'warami
a]emogyau nd.

'Ga te 'd ene mut ore'wyriarareteramil.

Ene '4 eneresage ekou oree.

A'eramil ene 'awamil ekou 'wyriarareterami oree

‘Jau 'ga 'ga upe.

A'ere 'gd ami 'jau Jarejuwarete 'ga upe:

—Ene te 'd eneresage oree jepi. Ene 'a Jejui 'ga
eremut oree. Eneje'eg imi futat 'ga ruri. Nitywi
futari'ga amii ene 'jawe— 'jau 'gd Jarejuwarete 'ga
upe, 'ga muorypa Jejui 'ga ree.

39 Aleramd fariseu 'gd ami jau ]ejui 'ga upe:

—Jejui! “Aipo pe'je awi”, ere 'gd nupe. ]are-
juwarete 'ga upe te aipo jane 'i jepi— 'jau 'ga 'ga
upe.

40 A'eramii Jejui 'ga 'jau 'gd nupe:

—Naani. 'Ga je'ege’'em ire amunipo ' itaa we
futatije'egijeeje muorypa— 'jauJejui'ga 'gd nupe.

Jejui 'ga ajemuaéma Jerusareg ipewara 'ga nee

41 Jerusarega pyri katu katu awauwe Jejui 'ga
ama'jau amunaw are. A'eramu 'ga u'arasigamii.
A'erami futat 'ga ajaa'wau. “Jerusareg ipewara
'gd Jeruwarete 'ga je'ega renupare'ema”, ‘jau 'ga
ojeupe.

42—Je ' ae katu'okara futat. Je 'a Jarejuwarete
'ga mota'waara pé nupe. Je rerowiarami nipo
'ga ota'waramil akou pé nupe. Aipo péé ikwaawa
je afutat numiamt. A'ere 'd nepekwaawi fu-
tari. Ikwaaw ire amunipo 'a ia'wyre'ema 'gd nepé
nereko tywerl— jau 'ga ama'jdu Jerusareg are.
43 —A'ere 'd Jerusareg i 1pewaramu nepeporomutarl
je ree. Aeramii nipo ia'wyre'ema 'gd anure

'ua pé'wyra 0sOu pé nee. Aerami nipo péé
mi pejeka’jame'ema futat. Tujugeyra pyu pé
osOu. 44 Aleramil nipo 'gd pé'wyrarete mateep-
apa pé nui— 'jau 'ga 'liina. —P&8& nané futat
pé apisaupap katu katu nii. Nepeka’jami futari
nipo péé mi. Kunumiaky'ria we futat nipo 'ga
wapisipap katu katu. Pénoga we futat etyka nipo
p€ nui. Iku'jo'joka pé nui imudmudina pé nui.
Janeruwarete 'ga 'd je mut ae katu'oka. A'ere 'a
nepéporomutari je ree. A'eramil 'awamil mama'e
tywera ojeapou pé nupe— 'jau 'ga 'llina ama'jau 'ga
'WyT are.
A'eramt futat 'ga ajaa'wau.

Wyra me'egara 'ga mii'éawet
(Mateu21.12-17; Maku 11.15-19; Jud 2.13-22)

45 'GA 'wyrarete upe owaémawe Jejui 'ga
ojypa kawaru'i awi. A'eramii 'ga awawayayau
osou Jarejuwarete 'ga mogytaaw ipe. Irad'a
wyra me'egara 'gd nuwamil. A'erami Jejul 'ga
amaranerami 'ga nee:

—Pe'je pejewau peje’jdu 'aw awi. Nawyra
me'egawa rii te 'a. Jeruwarete 'ga mogytaawa
te 'd 'oga— 'jau 'ga wyra me'egara 'gd nupe, 'ga
karaemda mudina, 'gd neymawa mopyamau 'ga nui.
A'ere 'ga 'jau 'gd nupe:

46 —Ymad te Janeruwarete 'ga oje'ega
kwasiarukari 'gd nupe rakue. “]emogytaawa
'og ipe 'gd nuri oporogytau jee”, jau 'ga ka'arana
kwasiarukaa rakue. 'Au futat Janeruwarete 'ga
mogytaawa 'oga. '‘Au futat jane rurijareporogytau
'ga upe. A'ere 'a pemyi pejemunarfiawamil ete.
Pejejeymawa etee 'd pé€& erua ime'ega erupa

au. “Pe'je pejejua jereymawa mua iapyau
Jarejuwarete 'ga upe” jau 'a pé€é 'gd nupe
pejejupa. Aere 'a pemepyuukat pejejaupe
epy apyraapa. Pe]emunarumu 'a pe]e]upa
pejejoka’arantit are — 'jau Jejui 'ga oje'ega
moywyrafena 'gd nupe. —A'eramil péé pejewau
'aw awi pejejadu— ‘jau Jejui 'ga 'gd nupe,
amara'neramu 'ga nee.

47 A'eramil Jejui 'ga awau ai'iwe ai'iwe 'jau,
'ga awau 'gd mu'jau Jarejuwarete 'ga mogytaaw
ipe. Kwaiwete 'ga ree iporomutare'ema 'ga.
Mainana 'wyriara 'gd, Moisesi 'ga remikwasiarer
are moromu'jara 'gd, 'wyriari 'gd. Mimera 'ga
amara'nerami 'ga ree. 'Ga juka are 'gd afuewer-
amu.

48 A'ere 'gd najukaartii 'ga. Kwaiwete wejue Jejui
'ga ree iporomutat ma'e 'gd jemogyi. A'eramil 'ga
okyjau 'gd nuij, 'ga juka ekoete awi. Nokoi wejue
Jejui 'ga tesirligatu 'gd nupe. A'eramil 'gad a'eramii
'ga jukawartie'em.

—'Gareejanereko ekoeteram 'ga ree iporomu-
tat ma'e 'gd jane apisi ne— 'jau 'ga ree imara'ne
ma'e 'ga ajaupe.

20

“Awyjarer imii te erejot?” Jejui 'ga upe 'gd 'eawet
(Mateu21.23-27; Maku 11.27-33)
1 "'Uwarete 'ga mogytaaw ipe Jejui 'ga akou 'gd
mu'jau 'ga ree:
—Pejetywer awi pépoiriweramli Janeruwarete
'ga pé katu'ogi futari, pé mogyau wemiayuwami
— 'Jau 'ga 'gd nupe u'ama.

2 A'e pype mainana 'wyriara 'gd 'ua oje'ega Je-
jui 'ga upe Moisesi 'ga remikwasiarer are mo-
romu'jara 'gi netee, judeu 'gd 'wyria'ri 'gd. Mimera
'gd 'ua oje'ega 'ga upe:

—Awf¥jarer imi te erejot rakue? Awyja pdjé mu
te mama'ea ereapo? Awyja te ene mut oree rakue?
— 'Jau 'gd 'ua oporonupa ee Jejui 'ga upe.

3 A'leramil Jejui 'ga nané 'jau 'gd nupe nt:

—Pe'je ajee pé€ na'ne imome'wau jee 0. 4 Awyja
je'eg imU ajee Juad Batista 'ga ruri ae pymidu 'y pe
rakue 'ii? Jarejuwarete 'ga je'eg imi te 'ga ruri
rakue? Kilima'e 'ga amt je'eg imi te ra'u ni?— 'jau
Jejui 'ga oporonupa ee 'gd nupe u'ama.

5 A'eramil 'gd 'jau ajaupe:

—Ma'ja sa'e te jane 'ga upe?— 'jau 'gd ajaupe
etee futat. “]arejuwarete 'ga je'eg imi 'ga ruri”
ojeupe ]ane ‘eramii te 'ga “te a'etea neperowiari
'ga” 'ga 'l ]anee ni a'i kdi— 'jau 'gad a]aupe 6 —
“Klima'e 'ga ]e eg imi ga ruri”, 'ga upe ]ane ‘erami
nipo tekotee' ga ]ane apisi eteita pyuni't. “Jud’'ga
Jarejuwarete 'ga je'ega mome'wara futat janee”
e'l 'gd jepi. A'erami nipo 'gd aipo jane 'erami
amaraneramu jane ree ne ni a'l kii— 'jau 'ga
ajaupe. 7 A'eramii 'ga 'jau Jejui 'ga upe:

—Norokwaawi ore Jud 'ga muarera 'ga ni'i—
‘Jau 'ga o'merami 'ga upe.

8 A'eramil Jejui 'ga nané 'jau 'gd nupe ni:

—Je nané temuarera 'ga namome'ui futari pé
nupe ni— 'jau 'ga 'gad nupe.

Ko raaran a'wyre'ema 'gd
(Mateu 21.33-46; Maku 12.1-12)
9 A'eramii Jejui 'ga 'jau 'gd nupe nii:

—Peapyaka ]e]e 'eg are. Mama'e mii je amome'u
pe nupe, pé mu'jawamii ee, pé mueapyou ee— jau
'ga 'gd nupe. —Kiima'e 'ga aml y'wa 'ywa raka
otym. Kwaiwete uwa 'jawa 'ywa raki 'ga otym
oko pe. Aerami ijara 'ga 'gd ami monou uwa
ko raaranamu ojeupe. “Y'wa mu jema'ea futat.
Emyrerami te ajee péma'e futat péporowykyawera
repya futat”, 'jau ijara 'ga 'gd nupe. A'ere 'ga awau
watau 'gd nui. A'eramil 'ga namutamutat akou
muku 'gd nui. 10 Uwa atyarama upe iwaémauwe
jjara'ga wemiayuwa 'ga amil monou oma'e uwa 'a
piaramii. A'ere ko raarana 'gad 'ga nupanupdi etee
'gamonou 'ga mojewya. Nan etee futat 'ga monou.
11 Aipo 'ga waém ire ko jara 'ga 'ga amii monou nil,
oma'e piaramil 'ga 'ga monou numiamu. A'erami
'ga awau owaéma uwa ko pe. “Uwa pemut ami
jee, e'lijara 'ga pé nupe”, jau 'ga iaarana 'gd nupe.
A'ere 'gd nanéwéjémi 'ga rerekoi nil. 'Ga pyygi
etee 'ga nupdnupdu 'ga rerekou nii. A'erauwe 'ga
ojewya awau ni. “Namuri etee 'gd amu jee ki
‘el. Je nupdnupd etee 'gd je mua je mojewya ni ki
'el. Ene agawewi ako je mono ape ai'l. A'etea 'ga
nojepojeuwi etee ki 'ei”, jau 'ga 'ua ijara 'ga upe
imome'wau.

2 —A'erami 'ga 'ga aml monou nil. A'ere 'ga
nanéweéjémi 'ga rerekoi nt. 13 A'eramil ko jara
'ga 'jau ojeupe: “Ma'ja ajee je aapo 'gd nupe '0?
Teja'yra 'ga pa je omono nii kwy?”, jau 'ga ojeupe.
“Jera'yra 'gand'a jeremifutarareteare'd. A'etea pa
je 'ga omono 'gﬁ nesaka kwy 'Ga nipo 'ga opojeup
re'a. ]era yra 'ga ree nipo 'ga pO]yramu re'd”, ']au
nipo 'ga ojeupe— 'jau Jejui 'ga imome'wau 'ga
nupe.

14 —A'ere nipo 'gd 'ga ra'yra 'ga resakawe 'ga 'i
ajaupe: “Wa‘yra 'ga 'ga amut y'wa piaramﬁ ra'e.
'Ga futat 'uwa 'ga py'rau ko jaraml 'uwa 'ga mani
re. A'eramu]ane ga]ukau]ul A'eramu]anema ea
futat koa 'ga ruwa 'ga mani re”, 'jau nipo 'gd
ajaupe— 'jau Jejui 'ga 'gd nupe.

15 —A'eramii 'gd ga pyyka ga rerawau enuéma
ko awi 'ga jukau— 'jau Jejui 'ga imome'wau 'ga
nupe.

A'eramil Jejui 'ga 'jau 'gd nupe:

—Maran sipo ko jara 'ga wa'yra jukaarera 'ga
nerekoi? 16 'Ga futat oo ko raarana 'gd apisau.
A'ere nipo 'ga 'gd amil monou 'gd py'rau oko
raaranami ni— 'jau 'ga 'gd nupe imome'wau.

A'eramil aipo renupara 'ga 'jau 'ga upe:

—A'jea futat sipo 'gd 'ga ra'yra 'ga jukai?— 'jau
'gd ajaupe.

17 A'eramil Jejui 'ga 'jau:

—Yma te '@ Janeruwarete 'ga oje'ega
kwasiarukari 'gd nupe rakue. Je ree futat 'ga
ka'arana kwasiari rakue.

“Miaitania’ Wyruul ra'e, ]au nipo 1taoga apoara'ga
ajaupe, ita monou imomoa ajaui.

A'ere 'ga amil aipoa ita eroyriimyrera ita pyygi etee
imonou imyina tenawera pype 'oga ypy-
wotypawami”,

Jau 'gd ka'arana kwasiaa je ree rakue— 'jau Jejui

'ga 'gé nupe.

—'Gaami nipo u'aaita'arimi. A'e 'ga open fu-
tat. A‘ere gaami 'arimti ita'arire a'e ga ku]omgl
futari. Nan tee futat ]aneruwarete 'ga 01e ega
renupare'emami iapoi pé nupe— ‘jau Jejui 'ga 'ga
nupe.

Jejui 'ga upe fariseu 'gd 'eawet
(Mateu 22.15-22; Maku 12.13-17)

19 A'eramii Moisesi 'ga remikwasiarer are
moromu'jara 'gd, mainana 'wyriara retee
amara'nerami Jejui 'ga ree.

—TJane upe futat nipo ajee 'ga 'i u'ama— 'jau 'ga
ajaupe. —Pe'je ajee sipyyk 'ga 'li— 'jau 'ga ajaupe.

A'ere 'gd kyjei etee Jejui 'ga ree iporomutat ma'e
'gd nui. A'leramii 'ga 'ga pyyke'ema.

20 A'eramti 'ga 'ga rerekou weape etee. 'Ga amil
'gd imepyau imonou 'ga rewiri 'ga resakawam{:

—Pe'je pejewau 'ga renupa pejejemogyau— 'jau
'gd 'gd nupe.

A'eramu 'gd awau 'ga rewiri akou 'ga renupa.

—Tepeenup 'ga 'wyriararete 'ga kurawa 'jau—
jau 'ga ga nupe. 'Wyriararete ga kurawami
s1pyyk 'ga jau. Aerami’ Wyrlara 'ga ga jukaukaa
janee ]au— jau 'gd aipo 'gd nupe, 'ga rewiri
imonopyra 'gd nupe.

21 A'erami imepypyra 'gd awau oporonupa ee
'ga upe:

—TJejui. A'jea futat 'd ereporogyta esage. Nere-
porogyta ekoetei 'd ekou. A'jea futat 'd erejejuka
pawé pawé ore ree. A'jea futat te ore mu'e ape
mama'e are— 'jau 'ga Jejul 'ga upe oporonupa 'me
ee. 22—A'eramil ene 'awami 'jau oree. Jane 'd
judeua. Simono te jane ka'araniilia 'wyriararete
'ga upe? Naani te ra'u nii? Najudeu arii te 'a
'wyriararete 'ga. Tapy'yi amuteea 'ga. Romaniia te
'ga. A'etea te jane simepy 'ga?— 'jau 'gd oporonupa
'me Jejui 'ga upe.

23 Alere Jejui 'ga 'gd kwaawi ojee. “Jeje'ega
renupa 'gd nuri numiami. Siesak 'ga 'wyriararete

'ga kurawa 'jau, e'l 'gd jee numiami”, 'jau 'ga
ojeupe. 24 A'eramil 'ga 'jau 'gad nupe:

—Ka'araniii 'ywope'ia pemut ami jee rane,
Sesa 'ga mepyawa mi rane— 'jau 'ga 'gd nupe.

A'eramil 'gd amii imonou 'ga upe:

—Kweramii ajee 'wei— 'jau 'gd imonou 'ga po
pe.

A'eramil 'ga esaukaa 'gd nupe:

—Awy¥jjara'agawa te 'up ee?

—'Wyriararete 'ga ra'agawa 'up ee!— 'jau 'ga 'ga
upe.

—Awyja rera ajee 'awamil ojekwasiat 'upa
ikupe katy nli?— 'jau 'ga esaukaa 'gad nupe.

—'Wyriararete 'ga rera futat 'up ee— 'jau 'ga
Jejui 'ga upe.

25 —'Ga ra'agawa rerekwara 'ga ma'ea futat.
A'eramli pé& imonou 'ga upe etee futat. A'ere
Jarejuwarete 'ga mama'ea pemono 'ga upe etee
futat— 'jau Jejui 'ga 'gd nupe.

26 A'eramil 'ga upe ee oporonup ma'efera 'gd
oporesagam etee 'ga ree:

—Kuu. I'akwaap 'ga ra'e nli'i. Nakurawi futari
'ga 'wyriararete 'ga janee ja'nll'l— 'jau 'ga ajaupe.

A'eram 'gd ajemogyau etee futat.

Oferap ma'e are 'gd mu'eawet
(Mateu 22.23-33; Maku 12.18-27)

27 Ko'iko'l ete satuseu 'gd ami 'ua oporogytau
Jejul 'ga upe ni. Aipo 'gd e'l ajaupe: “Amani
re ae noferawu'jawi. Amaniimii ae teepawamu
ywawuje futat”, jau agawewi satuseu 'gd ajaupe
jepi. A'etea 'gd 'ut imome'waukaa Jejui 'ga upe.
28 A'eramil 'gd 'jau 'ga upe:

—“Moromu’jara 'ga” e'l 'ga enee jepl. A'erami
ene ore mueapyo katuu mama'e are. Yma te 'a
Moisesi 'ga ka'arana kwasiari inuga janee rakue.
“Kiliima'e 'ga aml nipo amanii wa'yre'emauwe.
A'eramil nipo 'ga manii re 'ga rewirera 'ga 'ga
remirekofera &€ rerekou nii. A'eramii nipo 'ga
wa'yraml &€& pype. A'ere nipo 'ga ra'yr ypya
amanil ma'efera 'ga ra'yrera 'jawe futat”, jau Moi-
sesi 'ga ikwasiaa inuga rakue— 'jau 'ga Jejui 'ga
upe.

A'eramil Jejui 'ga 'jau 'gd nupe:

—A'jea futat— 'jau 'ga 'ga nupe.

29 A'eramil 'gd oporogytau'japa nii:

—XKiima'e 'ga amil nipo 'ga ra'yra sete. A'eramu
nipo u'ar ypy ma'efera 'ga kiija mu rerekou. A'ere
nipo 'ga wa'yre'emauwe 'ga manii jui. A'eramu
'ga wemireko €& rejaa wewirerera 'gd nupe.
30 A'eramil nipo 'ga manl re 'ga rewirerera 'ga
amii & rerekou 'ga py'rau nii. 31 Ojopy'rapy'rau
etee 'gd 8¢ ree, ajamant re. A'ere 'gd nata'yri'i
futari &¢é pype. 32 Ojee 'gd jomoypaw ire &€ nané
amaniim nd. 33 A'eramil nipo 'ga ae moferapawa
'ara rupi manamu sipo €& menaretea?— 'jau 'ga
Jejui 'ga upe. —'Ga juejue futat 8¢ wereko kiii—
‘Jau 'ga Jejul 'ga upe.

34 A'eramil Jejui 'ga 'jau 'gd nupe:

—'Au etee te 'gd nemirekoramii kiii. 35 A'ere
oferap ma'e 'gd nuerekou'jawi kiijda. Nipor-
erekoweru'jawi 'gd kiijad are. Kiljdmera 'gd nané
omenariwere'emami futat ni— 'jau Jejui 'ga 'gad
nupe. 36 —Ywagipewara 'gd 'jawe futat 'gad jem-
ogyl amaniiu'jape'ema futat. Janeruwarete 'ga 'ga
omoferap imogyau nii. A'eramii 'gd a'eramu 'ga

ra'yrami futat ajemogyau. 37 Yma te 'a Moisesi 'ga
jane mu'ei ae feraw are rakue— 'jau Jejui 'ga 'ga
nupe. —“Ka'a'la je upe imueny re Janeruwarete
ga O]e 'ega jee ikue: Je '@ Eneruwaretea, 'jau
'ga oje'ega jee ikue”, 'jau Moisesi 'ga imome'wau
rakue. “Je te 'da Eneruwaretea. Enepytuna 'ga
Nuwaretea je. Abrado 'ga, Isaki 'ga, Jako 'ga.
Mimera' ga Nuwaretea je ako, 'jau 'ga jee ikue”, jau
Moisesi' ga ka'arana kwasiaa inuga janee rakue—
jau Jejui 'ga imome'wau 'gd nupe.

38 —Aipo 'gd amant futat rakue numiamd, Moi-
sesi 'ga tywe'emauwe futat rakue numiamt. A'ere
'gd 'aga namanti futari. Ateepawe'emami futat
'gd 'aga. A'eramii Janeruwarete 'ga poromi 'jau
Moisesi 'ga upe. 'Ga 'aga tywe'em ire amunipo 'a
'ga aipo ne'ia'uweri Moisesi 'ga upe. Ako ma'e 'gad
nupe etee te 'ga aeruwami— 'jau Jejui 'ga 'gd nupe
u'ama imome'wau.

39 A'eramll Moisesi 'ga remikwasiarer are mo-
romu'jara 'gd amu 'jau 'ga upe:

—A'jea futat— 'jau 'ga 'ga upe.

40 A'ere amumera 'ga noje'egi futari ajemogyau.
Ojenosi'gd 'gawi. A'leramil 'gad oje'ege'ema futat 'ga
upe.

Janeruwarete 'ga remimurera 'ga Davi 'ga
juapyret
(Mateu 22.41-46; Maku 12.35-37)

41 A'leram Jejui 'ga 'jau 'gd nupe:

—Maran sipo ajee Ku'jywa 'ga remimurera 'ga
Davi 'ga juapyreramii wéjémi 'ga rekoi ni? Yma te
Davi 'ga maniii rakue. 4243 Davi 'ga futat ka'arana
okwasiat inuga janee rakue, Saumu 'jawa ka'aran
are 'ga ikwasiari inuga janee rakue:

“'Gate eteetea. Janeruwarete 'ga 'jau Jejararete 'ga
upe:

‘Eapyk 'au je pyri. Je 'jawe futat ene.

Enepdjéretea je 'jawe. A'eramil ene eapyka je yse
katy.

Anure nipo je ene mogoi 'wyriaramil 'gd nupe
najuejue etee.

Ene ree iporomutare'ema 'ga 'arimi je ene mag-
wawukari.

A'eramil ene je iapoe'emauwe eapyka 'au je yse
katy’, 'jau 'ga Jejararete 'ga upe ai'i”,

jau Davi 'ga ikwasiaa rakue— 'jau Jejui 'ga 'ga

nupe. 44 —Janeruwarete 'ga remimurera 'ga ree

'ga ka'arana kwasiari rakue. Ma'eramil sipo ajee

Davi 'ga 'i “Jejararete 'ga”, 'jau ajuapyrera 'ga upe

nli?— 'jau Jejui 'ga 'gd nupe.

Moisesi 'ga remikwasiarer are moromu'jat
(Mateu 23.1-36; Maku 12.38-40)

45 Mytuna 'gd ajemogyau ]e]ul 'ga porogyta
renupa. A'ere 'ga ojerowaka oje'ega wemimu'e 'gd
nupe:

46 —Pejea'gu ki Moisesi 'ga remikwasiarer are
moromu'jara 'gd nui— 'jau 'ga 'gd nupe. —'Ga
' e'l ojeupe: “Je kllima'eeteetea”, €'l 'gd 'd ojeupe
ajemogyau, waity fuku rerekou. A'eramu 'gd
atarami 'gd naitya ajasimana 'gd nee. “Tiporesag
ete'gdjeree'jau”, jau'gd akou ojeupe. Wapeje'ega
tamejé 'gd ifutaa. 'Wyriara apykawa 'arimi etee
wapyka awau pej e]atykaaw ipe. Ojemi'waaw ipe
nané nu wyrlara renawa 'arimi etee wapygiw-
eramil ojemi'waa— 'jau Jejui 'ga 'gd nupe. 47 —
Kija men mant ma'e 'gd nupe nané 'gad 'jau: “Je



Luka 21:1 clxxxviii Luka 21:3-4

tamaenun tekou enekaraema are 'jau”, 'jau futa-
tee 'gd 'gd nupe. “Je tareko esage enekaraema
enee 'jau”, jau futatee 'gd 'gd nupe. A'ere 'ga etee
'gd karaema pyygi ojeupe, ka'araniiia nané ni.
A'eram 'gd 'jau ojeupe etee futat: “Kwakwai'i
teje'ega monoi Jarejuwarete 'ga upe. Kasi a'e pe
'gd je kwaawi mama'e tywera je iaporamii ne
kwy”, 'jau 'gd ojeupe etee futat. A'eramil nipo
'gd oje'ega monou fukuu 'me futat Jarejuwarete
'ga upe, wemiapo tywera mimawamil. A'ere nipo
anure Janeruwarete 'ga 'gd nereko tyweri 'gd ne-
miapo tyweawer are— 'jau Jejui 'ga 'gd nupe.

21

Imen manti ma'efera éé remimonofet
(Maku 12.41-44)

1 Jarejuwarete 'ga mogytaawa pype linaw ipe
]ejui 'ga ose ma'e 'gd nesaka 'liina. Ika'arantti kwai
ma'e 'gd ka'arantit monou yrii pype Jarejuwarete
'ga upe kwaiwete. 2'Ga nesepaw ire majawera &€
mil 'ua osou 'og ipe. Nika'arani &€ akou. Itywerete
88 akou. A'etea && oka'arantii ywope'i omono
ipype. Mukiii'l etee &8 imonou ipype. Naepyi
agawewi &8 remimonofera. 3-4Eé resakawe Jejui
'ga 'jau ojeupi oo ma'efera 'gad nupe:

—Kweramii kiijda €& imen manll ma'efera &e.
Nitywa'uweri agawewi &8 mama'ea. A'etea &&
oka'arantii monoupap futat yrii pype. A'eramt éé
otywe'emamii futat mama'ea ojeupe imuawamil.
Eé remimonofera ika'arantiti kwai ma'e 'gd ma'e
wapyraap futat Janeruwarete 'ga upe. 'Ga kwai-
wete agawewiomono 'ga upe. A'etea 'gd kwaiwete

wéjémi wereko ojeupe nii. A'ere & ma'ea nitywi
futari. Omonopap futat &€ 'ga upe. Naemyreri
futari €€ upe. Wemi'urama muawa we futat €é
omonopap 'ga upe— ‘jau Jejui 'ga 'gd nupe.

Jejui 'ga rur enune ojeapo ma'e
(Mateu 24.1-14; Maku 13.1-13)

5 Anure Jejui 'ga rewiri oo ma'e 'gd ‘jau:

—Kuu. Ikaturam te Janeruwarete 'ga mogy-
taawa 'oga ja'nl'i — 'jau 'gd ajaupe. —Sa'a
ita esagea. Mytuna 'gd ka'arantii momyi Jare-
juwarete 'ga mogytaawa 'oga apoawami— 'jau
'ga.

6 A'eramil Jejui 'ga 'jau:

—A'jea futat esageramil numiamil. A'ere nipo
anurenure'l jane ree iporomutare'ema 'gd nuri
imonou etyka. Nomfyi'i futari nipo 'gd itaa mu
aju'arimii— 'jau 'ga 'gd nupe.

7A'eramil 'gd 'jau 'ga upe:

—Maranime sipo aipo 'ga Jarejuwarete 'ga mo-
gytaawa monoi etyka? Ma'ja ra'ne sipo ajee oje-
saukat oree iapo enune?— 'jau 'ga 'ga upe.

8 A'eramii Jejui 'ga 'jau 'gd nupe:

—TJe renune 'ut ma'e 'gad nipo i'me ma'ea. Per-
owiat kasi 'gd 'mea ne. Anure nipo kwaiwete 'gd
nuri, “Janeruwarete 'ga je mut pé katu'okaramu”,
Jau nipo 'gd 'ua pé nupe. A'ere kasi perowiat
'gd ne. “O'merami 'gad '1”, pe'je etee ki 'gd nupe.
Kwaiwete nipo 'gd 'gd moryteeu ojee— 'jau Je-
jui 'ga 'gd nupe. ° —Anure nipo amutee amu-
naw awi 'gd nuri 'wyriararete rowajaa 'ga remi-
ayuwa 'gd neewe futat. A'ere kasi aipo renupa
pekyje ne. Nan futat nipo teepaw enune. A'ere

nipo naporomt rii imateepaawa. Naporomu
etee rli futat nipo mama'e rekoi— 'jau Jejui 'ga
'gd nupe. —Akou'jau'jap futat nipo mama'ea.
10 Amunap tesirlimera pypewara 'gd we futat nipo
ajuowajat. 11 A'eram nipo jero'wua ojeupa kwai-
wete. Ywya we futat nipo oyyi peu peu peu
jJau. Amumera 'gd nipo opapa kwaiwete ty'ara
rerekou. Ywag ipe nané nipo mama'e mi oje-
saukaa pé mogyjawamil. 12 Jeremiayuwam nipo
'gd amil pé nereko tyweretei. P& monou nipo
pé munepa pé mu'ama moromunepawa pype.
Teepaw enune nipo 'gd p€ monoi pé munepa pé
mu'ama moromunepawa pype. Pé pyyka nipo 'gad
P€ nerawau judeu 'gd jatykaaw ipe pé moporogy-
taukaa. Amumerami nipo 'gd pé nerawau 'wyri-
ara upe. 13"Wyriararete upe pejejerooramii ki p&é
je mome'wau 'gd nupe. “Jejui 'ga iporokatu'ogiwet
pé nee”, 'jau ki péé 'wyriara 'gd nupe, moro-
munepawa pypewara 'gd nupe. Mimera 'gd nupe
ki je mome'wau— 'jau Jejui 'ga 'ga nupe.

14 —A'eramil “Ma'ja 'jau sipo je teje'ega 'gd nupe
'wei”, pe'je kasi ne. 15 Je te 'gd nupe peje'egawa
amut pé nupe peu pé nerooramii— 'jau Jejui 'ga
'gd nupe. —A'eramii 'gd “I'me 'ga ra'e”, jawe'em
pé nupe. 16 Pépytuna 'gd we futat nipo pé mono
ami la'wyre'ema 'gd po pe, pé munewukaa. P&jara
'gd, pénewirera 'gd, péneki'yra 'gd, péjekoty'aawa 'ga.
Mimera 'gd miami nipo pé monou ia'wyre'ema
'gd nupe pé munewukaa. A'erami nipo 'gi péé
mil jukau futat. 17 Je rerowiaara 'a péé. A'erami
nipo je rerowiare'ema 'gd najuejue etee futat
oporomutare'emamii pé nee. 18 A'ere nipo je

nopoiri futari pé nui. Tejejukau esage etee pé
nee. 19 A'leramil ki péé je rerowiaa pejejemogyau.
Pejepoire'ema futat je rerowiar awi. A'eramii péé
pejemant re pejewau ywag ipe je pyri— 'jau Jejui
'ga oporogytau 'liina 'gd nupe.

Jerusaregaretygawam
(Mateu 24.15-21; Maku 13.14-19)

20 —Anure nipo pé nee iporomutare'ema 'gd
nuri Jerusarega osdu. Aipo resakawe ki pe'je
pejejaupe: “Awami nipo 'd 'gd Jerusarega re-
tygi 'ja”, 'jau ki péé pejejaupe. 21 A'eramil ki
pé€ Judeja ywy pe ako ma'erami 'ga nesakawe
pe]eka]ama pejewau ywytyr ipe. Jerusareg ipe
ako ma'eramu nané p&€€ pejeka‘jamayayau jui. Ji
me ako ma'eramii pejewawe'em Jerusareg ipe.
Jerusareg awi ki peka'jamap futat— 'jau Jejui 'ga
'gd nupe.

22 —Jefaruua Jerusarega upe iwaémauwe fu-
tat ki pe'je pejejaupe “owaém Janeruwarete 'ga
werowiare'ema 'gd nereko tyweawa upe ra'e”,
peje ki. Ymd te 'd 'gd ka'arana kwasiari ee
rakue. “A'ere 'ga 'awamu ikwasiaripyrer imi
etee futat iapoi”, 'jau ki péé— jau Jejui 'ga ga
nupe. 23 —Oporiay'iramii nipo ta'yryri ma'e
kiija ajemogyau, ta'yky'ri ma'ea nané nipo nu.
Nujdnartii eweguu ma'ea. Ta'yri'i ma'e nané
nujanarlii nl— 'jau 'ga 'gd nupe. —Imara'ne te
nipo Janeruwarete 'ga 'liina. Ika'jame'ema 'ga
nipo ako tywerete futat. 24 Ika'jame'ema 'gd 'ga
wapisiukat jyuu pyu 'gd nupe. Amumera 'ga nipo
'ga ipofarukaa 'gd nupe. A'eraml nipo 'gad 'ga
nerawau kwe pe. Ajepeja ywy pe 'gd8 nerawau

imunepa. Jerusareg ipe judeue'ema 'gd 'wyriara
'gd jemogyraml nipo ojeapou, kwaiwete futat.
Janeruwarete 'ga remifutar imi etee futat nipo
'gd "lina. Awau nipo owaéma 'ga muémawa upe.
A'erauwe nipo Janeruwarete 'ga 'ga muémukari—
Jau Jejui 'ga 'gd nupe imome'wau.

Janereki'yra 'ga ruawam
(Mateu 24.29-35; Maku 13.24-31)

25 —Ywag ipe nané nipo mama'e mi jesaukari
pé nupe nii. Jay are, jaytata are, kwar are.
Mimer are nipo ojesaukaa pé mogyjawaml. 'Yé'éa
nané nipo oyyita nti. A'erami futat nipo wy-
japetegamii. A'eramii nipo péé pejekyjau ipyamu
awi. 26 Ywag ipewara nané nipo oyyita ni. Kwat,
]ay, jaytata. Mimera nipo oyyita— ‘jau ]e]ul 'ga
'gd nupe imome'wau. —A'eramil nipo péé ywy
pewaramii najuejue etee pejekyjau jui. Amumera
'gd nipo amantiaipa okyje rerekou. 'Ga kyjea nipo
'gd apisawaipa 'gd mogyau— 'jau Jejui 'ga 'gd nupe
imome'wau.

27 —Aipo péé esag ire nipo péneki'yramil je
tejua tejewya. Ywasiga rup1 ‘nipo tejua tejypa.
A'eramil nipo ywy pewara 'ga je resaka, je ru-
raml. Tepdjé ml nipo je ruri, tejenyfuga pype
futat tejua ni. A'eram nipo 'gd 'jau jee: “Nitywi
'ga ami ene 'jawe. Ene te ' pdjéretea. Ene te 'a
esage ma'eramt. Nitywi futari'ga ami ene jawe”,
'jau nipo 'gad jee— ‘jau Jejui 'ga 'gd nupe. 28 —
Aipoa mama'ea pejejeupe ijesaukar ypyrauwe ki
pejemogy pe]eku iramd. Aipo pee esag ire n1po
je anurenure'i je ruri pé nerawau 'aw awi— 'jau
Jejui 'ga 'gd nupe.

29-30 A'ere Jejui 'ga mama'e mil mome'wau 'gd
nupe, 'gd mu'jau ee ikue:

—Mama'ea je amome'u pé nupe pé mu'jawamu
tejuawa 'ar are — ‘jau 'ga 'gd nupe. —Sa'a
ae siaka'gywa potyramii amana jewyra kwaawa.
Ipotyrauwe 'd ae amana jewyt ja'wyja'wy kwaapa.
31 Nan tee futat ki je'eawer im{i mama'e jeapora-
muerauwe pe'je pejejaupe: “Ut ja’ wy]awy Jejui
ga janee 'wyriaramil akou ra'e”, pe’je ki peje-
jaupe. 32 A'jea futat je 'i. Je'eawer im{l mama'e
jeapo resakarera 'ga papa katu katue'emauwe
nipo tejua tejewya — 'jau Jejui 'ga 'gd nupe.
33 —Ywaga nipo ateepawami futat. Ywya nané
nipo ateepawami futat nii. A'ere nipo jeremi-
mome'ufera nateepawa'uweri futari. Je'eawer
imU etee futat nipo aipoa ojeapou— 'jau Jejui 'ga
'gd nupe ikue.

“Je rura ki peapesak” Jejui 'ga 'eawet

34 A'ere Jejui 'ga oje'ega 'gd nupe ni:

—Pe'je pejejemogyau je ruru'jawa rapesaka
au'jeteramﬁ futat. Pénea'at kasi pejejemogyau
'auwara mama'e are etee ne. Maraka apo are etee
kasi pejemogy pejeje’arami ne. Kasia'e pe. jerura
pe mopiryyi erujewi ne— ‘jau ]e]u1 'ga 'ga nupe.

—S&'a ae ywy kwara resage'ema. A'erami 'd
ae u'aa erujewi ipype. Aerami 'd ae opiryy-
jamt jui. Nan tee futat nipo pé€ je jewyra rape-
sakare'emami pépiryyi erujewi aipoa mama'e re-
saka— "jau Jejui ga 'gd nupe. 36 —A'eramil pée
pe]e]emogyau pejeje’ega Jarejuwarete 'ga upe, pe-
jeojere'emami. “Kujyp. Je momoirukat kasi
ape eja'yra 'ga rerowiar awi ne. Je poar ape,

'ga rerowiarukaa jee”, pe'je ki ‘'ga upe. “Mama’e
tywera je aesak kwaiwete. A'ere je ]emogypyygl
'ga ree”, pe]e ki 'ga upe. “Na]epomwerl je ga
wi”, pe ]e ki 'ga upe. Kasi a'e pe aipo pe ]e emami
nepeema uweri mama'e tywer awi ne— 'jau Jejui
'ga 'gd mu’jau ee. —Je rerowiar awi pej epoire'ema
pejejemogyau je rurami tepéku'i ]au Pejejua
pe]eku irami je rowase je jewyrami ‘jau— ‘jau
Jejui 'ga 'liina 'ga nupe.

37 Aipo are 'ga 'gd mu'jau akou. Ai'iwe, ai'iwe
Jau 'ga awau Jarejuwarete 'ga mogytaawa pype
'gd mu'jau. A'ere 'ga kaaruwauwe awau ojepe'au
Jerusareg awi. Awau osea Oriweira 'jaw ipe.
38 Ai'iwe 'ga 'gd nerawau nii. Tekotee 'gd nané
awau 'ga rupinii. Kwaiwete 'gd awau 'ga porogyta
renupa nil. Jarejuwarete 'ga mogytaawa pype
awau 'ga je'ega renupa ajatykau.

22

Jejui 'garee ifuewet ma'e 'ga
(Mateu 26.1-5; Maku 14.1-2; Jud 11.45-53)

1-2 Egltu ywy awi judeu ypy ypy 'gd nentl'éawer
are wea'awa maraka upe iwaém ja'wyja'wyrauwe
mainana 'wyriara 'gd ajatykau Moisesi 'ga remik-
wasiarer are moromu'jara 'ga nee.

—Maran te jane Jejui 'ga pyygi 'ga jukau?— 'jau
'gd ajaupe.

A'ere 'ga kyjei 'ga remiayuwa 'ga nui.

—TJerusareg ipewara 'gd iporomutat 'ga ree.
Soko kasi 'ga ree mytuna pype ne— 'jau 'gd ajaupe.
—Wowase 'garerekoramil 'ga remiayuwa 'ga jane

apisi ne. Awotywe'eme te sireko 'ga 'jau— 'jau 'gd
ajaupe.

Mainana 'wyriara 'gd nupe Judas 'ga 'eawet
(Mateu 26.14-16; Maku 14.10-11)

3 Aere 'ga remimu'e 'ga amil ree
mama'eukwaawa  'wyriara  ruwi, Judas
Iskariote 'ga ree. Jejui 'ga remimu'e 'ga futat
numiamd. A'ere mama'eukwaawa 'wyriara
namu'akwaawukari 'ga imogou. ¢ A'erami 'ga
awau oporogytau mainana 'wyriara 'gd nupe:

—TJe 00 Jejui 'ga resaukaa pé nupe. Tepepyyk
'ga jau. Je akwaap 'ga rekwawa. A'erami je pé
nerawau 'ga rekwaw ipe— 'jau Judas 'ga 'gd nupe.
—'Gaupe jarewaémawe nipo je 'garetywape pyteri
'ga resaukaawamil pé nupe— 'jau 'ga 'gd nupe.

5 A'eramil mainana 'gd aku'iramil 'ga ree, aipo
'ga 'eram.

—'Garesaukaramil toromepy ene ‘jau— 'jau 'ga
Judas 'ga upe.

6 —Pe'je ki ajee 'wei— 'jau 'ga 'ga nupe.

A'eramil 'ga 'jau 'ga upe nit:

—Tene 'ga jepe'ai rane. Emaenun etee ekou
ee rane. Ojetee 'ga rekoramll toropyyk 'ga
Jau. Jemime toropyyk 'ga 'jau, awotywe'eme 'jau.
A'eramil 'ga rewiriwara 'gd ikwaape'ema 'jau—
‘Jau 'ga 'ga upe.

—Nai'i— 'jau 'ga 'gd nupe.

A'eram 'ga Jejui 'ga rerekou weape.

Jejui 'ga 'gd monou kumi apoawamii
(Mateu 26.17-25; Maku 14.12-21; Jud@ 13.21-30)

7 Awau owaéma mani'oko'o jopype'ema 'wawa
upe, Pasikwa 'jawa apoawa upe. Maraka fukua

te poromid. A'e awi awau owaéma karupa'mi
jukaawa 'ara upe. A'e 'ara rupi futat judeu 'ga
karupa'mi jukau i'wau. 8 Aipo 'ara rupi Jejui 'ga
oje'ega Pedro 'ga upe Jud 'ga retee:

—Pe'jepejewau karupa'mimi jukau eya jarejee
— 'Jau 'ga 'gd nupe.

9 A'eramii 'gd 'jau 'ga upe:

—Ma'ape ki 'ei? Awjjarogipe ki 'ei?— 'jau 'gd 'ga
upe.

10 A'eramil Jejui 'ga 'jau 'gad nupe:

—Pe'je pejewau Jerusareg ipe. Peu nipo 'y ryri
rerekwara 'ga peekoat. 11 A'leramil pé€ pejewau
'ga rewiri. 'Og ipe 'ga serami pejeporogytau 'oga
jara'ga upe: “Janejara 'ga ore mut imome'waukaa
enee: ‘Ma'ape te je karupa'mi eyra 'ui tejemimu'e
'gd netee?’ e'i 'ga klii. ‘Ma'ape te ore kumi apoi?’
e'l'ga enee kiii”, pe'je ki 'ga upe— 'jau 'ga 'gd nupe.
—“Tajemi'wat tejemiayuwa 'gd pyri 'jau, e'l 'ga
enee ko”, pe'je ki 'ga upe— 'jau 'ga 'gd nupe. 12—
Aipo ojeupe péé 'e re 'ga tepé neroo ywatewara
imy'jawa pype 'jau. Ityp futat aejemi'waawa peu.
Ae renawa nané otywamd futat ni. A'erami péé
pejejeupe ‘ga esaukar ire peu futat iapou ewara
reewe ]are]eupe— ]au 'ga 'ga nupe.

13 Ojeupe Jejui 'ga 'e re 'gd awau. Awau 'gd 'ga
'‘eawer imi etee futat esaka. A'erami 'gd kumi
apou maraka are wea'awamil. A'ere Jejui 'ga
awau 'gd newiri, wemimu'e 'gd nerawau.

Mani'oko'o'iay'wayareewe 'gdnupe imonoawet
5)(Mateu 26.26-30; Maku 14.22-26; 1 Koritu 11.23-

14 Kumi apopaw ire Jejui 'ga awau wapyka
kumi'wawa pyri wemiayuwa 'gd netee.

15 —Karupa mia je auwei tekou pé€ pyri jepi.
Ko'iko'i ete ga nuri je pyyka je rerekou tyweaete.
16 'Awamil 'a maraka apoawa. Maraka apoawa
upe iwaémauwe 'd peapo maraka jepi. A'ere je
‘awam etee futat iapoi p€ pyri. Pé&'wyriat pawé
pawénamil tejewya te nipo je iapou’jawi pé€ pyri
ni. 'Aga maraka teepap kamésiete. Aipo te nipo
marakareteretea futat— 'jau 'ga 'liina 'ga nupe.

17 A'ere 'ga y'way pyyka, yrii pypewara
reramad'jdu ywau eroje'ega 'Uwa 'ga upe:

—Ene te'd mama'ea eremut oree— 'jau 'ga 'Uwa
'ga upe.

'Uwa 'ga upe oje'eg ire 'ga itykurukaa 'gd nupe
najuejue etee.

18 —Je natykuru‘jawi pé pyrl Te]ewyru]apa
tame;jeé tatykuru jap pé pyri ‘jau nii— 'jau 'ga
wemimu'e 'gd nupe.

19 A'ere 'ga mani'oko'o'i pyyka nti. A'eramil
'ga oje'ega 'Uwarete 'ga upe nil. 'Ga upe oje'eg
ire 'ga imonou imo'jau 'gd nupe. 'Ga moykapap
mani'oko'o'i pyu.

—Koromii futat jero'oa. Sa'd mani'oko'o'i
jemo'ia. Nan futat nipo jero'oa jemo'i —
jJau 'ga 'gd nupe. —Amanii je pé nupe pé
katu'okawamii. A'eramll pé€ jemantiawer are
pejejea'aramli mani'oko'o'i 'wau pejejemogyau
pejeojere'emamii. Pejejea'aramil jemanliawer are
mani'oko'o'i 'wauwe futat— 'jau 'ga 'gd nupe 'liina.

20 Ojemi'wapaw ire 'ga kaneeku pyyka nii.

—Sa'a y'waya. Nan futat nipo jery jeko'wogi
P& nupe— 'jau 'ga 'gd nupe 'Qlina. —A'ere'ere'i
futat nipo 'gd ami jery reko'wogi. A'eramil nipo
jery reko'wog ire Janeruwarete 'ga pé katu'oka

jery pyu— 'jau 'ga 'gd nupe. —Jery jeko'woge'em
ire amunipo 'a Janeruwarete 'ga nepé katu'ogi fu-
tari. A'erami 'ga p€ nee futat jery reko'wogukaa.
'‘Awamill karupa'mia nepejukau'jawi pejetywera
mepyawamil. Poromi futat 'ga je'eg ymanera nu-
miamil. 'Awamii jerya tee pé pirei pétywer awi. Je-
mant are tee Jeruwarete 'ga pétywera moiri pé€ nui
je rerowiaramii. Poromii futat Janeruwarete 'ga
je'eg yaua 'awamii. A'ea 'ga je'ega nimojopy'ruawi
futari 'awamii— 'jau 'ga 'gd nupe.

21 —'Au futat ia'wyre'ema 'ga po pe je monoara
'ga reni wapyka je pyri. 22 Amani futat je
Tejuwarete 'ga je'eg iml etee futat. Iporiay'i
ia'wyre'ema 'ga po pe je monoara 'ga numiamd.
Anure nipo Janeruwarete 'ga aipo 'ga rereko tyw-
eretei kwaiwete— 'jau 'ga 'gd nupe 'liina.

23 Aipo 'ga 'erami 'ga remimu'e 'gd amd'jama'jau
etee ajueakwar are:

—Awfja sipo 'ga monou poromii ia'wyre'ema 'ga
po pe 'wei?— 'jau 'gd ajaupe.

Kiiima'eeteete are 'gd mu'eawet

24 A'ere 'ga remimu'e 'gd eewi ajamueu nii:

—Manamii te jane Jarejuwarete 'ga upe esage
ma'erami jarejuapyraapa?— 'jau 'gd ajaupe.

25 A'e are 'gd ajamueramii Jejui 'ga 'jau 'gd nupe:

—Pekwaap judeue'ema 'gd 'wyriara 'gd nemi-
apoa. 'Ga 'wyriara 'gd wemiayuwa 'gd ami
monou mama'e apoukaa ojeupe: “Nan iki peapo
]e]e 'egawer imii etee futat”, 'jau nipo 'Wyriara
oje ega Wemlayuwa 'gd nupe. lapo esage'emam
nipo 'gd 'wyriara 'gd nereko tyweretei. A'etea
nipo 'ga 'jau ojeupe: “Je 'a 'gd nee ojejuka esage

ma'ea”, jau nipo 'ga 'liina ojeupe— 'jau Jejui 'ga 'gad
nupe. 26 —A'ere kasi pé€ nanartii ne. "Wyriaramii
pejejekoweramii ki p&€ mama'e apou etee futat
pejejaupe, pejejopoaa etee futat— 'jau 'ga 'liina 'ga
nupe.

27 A'eramii 'ga 'jau 'gd nupe ni:

—Manami te pé nupe Kkiima'eeteete 'ga?
Kumi'wawa pyri wapyk ma'e 'ga, kumi apoara
'gatera'uni?— 'jau 'ga 'gad nupe.

—Kumi'wawa pyri wapyk ma'e 'ga futat— 'jau
'gd 'ga upe.

—A'jea futat. A'ere 'a je kumi apoara 'jawe futat
je rekoi pé nupe— 'jau 'ga 'gd nupe.

28 —Ja'wyre'ema 'gd ako je rereko tywerete
agawewi ai'i. A'etea 'a naje rejari pejepe je mogou
ojetee'l. A'erami je a'eramll anure pé mepyau.
29-30 Tejuwarete 'ga 'wyriaramil pé nupe temono-
rami tomono péé 'wyriariramii imogyau 'jau,
tepoaawamil 'jau. Israeu 'gara'yra 'gd pytuna tusi.
A'eramil je pé monou pé mogyau 'wyriarirami
Israeujuapyrera 'gd nupe. A'erami Israeu juapyr-
era 'gd nipo awau pé nowase. A'erami nipo
Ppéé 'jau mama'e esage apoara 'gd nupe: “Mama'e
esage ereapo rakue, Jarejuwarete 'ga je'eg imi
rakue. A'eramil 'ga ene mepyau eneremiapofer
are”, 'jau nipo péé 'gd nupe — 'jau Jejui 'ga
'gd nupe. —Mama'e tywera apoarera 'gd nupe
nipo péé 'jau: “Mama’e tywera etee ereapo Jare-
juwarete 'ga upe rakue. 'Gaje'eg imil jémi mama'e
apowe'em rakue. Aeramii 'ga ene mepyau
eneremiapo tywer imi etee futat”, 'jau nipo péé
'gd nupe— 'jau 'ga 'gd nupe. —Aipo 'ara rupi nané

nipo pejewau pejejemi'waa je pyrinti— ‘jau 'ga 'gad
nupe.

Pedro 'ga momoranupawet

(Mateu 26.31-35; Maku 14.27-31; Jud 13.36-38)

31 A'eramii Jejui 'ga 'jau Siméo Pedro 'ga upe:

—Mama'eukwaawa 'wyriara oje'eg jee ai'i.
“Taesak eneremimu'efera 'ga poira ene rerowiar
awi 'jau”, e'l mama'eukwaawa 'wyriara jee ai'i.
Sa'd ae juowuu apefera renii'€a a'yi esage awi.
Nan tee futat nipo mama'eukwaawa 'wyriara pé
nenuém are ifueweramil jeremiayuwa 'gd nui.
32 A'ere 'd je 'i Tejuwarete 'ga upe tekou ene ree.
“Epoar iki Simdo 'ga. 'Ga momoirukare'ema je
rerowiar awi”, ‘jau je 'a 'ga upe tekou ene ree—
Jau Jejui 'ga 'ga upe imome'wau. —A'erami nipo
ene epoiraipa etee je wi. A'ere nipo ere]ewyt je
rerowiaa nii. A'erami te mpo nerepoiru‘jawi je
rerowiar awi— ]au Jejui 'ga 'ga upe. —A'erami
ene e]ew1rera 'gd poaa je rerowiarukaa 'gd nupe
— 'jau 'ga 'ga upe.

33 Aipo 'ga 'eram Pedro 'ga ‘jau:

—Naani kiii. Napoira'uweri je ene wi kiii. Mo-
romunepaw ipe miamt futat je oi ene pyri ene
munewamu ktii. Ene reewe futat temantimt kti—
‘jau Pedro 'ga 'ga upe.

4 —Ene'me awi kiii. 'Awa ypytuna rupi nipo
ene'me 'ga nupe kiii. Muapyapyt katu nipo ene
jau 'gd nupe: “Nakwaawi je 'ga”, ]au nipo ene
'gd nupe je kwakupa wyrasokwe je'ege'emauwe—
'Jau 'ga Pedro 'ga upe.

35 A'ere Jejui 'ga 'jau 'gd nupe nii:

—Ymad te ako je pé monoi kwe pe
tejemome'waukaa 'gd nupe ail. “Peroo Kkasi
pejekaraemd ne”, ‘jau ako je pé& nupe ai'i
“Ka'arantila miamii futat pé&& erawawe'em.
Pejepyapaawa miami futat kasi peroo ne”, 'jau
je ako pé& nupe ai'i. Kwe pe je pé monorami te
mama'ea nitywi pé nupe rai'i?— 'jau 'ga 'gd nupe.

—Naani ni'ii— 'jau 'ga remimu'e 'ga 'ga upe.

36 —A'jea futat nli't. A'ere 'awamil nanartli.
Pejejemi'urama peroo ‘awamil. Ka'araniiiia
peroo 'awamii. Jyuu tywe'emamil péé pejejaity
poakuwuu mili me'ega jyuu muawamd. 37 Yma
te 'gd 'a ka'arana kwasiari inuga je ree rakue:
“Wereko tywerete nipo 'gd 'ga oporojuka ma'e
‘jawe”, 'jau 'gd ikwasiaa inuga je ree rakue— 'jau
Jejui 'ga 'gd nupe "liina. —Ikwasiaripyrer imi etee
futat nipo 'ga je rereko tyweretei. 'Awami futat
'gd je rereko tyweri— 'jau 'ga 'gd nupe "lina.

38 A'erami 'ga remimu'e 'ga ami 'jau 'ga upe:

—'Awamil mukii jyuu ruwi kiii— 'jau 'ga 'ga
upe.

A'eramil Jejui 'ga 'jau:

—Au'je rane— 'jau 'ga 'gd nupe.

'Uwarete 'ga upe 'ga 'eawet
(Mateu 26.36-46; Maku 14.32-42)

39 Ojemi'wapaw ire Jejui 'ga awau ywytyr ipe,
Oriweira 'jaw ipe. Awawete pe 'ga awau. 'Ga
remimu'e 'gd awau 'ga rupi. 40 Owaémawe 'ga 'jau
'gd nupe:

—Pe'je  pejeporogytau  Jarejuwarete 'ga
upe. Aeramill péé pejefuakaramill pejetywera
apowe'emm— 'jau 'ga 'ga nupe.

41 Ojepe’au'i 'ga awau 'gd nui. A'ere 'ga awau
wenupy'au wapyka, oporogytau 'Uwarete 'ga upe:

42 —Kijapi'ni. 'Wyria'ri 'gd imara'ne je ree.
'Ga nipo '3 je rereko tywerete 'ja. Ojeupe ene
iapoukare'em ire amunipo '@ 'gd nuapoa'uweri
nanuara je ree. A'ere 'd najeremifutar ima rii
ereapoukat. Ejemifutar imii etee te ' ereapoukat
'gd nupe jee— 'jau 'ga 'Uwarete 'ga upe.

43 A'e pype ywag ipewara 'ga 'ua ojypa 'ga pyri,
ga mOJemogypyygukaa ua ojee. 4 A'eramii Jejui
ga 0]e 'egu'japa 'Uwarete ga upe nd. 'Ga’ ara31ga
'ga py'a moywyrafenayau 'ga myina. A'eramil 'ga
ry'aja otykya 'ga ry 'jawe ywyu. 45 Oporogytapaw
ire Jejui 'ga afu'ama awau wemimu'e 'gd pyri.
A'ere 'gd seri 'upa. I'arasig 'gd 'ga ree. A'eramil 'ga
a'erami osea ajemogyau.

46 A'eramii Jejui 'ga 'jau 'ua 'gd nupe:

—Ma'eramil te peset etee pej ejupa? Pefu'am jui.
“Peje pejeje'ega ]arejuwarete 'ga upe. A'eramil
pee pejefuakaraml mama'e tywera apowe 'em”,
a'e je ako pé nupe ko. “Kasi a'e pe nepéfuakari
mama'e tywer awine”, a'e je ako pé nupe ko— 'jau
'ga 'gd nupe.

Jejui 'ga pyykawet
(Mateu 26.47-56; Maku 14.43-50; Jud 18.3-11)

47 Aipo 'gd nupe 'ga 'e 'ga 'amamii 'ga pyykara
'gd 'ua owaéma 'gd nupe. Judas 'ga 'gd nerua pe
resaukaa 'gd nupe.

—'Au 'ga ruri jepi— 'jau 'ga 'ga nupe.

A'erami 'ga 'gd nerawau peu. Tenune 'ga 'upa
'gd nupe. A'erami 'ga ojekyita 'ga rewiri. 'Ga
porogyta 'ga 'amamii 'gd 'ua owaéma Jejui 'ga upe.

A'eramil Judas 'ga awau 'ga rerowyka 'ga rety-
wape pytea.

48 A'eramii Jejui 'ga 'jau 'ga upe:

—]Je resaukaawamdii te 'a jeretywape pyter ape
jejekoty'aawa 'jawe?— 'jau 'ga Judas 'ga upe.

49 Aipo resakawe 'ga remimu'e 'gd ikwaapa.

—'Ga pyyka 'gd nuri ra'e— 'jau 'ga ajaupe.

A'eramil 'ga remiayuwa 'gd 'jau Jejui 'ga upe:

—Ene pyyka 'ga nuri ra'e. Erefutat te ore jyuu
pyu 'gd apisia?— 'jau 'ga Jejui 'ga upe.

50 A'erauwe 'ga amil ojy rekyita kiiima'e 'ga amii
nami monoka. Mainana 'ga remiayuwa 'ga nami
monoka 'ga wi. Furuk. Mainana 'wyriararete 'ga
remiayuwa 'ga nami 'ga iyypa. 31 Aipo 'ga nami
yywamil Jejui 'ga oje'ega 'gd nupe:

—Peapo awi nanuara— 'jau 'ga 'gd nupe.

A'erami ]e]ul ga'ganami pyyka imonou imyina
'garee ni, 'ga namirenawer ipe nt.

52 A'eramil Jejui ' ga oje'ega opyykara 'gd nupe.
Mainana wyrlara g4, ]aneruwarete ga mogy-
taawa raarana 'wyriara 'gd, ]udeu ga wyrla ri'ga.
Mimera 'gd 'ua 'ga pyyka. A'eramii 'ga jau 'gd nupe:

—Ma'eramii pé€& ma'erami pejejua muawa
pyu je nupau ekoete i, muna'ywa ‘jawe 'd?
53 Pe]e]epype je rekoramii miami ako na]e pyysi
pejepe ai'i. A'ere ]emanuawa upe iwaémi 'awamul.
A'eramil Jeruwarete 'ga je pyygukaa réwéjémi pé
nupe— 'jau Jejui 'ga 'gad nupe.

Pedro 'ga Jejui 'ga kwakupa
(Mateu 26.57-58, 69-75; Maku 14.53-54, 66-72;
Jud18.12-18, 25-27)

>4 A'eramil futat 'ga Jejui 'ga pyyka 'ga rerawau
mainana 'wyriararete 'ga rog ipe. Pedro 'ga awau
'ga rewiri. A'ere 'ga mukuu etee 'ga rekoi 'ga wi.
Awau 'ga owaéma mainana roga upe. A'ere 'ga oi
akou ukupepe etee mainana 'ga remiayuwa pyri
etee. 55 Ukupepe mainana 'ga remiayuwa 'ga tata
mojopy'wau 'upa 'ga roga pyri. A'leramt Pedro 'ga
awau wapyka ojepe’jau 'ga pyri.

56 A'leramil mainana 'ga remiayuwa €& mil 'ga
resaka.

—Minamil Kid rewiriwara kid amu reni ra'e—
‘jau €8, 'ga resaka tata ypyu 'ga renamil.

57 Aipo éé 'erami Pedro 'ga 'jau €€ upe:

—Tee. Naani nti 1. Nakwaawi je 'ga nii I— 'jau
futatee 'ga € upe.

Okyjau 'ga opyyg awi. A'leramil 'ga o'meramt &&
upe.

58 A'ere kilima'e 'ga amil 'ga resaka nii.

—Ene futat 'ga rewiri ako ma'efera, 'jau je 'i—
‘Jau 'ga Pedro 'ga upe.

A'ere Pedro 'ga 'l etee 'ga upe:

—Naani nii't. Naje rii kiii— 'jau etee Pedro 'ga
'ga upe na.

59 A'ere'ere'i ajepeja 'ga 'jau 'ga upe ni:

—Ene futat 'ga rewiriwarera kiii. Garireja ywy
pewara ene. A'eramili ene a'jea futat kui, 'ga
rewiriwara futat ene kiii— 'jau 'ga Pedro 'ga upe.

60 —Nakwaawi je aipo ene'ea nii'i— 'jau futatee
Pedro 'ga 'ga upe, Jejui 'ga kwakupa 'gd nui.

Aipo 'ga 'e 'ga renamii wyrasokwé oje'ega.
61 A'erauwe Jejui 'ga ojerowaka ama'jau Pedro 'ga
ree. A'erami Pedro 'ga wea'aramu 'ga 'eawer are.

“Wyrasokwé je'ege’'emauwe nipo je kwakuw ape
'gd nupe muapyt”, 'ga 'eawer are.

—A'eferupi tee pa 'd je 'ga kwakuwinli— 'jau 'ga
wea'aramil 'ga je'egawer are.

62 Aipo 'e re Pedro 'ga awau ujina ojenosou.
A'eramil futat u'arasigamii wea'aramii ee.

—Ma'eramil je aipo ‘jau ra'e 'i?— 'jau 'ga awau
"liina u'arasigamil. —Mama'e esage na'ga 'a wapo
jeejepire'd. A'etea paje 'd aipo a'e ekoete 'gd nupe
ra'e ni— 'jau 'ga ojeupe, u'arasigami u'eawer are.

A'eramil 'ga ajaa'wau awau u'eawera raykau.

Jejui 'ga rerekoemdawet
(Mateu 26.67-68; Maku 14.65)

63 'Ga pyykara 'ga Jejui 'ga nupau. 'Ga kurapa
kypyre'emete futat 'ga rerekou 'ga nupd pype.
64 A'eram 'gd 'ga reakwapiaa taity pyu. A'ere 'ga
‘Jau 'ga upe:

—Ene 'd i'akwaap ma'ea. Awyja te ene nupa?—
‘jau 'gd 'ga upe 'ga rerekoemdu erekou.

65 A'e pype 'ganupdara 'gd 'ga kurapa ajemogyau.

'Wyriara 'ga Jejui 'ga moporogytaukaa
(Mateu 26.59-66; Maku 14.55-64; Jud 18.19-24)
66 Ku'emamil mainana 'gd ajatykau 'wyria'ri 'ga,
Moisesi 'ga remikwasiarer are moromu'jara 'ga
netee:
—Perut 'ga 'au oree. Toromoporogytaukat 'ga
'au orojee ‘jau— 'jau 'gd 'ga nupe.
A'erami 'ga 'ga rerua 'gad nupe.
67 A'leramil 'gd 'jau 'ga upe:
—Ene futat te Jarejuwarete 'ga remimurera?—
‘Jau 'ga 'ga upe.

—“A'jea futat” je 'eramil naje rerowiari pejepe
ne— 'jau etee Jejui 'ga 'gd nupe. 58 —Pejejeupe
mama'e mii ree jeporonuwam, nepemome'ui jee
ne. %9 A'ere anurenure'i je apygi Tejuwa 'ga yse
katy. Tejuwarete 'ga 'jawe futat nipo je rekoi
pajéreteramll. A'erami nipo je 'ga yse katy te'yina
teapyka 'awamii— 'jau 'ga 'gd nupe.

70 —Koromil futat nipo ajee ene Jarejuwarete
'ga ra'yrami?— 'jau 'ga 'ga upe.

—A'jea futat poromil pe'je— 'jau 'ga 'gd nupe.

71 Aipo 'ga 'erami taetu 'gd amara'nerami 'ga
ree kwaiwete.

—Aruenuw ore 'ga 'awami. “Tejuwa 'ga jawe
futat je rekoi nipo”, e'l 'ga oree— 'jau 'gd ajaupe.
—Pe'je ajee sijuka 'ga 01— 'jau 'gd ajaupe. —
Narafutari ore 'ga je'ega mome'wara 'ga. 'Ga futat
'awamil ojemome'u esage oree— 'jau 'gd ajaupe,
amara'neram 'ga ree.

23

Piratu 'ga rowase Jejui 'ga rekoi
(Mateu27.1-2,11-14; Maku 15.1-5; Ju@ 18.28-38)

1 Aipo 'e re 'gd 'ga rerawau 'wyriara 'ga upe,
Piratu 'ga upe. Najuejue etee futat 'gd 'ga rerawau.
2 A'eramil 'gd 'ga je'éwu'jaga 'ga upe:

—Koromi@i  'wyriararete 'ga ree 'gd
mamara'neukaara. “Pemepy awi 'wyriararete
'ga”, e'l 'ga oree aili— 'jau futatee 'gd, Jejui
'ga je'8wu'jaga Piratu 'ga upe. —Koromii futat
“Je Jarejuwarete 'ga remimurerami”, ‘jau
nané 'ga oree ail ni. “A'eraml je 'awami
'wyriarareteraml pé nupe. 'Ga py'rau tejua”,



Luka 23:3 ccvii Luka 23:8

e'l 'ga oree ai'l. A'lerami ore 'ga pyyka 'ga rerua—
jau futatee 'ga Jejui 'ga je'€wu'jaga Piratu 'ga upe.

3 A'eramil Piratu 'ga 'jau Jejui 'ga upe:

—Ene futat nipo ajee judeu 'gd 'wyriararetea?—
‘Jau 'ga 'ga upe.

—A'jea futat ere poromii— 'jau Jejui 'ga 'ga upe.

4 A'leramil Piratu 'ga 'jau 'gad nupe:

—'Agamii ae kiiima'e tywere'emamt, a'e je 'a pé
nupe jepi. Ma'eramii ajee jane 'ga jukai 'ii? Ma'ja
'ga lapou pé nupe rai'l 'ii?— 'jau etee Piratu 'ga 'ga
nupe.

5 A'ere mainana 'ga 'i etee futat 'ga upe:

—Pe'je 'ga jukau futat. Kwe pe te 'a 'ga oi ae
mu'jau tyweruu akou. A'ere 'ga remimome'ufera
nia'wyri futari. Amunawa moyka oporogyta tyw-
era pyu. Pénemiayuwa 'gd 'ga amu'e 'wyriararete
'ga rerowiarukare'em are. Garireja ywy pe ra'ne
ako 'ga rekoi 'gd mu'jau ai'l. A'ere 'a 'ga ruri akou
'‘au nii— 'jau futatee 'gd 'ga upe.

Erote ga upe 'garerooawet

6 Aipo ojeupe 'gd 'eramii Piratu 'ga 'jau 'gd nupe:

—Garireja ywy awi 'ut ma'efera 'ga nipo ajee?—
‘Jau 'ga 'gd nupe.

7—Pe awi futat 'ga ruri— 'jau 'ga 'ga upe.

A'eramii Piratu 'ga 'jau 'gd nupe:

—Pe'je ajee 'ga rerawau Erote 'ga upe. Ako je
nipo 'ga 'au. Garireja ywy pewara 'gd 'wyriara 'ga.
A'eramil péé 'ga rerawau imome'wau 'ga upe—
‘Jau Piratu 'ga 'gd nupe.

A'eramil 'ga 'ga rerawau Erote 'ga upe.

8Jejui 'ga resakawe Erote 'ga aku'iramii 'ga ree.
Jejui 'ga rera renupawe 'ga 'jau ojeupe: “Yma

we 'd jeporesagiweramii 'ga ree numiamu. A'ere
'‘awami 'ga ruri 'au je resaka. Ojero‘wu ma'e 'ga
'ga okatu'ok. Amant ma'e 'gd nané ga omoferap
nd, jau 'ga jee jepi. Ma’ja sipo ajee ‘'ga wapo jee
Wesagamu?” Jau 'ga ojeupe, oporesagiweramu
'garee.

9 A'erami Erote 'ga Jejui 'ga moporogytaukaa
ojeupe numiamt. A'ere Jejui 'ga noje'egi Erote 'ga
upe. 10 A'eramii mainana 'wyriara 'gd 'ua, Moi-
sesi'ga remikwasiarer are moromu'jara 'gd netee.
Jejui 'ga je'éwu'jaga Erote 'ga upe nii. 11 A'erami
Erote 'ga 'ga kurapa jefaruu 'gd netee. Aere
'ga 'wyriara raity piraga pyu 'ga kupe piari, 'ga
rerekoemdaawamil.

—“Je 'wyriara” e'li 'ga. A'erami péé 'awami
pejema'jau 'garaity esage are. 'Wyriara 'jawe futat
'ga— 'jau 'ga Jejui 'ga rerekoemau 'ga kurapa.

A'ere Erote 'ga 'jau 'gad nupe:

—Pe'je 'ga rerawau 'ga rerojewya Piratu 'ga upe
ni— 'jau 'ga 'gd nupe.

A'eramu futat 'gd 'ga rerawau erojewya Piratu
'ga po pe nil. 12 Aipoa 'ara rupi Piratu 'ga akou
Erote 'ga jekoty'aawami. Imara'ne 'gd akou ajuee.
A'ere aipo 'ara rupi 'gd ta'waramii ajaupe nt.

'Gd nupe 'ga monoawet
(Mateu 27.15-26; Maku 15.6-15; Jud 18.39-
19.16)

13 A'eramil Piratu 'ga 'gd majatykau. Mainana
'gd, judeu 'gd 'wyria'ri 'ga, tekotee 'gd. Mimera 'gd
'ga imajatykau 'gd mua oporogyta anupa.

14 —Perur ete 'a Jejui 'ga. Erojewya jee ni.
Péé te 'a perut ekoete 'ga rai'i. “Ekoay 'ga akou

'wyriararete 'garerowiare'emare 'gd mu'‘jau”, jau
'4 péé 'ga upe. Aerami je ako teporonupa ee
p€ nowase 'ga upe ai'i. A'ere 'a 'ga nuapoi fu-
tari mama'e tywera rai'i. O'merami te 'a pe'je.
Peje'8wu'jag ekoete 'd 'ga— 'jau 'ga 'gd nupe. 15—
Erote 'ga nané 'a 'jau rai'i nti: “Nuapoi 'ga mama'e
tywera ajukaawamu”, 'jau 'ga 'd 'ga upe rai'i na.
A'eramil 'ga 'd 'ga mua imojewya 'aurai'i ni— 'jau
Piratu 'ga 'gd nupe. —Najeporojukaweri je 'ga ree.
Nia'wyri je upe 'ga jukaa ekoetea. 16 A'leramil je
'ga nupdukaa etee 'gd nupe ra'ne. A'ere 'ga tomono
imuéma ‘jau nd, 'ga nupd re 'jau ni— 'jau Piratu
'ga 'gd nupe.

17 Mani'oko'o jopype'ema 'wawa maraka
apoawa rupi Piratu 'ga moromunepawa pype
imunewipyrera 'ga ami muéma judeu 'ga nupe
jepi. A'erami Piratu 'ga ‘jau ojeupe: “Jejui 'ga wi
jepoiriweramii”, 'jau 'ga ojeupe.

18 A'ere tesirlimera 'gd afukai etee 'ga upe:

—Erepoir awi 'ga wi. Ejukaukat tdmé;jé 'ga oree.
Moromunepawa pypewara 'ga te erejukaukar
awi. Epoit etee 'ga wi oree. Parapasi 'ga te emuém
moromunepaw awi oree. A'erami ene Jejui 'ga
jukaukaa oree— 'jau 'gd wafukaita 'ga upe.

19 Parapasi 'ga futat 'gd mamara'neukaa 'wyr-
iara 'ga ree rakue. “Simuém 'ga 'wyriaramu 'ga
ren awi'jau”, jau'ga 'gd nupe, 'gd mamara'neukaa
'ga ree. Oporojuka ma'efera 'ga wejue nané
poromi nii. A'erami 'gd 'ga monou 'ga munepa
'ga mu'ama rakue.

20 A'ere Piratu 'ga 'ga muém are nifueweri.
A'eramil 'ga oje'egu’japa 'gd nupe ni:

—Naani futari. Jejui 'ga wi futat je poiri— 'jau
etee 'ga 'gd nupe numiam.

21 A'ere 'gd afukai etee 'ga upe nii:

—Naani futari. Erepoir awi futat 'ga wi. Ere
'ga jukaukaa futat oree. Ere 'ga monoukaa futat
imu'ama 'ypeywar are oree— 'jau judeu 'ga Piratu
'ga upe.

22 A'ere Piratu 'ga je'egu’jawi etee 'gd nupe nii:

—Natesirtiigatu 'ga rekordu rii 'a pejukaukat 'ga
jee. Kiliima'e esagea te 'ga 'd. Anupdaukat etee futat
je 'ga 'gd nupe. A'ere je 'gd momoirukaa 'ga wi—
‘jau Piratu 'ga 'gd nupe numiami.

23 A'ere 'gd jopy'rupy'rui etee futat wafukaita 'ga
upe ni:

—Naani futari. “Ere 'ga jukaukaa futat oree”,
aru'e ako ore ko— 'jau etee 'gd wafukaita 'ga upe
afuakaramu futat Piratu 'ga ree.

Wojere'emami futat 'gd wafukaita 'ga upe aipo
jau.

24-25 —Nepeenuwi etee 'd jeje'ega. “Ere ki 'ga
jukaukaa futat oree”, pe'je 'd jee. A'eramil je 'ga
jukaukaa pé& nupe— 'jau Piratu 'ga 'gd nupe ojee
'gd fuakarauwe.

A'eram Piratu 'ga oporojuka ma'efera 'ga jémi
imuémukaa moromunepaw awi 'gd nupe. Aipoa
imuémipyra kiliima'e 'ga futat 'wyriara 'ga ajuee 'ga
mamara'neukarera. A'etea 'ga 'ga omomoirukat
'ga wi.

'Ypeywar are Jejui 'ga monoawet
(Mateu 27.32-44; Maku 15.21-32; Jud 19.17-27)

26 A'erami futat jefaruu 'ga Jejui 'ga rerawau
'ypeywar are 'ga pokutukaw ipe. A'eramil 'ga

pe aje Simdo 'ga rekoaa, Sirene ywy pewara 'ga
rekoaa.

—'Ypeywara erokwap 'ga upe. Ifuakapap 'ga
ee— 'jau jefaruu 'gad Simdo 'ga upe, oje'ega moy-
wyrafena.

A'eramil futat 'gd imonou 'ga 'arimt, 'ypeywara
rupirukaa 'ga upe. A'lerami 'ga erawau erekou 'ga
newiri. 27 Kwaiwete 'ga ojekyita 'gd newiri awau.

—Siesak 'ga jukaa 'jau— 'jau 'gd ajaupe.

A'eraml 'ga ojekyita 'ga rewiri awau. Kiijamera
'gd nané awau Jejui 'ga rewiri. Awau 'gd ajaa'wau
'garee:

—Esage ma'e kid. Janepytuna ako kid okatu'ok
ai'l. A'ere wa 'awami Kia rerooi ijjukau— 'jau 'ga
ajaupe ajaa'wau 'ga ree.

28 A'eramii Jejui 'ga ojerowaka 'ga nee, oje'ega 'gd
nupe:

—Pejoo'o awi je ree. Pejeja'yra 'gd nee tepejoo'o
pejejee nané futat pejejaa'wau nii. 29 Anure nipo
pe'je pejejaupe: “Ta'yre'ema wa jaruete ajemogy.
Jane te aje 'd ta'yt ma'eramil jareja'yra eko tywera
siesak jarejemogyau”, 'jau nipo péé pejejaupe.
30 Anure nipo peko tywet futat. Ywytyra upe nipo
péé 'jau: “Ejot e'aa ore 'arimll. Noreruagi ore
arako tywera upe”, ]au mpo peé ywytyra upe.
A'ere nipo nuri futari u'aa pé 'arimii— 'jau 'ga 'ga
nupe.

31—Je'a Tejuwarete 'ga remifutar imi etee futat
aporowyky. A'etea 'gd 'a je jukau ekoete. P&€ taetu
aje 'd mama'e tywera peapo. Na'ga remifutar ima
etee riii pejemogy pejeporowykyau— 'jau 'ga 'gad
nupe. —Je miami te 'ga 'a je rereko tywerukat
wa'yraml miamil. P&€ taetu aje 'a 'ga rerowia'ria

te. A'eramii 'ga p€ taetu pé nerekou tyweaete futat
— 'Jau Jejui 'ga 'gd nupe.

32 Mukiija muna'ywa 'gd nané 'gd erawau
iapisau Jejui 'ga reewe nii. 33 Aeakagera 'jawewat
jau ae apisawa rera. Muki{ija muna'ywa pd'd
me 'gd Jejul 'ga mu'ama 'ypeywar are. 'Ga ryru
mosoka 'ga wi. A'ere 'gd 'ga monou imu'ama
muna'ywa 'gd pd'd me. Itaju pyu 'ga 'ga pokutuka
ajuowal. 'Ga py maju'aa ikutuka. 'Ga rekoa futat
'gd imonou imu'ama 'ypeywar are ipokutuka.

34 A'ere Jejui 'ga 'jau 'Uwarete 'ga upe:

—Enemara'ne kasi 'gd nee ne, Kiapi'ni. Je repyat
kasi ape ne, Kiapi'ni. Nokwaawi 'ga je rekoa— 'jau
'ga 'Uwarete 'ga upe oje'ega.

A'ere 'ga pokutukarera 'gd 'ga raityfera
me'egawami, ita'i 'jawewara momopoa 'upa
ywyu. Aeramil ijewag are, 'ga raity mojo'oka.
Sa'd ae jugu momora. Nan futat 'gd ita'i jawewara
momopori 'upa 'ga raityfera mojo'okawam.

35 A'eramil judeu 'gd 'wyria'ri 'gd 'gd nesaka
'upa. 'Ga momoria 'ga rerekorami 'gd 'upa 'ga
rerekoemau etee 'upa.

—“Janeruwarete 'ga te ako je mut ikue”, e'i 'ga
jepi. Opoat 'ga 'gd jepi. Siesak 'ga jepoara 'jau—
‘Jau 'gd 'upa ajaupe.

—Ere ejua ejypa. Taruesak ene rura ene jywa
jau kiii. Ene jyp ene rurami taruerowiat ene ‘jau
kii. “Na pa je 'ga Janeruwarete 'ga remimurera
futat ra'e”, taru'e enee 'jau kili— 'jau 'gd Jejui 'ga
upe 'upa.

36 Jefaruu 'gd nané 'ga kurapa 'upa nt 'ypeywar
are 'ga 'amami nii. Y'way ajaiwaya 'gd erawau

erojeupia itykurukaa 'ga upe numiami. A'ere 'ga
notykuri.

37—“"Wyriara je” ere 'd. A'leramil ene ejua ejypa
esaka oree— 'jau 'ga 'ga upe.

A'ere 'ga nojywi futari. Enupare'ema 'jawe etee
futat 'ga u'ama 'ypeywar are werekoemanaml.

38 A'ere Piratu 'ga 'yjepa'ni kwasiaa 'gd nupe:
“Koromi futat 'wyriararetea judeu 'gd nupe” 'ea
'ga ikwasiaa 'yjepa'ni are. A'ere 'gd erawau iku-
tuka inuga 'ga apyte'rarimii 'yw are.

39'Ga pyriu'am ma'ea mii muna'ywa oje'egayau
'ga upe:

—“Janeruwarete 'ga remimurera je”, ere 'a.
A'eramii ene ewau ejypa jarejee, tore mososog ape
'ypeywar awi jau— 'jau 'ga Jejui 'ga upe.

40-41  Aipo 'eramili ajepeja muna'ywa 'ga
amaramnerami aipo ‘jara 'ga ree.

—Nerekyjeinipo 'a Jarejuwarete 'ga wi? Ene we
'a aipo ere e'ama 'gaupe. Noporojukai'ga'a. A'etea
nipo 'ga 'a amani. Au'je katu te 'gd jane taetu jane
apisi. A'eramt jane 'awam ]aretywera mepyau.
'‘Gatywere'ema miamil 'd amant— 'jau 'ga ajaupe.

42 A'ere 'ga 'jau Jejui 'ga upe:

—Ejea'ar iki je ree, ki Jejui, 'wyriaramii ejewya
— 'Jau 'ga Jejui 'ga upe.

43 A'eramii Jejui 'ga 'jau 'ga upe:

—'Awauwe futat ereo je rupijerupaw ipe. Esage
te'djerupawa. 'Awauwe futat jane oi peu— 'jau 'ga
'ga upe.

Jejui 'ga mantiawet
(Mateu 27.45-56; Maku 15.33-41; Jud 19.28-30)

44 Kwara okwapa aje owepa. Ypytuna 'jawe
futat oypytunaiwamii. Kwara ajerewamu tamé&;jé
awau weny jesagami ni.

45 Janeruwarete 'ga mogytaawa rowopypea
my'jawa taity otoroka Jejui 'ga mantinam.

46 A'e pype Jejui 'ga wafukaita 'Uwarete 'ga upe:

—Amanti je. Te'aga je omono enepo pe, Kiapi'ni.
Eneremifutar im etee futat je manti 'gad tywera
mepyau, Kiapi'ni— 'jau Jejui 'ga 'Uwarete 'ga upe.

A'eramil futat 'ga amantimii. Aipo 'e re 'ga opika
amanima.

47 A'eram jefaruu 'gd 'wyriara 'ga enupa u'ama
'gamantiresaka. A'eramil 'ga 'jau Jarejuwarete 'ga
upe:

—A'jea futat 'ga kliima'e esagea rai'i— 'jau 'ga
u'ama.

48 'Ga mani resakara 'gd u'arasigamii awau
ojewya oje'wyr ipe nil.

—Ma'eramil jane 'ga jukaukaa ekoete rai'i '0?
Esage futat 'ga rai'i— 'jau 'gd ajaupe pe rupi awau
akou.

A'eramil u'arasigamii awau ojewya oje'wyr ipe
ni.

49 'Ga pytunera 'gd, kiijjdmera 'gd. Mimera 'gd
muku'il 'upa 'ga mant resaka. Kiijamera 'gd 'ua
Garireja ywy awi Jejui 'ga rupi rakue. A'eramii 'ga
'upa 'ga mani resaka nt.

Ita kwara pype 'ga monoawet
(Mateu 27.57-61; Maku 15.42-47; Jud@ 19.38-42)
50 Kiiima'e 'ga ami 'liina Jejui 'ga manil resaka.
Josea 'ga rera. Arimateja pewarera 'ga. Arimateja
‘Jawa amunawa 'upa Judeja ywy pype. Jose 'ga

esage ma'ea. “Jejui 'ga Janeruwarete 'ga remimur-
era futat”, 'jau 'ga akou ojeupe etee jepi. Jejui
'ga 'ga werowiat. Opytuna 'gad nupe oje'€ma'e 'ga
poromi. A'erami 'ga ajatykau ajepeja oje'ma'e
'gd nee rakue. 51 Ajatykaaw ipe 'gd 'jau rakue:
“Sijuka Jejui 'ga”, 'jau 'gd ajaupe rakue. A'ere Jose
'ga '1'gad nupe: “Naani. Nafutari je 'ga jukaa”, 'jau
'ga 'gd nupe rakue numiami.

52 Aipo 'ga awau oje'ega Piratu 'ga upe:

—Amanii Jejui 'ga ko. 'Ga reumera toroo inuga
ita kwara pype 'jau— 'jau 'ga Piratu 'ga upe.

—Ere 'garerawau inuga ipype— 'jau 'ga 'ga upe.

53 A'eramil 'ga awau Jejui 'ga reumera mosoka
'ypeywar awi. A'ere 'ga 'ga reumera auwana taity
pyu. lauwan ire 'ga erawau inuga ita kwara pype.
Jejui 'ga reumera erawau inuga ita kwara pype,
teumera monoawe'ema pype. Jejui 'ga taméjé
futat 'ga imonou aipoa ita kwara pype. Yma te
'gd kwaiwete 'gd neumera monoi ita kwara pype
ra'e jepli. A'ere aipoa niparuawi we. Ita kwar
yaua te poromii. A'erami 'ga Jejui 'ga reumera
tdmé&jé imonou ipype. >4 Sexta feira kaaruwa
rupi 'ga 'ga monou ita kwar yau pype. Sabado
morowykye'ema judeu 'gd nupe. A'eramii mo-
rowykye'ema piara rupi 'gd 'ga monou ita kwara
pype. 55 Kiijamera 'gd 'ua Garireja ywy awi 'ga rupi
rakue. Aipo 'gd awau 'ga rupi ita kwara pype 'ga
rerooramd.

—Taruesak ene imonoa 'jau— 'jau 'ga Jose 'ga
upe.

—A'jea— 'jau 'ga 'gd nupe.

56 Jejui 'ga reumera mono resag ire 'gd awau
wog ipe ni. Jany kasiga mogatyrimi imogyau Je-
jui'ga reumer are imonopyramil. A'ere 'gd sabado
rupi 'gd noporowyKkyi. “Sabado rupi peporowyky
awi”, Jau Moisesi 'ga 'gd nupe rakue. A'eramu 'ga
oporowykyawe'em. Opytu'wau ajemogyau.

24

Jejui 'ga ferapawet
(Mateu 28.1-10; Maku 16.1-8; Jud 20.1-10)

1Tkoai'i, ku'emaiw are, kiijdmera 'gd awau. Mari
Matarena &€, Juana €&, ajepeja Mari €&, Tiago
'ga y 8. Amumera 'gd nané awau 'gd nupi n.
Mimera 'gd jany kasiga rerawau eko'woka Jejui
'ga auwanawa taity are. Ita kwar ipe 'gd erawau
numiamil. 20waémawe 'gd itauuresaka. Ita kwara
rawopytymawera 'gd esaka. Ojepe'au jui. Ita
ojepe'au ikwar awi.

—Koo0. Aw¥ja ita pe'au jui ra'e ntird?— 'jau 'ga
ajaupe.

3 A'lerami 'gd awau ita kwara pype osou. A'ere
'gd nuesagi Jejui 'ga reumera.

4 A'eram 'gd 'jau:

—Ma'erami kid maran akou rai'i ntird? Nitywi
ra'e— 'jau 'gd ajaupe.

Poje mukilii ywagipewara 'gd 'ua ojesaukaa
kiiima'eraml etee 'gd nupe. 'Ga naitya wenyfu-
gaiwayramii 'gd nupe. > A'eramil klijdmera 'ga
okyjau etee ajemogyau. Wadpyraml ajemogyau.
'Ga kyjea 'gd nerekou. A'eramii 'gd nupe ojesaukat
ma'e 'ga 'jau 'gd nupe:

—Ma'eramii te peekat 'ga 'au ita kwara pype?
Oferap ako 'ga ko. 6-7'Au 'ga nitywi. 'Ga Ruwarete
'ga 'ga moferap ko nii. Nepénea'ari nipo ga 'eawer
are? “]e a péneki'yra. A'erami nipo 'ga jejywaa
pyplraa ypeywar are. Aleraml mpo je temantmi
futat”, 'ga 'eawer are? — 'jau 'gd 'gd nupe. —
“A'ere nipo mukii etee je seri. Imuapyra 'ara
rupi teferapa nii”, pejejeupe 'ga 'eawer are nipo
pejejea’'are'emamu pejejemogyau? A'eferupi tee
'3 'ga ferawi nli. S&'d 'ga 'amami nii— 'jau 'gd
kiijdmera 'gd nupe.

'Ga 44pyt 'gd jemogyramil 'gd aipo 'jau 'gd nupe.

8 A'eramii futat 'gd wea'aramii ee. Ojeupe
Jejui 'ga 'eawer are wea'aramii ajemogyau.
910 A'eramii futat 'gd ojewya awau imome'wau 'ga
remimu'e 'gd nupe.

11 A'ere 'gd nuerowiari 'ga.

—P&'me nipo nli 1. Naruerowiari ore péé— 'jau
etee 'gd 'gd nupe, ojeupe 'gd imome'uramil.

A'ere 'gd fuakaramt etee.

—A'jea futat kid ferawi ra'e— 'jau etee 'ga 'ga
nupe.

12 A'ere Pedro 'ga fu'ami uéma awau esaka. Jejui
'ga monoawer ipe owaémawe 'ga anuruka ama'jau
'ga rupawer are. Irda'a taitya etee tuwami 'ga
rupawera pype. A'ere nitywi 'ga reumera. A'ere
Pedro 'ga 'ua wog ipe nii. “A’jea sipo 'ga ferawi
ra'e? Ma'ape sipo ajee 'ga rekoi? Aesak werewi
pa 'a je 'ga nl1”, jau 'ga 'liina. Ojeupe etee futat
wea'arami 'Qina.

Emausi pe oo ma'e 'gd Jejui 'ga resaka
(Maku 16.12-13)

13 Aipo 'ara rupiwe mukiija 'gd awau ajepeja
amunaw ipe. Emausi pe 'gd awau. Jejui 'ga
rewiriwarera 'ga futat poromt. Jerusareg ipyriuu
Emausi 'upa. 14 Jejui 'ga ree 'gd awau akou
wea'aramil. Oporogytau akou ajaupe. 15'Ga
porogyta 'gd nekorami Jejui 'ga 'ua 'gd nupisika
pe aje. A'eramu futat 'ga oporogytau 'gd nupe.
16 'Ga resakarera 'gd futat numiamii. A'ere 'ga
nokwaawi 'ga. 17 A'erami Jejui 'ga 'jau 'ga nupe:

—Ma'eramil péé ma'ja 'jau pejejemogyau 'U7—
'Jau 'ga 'gd nupe.

A'eramil 'gd opytau. Ojeupe 'ga je'egauwe 'gd
opytau. U'arasigamii opytau 'upa. 18 A'erami
Kreopas 'ga 'jau 'ga upe:

—Nerekwaawi nipo ekou ki sa? Jerusareg awi
'ut ma'e agawewina'a enere'a. A'etea nipo nerek-
waawi ekou ki sa?— 'jau 'ga 'ga upe.

19 —Ma'eramil maran ki 'ei?— 'jau Jejui 'ga 'gd
nupe.

—TJejui 'ga Nasare pe waranup ma'efera 'ga.
'Ga poroml Jarejuwarete 'ga je'eg are ore
mu'jarera. Jarejuwarete 'ga pdjéa 'ga wereko
ai'l klii. Ojero'wu ma'e 'gd 'ga ikatu'oka 'jau ai'l
kiii. 20 A'ere mainana 'wyriara, ore'wyria'ri 'ga
netee 'ga monou Piratu 'ga po pe, 'ga jukaukaa ai'i
— 'jau 'gd 'ga upe.

'Ga jukaawera mome'wau Jejui 'ga upe.

21 —“Israeu juapyrerami jane'wyriara 'ga”, 'jau
ore 'ga upe jepi numiami. “Ga 'awami jane
pojeka tapy'yjami te 'wyriar awi”, 'jau ore ai'i nu-
miami. A'ere ako 'ga ikokaru'wi futat 'ga jukai ai'i.
22-23 A'eramil 'awamue futat orepytuna 'gd awau
ita kwar ipe wyrasokwé je'egauwe ra'e. A'ere 'ga

nuesagi 'ga reumera ra'e. “Ywagipewara wa etee
ore aruesak ita kwara pype”, 'jau 'gd ko. “Oferap
'ga ko, 'jau wa oree”, jau kijjdmera 'gd imome'wau
oree ko. A'leramii aipo 'gd 'ea ore moporesaka etee
ore mogyau ko, ore ikwaape'ema arajemogyau ko.
24 A'eramii orepytuna 'gd amii awau esaka ko nt.
A'ere 'gd miamii nuesagi 'gara'e. “A’jea futat ra'e”,
‘jJau 'ga oree ko— 'jau 'gd 'ga upe, imome'wau.

25 A'eramil Jejui 'ga 'jau 'ga nupe:

—Ma'erami sipo péé Jarejuwarete
'ga porogytafera mome'wara 'gd je'ega
rerowiarane'ema pejejemogyau? 26 Nepekwaawi
we nipo. Wemimurera 'ga maniie'em ire amunipo
'a Janeruwarete 'ga nepé katu'oga'uweri futari.
A'eramt 'ga amanlimu futat 'au. A'ere 'ga ferawi
nil. A'ere 'ga awau ojeupia ywag ipe nii. Nan nipo
“'ga rekoi p€ katu'okaramii” 'eawera— 'jau 'ga 'ga
nupe.

27'Ga mu'jau amantiawer are.

—Yma te 'a Moisesi 'ga ka'arana kwasiari
'ga manl are rakue. Janeruwarete 'ga je'ega
mome'wara 'gd nané futat, ka'arana kwasiaa 'ga
mant are rakue— 'jau 'ga 'gd mu'jau, wataaw ipe
'gd nerekou.

28 Emausi jawa amunawa upe owaém ire Jejui
'ga 'jau 'gd nupe:

—Iruupeu'i je oi— 'jau 'ga 'gd nupe.

29 A'ere 'gd fuakaramil 'ga ree:

—Naani. 'Au etee futat eko ore pyri. Kaarup.
Iypytunaiway enee ne— 'jau 'ga 'ga upe.

A'eramli futat 'ga awau osou 'gd nog ipe.
30 A'eramii 'gd awau wapyka ojemi'waawa pyri.

A'ere 'gd ojemi'war enune Jejui 'ga kanape'i pyyka
oje'ega 'Uwarete 'ga upe:

—Ene te 'a eneresage oree. Mama'ea eremut
oree eojere'emamii— 'jau 'ga Jarejuwarete 'ga
upe.

A'erami futat 'ga eruapyka kanape'i mopena
'gd nupe. 31 Kanape'li mopena resakawe 'gd 'ga
kwaapa.

—Kuu. 'Ga futat ra'e kii— 'jau 'gd ajaupe.

Okwaawauwe 'ga ojemoteu 'gd nui. 32 A'eramil
'gd 'jau ajaupe:

—]Jarejeupe 'ga je'egamii janepy'ata'waramu
akiko kiii. A'eramii jareku'iramil 'ga ree. Jare-
juwarete 'ga je'eg are ako 'ga jane mu'jau jane
reruaw ipe ko kiii. Jarepy'ata'warami akiko,
Jarejuwarete 'ga je'ega mome'urauwe — ‘jau 'ga
ajaupe.

33 A'eramii futat 'gd afu'ama ojewya awau
imome'wau Jejui 'ga remimu'e 'gd nupe Jerusareg
ipe. 34 A'ere 'gd imome'ue'emauwe 'gd amii jau 'ga
nupe:

—A'jea futat 'ga ferawirai'i kiii. Simdo 'ga “aesak
je 'ga ko”, e'i ko kiii— 'jau 'ga 'gd nupe imome'wau.

35 A'leram{l Emausi 'jaw ipe oo ma'efera 'gd
wemiesagera mome'wau 'gd nupe:

—Emausi pe ore oi ko. A'eramil 'ga ipiara rupi
ojesaukaa oree ko. A'ere ore norokwaawi 'ga ko.
'0Og ipe orowaém ire 'ga kanape'i mopena oree ko.
A'eramil te ore 'ga kwaawi ko— 'jau 'ga 'gad nupe.

Jejui 'garemimu'efera 'gd 'ga resaka
(Mateu 28.16-20;, Maku 16.14-18; Jud 20.19-23;
Atos 1.6-8)

36 Aipoa 'gd imome'u 'gd nuwamii Jejui 'ga oje-
saukaa 'ga pyter ipe.

—Pé@py'ata'waawa owaém pé nupe Kki
Pépy'ata'wa 'awam ki 'ei— 'jau 'ga 'gd nupe.

37—Ajaga nipo 'd 'ja— 'jau 'ga ajaupe.

A'eramil 'gd okyjau 'ga wi.

38 _—Ma'eramii ajee pekyje etee je wi ki 'ei? Naje
rerowiari nlpo pejepe?— ]au 'ga 'gd nupe. 39—
Jepo are pemd'g, jepy are ‘jau. Jepo kutukawera
peesak. Ae are je kwaap pejepe. Je ete ako.
Pepokok je ree esaka. Taje rerowiat pejepe ‘jau.
Ajaga no'oi. Je futat ako. Pepokok je ree esaka.
Tepeesak jero'oa 'jau— 'jau 'ga 'gd nupe.

40 A'erauwe 'ga opo kutukawera resaukaa 'ga
nupe. Opya nané nii. Opy resaukaa 'ga nupe.

—Kuu. 'Ga futat ra'e klii— 'jau 'ga ajaupe.

41 Aku'iram 'ga ree. A'ere 'gd a'eramii miamii
nuerowiari katu 'ga. A'erami Jejui 'ga 'jau 'ga
nupe:

—Ityp te 'aui'upyra?— 'jau 'ga 'gd nupe.

—Ityp futat ni'i— 'jau 'ga 'ga upe.

42-43 A'eramil 'gd ipira eyra monou 'ga upe.
A'erami 'ga ojemi'waa 'gd neape. 44 Ojemi'war ire
'ga oporogytau 'ga nupe:

—Yma te 'a Moisesi 'ga ka'arana kwasiari je-
mani are rakue. “Imarane ma'e 'gd nipo 'ga
ajuka”, 'jau 'ga ikwasiaa ka'aran are rakue. Jare-
juwarete 'ga je'ega mome'wara 'gd nané nf,
Saumu 'jaw are ikwasiaa inuga jemant are rakue.
A'ea ako je amome'u pé nupe ai'i. A'eferupi te ako
'gd je rerekoi ai'i— 'jau 'ga 'gd nupe.

45 A'eram futat Jejui 'ga 'gd mueapyou ee, ik-
wasiaripyrer are.

el.

46 —'Awamil tepekwaap. 'G3 nemikwasiarer
imi etee futat je mantii. Imuapyra 'ara rupi
etee teferapa nii. 47 'Awamil pe'je pejewau je
mome'wau 'gd nupe. Jerusareg ipewara 'ga
nupe ra'ne je mome'wau. “Jejui 'ga amani fu-
tat. A'ere imuapyra 'ara rupi 'ga ferawi ng,
jane katu'okaramil. A'eramil p&€ pejepoia peje-
tywer awi”, pe]e ki ga nupe. “Pe]etywer awi
pépoiriweramil Jejui 'ga ipe'ai pé nui pé katu'oka”,
pe'je ki 'gd nupe. Anure kwe pe pejewau tekotee
'gd momoranupa— 'jau 'ga 'gd nupe. 4 —Peesak
futatakoje mantiaai'i. 'Awami 'a péé je feraware-
saka nii. Je kwaap 'a pejepe. “Janeruwarete 'ga je
mut ae katu'okawamil” 'ea 'a pekwaap. A'eramu
PEE pejewau je mome'wau 'gd nupe, amunawa
moymoyka— 'jau 'ga 'gd nupe, oporogytau. 49—
A'ere 'awami 'au etee futat pejemogy ra'ne. 'Au
futat nipo je tepdjé muri pé nupe— 'jau Jejui 'ga
'gd nupe. —Yma3 te 'a Jeruwa 'ga 'i jee: “Simono
jarepdjéa jarejerowiaara 'gd nupe 'jau”, e'i 'ga jee
ikue. A'ere anure tomono oropdjéa pé nupe 'jau.
Pejejeupe imure'emamii 'au etee futat iapesaka
pejejupa ra'ne. Pejejeupe je imono re taméjé te-
peataje mome'wau 'gd nupe ‘jau— 'jau Jejui 'ga 'ga
nupe.

Ywag ipe Jejui 'ga jeupiawet
(Maku 16.19-20; Atos 1.9-11)

50 Aipo 'e re Jejui 'ga 'gd nerawau Petani pe.
A'eramil 'ga opo monou 'gd 'arimi oporogytau
'Uwarete 'ga upe:

—Ejejuka'ga neejee, Kiapi'ni— 'jau'ga 'Uwarete
'ga upe.



Luka 24:51 cexxiii Luka 24:53

51 Oporogytau u'ama Jejui 'ga ojepe'au'i awau
akou 'gd nui. A'ere 'ga Ruwarete 'ga 'ga moje-
upirukaa 'ga monou ywag ipe 'gd nui. 52 'Ga
jeupira resakarera 'ga 'jau Jarejuwarete 'ga upe:

—Ene te 'a eneresage. Naene 'jawe riii 'ga amu
— 'Jau 'gd Jarejuwarete 'ga upe, 'ga muorypa.

A'ere 'gd awau ojewya Jerusareg ipe nti. Wory-
wami 'gd awau. 33 Namutamutat 'gd nekoi Jare-
juwarete 'ga mogytaaw ipe.

—Ene te '@ eneresage oree, Kiapi'ni. Naene
Jawe riii 'ga amii. Nitywi futari 'ga ami kwe
pe ene 'jawe— 'jau 'gd Jarejuwarete 'ga upe 'ga
muorypa.

